
ᐅᒪ ᐅᐣᑌᕑᐃᔪ, ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᑲᑭᐃᓇᐧᑌᑭᐣ 
ᒋᔭᓄᑭᑕᒪᑫᒪᑲᑭᐣ ᐃᒪ ᑕᓇᐱᐃᐧᓇᐣ ᒪᐊᐧᐨ ᐊᑯ ᐅᒋᔭᓂᒥᓭ ᒥᓇ 
ᑲᐃᐧᐣ ᒋᑭᓇᐦᐊᐸᒥᑎᓇᓄᐊᐧᐠ. ᒥᔑᓄᐊᐧᐠ ᑕᐡ, ᐃᑫᐧᓂᐊᐧᐠ ᒪᐊᐧᐨ 
ᐊᓂᔑᓂᓂᐊᐧᐠ, ᒪᑲᑌᐃᐧᔭᓴᐠ ᒥᓇ ᑲᐸᑲᓇᑎᓯᐊᐧᐨ ᑐᑲᐣ 2SLGBTQ 
ᑲᐸᐯᔑᑯᐊᐧᐨ ᐅᑭᐱᓇᓇᑭᐡᑲᓇᐊᐧ ᐁᑭᒋᑐᑕᐃᐧᑕᐧ ᓇᐣᑕ ᐁᑲ 
ᐃᐧᒋᐦᐃᑕᐧ: ᐁᐸᐸᒥᓂᔕᐦᐅᑕᐧ, ᐁᒪᒪᓂᐊᐧᑫᓂᒥᑕᐧ ᒥᓇ ᐁᔭᓇᒣᓂᒥᑕᐧ 
ᐁᑲᐧ ᒥᓇ ᐁᑲ ᐁᑲᓇᐁᐧᑕᑯᓯᐊᐧᐨ ᓇᐣᑕ ᐁᐃᐧᒋᐦᐃᑕᐧ. ᑲᐃᐧᐣ ᒥᓇ 
ᐸᐯᔑᐠ ᐁᑕ ᐅᐁᐧ ᑲᑐᑕᐃᐧᑕᐧ ᒥᓯᐁᐧ ᐱᑯ ᐃᒪ ᔑᒪᑲᓂᔑᐃᐧ 
ᐊᓄᑭᐃᐧᓂᐠ ᐅᐁᐧ ᐃᔑᑲᓇᐊᐧᐸᒪᑲᓄᐊᐧᐠ. 

ᐅᐁᐧ ᑲᐃᓇᑌᐠ ᑲᓇᑕ ᐊᐦᑭᐠ ᑲᐃᓇᔓᐊᐧᑌᐠ ᐊᑭᓱᐃᐧᓇᐣ ᒥᓇ 
ᐅᓀᓂᒥᑎᓱᐃᐧᓇᐣ ᐊᔓᑕᒪᑫᒪᑲᐣ ᑕᐱᑕᑲᓇᐊᐧᐸᒥᑐᐃᐧᐣ, ᑲᓇᐁᐧᑕᑯᓯᐃᐧᐣ 
ᐁᑲ ᑲᐧᐣᑕ ᒋᑭᐸᐦᐅᑯᔭᐣ, ᐸᔦᑕᑭ ᐱᒪᑎᓯᐃᐧᐣ, ᑎᐯᓂᒧᐃᐧᐣ ᒥᓇ 
ᒋᐅᑕᐯᓂᒧᐃᐧᓂᐨ. ᐅᓀᐧᓂᐊᐧᐣ ᒪᐡᑲᐃᐧᓯᐃᐧᓇᐣ ᐅᒋᐅᐱᑲᐸᐃᐧᒪᑲᓄᐣ 
ᒪᒪᐤ ᐊᐃᐧᔭᐠ ᑲᑭᐅᓀᓂᒪᐊᐧᐨ ᑫᓂᑲᓂᑕᒪᑯᐊᐧᐨ. ᐊᐱ ᔑᒪᑲᓂᐡ 
ᑲᐱᑯᓇᑭᐣ ᐅᓀᐧᓂᐊᐧᐣ ᒪᐡᑲᐃᐧᓯᐃᐧᓇᐣ ᐁᑲ ᑲᓇᑯᒋᑲᑌᐠ 
ᑌᐯᐧᓇᑯᐦᐃᑎᓱᐃᐧᐣ, ᐊᒥᐦᐃᒪ ᐁᐅᒋᐱᑯᐡᑲᒪᑲᐠ ᐅᑌᐸᑫᓂᒥᑯᐃᐧᓂᐊᐧ 
ᒥᓇ ᐁᐅᒋ ᓂᓇᒥᓇᑲᐧᐠ ᐅᓇᔓᐁᐧᐃᐧ ᐱᒧᒋᑫᐃᐧᐣ. ᑲᑎᐱᓇᐁᐧᓯᒪᑲᐠ, 
ᒋᔕᐳᓇᑲᐧᐠ ᒥᓇ ᒋᐊᐧᐸᒋᑲᑌᐠ ᔑᒪᑲᓂᔑᐃᐧ ᐊᓄᑭᓇᑲᓇᐠ 
ᑲᐅᒋᓇᓇᑲᒋᐦᐃᑕᐧ ᑕᐃᐧᒋᐦᐃᐁᐧᒪᑲᐣ ᑫᒋᓇᐨ ᔑᒪᑲᓂᔑᐃᐧ ᐊᓄᑭᐃᐧ 
ᒪᐡᑲᐃᐧᓯᐃᐧᓇᐣ ᑲᐧᔭᐠ ᒋᐊᓄᑲᑌᑭᐣ. 

2019 ᑲᔭᑭᐊᐧᐠ, ᒪᒋᐨ ᑲᑭᐸᑭᑎᓂᑲᑌᑭᐸᐣ ᑎᐸᒋᒧᐃᐧᐣ ᒥᓯᐁᐧᑲᒥᐠ 
ᑲᓇᓇᑕᐃᐧᑭᑫᒋᑲᑌᐠ ᑲᐊᐧᓂᐦᐃᑕᐧ ᒥᓇ ᑲᑭᓂᓯᑕᐧ ᐊᓂᔑᓂᓂᑫᐧᐠ 
ᒥᓇ ᐃᑫᐧᓭᓴᐠ (ᒥᓯᐁᐧᑲᒥᐠ ᓇᓇᑕᐃᐧᑭᑫᒋᑫᐃᐧᐣ) ᑭᑎᐸᒋᒧᓇᓂᐊᐧᐣ 
ᑲᐱᒋᔭᓂᒥᓭᑭᐣ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒥᓇ ᑭᑲᓄᒋᑲᑌ 
ᒋᐅᓇᒋᑲᑌᐠ ᔑᒪᑲᓂᔑᐃᐧ ᐊᓄᑭᓇᑲᓇᐠ ᓇᓇᑲᒋᐦᐃᑯᐃᐧᐣ ᒥᑐᓂ 
ᐱᑯ ᒋᐱᒥᓂᔕᐦᐃᑲᑌᐠ, ᒋᑭᑭᓄᒪᑫᒪᑲᐠ ᐸᐸᑲᐣ ᑲᐃᓇᑎᓯᐊᐧᐨ 
ᐊᐃᐧᔭᐠ ᒥᓇ ᒋᐊᓄᑭᒪᑲᐠ. ᑭᐃᐧᑕᒪᑫᒪᑲᐣ ᐃᒪ ᐊᓄᑭᐃᐧᓂᐠ 
ᒋᐳᓂᒋᑲᑌᑭᐣ ᐊᑲᐧᒋᑐᑕᑫᐃᐧᓇᐣ ᒥᓇ ᒋᐱᒧᒋᑲᑌᓂᐠ ᑲᓇᑕ ᑲᑭ 
ᐃᓇᔓᐁᐧᐨ ᐊᐃᐧᔭᐠ ᐅᑕᑭᓱᐃᐧᓂᐊᐧ ᒥᓇ ᐅᑐᓇᔓᐁᐧᐃᐧᓇᐣ. 

ᐅᐁᐧ ᑭᑭᓄᐦᐃᑫ ᒪᓯᓇᐦᐃᑲᐣ ᒥᐦᐅᒪ ᐸᑭ ᑲᑭᐅᒋ ᓇᑫᐧᒋᑲᑌᐠ 
ᑲᓄᒋᑫᐃᐧᐣ. ᓂᑕᑦ ᑕᐡ ᐅᑭᐅᔑᑐᓇᐊᐧᐸᐣ ᑭᑭᓄᒪᐊᐧᑲᓇᐠ ᐃᒪ 
ᑌᐱᐟ ᐊᐢᐳᕑ ᐊᓄᑭᑲᒥᐠ ᐅᓇᔓᐁᐧᐃᐧᓂᐠ ᑲᐃᓇᑌᐠ ᐊᑭᓱᐃᐧᓇᐣ, 
ᓂᑕᑦ ᑭᐅᔑᒋᑲᑌᐸᐣ ᒋᓇᐸᑕᐠ ᓇᓇᑕᐃᐧᑭᑫᒋᑫᐃᐧᐣ ᑲᑭᔭᐸᒋᑐᐸᐣ 
ᑲᑭᐱᓇᓄᑭᐸᐣ ᐅᓇᔓᐁᐧᐃᐧᓂ ᒣᕑᐃ ᐃᐳᕑᐟᐢ, ᑲᑭᐱ ᐊᔭᒥᑕᒪᑫᐸᐣ 
ᐃᒪ ᐃᑫᐧᐊᐧᐠ ᐅᓇᔓᐁᐧᐃᐧ ᑭᑭᓄᒪᑫᐃᐧᓂᐠ ᒥᓇ ᐊᓄᑭᐃᐧ ᔓᓂᔭ 
ᐸᑭᑎᓂᑫᐃᐧᓂᐠ (LEAF) ᐃᒪ ᒥᓯᐁᐧᑲᒥᐠ ᓇᓇᑕᐃᐧᑭᑫᒋᑫᐃᐧᓂᐠ. ᐅᒪ 
ᑲᑭᓇᓇᑕᐃᐧᑭᑫᒋᑫᐊᐧᐨ ᑭᐊᐧᐸᒋᑲᑌ ᐁᓇᑕᐁᐧᑕᑲᐧᑭᐣ ᑫᐃᐧᒋᐦᐃᐁᐧᒪᑲᑭᐣ 
ᑫᐊᐧᐸᑕᐦᐃᐁᐧᒪᑲᑭᐣ ᐅᐣᑌᕑᐃᔪ ᑲᐯᐦᐃ ᑲᔭᓂᒥᓇᑲᐧᑭᐣ ᔑᒪᑲᓂᔑᐃᐧ 
ᐊᓄᑭᓇᑲᓇᐠ ᑲᐅᒋᓇᓇᑲᒋᐦᐃᑕᐧ ᑲᐃᓇᓄᑲᑌᐠ, ᐃᒪ ᒪᐊᐧᐨ ᑕᓇᐱᐃᐧᓇᐣ 
ᑲᑲᐯᔑᐊᐧᐨ ᐁᑲ ᑲᓇᐦᐃᓭᐦᐃᑯᐊᐧᐨ ᑲᓇᓄᑌᓭᐃᐧᓇᑲᐧᑭᐣ ᔑᒪᑲᓂᔑᐃᐧ 
ᑲᓇᐁᐧᒋᑫᐃᐧᓇᐣ ᒥᓇ ᑌᐯᐧᓇᑯᐦᐃᑎᓱᐃᐧᓂᐠ.

ᐅᐁᐧ ᑭᑭᓄᐦᐃᑫᐃᐧᐣ ᑭᐃᔑᒋᑲᑌ ᒋᐃᐧᒋᐦᐃᑯᐊᐧᐨ ᑎᐯᒋᑫᐃᐧᓇᐣ, 
ᑲᑭᔕᐱᐧᐊᐧᐨ, ᑕᓇᐱᐃᐧᓇᐣ ᑲᑲᐯᔑᐊᐧᐨ, ᑲᑲᓄᒋᑫᑕᒪᑫᐊᐧᐨ ᒥᓇ 
ᑎᐸᑯᓂᑫᐃᐧᓂᐠ ᑲᐊᓄᑭᐊᐧᐨ ᒋᑭᐅᒋ ᓂᓯᑐᑕᒧᐊᐧᐨ ᒥᓇ ᒋᐊᐸᒋᑐᐊᐧᐨ 
ᔑᒪᑲᓂᔑᐃᐧ ᒪᒥᔑᑫᒧᓇᐣ ᒋᑌᐱᓂᑫᑕᒪᐃᐧᑕᐧ ᓇᑕᒪᑫᐃᐧᓂ. ᐊᓂᐡ 

ᐃᓯᓭ ᐊᐃᐧᔭᐠ ᐅᒪ ᒋᐅᒋ ᐊᓄᑭᑕᒪᐃᐧᑕᐧ ᐃᐧᒋᐦᐃᑯᐃᐧᓂᐠ.

ᒪᒥᑯᒥᐁᐧᐃᐧᓇᐣ
ᓂᓇᓇᑯᒪᒥᐣ ᐅᐣᑌᕑᐃᔪ ᐅᓇᑯᓂᑫᐃᐧ ᑭᑭᓄᒪᑫᐃᐧ ᐱᒧᒋᑫᐃᐧᐣ 
ᑲᑭᐸᑎᓂᑫᐊᐧᐨ ᔓᓂᔭ ᒋᐅᔑᒋᑲᑌᐠ ᐅᐁᐧ ᒪᓯᓇᐃᑲᐣ.  

ᑭᓇᓇᑯᒥᑯᓇᐊᐧ ᒥᔑᐣ ᑲᑭᐃᐧᐦᐃᐁᐧᐊᐧᐨ ᑲᒪᒪᐃᐧᓄᐊᐧᐨ ᑲᑭᓇᑕᐁᐧᑕᑲᐧᐠ 
ᒋᐅᔑᒋᑲᑌᐠ ᐅᐁᐧ ᑭᑭᓄᐦᐃᑫᐃᐧᐣ. ᑭᓇᓇᑯᒥᑯᓇᐊᐧ ᐅᑭᒋ 
ᑭᑫᑕᓱᐠ ᑲᑭ ᑭᐁᐧᒣᒋᑲᑐᔦᐠ ᑲᐃᐡᑲᐧ ᑭᔑᐅᓇᓯᓇᐦᐃᑲᑌᐠ ᐅᐁᐧ 
ᒪᓯᓇᐦᐃᑲᐣ ᐃᑫᐧᓂᐊᐧᐠ:ᑭ ᓇᐣᓇ ᔭᐣᐳ (ᒪᑲᑌᐃᐧᔭᐢ ᑎᐸᑯᓂᑫ 
ᐃᐧᒋᐦᐃᐁᐧᐃᐧᓂᐠ ᑲᑭᐱᑕᓇᓄᑭᐸᐣ), ᐅᑭᑭᓄᒪᑫ ᑫᐣᐟ ᕑᐅᐨ (ᑐᕑᐊᐣᑐ 
ᑭᒋ ᑭᑭᓄᒪᑎᑲᒥᑯᐠ), ᐸᑦ (ᑲᑭᐱᑕᓇᓄᑭᐸᐣ LEAF), ᐁᒪᓂ ᐦᐃᓫ 
(ᐊᓂᔑᓂᓂᐃᐧ ᑎᐸᑯᓂᑫ ᐃᐧᒋᐦᐃᐁᐧᐃᐧ ᐊᓄᑭᐃᐧᓂᐠ), ᑫᐟ ᒪᐠᑐᕑᐱ 
(ᑲᑎᐱᓇᐁᐧ ᐱᒧᓂᑎᓱᐊᐧᐨ ᒥᓇ ᒪᒥᔑᑫᒧᓇᐣ ᑲᒪᒣᒋᑲᑐᐊᐧᐨ), ᒥᓇ 
ᒧᕑᐱᔭᕑᐟ ᔓᔭᐠ (ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ). 

ᒥᓇ ᐃᐡᑲᐧᔭᐨ, ᒥᔑᐣ ᐃᑫᐧᓂᐊᐧᐠ (ᑐᕑᐊᐣᑐ ᑭᒋ ᑭᑭᓄᒪᑎᑲᒥᑯᐠ 
ᑭᑭᓄᒪᐊᐧᑲᓇᐠ ᑲᑭᐃᐧᒋᐦᐃᐁᐧᐊᐧᐨ ᓇᓇᑕᐃᐧᑭᑫᒋᑫᐃᐧᓂᐠ ᒥᓇ 
ᑲᑭᐅᓇᓯᓇᐦᐊᒧᐊᐧᐨ ᑭᑭᓄᐦᐃᑫᐃᐧ ᒪᓯᓇᐦᐃᑲᓂ, ᐊᔑᐨ ᓭᕑᐊ ᐢᑐᕑᐸᐣ, 
ᑊᕑᐃᐟᓂ ᑯᐦᐃᐣ, ᐁᔾᒥ ᒉᐣ, ᑭᓫᐃ ᑭᐣᓫᐃ, ᑌᐱᐟ ᒥᐠᑭᐧᓫᐊᐣ, ᑕᓂᔭᐣ 
ᒥᐣᑎᐣ, ᑊᓫᐊᐟ ᒪᔾᕑᐁᓫ ᒥᓇ ᑫᐟ ᔕᑯᓫᑎᐣ. 

ᒋᐅᒋ ᓂᓯᑐᒋᑲᑌᑭᐣ ᑫᑯᓇᐣ ᐁᑕ 
ᐃᓇᐧᑌᐊᐧᐣ ᐅᒪ ᑲᑭᒪᓯᓇᐦᐃᑲᑌᑭᐣ
ᐅᐁᐧ ᑭᑭᓄᐦᐃᑫᐃᐧᐣ ᒋᓂᓯᑐᒋᑲᑌᑭᐣ ᐃᔑᓂᑲᒋᑫᐃᐧᓇᐣ ᑲᐃᐧᐣ ᒋᓇᐧᑌᐠ 
ᑎᐸᑯᓂᑫᐃᐧ ᐃᐧᒋᐦᐃᑯᐃᐧᓂᐠ. ᐃᒪ ᑌᐱᐟ ᐊᐢᐳᕑ ᐊᓄᑭᑲᒥᑯᐠ ᑭᒋ 
ᐅᓇᑯᓂᑫᐃᐧ ᒪᐡᑲᐃᐧᓯᐃᐧᓇᐣ ᑲᐃᐧᐣ ᐅᒪ ᒋᐅᒋ ᐊᓄᑲᑌᐠ ᑎᐸᑯᓂᑫ 
ᐃᐧᒋᐦᐃᐁᐧᐃᐧᐣ ᓇᐣᑕ ᐅᒪ ᐊᐃᐧᔭ ᒋᐅᒋᐃᐧᒋᐦᐃᐨ. ᑭᐡᐱᐣ ᓇᑕᐁᐧᑕᒪᐣ 
ᑎᐸᑯᓂᑫ ᐃᐧᒋᐦᐃᑯᐃᐧᐣ ᓇᐣᑕ ᐊᓱᐡᑲᒪᑫᐃᐧᐣ, ᑲᓄᐡ ᐅᑕᔭᒥᑕᒪᑫ ᐅᐁᐧ 
ᑐᑲᐣ ᑲᐃᓇᓄᑭᑕᒪᑫᐨ. ᐃᓇᐱᐣ (ᐸᑭᑭᓂᑲᐣ 68) ᑲᒪᓯᓇᐦᐃᑲᑌᑭᐣ 
ᐱᒧᒋᑫᐃᐧᓇᐣ ᑲᐊᓄᑲᑕᒧᐊᐧᐨ ᑎᐸᑯᓂᑫ ᐃᐧᒋᐦᐃᐁᐧᐃᐧᓇᐣ ᓇᐣᑕ 
ᑲᓄᒋᑫᑕᒪᑫᐃᐧᓇᐣ ᑫᑭᐅᒋᐃᐧᒋᐦᐃᑯᔭᐣ.

ᑫᐃᓇᐸᒋᑐᔭᐣ ᐅᐁᐧ ᑭᑭᓄᐦᐃᑫᐃᐧᐣ

ᐅᐁᐧ ᑭᑭᓄᐦᐃᑫᐃᐧᐣ ᒪᓯᓇᐦᐃᑲᑌᐊᐧᐣ ᐃᐧᑕᒪᑫᐃᐧᓇᐣ ᒋᓂᓯᑐᑕᒪᐣ 

ᔑᒪᑲᓂᔑᐃᐧ ᒪᒥᔑᑫᒧᓇᐣ ᑲᑐᒋᑲᑌᑭᐣ ᐅᐣᑌᕑᐃᔪ.

ᑲᒪᑲᑌᐅᓴᐊᐧᑭᐣ ᐃᑭᑐᐃᐧᓇᐣ: ᒥᐅᓄ ᑲᑭᑭᓇᐊᐧᒋᒋᑲᑌᑭᐣ 

ᐃᐧᐸᐨ ᑫᐅᒋᒥᑲᒪᐣ ᐅᒪ ᑭᑭᓄᐦᐃᑫᐃᐧᓂᐠ. 

ᐃᑭᑐᐃᐧᓇᐣ ᑲᐊᓂᐱᐅᔕᐊᐧᐡᑲᐧᑭᐣ: ᒥᐅᓄ ᑎᐸᑯᓂᑫ 

ᐃᔑᓂᑲᒋᑫᐃᐧᓇᐣ ᑲᑭᐊᐧᐃᐧᑕᒪᑭᐣ ᓇᐊᐧᐨ ᒋᐸᑲᑭ ᓂᓯᑐᑕᑲᐧᑭᐣ. 

ᐃᓇᐱᐣ (ᐸᑭᑭᓂᑲᐣ 61) ᑲᒪᓯᓇᐦᐃᑲᑌᑭᐣ ᑲᔑᓂᑲᑌᑭᐣ.

ᒋᑭᑫᑕᒪᐣ: ᒪᒪᐊᐧᑭᑕᓱᓇᐣ ᑲᑭᐅᑎᓂᑲᑌᑭᐣ ᐅᒪ ᑭᑭᓄᐦᐃᑫᐃᐧᓂᐠ 

ᑭᐅᑎᓂᑲᑌᐊᐧᐣ ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ 

ᑲᐊᓄᑲᑕᒧᐊᐧᐨ (LECA) 2024 - 2025 ᐯᔑᑯᐊᐦᑭ ᑎᐸᒋᒧᐃᐧᐣ 

ᒥᓇ ᐃᒪ LECA ᒋᐅᒋ ᐊᐧᐸᒋᑲᑌᑭᐣ ᒪᒪᐊᐧᑭᑕᓱᓇᐣ 

ᑲᔑᐊᒋᑲᑌᑭᐣ.

http://www.aspercentre.ca/
https://leca.ca/wp-content/uploads/ENGLISH-2024-25-LECA-Annual-Report-1.pdf
https://stats.leca.ca/
https://stats.leca.ca/

ᐸᑫᐱᐦᐃᑲᐣ 1: ᓂᑕᑦ ᐁᐊᐧᐃᐧᒋᑲᑌᐠ ᔑᒪᑲᓂᔑ ᐊᓄᑭᐃᐧ 
ᓇᓇᑲᒋᒋᑫᐃᐧᐣ ᐅᒪ ᐅᐣᑌᕑᐃᔪ
ᔑᒪᑲᓂᔑᐃᐧ ᐊᓄᑭᓇᑲᓇᐠ ᒥᓯᐁᐧ ᐸᒥᓂᑫᑕᒪᑫᐊᐧᐠ. ᑲᐧᔭᐠ ᔑᒪᑲᓂᔑᐊᐧᓄᑭᐃᐧᐣ ᐅᒋᒪᑲᐣ ᒋᐸᔭᑌᓇᑲᐧᐠ 

ᒥᓇ ᔑᒪᑲᓂᔑᐃᐧ ᐸᒥᓂᑫᑕᒪᑫᐃᐧᐣ. ᑭᐡᐱᐣ ᐁᑲ ᓇᐦᐁᑕᒧᐊᐧᐨ ᔑᒪᑲᓂᐡ ᑲᑭᐃᔑᒋᑫᐨ ᐅᒪ 

ᐅᐣᑌᕑᐃᔪ, ᑭᑕᔭᐣ ᒪᐡᑲᐃᐧᓯᐃᐧᐣ ᒋᒪᒥᔑᑫᒪᐨ. ᑭᐡᐱᐣ ᒥᑭᑲᑌᓂᐠ ᐁᑭᐱᑯᓇᐠ ᐅᑕᓄᑭ ᑲᐃᓇᑕᒪᐃᐧᐨ 

ᐅᑕᓄᑭᐃᐧᓂᐠ, ᒪᐡᑯᐨ ᐊᐁᐧ ᔑᒪᑲᓂᐡ ᑕᐅᓇᔓᐊᐧᓱ ᐅᑕᓄᑭᐃᐧᓂᐠ.

ᐅᐣᑌᕑᐃᔪ ᐅᑐᐡᑭ ᔑᒪᑲᓂᔑᐃᐧ ᓇᓇᑲᒋᒋᑫᐃᐧ ᐱᒧᒋᑫᐃᐧᐣ
ᐅᐣᑌᕑᐃᔪ ᑲᐱᒧᑐᐨ ᑕᓇᐱᐃᐧ ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ 

ᐅᓇᔓᐁᐧᐃᐧᐣ (CSPA) ᑭᒪᒋᔭᐸᑕᐣ ᓂᑭᐱᓯᑦ 1, 2024, ᐁᑲᐧ ᑭᐅᐡᑭᒪᒋᒋᑲᑌᐊᐧᐣ ᑎᐸᑯᓂᑫ 
ᐅᐡᑭᐅᓇᒋᑲᓇᐣ ᒋᒥᓄᐡᑲᒪᑲᑭᐣ ᔑᒪᑲᓂᔑᐃᐧ ᓇᓇᑲᒋᐦᐃᑯᐃᐧᓇᐣ, ᒋᐯᑌᓇᑲᐧᓂᐠ ᐅᑕᓄᑭᐃᐧᓂᐊᐧ ᒥᓇ 

ᒋᑌᐸᑫᑕᑲᐧᓂᐠ ᑲᐃᓇᔓᐊᐧᓱᐊᐧᐨ ᑲᐱᑯᓇᒧᐊᐧᐨ ᐅᑕᓄᑭᐃᐧᓂᐊᐧ.  

ᐅᐣᑌᕑᐃᔪ ᓄᑯᑦ ᐅᑕᔭᐣ 4 ᔑᒪᑲᓂᔑᐃᐧ ᓇᓇᑲᒋᒋᑫᐃᐧ ᐱᒧᒋᑫᐃᓇᐣ (ᑕᓂᐊᐧᐃᐧᒋᑲᑌᐊᐧᐣ ᐅᒪ) 

ᐸᐸᑲᐣ ᐃᓇᓄᑭᒪᑲᓄᐣ:

	• ᐅᐁᐧ ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ (LECA) ᒥᐦᐅᒪ ᓄᑯᑦ 
ᒪᔭᑦ ᐁᐅᒋ ᑲᓇᐊᐧᐸᒋᑲᑌᐠ ᔑᒪᑲᓂᔑᐃᐧ ᒪᒥᔑᑫᒧᐣ ᐅᒪ ᐅᐣᑌᕑᐃᔪ. ᐱᑯ ᐊᐃᐧᔭᐠ 

ᑕᑭᔑᒪᒥᔑᑫᒧᐊᐧᐨ ᐃᒪ LECA. ᐃᒪ ᐸᑫᐱᐃᑲᓂᐠ 2 (ᐸᑭᑭᓂᑲᐣ 12) ᐅᒪ ᑭᑭᓄᐦᐃᑫᐃᐧᓂᐠ 

ᐊᐧᐃᐧᒋᑲᑌᐊᐧᐣ LECA ᒪᒥᔑᑫᒧᓇᐣ ᒪᔭᑦ ᑲᐃᓇᓄᑲᑌᑭᐣ. 

	• ᑭᒋᔑᒪᑲᓂᔑᐃᐧ ᑭᒋᓇᓇᑕᐃᐧᑭᑫᒋᑫ ᐅᓂᑲᓂᐡᑲᓇᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ 

ᐅᑕᐱᑕᒪᑫᐠ ᒥᓇ ᑲᐸᐯᔑᑯᔭᑭᐣ ᔑᒪᑲᓂᔑ ᐊᓄᑭᐃᐧ ᐊᐱᑕᒪᑫᐃᐧᓇᐣ ᑲᑲᓇᐊᐧᐸᑕᒧᐊᐧᐨ 

ᑲᑭᒪᒥᔑᐣᒋᑲᑌᑭᐣ ᔑᒪᑲᓂᔑᐃᐧ ᐅᓇᔓᐁᐧᐃᐧᓇᐣ ᒥᓇ ᐁᑲ ᑲᓇᐦᐊᐸᒋᑲᑌᑭᐣ 

ᐅᑕᓄᑭᑕᒪᑫᐃᐧᓂᐊᐧ. ᐱᑯ ᐊᐃᐧᔭᐠ ᑕᑭᔑᒪᒥᔑᑫᒧᐊᐧᐠ ᑭᒋᔑᒪᑲᓂᔑᐃᐧ ᑭᒋᓇᓇᑕᐃᐧᑭᑫᒋᑫ 

ᐃᒪ ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᓇᐣ ᒥᓇ ᑲᐸᐯᔑᑯᔭᑭᐣ ᐊᐱᑕᒪᑫᐃᐧᓇᐣ.

	• ᔑᒪᑲᓂᔑᐃᐧ ᐊᓄᑭᐃᐧ ᒣᒋᑲᒋᑫᐃᐧᐣ ᐊᓄᑭᐃᐧᐣ (SIU) ᐅᒋᒣᒋᑲᒋᑲᑌᐊᐧᐣ ᐃᓯᓭᐃᐧᓇᐣ 
ᔑᒪᑲᓂᔕᐠ ᑲᑭᐸᐸᒥᓯᐊᐧᐨ ᑲᑭᐅᒋ ᑭᒋᓇᐱᓇᓂᐨ ᐊᐃᐧᔭ, ᑲᑭᐅᒋ ᐳᓂᐱᒪᑎᓯᐨ, 

ᐱᔑᐧᑲᒋᑐᑕᑫᐃᐧᐣ ᐁᑭᑐᑕᑫᐨ ᓇᐣᑕ ᐁᑭᐸᐢᑭᓴᐧᐨ ᐊᐃᐧᔭᐣ. SIU ᑲᐃᐧᐣ ᐅᑐᑕᐱᓇᐣ ᑫᒋᐊᐧᐠ 

ᐊᐃᐧᔭᐣ ᑲᐱᒥᓂᑯᐊᐧᐨ ᒪᒥᔑᑫᒧᓂ, ᐁᑲᐧ ᐱᑯ ᑲᑭᐃᔑᐁᐧᐸᐠ ᐃᒪ ᑲᑭᐃᓇᔓᐊᐧᑌᐠ ᒋᑐᒋᑲᑌᐠ 

ᐅᑲᐃᔑᐸᑭᑎᓇᓇᐊᐧ SIU ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᓇᐣᑕ ᑯᑕᑭᔭᐣ ᐊᓄᑭᐃᐧ 

ᐱᒧᒋᑫᐃᐧᓇᐣ. 

	• ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ ᒥᓇ ᐅᓇᔓᐊᐧᓂᑯᐃᐧᐣ ᑲᐅᑭᒪᑲᑕᐠ (OPAAC) 
ᐅᑐᓀᑕᓇᐊᐧ ᐊᑎᐟ ᔑᒪᑲᓂᔕᐠ ᑫᐃᓇᔓᐊᐧᓂᑕᐧ ᒥᓇ ᐃᒪ ᐅᑕᓄᑭᐃᐧᓂᐊᐧᐠ. ᑲᐃᐧᐣ 

ᐅᑐᑕᐱᓇᓇᐊᐧ ᐊᐃᐧᔭᐠ ᐅᒪᒥᔑᑫᒧᓂᐊᐧ.

A. ᓂᑕᑦ ᐁᐃᐧᐣᒋᑲᑌᐠ LECA, ᑫᐊᔐᐧᐣᑕᒪᐣ ᐅᒪ ᑭᑭᓄᐦᐃᑲᓂᐠ, ᑫᑯ 
ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᑫᒪᒥᔑᑫᐣᑕᒪᐣ  
LECA ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ ᑎᐱᓇᐁᐧ ᐱᒧᓂᑎᓱᒪᑲᐣ 

ᑲᑲᓇᐊᐧᐸᑕᒧᐊᐧᐨ ᑫᑲᐟ ᑲᑭᓇ ᑲᒪᒥᔑᒥᑕᐧ ᔑᒪᑲᓂᔑᐃᐧ ᐊᓄᑭᓇᑲᓇᐠ ᐅᒪ ᐅᐣᑌᕑᐃᔪ ᐱᑯ 

ᐊᐁᐧᓀᓇᐠ ᒥᓇ ᑲᒣᒋᑲᑐᐊᐧᐨ ᔑᒪᑲᓂᔕᐠ ᑲᐱᑯᓇᒧᐊᐧᐨ ᐅᑕᓄᑭᐃᐧᓂᐊᐧ. ᐅᒪ ᑭᑭᓄᐦᐃᑫᐃᐧᓂᐠ, 

ᐸᑫᐱᐦᐃᑲᓂᐠ 2 (ᐸᑫᐱᐃᑲᐣ 12), ᑲᒥᑲᐣ ᐊᐧᐃᐧᒋᑲᑌᑭᐣ ᒥᓇ ᑫᔑᐊᔐᐧᐣᑕᒪᐣ ᑫᑯᓇᐣ LECA 
ᐊᐃᐧᔭᐠ ᑲᐊᓄᑲᑌᓂᑭᐣ ᐅᒪᒥᔑᑫᒧᓇᐣ, ᐊᔑᐨ ᐃᓀᐧᓂᐊᐧᐣ:

	• ᐊᐁᐧᓀᐣ ᑫᑭᒪᒥᔑᒪᐨ

	• ᐊᓇᐱ ᒥᓇ ᐊᓂᐣ ᑫᑐᑕᒪᐣ ᐃᐧᒪᒥᔑᑫᒧᔭᐣ

	• ᐊᓂᐣ ᒪᐡᑯᐨ ᑫᑐᑕᒪᐣ ᒣᑲᐧᐨ ᐊᓄᑲᑌᐠ ᑭᒪᒥᔑᑫᒧᐣ

	• ᐊᓂᐣ ᒥᓂᑯᐠ ᑫᑕᔑᑭᑲᑌᐠ ᐊᐱ ᑫᓂᒥᓄᓂᑲᑌᐠ

	• ᑫᓂᔑᐱᒪᓄᑲᑌᐠ ᒥᓇ ᑫᓂᔑᑭᔕᓄᑲᑌᑭᐣ ᑫᓂᔑᐊᔓᓱᔭᐣ

ᒋᑭᑫᑕᒪᐣ: ᒋᑭᑫᑕᒪᐣ: ᑲᐃᐧᐣ ᐁᐧᑎ LECA ᑲᑭᔑᒪᒥᔑᑫᒧᓯᐣ ᑕᓴᐧᔦᐠ ᔑᒪᑲᓂᔑᐡ ᑲᐊᐧᓂᑐᑕᐠ 

ᐅᑕᓄᑭᐃᐧᐣ ᑲᓇᑭᐡᑲᒪᐣ ᐅᒪ ᐅᐣᑌᕑᐃᔪ.  ᐊᑎᑲ, ᒪᐡᑯᐨ ᐃᐧᒪᒥᔑᒪᐨ ᑲᓇᑕ ᐅᑭᒪᐃᐧᐣ ᐅᔑᒪᑲᓂᔑ 

ᐊᓄᑭᓇᑲᓇᐣ, ᐁᑲᐧ ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ (RCMP) ᐁᑲᐧ RCMP ᔑᒪᑲᓂᔕᐠ ᐊᑎᐟ 

ᐊᓄᑭᐃᐧᓇᐣ ᐅᑐᑕᓇᐊᐧ ᐅᐣᑌᕑᐃᔪ. ᑲᐃᐧᐣ ᑕᐡ ᐃᒪ LECA ᑲᑭᔑᒪᒥᔑ RCMP. ᑫᑐᑕᒪᐣ 
ᐃᐧᒪᒥᔑᒪᐨ RCMP, ᐃᓇᐱᐣ ᐸᑫᐱᐦᐃᑲᐣ 3: ᑲᒪᒥᔑᒥᑕᐧ ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᐅᐣᑌᕑᐃᔪ 

ᑲᑕᓇᓄᑭᐊᐧᐨ (ᐸᑭᑭᓂᑲᐣ 43).

ᑲᓂᑕᑲᑫᐧᑌᐧᓇᓂᐊᐧᐠ ᑫᑯᓇᐣ ᔑᒪᑲᓂᔕᐠ ᑲᒪᒥᔑᒥᑕᐧ

ᐊᓂᐣ ᑕᐡ ᐁᔑᑲᐡᑭᒋᑫᒪᑲᑭᐣ ᑲᒪᒥᔑᒪᑲᓄᐨ ᔑᒪᑲᓂᐡ?

ᑲᒪᒥᔑᒥᐨ ᔑᒪᑲᓂᐡ ᒪᐡᑯᐨ ᑕᐃᓯᓭᓂ ᐅᑐᓇᑕᒪᑯᐃᐧᐣ ᓇᐣᑕ ᑫᐃᓇᑯᓂᐨ, ᒋᓇᑭᑕᒪᐃᐧᐨ 

ᐊᔭᑲᐧᒥᒥᑯᐃᐧᐣ, ᐊᒋᓇ ᐳᓇᓄᑭᐦᐃᑯᐃᐧᐣ ᒥᓇ ᐳᓂᑎᐦᐊᒪᑯᐃᐧᐣ, ᓇᐣᑕ ᓂᓴᑭᒥᑯᐃᐧᐣ. ᑭᐡᐱᐣ 

ᑭᒋᐃᔑᒋᑫᐨ, ᒪᐡᑯᐨ ᐊᐁᐧ ᔑᒪᑲᓂᐡ ᒪᒪᓂᐃᐧ ᐊᑭᑕᒪᑫᐃᐧᐣ ᑕᐃᓇᑭᑕᒪᐊᐧ.

ᐣᑕᑭᓇᑐᑕᒪᑫ ᑎᐸᐦᐊᒪᑫᐃᐧᐣ ᐅᒪ ᔑᒪᑲᓂᔑᐃᐧ ᒪᒥᔑᑫᒧᐃᐧᓂᐠ?

ᑲᐃᐧᐣ. ᐊᐃᐧᔭᐠ ᐅᒪᒥᔑᑫᒧᓂᐊᐧ ᑲᐃᐧᐣ ᒋᐅᒋᑕᒪᑲᓂᐊᐧᐠ ᔓᓂᔭ ᑎᐸᐦᐃᑫᐃᐧᐣ ᐱᑯ ᑫᑯᐣ 

ᒪᒪᓂᑲᑕᑯᐃᐧᐣ ᑲᑭᐅᒋ ᐃᐧᓴᑲᐦᐅᑯᔭᐣ. ᑭᐡᐱᐣ ᓇᑕᐁᐧᑕᒪᐣ ᑎᐸᐦᐊᒪᑯᐃᐧᐣ ᓇᐣᑕ ᐁᑲ ᓇᐦᐁᑕᒪᐣ 

ᑲᑭᔑ ᑭᔕᓄᑲᑌᐠ ᑭᒪᒥᔑᑫᒧᐣ, ᒪᐡᑯᐨ ᑯᑕᑭᔭᐣ ᐅᑕᐱᓂᑫᐃᐧᓇᐣ ᑫᐊᐸᒋᑐᔭᐣ. ᐃᓇᐱᐣ   

ᐸᑫᐱᐦᐃᑲᐣ 5: ᑯᑕᑭᔭᐣ ᑫᑯᓇᐣ ᑫᑭᑐᒋᑲᑌᑭᐣ ᐁᑲ ᒥᐡᑲᐧᐨ ᒋᒪᒥᔑᒥᐨ ᔑᒪᑲᓂᐡ 

(ᐸᑭᑭᓂᑲᐣ 52) ᑭᔭᐱᐨ ᐃᐧᑭᑫᑕᒪᐣ. 

A. ᓂᑕᑦ ᐁᐃᐧᐣᒋᑲᑌᐠ LECA

ᐣᑕᑭᐅᐣᑎᓇ ᓇᐦ ᐅᑕᔭᒥᑕᒪᑫ ᐃᐧᒪᒥᔑᒪᐠ ᔑᒪᑲᓂᐡ?

ᑲᐃᐧᐣ. ᐊᐃᐧᔭᐠ ᑲᐃᐧᒪᒥᔑᒪᐊᐧᐨ ᔑᒪᑲᓂᔕᐣ ᑭᐃᓇᒋᑲᑌ ᐱᑯ ᐊᐃᐧᔭ ᒋᑭᒪᒥᔑᑫᒧᐨ 

ᑲᑭᓇᑭᐡᑲᒧᐊᐧᐨ ᔑᒪᑲᓂᔕᐣ ᑲᑭᐱᑯᓇᒥᓂᐨ ᐅᑕᓄᑭᐃᐧᐣ ᐅᒪ ᐅᐣᑌᕑᐃᔪ ᒥᓇ ᑲᐸᑯᓭᑕᒧᐊᐧᐨ 

ᒋᒪᒥᔑᑫᒧᐊᐧᐨ ᑭᔭᑦ ᐊᓇᑭᐅᔓᓂᔭᒥᐊᐧᐨ ᒋᑭᐃᐧᒋᐦᐃᑯᐊᐧᐨ ᐅᑕᔭᒥᑕᒪᑫᐣ. ᔕᑯᐨ ᒥᓄᓭ, 

ᒋᑭᐃᐧᑕᒪᑯᔭᐣ ᑎᐸᑯᓂᑫ ᐃᐧᑕᒪᑫᐃᐧᐣ ᒪᐧᔦ ᐃᐧᒪᐃᐧᓀᐡᑭᑫᔭᐣ. 

ᐊᓂᐣ ᑫᑐᑕᒪᐣ ᑭᐡᐱᐣ ᓇᑕᐁᐧᑕᒪᐣ ᑎᐸᑯᓂᑫ ᐃᐧᑕᒪᑫᐃᐧᐣ ᐃᐧᒪᒥᔑᒪᐠ ᔑᒪᑲᓂᐡ 
ᐁᑲᐧ ᐁᑲ ᐁᑭᑎᐸᐦᐊᐧᐠ ᐅᑕᔭᒥᑕᒪᑫ?

ᐊᔭᒪᑲᓄᐣ ᐃᐧᒋᐦᐃᐁᐧᐃᐧᓇᐣ ᑫᑭᐃᐧᒋᐦᐃᑯᐊᐧᐨ ᐊᐃᐧᔭᐠ ᒋᐅᑎᓇᒧᐊᐧᐨ ᑎᐸᑯᓂᑫ ᐃᐧᑕᒪᑫᐃᐧᓇᐣ 

ᓇᐣᑕ ᐃᐧᒋᐦᐃᑯᐃᐧᓇᐣ ᐁᑲ ᑭᑎᐸᐦᐊᐧᐊᐧᐨ ᐅᑕᔭᒥᑕᒪᑫᐣ. ᐃᓇᐱᐣ (ᐸᑭᑭᓂᑲᐣ 65) ᐃᐧᑭᑫᑕᒪᐣ 

ᒪᐡᑯᐨ ᑫᐅᑎᓇᒪᐣ ᑎᐸᑯᓂᑫ ᐃᐧᑕᒪᑫᐃᐧᐣ ᓇᐣᑕ ᐃᐧᒋᐦᐃᑯᐃᐧᓇᐣ.

ᑭᐡᐱᐣ ᐃᒪ ᐃᔑᐊᔑᒋᓭᔭᐣ ᑲᑭᐱᑕᐸᓯ ᑲᓇᐊᐧᐸᒥᑕᐧ ᐊᐃᐧᔭᐠ, ᒪᐡᑯᐨ ᑕᑭᐊᔭᐊᐧᐣ ᑫᑭᐅᑎᓇᒪᐣ 

ᑫᐃᐧᒋᐦᐃᑯᔭᐣ ᑎᐸᑯᓂᑫ ᐃᐧᒋᐦᐃᑯᐃᐧᓇᐣ ᐅᒪ ᑲᐅᒋᐃᐧᒋᐦᐃᑕᐧ. ᑐᑲᐣ:

• �ᑭᐡᐱᐣ ᑭᒪᒥᔑᑫᒧᐣ ᐁᑭᐅᒋᒪᑲᐠ ᑲᑭᐅᒋ ᒪᓀᓂᒥᑯᔭᐣ ᒪᑲᑌᐃᐧᔭᐢ ᑲᐅᑕᑲᓀᓯᔭᐣ ᒪᑲᑌᐃᐧᔭᐢ 

ᑎᐸᑯᓂᑫ ᐊᓄᑭᐃᐧᑲᒥᐠ (BLAC) ᑲᑭᐅᒋᑕᒪᑯ ᐃᐧᒋᐦᐃᐁᐧᐃᐧᓇᐣ ᐊᔑᐨ ᑎᐸᑯᓂᑫ ᐃᐧᑕᒪᑫᐃᐧᐣ, 

ᑲᓄᒋᑫᑕᒪᑫᐃᐧᐣ ᒥᓇ ᑲᐃᔑᑭᑐᑕᒪᑯ ᑫᐅᒋᐃᐧᒋᐦᐃᑯᔭᐣ ᑲᑎᐸᑯᓂᑫ ᐊᔭᒥᑕᒪᑫᐊᐧᐨ.  

• �ᑭᐡᐱᐣ ᑭᒪᒥᔑᑫᒧᐣ ᐁᑭᐅᒋᒪᑲᐠ ᑲᑭᐅᒋ ᒪᓀᓂᒥᑯᔭᐣ ᑲᐅᑕᑲᓀᓯᔭᐣ ᐁᔭᓂᔑᓂᓂᐃᐧᔭᐣ, 

ᑲᑭᑲᓄᓇᐠ ᐊᓂᔑᓂᓂᐃᐧ ᑎᐸᑯᓂᑫ ᐃᐧᒋᐦᐃᐁᐧᐃᐧᓇᐣ. 

https://www.blacklegalactioncentre.ca/
https://www.blacklegalactioncentre.ca/
https://aboriginallegal.ca/

B. ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᒪ ᐅᐣᑌᕑᐃᔪ
ᐊᐧᐃᐧᒋᑲᑌᐊᐧᐣ ᐅᐣᑌᕑᐃᔪ ᔑᒪᑲᓂᔑᐃᐧ ᐊᓄᑭᐃᐧᓇᐣ ᒪᒥᔑᑫᒧᓇᐣ. ᒥᓇ ᐸᐱᑭᓯ ᔑᒪᑲᓂᔑᐃᐧ 

ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ ᐅᐱᒧᑐᓇᐊᐧ ᒥᓇ ᐅᑕᔭᓇᐊᐧ ᑲᐃᑲᐧᑌᐠ ᐅᓇᔓᐁᐧᐃᐧ ᑎᐯᒋᑫᐃᐧᐣ. 

ᐊᑎᐟ ᐅᓀᐧᓂᐊᐧᐣ ᔑᒪᑲᓂᔑᐃᐧ ᐊᓄᑭᐃᐧᓇᐣ ᒪᐡᑯᐨ ᐸᔑᐨ ᑲᐃᑲᐧᑌᓂᐠ ᑕᑭᑕᓇᓄᑭᐊᐧᐠ, ᐃᑫᐧᓂᐊᐧᐠ 

ᔑᒪᑲᓂᔕᐠ ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑕᑭᐱᔭᓄᑕᒪᑫᐊᐧᐠ ᐃᒪ ᑕᓇᐱᐃᐧᓂᐠ ᐱᑯ ᐊᐱ. 

ᑐᑲᐣ, ᐃᒪ ᑐᕑᐊᐣᑐ, ᐊᓄᑭᐊᐧᐠ ᑐᕑᐊᐣᑐ ᔑᒪᑲᓂᔕᐠ ᑲᐊᓄᑭᑕᒪᑫᐊᐧᐨ ᑐᕑᐊᐣᑐ ᔑᒪᑲᓂᔑᐃᐧ 

ᐊᓄᑭᐃᐧᓂᐠ, ᐅᐣᑌᕑᐃᔪ ᔑᒪᑲᓂᔕᐠ (OPP), ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ RCMP, ᓇᐣᑕ 
ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ.

ᑲᑭᓇ ᐅᐣᑌᕑᐃᔪ ᑲᔭᑭᐣ ᔑᒪᑲᓂᔑᐃᐧ ᐊᓄᑭᐃᐧᓇᐣ ᐊᔑᐨ ᐅᐣᑌᕑᐃᔪ ᔑᒪᑲᓂᔕᐠ (OPP), ᒪᒪᐃᐧ 
ᑲᓇᐊᐧᐸᒋᑫᐃᐧᓂᐠ, ᐅᑌᓇᐠ, ᓇᐣᑕ ᐊᓂᔑᓂᓂ (FN) ᔑᒪᑲᓂᔑᐃᐧ ᐊᓄᑭᐃᐧᓇᐣ, ᒥᓇ ᒥᓯᐁᐧ ᑲᓇᑕ 

ᔑᒪᑲᓂᔕᐠ (RCMP).

	• OPP ᒥᓇ RCMP ᐊᓄᑭᐊᐧᐠ ᒥᓯᐁᐧ ᐅᐣᑌᕑᐃᔪ, ᐁᑲᐧ ᒪᐡᑯᐨ ᑲᐊᐧᐸᒪᐠ ᐅᑫᐧᓂᐊᐧᐠ ᑐᑲᐣ 
ᔑᒪᑲᓂᔕᐠ ᑲᔭᓄᑭᐊᐧᐨ ᐱᑯ ᐊᐣᑎ ᐅᐣᑌᕑᐃᔪ ᑕᓇᐱᐃᐧᓂᐠ.  

	• ᒪᒪᐃᐧ ᑲᓇᐊᐧᐸᒋᑫᐃᐧᓂᐠ, ᐅᑌᓇᐠ FN ᐊᓂᔑᓂᓂ ᔑᒪᑲᓂᔑᐃᐧ ᐊᓄᑭᐃᐧᓇᐣ ᑕᓇᓄᑭᑕᒪᑫᐊᐧᐠ 

ᑲᑭᐃᑯᑕᒪᐃᐧᑕᐧ “ᑲᐃᑲᐧᑌᐠ ᐅᓇᔓᐁᐧᐃᐧ ᑎᐯᒋᑫᐃᐧᐣ”.

ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ 

ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ (OPP) ᔑᒪᑲᓂᔑᐃᐧ ᐊᓄᑭᐃᐧᐣ ᑕᓇᓄᑭᑕᒪᑫᐊᐧᐠ ᒥᓯᐁᐧ 

ᐅᐣᑌᕑᐃᔪ. OPP ᐅᓇᓇᑕᐃᐧᑭᑫᑕᓇᐊᐧ ᒥᓯᐁᐧ ᐅᐣᑌᕑᐃᔪ ᑲᐅᒋᓭᑭᐣ ᒪᒪᓂᐃᐧᓇᐣ ᒥᓇ 
ᑭᒋᒪᒪᓂᐃᐧᓇᐣ. ᒥᓯᐁᐧ ᑭᒋᐊᓯᓂᐃᐧ ᐅᑕᐸᓂᒥᑲᓇᐠ ᑲᐃᓇᒧᑭᐣ ᐱᒥᓇᓇᑲᒋᒋᑫᐊᐧᐠ (ᐊᔑᐨ 400 - 

ᑭᒋᐅᑕᐸᓂᒥᑲᓇᐊᐧᐣ) ᒥᓇ ᓇᓀᐤ ᑭᒋᑲᒥᐠ ᒥᓇ ᓴᑲᐦᐃᑲᓇᐣ ᐅᐣᑌᕑᐃᔪ ᐱᒥᓇᓇᑲᒋᒋᑫᐊᐧᐠ. ᒥᓇ 

OPP ᑕᓇᓄᑭᑕᒪᑫᐊᐧᐠ ᑕᓇᐱᐃᐧᓂᐠ ᐁᑲ ᑲᔭᒪᑲᑭᐣ ᐅᑌᓇ ᔑᒪᑲᓂᔑᐃᐧ ᐊᓄᑭᐃᐧᓇᐣ.  

OPP ᐅᒋᐱᒧᒋᑲᑌᐊᐧᐣ 165 ᔑᒪᑲᓂᐃᐧᑲᒥᑯᐣ ᒥᓯᐁᐧ ᐅᐣᑌᕑᐃᔪ. ᐸᐯᔑᐠ ᐅᒋᑕᒪᑫᒪᑲᐣ 

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᒥᓇ ᐊᓱᐡᑲᒪᑫᒪᑲᐣ ᑕᓇᐱᐃᐧᓂᐠ ᑲᓇᑕᐁᐧᒋᑲᑌᐠ ᐅᓇᑯᓂᑫ 

ᐃᐧᒋᐦᐃᐁᐧᐃᐧᐣ. ᑭᔭᐱᐨ ᐃᐧᑭᑫᑕᒪᐣ, ᐃᓇᐱᐣ ᐱᐊᐧᐱᑯᐠ ᐅᒪ OPP ᒪᒪᑕᐊᐧᐱᐠ, ᒋᓇᓇᑐᓇᒪᐣ ᒪᔭᑦ 
ᑲᓇᓇᑐᓇᒪᐣ ᐊᐣᑎ OPP ᔑᒪᑲᓂᔑᐃᐧᑲᒥᑯᐠ. 

▶ ᐁᐧᑎ LECA ᑲᑭᐃᔑᒪᒥᔑᒪ OPP ᔑᒪᑲᓂᐡ. 

ᒪᒪᐧ ᑲᓇᐊᐧᐸᒋᑫᐃᐧᓂᐠ ᒥᓇ ᐅᑌᓇ ᔑᒪᑲᓂᔑᐃᐧ ᐊᓄᑭᐃᐧᓇᐣ 

ᐅᑌᓇ ᑕᓇᐱᐃᐧᓇᐣ ᐅᑐᒋᑲᓇᐊᐧᐸᑕᓇᐊᐧ ᐅᔑᒪᑲᓂᔑ ᐊᓄᑭᑕᒪᑫᐃᐧᓇᐣ. ᓇᓇᑲ ᐃᓀᑫ ᐅᑎᓇᑐᓇᐊᐧ 

ᐊᓄᑭᑕᒪᑫᐃᐧᓇᐣ:

	• ᐅᑐᓇᑐᓇᐊᐧ ᑫᔑᐱᒧᒋᑲᑌ ᔑᒪᑲᓂᔑᐃᐧ ᐊᓄᑭᐃᐧᐣ (ᑐᑲᐣ ᑐᕑᐊᐣᑐ ᒥᓇ ᐊᑐᐊᐧ ᔑᒪᑲᓂᔑᐃᐧ 

ᐊᓄᑭᐃᐧᐣ).  

	• ᐅᑐᓇᑐᓇᐊᐧ ᑯᑕᑭᔭᐣ ᐅᑌᓇᐊᐧᐣ ᐯᔑᑲᐧᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒋᐅᒋᐊᓄᑭᑕᒪᐃᐧᑕᐧ 

ᑲᐅᒋᐯᔕᐧᐸᒥᑎᐊᐧᐨ (ᑐᑲᐣ ᐊᐧᑐᕑᓫᐅ ᔑᒪᑲᓂᔑᐃᐧ ᐊᓄᑭᐃᐧᐣ ᑲᑕᓇᓄᑭᐊᐧᐨ ᐊᐧᑐᕑᓫᐅ, 

ᑭᒋᐣᓄᕑ, ᑫᑦᑊᕑᐃᐨ, ᓇᐧᕑᐟ ᑕᑦᑊᕑᐃᐢ. ᐃᐧᓫᐁᐢᓫᐃ, ᐃᐧᓫᒪᐧᐟ ᒥᓇ ᐅᓫᐃᐧᐨ).

https://www.opp.ca/
https://www.opp.ca/index.php?id=119

	• ᐅᑲᔭᓄᑭᐦᐊᐊᐧᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓂ ᐸᑲᐣ ᐅᑌᓇᐠ.

	• ᐅᑲᔭᓄᑭᐦᐊᐊᐧᐣ ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓂ (OPP).

▶  �ᑲᑭᒪᒥᔑᒪ ᐱᑯ ᐊᐁᐧᓀᐣ ᑲᔑᒪᑲᓂᔑᐃᐧ ᐊᓄᑭᐨ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ ᓇᐣᑕ ᐅᑌᓇᐠ 

ᔑᒪᑲᓂᔑᐃᐧ ᐊᓄᑭᐃᐧᓂᐠ ᐃᒪ LECA.

ᐊᓂᔑᓂᓂᐃᐧ ᔑᒪᑲᓂᔑᐊᐧ ᐊᓄᑭᑕᒪᑫᐃᐧᓇᐣ

ᒪᒪᐤ 9 ᐊᔭᐊᐧᐣ ᑲᑎᐱᓇᐁᐧ ᐱᒧᓂᑎᓱᒪᑲᑭᐣ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᓇᐣ (FNPS) 
ᑲᑕᓇᓄᑭᑕᒪᑫᒪᑲᑭᐣ ᓇᐣᑕ 114 ᐊᓂᔑᓂᓂᐃᐧ ᑕᓇᐱᐃᐧᓇᐣ ᐅᒪ ᐅᐣᑌᕑᐃᔪ.

ᐁᐧᑎ LECA ᑲᑭᔑᒪᒥᔑᒪ FNPS ᔑᒪᑲᓂᐡ ᑭᐡᐱᐣ ᐁᑕ FNPS “ᐃᔑᑕᑭᐧᒪᑲᐠ” ᐅᐣᑌᕑᐃᔪ 
ᐅᑭᒪᐃᐧᐣ ᔑᒪᑲᓂᐡ ᒪᒥᔑᑫᒧ ᑲᓇᐊᐧᐸᒋᑫᐃᐧᓂᐠ. ᒥᑕᐡ ᐁᔑᓇᑯᒧᐨ FNPS ᐊᐃᐧᔭ ᑲᐱᒪᒥᔑᒪᐨ 

ᐅᔑᒪᑲᓂᔑᒪᐣ ᒋᔑᐃᐧᒋᑲᑌᓂᐠ LECA  ᐁᑲᐧ ᐊᐱᐣ LECA ᑕᐅᒋᒣᒋᑲᒋᑲᑌ ᒪᒥᔑᑫᒧᓇᐣ. FNPS 
ᐁᑲ ᑲᑭᐅᒋ ᑕᑭᐧᒪᑲᐠ LECA ᐃᐧᓇᐊᐧ ᐅᑲᔭᓄᑲᑕᓇᐊᐧ ᒪᒥᔑᑫᒧᓇᐣ. 

ᒣᑲᐧᐨ ᓄᑯᑦ, 1 ᐯᔑᐠ ᐁᑕ FNPS (ᐊᓂᔑᓇᐯ ᐊᐢᑭ ᔑᒪᑲᓂᔑᐃᐧ ᐊᓄᑭᐃᐧᐣ ᑭᑕᑭᐧᒪᑲᐣ 

ᒋᐃᐧᑕᓄᑭᒥᑎᒪᑲᐠ ᐃᒪ LECA ᒪᒥᔑᑫᒧ ᑲᓇᐊᐧᐸᒋᑫᐃᐧᓂᐠ.  

▶ �ᐁᐧᑎ LECA ᑲᑭᔑᒪᒥᔑᒪ ᐊᓂᔑᓇᐯ ᐊᐢᑭ ᔑᒪᑲᓂᐡ. ᑭᔭᐱᐨ ᐃᐧᑭᑫᓂᒪᑕᐧ ᑯᑕᑭᔭᐠ 

FNPS, ᐃᓇᐱᐣ (ᐸᑭᑭᓂᑲᐣ 73).

ᑭᐡᐱᐣ ᐁᑲ ᑫᒋᓇᐁᐧᑕᒪᐣ FNPS ᑕᑭᐧᒪᑲᓄᑫᐧᐣ ᐃᒪ LECA ᒪᒥᔑᑫᒧ ᑲᓇᐊᐧᐸᒋᑫᐃᐧᓂᐠ ᓇᐣᑕ 

ᑭᐡᐱᐣ ᐃᐧᓇᐊᐧ ᐱᒧᑐᐊᐧᑫᐧᐣ ᒪᒥᔑᑫᒧ ᑲᓇᐊᐧᐸᒋᑫᐃᐧᓂ, ᐃᔑᑭᑐᐣ ᔑᒪᑲᓂᔑᐃᐧᑲᒥᑯᐠ ᓇᐣᑕ ᐃᒪ 

LECA. 

FNPS ᑲᐃᔑᑕᑭᐧᒪᑲᐠ LECA ᒪᒥᔑᑫᒧ ᑲᓇᐧᐊᐸᒋᑫᐃᐧᓂᐠ ᑲᐃᐧᐣᑕᒪᑯᐠ ᐊᓂᐣ ᐁᓇᓄᑲᑕᒧᐊᐧᐨ. 

ᐃᐧᐊᐧᐸᑕᒪᐣ ᑲᑭᓇ ᑲᒪᓯᓇᐦᐃᑲᑌᑭᐣ FNPS ᐅᒪ ᐅᐣᑌᕑᐃᔪ, ᐃᓇᐱᐣ ᐃᐡᑫᐧᐱᐃᑲᐣ A 

(ᐸᑭᑭᓂᑲᐣ 73). ᑭᔭᐱᐨ ᐃᐧᑭᑫᑕᒪᐣ ᐃᐧᒪᒥᔑᒪᐨ FNPS ᔑᒪᑲᓂᐡ, ᐃᓇᐱᐣ ᐸᑫᐱᐦᐃᑲᐣ 4: 

ᐊᓂᔑᓂᓂᐃᐧ ᔑᒪᑲᓂᔕᐠ ᑲᒪᒥᔑᒥᑕᐧ (ᐸᑭᑭᓂᑲᐣ 48). 

ᑲᔑᒪᑲᓂᔑᐊᐧᑭᓱᐊᐧᐨ ᐃᒪ ᓇᔭᐠᕑᐊ ᓇᕑᐠᐢ ᑲᐅᑭᒪᑲᑕᐠ ᒥᐱᑯ ᐅᓴᑦ ᐁᓇᓄᑭᐦᐃᑕᐧ ᒋᐸᐸᒥ 

ᑲᓇᐁᐧᒋᑫᐊᐧᐨ ᑲᐃᓇᒧᑭᐣ ᑲᔑᐸᐱᒧᓴᓂᐊᐧᐠ ᒥᓇ ᐅᑕᐸᓂ ᐊᓯᓂᐃᐧᒥᑲᓇᐊᐧᐣ ᑲᐅᒋᐱᒧᒋᑲᑌᑭᐣ 

ᓇᔭᐠᕑᐊ ᑲᐅᑭᒪᑲᑕᐠ. ᔑᒪᑲᓂᐃᐧ ᐊᓄᑭᐃᐧ ᒪᐡᑲᐃᐧᓯᐃᐧᐣ ᐊᐱᑌᑕᑯᓯᐃᐧᐣ ᐅᑕᔭᓇᐊᐧ.

▶ �ᑲᑭᐃᔑ ᒪᒥᔑᒪ ᐃᒪ LECA ᔑᒪᑲᓂᐡ ᑲᔭᓄᑭᐨ ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ.

ᑲᔑᒪᑲᓂᔑᐃᐧ ᐊᓄᑭᑕᒪᑫᐊᐧᐨ ᐃᒪ ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ

ᑲᔑᒪᑲᓂᔑᐃᐧ ᐊᓄᑭᑕᒪᑫᐊᐧᐨ ᐃᒪ ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ ᐃᐧᓇᐊᐧ 

ᐅᑕᓄᑲᓇᐊᐧ ᐁᑲᓇᐁᐧᒋᑫᐊᐧᐨ ᐃᒪ ᐅᐣᑌᕑᐃᔪ ᐅᑭᒪᐃᐧᑲᒥᑯᐠ ᑲᔭᒪᑲᐠ ᑐᕑᐊᐣᑐ ᐅᑌᓇᐠ, ᒥᓇ 

ᑲᐃᔑᓂᑲᑌᐠ ᑭᒋᐅᑭᒪᑫᐧ ᐅᑕᑭᒥᐠ.

▶ �ᑲᑭᐃᔑ ᒪᒥᔑᒪ ᐃᒪ LECA ᔑᒪᑲᓂᐡ ᑲᔭᓄᑭᐨ ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ.

ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᐅᒪ ᐅᐣᑌᕑᐃᔪ

ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᑲᓇᑕ ᐅᑭᒪᐅᐣ ᒥᓯᐁᐧᑲᒥᐠ ᔑᒪᑲᓂᔑᐃᐧ ᐊᓄᑭᑕᒪᑫᐊᐧᐠ. ᐁᑲᐧ ᐅᒪ 

ᐅᐣᑌᕑᐃᔪ RCMP ᐁᑕ ᐅᑕᓄᑲᑕᓇᐣ ᒥᓯᐁᐧ ᑲᓇᑕ ᐊᐦᑭᐠ ᔑᒪᑲᓂᔑᐃᐧ ᐊᓄᑭᐃᐧᓇᐣ ᐁᐅᒋ 

ᓇᓇᑲᒋᑐᐊᐧᐨ ᒪᒪᓂᐃᐧᓇᐣ ᒥᓯᐁᐧᑲᒥᐠ ᑲᐅᒋ ᑲᓇᐊᐧᐸᒋᑲᑌᑭᐣ ᐅᓇᔓᐁᐧᐃᐧᓇᐣ, ᐃᓀᐧᓂᐊᐧᐣ ᐁᑕ 

ᑲᐃᐧᐣ ᑲᔑᒪᓯᓇᐃᑲᑌᑭᐣ ᒪᒋᑐᑕᒧᐃᐧᓇᐣ. ᐁᑲᐧ ᐅᒪ ᐅᐣᑌᕑᐃᔪ ᑕᑭᐃᓯᓭ ᒋᐊᐧᐸᒪᐨ RCMP 
ᑲᒥᐢᑲᐧᐱᓱᐨ ᔑᒪᑲᓂᐡ ᐃᒪ ᐅᑭᒪᐃᐧᑲᒥᑯᐠ, ᑭᒋᐱᒥᓭᐃᐧᑲᒥᑯᐠ, ᑲᓇᑕ ᒥᓇ ᑭᒋᒧᑯᒪᐣᐊᐦᑭᐠ ᐊᔓᑲᓂᐠ 

ᑲᐅᒋᐊᔓᐡᑲᓄᐊᐧᐠ, ᐊᐱ ᐃᐧᒧᐡᑭᓀᐱᐦᐃᑫᔭᐣ ᓇᐣᑕ ᐃᐧᐅᐡᑭᑐᔭᐣ ᐸᐢᑭᓯᑲᐣ ᒪᓯᓇᐦᐃᑲᓀᐢ, ᓇᐣᑕ 

ᓇᑐᑕᒪᔭᐣ ᓇᓇᑲᒋᐦᐃᑯᐃᐧ ᒪᒪᓂᐃᐧ ᑎᐸᒋᒥᑯᐃᐧᐣ. ᒪᐡᑯᐨ ᒥᓇ ᑲᑭᐊᐧᐸᒪ RCMP ᐊᐱ ᑎᐸᒋᒧᔭᐣ 
ᐱᐊᐧᐱᑯᐠ ᑲᐅᒋᒪᑲᐠ ᒪᒪᓂᐃᐧᐣ, ᔓᓂᔭᐃᐧ ᒪᒪᓂᐃᐧᐣ, ᓭᑭᐦᐃᐁᐧᐃᐧᐣ, ᑲᔭᓇᒣᑕᑯᓯᐨ ᑲᑭᒪᒋᔭᒧᐨ ᐸᑲᐣ 

ᐊᐦᑭᐠ ᓇᐣᑕ ᒥᓯᐁᐧ ᑲᑭᑫᑕᑯᒋᑲᑌᐠ ᐁᑲᑫᐧᑲᒋᑎᓂᐨ ᐅᒪᒪᓂ. 

ᐸᐱᑭᓯ ᑕᓇᐱᐃᐧᓇᐣ ᒥᓇ ᑲᔑᐸᐱᑭᓯ ᑎᐯᒋᑫᒪᑲᑭᐣ ᑕᓇᐱᐃᐧᓇᐣ ᑕᓇᓄᑭᐊᐧᐠ ᐃᒪ 

ᔑᒪᑲᓂᔑᐃᐧᑲᒥᑯᐣ. 13 ᔑᒪᑲᓂᔑᐃᐧᑲᒥᑯᐣ ᐊᔭᐊᐧᐣ ᐅᒪ ᐅᐣᑌᕑᐃᔪ ᐊᐦᑭᐠ. ᐃᐧᑭᑫᑕᒪᐣ ᐊᐣᑎ 

ᐁᔑᑕᑲᐧᐠ ᔑᒪᑲᓂᔑᐃᐧᑲᒥᐠ ᐅᐣᑌᕑᐃᔪ ᒪᑯᒪᑯᓇᐣ ᐅᒪ. 

▶ �ᐅᒪᒥᔑᒥᑯᐃᐧᐣ RCMP ᔑᒪᑲᓂᐡ ᑲᐃᐧᐣ ᑕᑭᔑ ᒪᒥᔑᒪᓯᐣ LECA. ᔐᒪᐠ ᐃᒪ 

ᑕᑭᔑᐸᑭᑎᓂᑲᑌ ᑲᑎᐱᓇᐁᐧ ᐱᒧᓂᑎᓱᐊᐧᐨ ᒥᓇ ᒪᒥᔑᑫᒧᓇᐣ ᑲᒪᒣᒋᑲᑐᐊᐧᐨ (CRCC), 
ᐊᔕ ᑫᑲᐟ ᑭᔑᒋᑲᑌ ᒋᐅᐡᑭᒋᑲᑌᐠ ᒋᔑᓂᑲᑌᐠ ᑲᑎᐱᓇᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ 

ᒪᒥᔑᑫᒧᓇᐣ ᑲᐅᑭᒪᑲᑕᐠ (PCRC). ᐃᓇᐱᐣ (ᐸᑭᑭᓂᑲᐣ 43) ᐃᐧᑭᑫᑕᒪᐣ ᐃᐧᒪᒥᔑᒪᐨ 

RCMP ᐅᐣᑌᕑᐃᔪ ᑲᑕᓇᓄᑭᐨ ᒥᓇ ᑲᐃᐧᔭᐊᓂ ᐊᒋᒋᑲᑌᑭᐣ ᑫᐃᓇᓄᑲᑌᑭᐣ ᑲᒪᒥᔑᒥᑕᐧ 

RCMP ᒥᓇ ᑲᓇᑕ ᑲᐅᒋᐊᔓᐡᑲᓄᐊᐧᐠ ᒥᓇ ᑲᑎᐸᐦᐃᑲᑌᑭᐣ ᑲᐱᐊᔓᒋᑲᑌᑭᐣ ᐊᑕᐁᐧᐃᐧᓇᐣ 

ᐊᓄᑭᑕᒪᑫᐃᐧᐣ (CBSA).

https://rcmp.ca/en/federal-policing/federal-policing-regions/federal-policing-detachment-locations

C. ᑯᑕᑭᔭᐣ ᔑᒪᑲᓂᔑᐃᐧ ᐊᓄᑭᐃᐧ ᐱᒧᒋᑫᐃᐧᓇᐣ ᐅᒪ ᐅᐣᑌᕑᐃᔪ 
ᐅᒪ ᑭᑭᓄᐦᐃᑫᐃᐧᓂᐠ ᑲᐃᐧᐣ ᒋᐃᐧᐣᒋᑲᑌᑭᐣ ᒪᒥᔑᑫᒧᓇᐣ ᑲᐱᑯᓇᒧᐊᐧᐨ ᐅᑕᓄᑭᐃᐧᓂᐊᐧ 

ᑲᓂᒪᓯᓇᐦᐃᑲᓱᐊᐧᐨ ᐅᑕᓄᑭᐠ: 

	• ᑲᔑᒪᑲᓂᔑᐊᐧᑭᓱᐊᐧᐨ ᐃᑫᐧᓂᐊᐧᐠ ᐁᑕ ᑲᑭᐅᒋᐊᓄᑭᐦᐃᑕᐧ ᓇᔭᐠᕑᐊ ᐸᕑᐠᐢ ᑲᐅᑭᒪᑲᑕᐠ  

	• ᓄᑎᓂᑫ ᔑᒪᑲᓂᔕᐠ

	• ᑲᒧᒋᐊᓄᑭᑕᒪᑫᐊᐧᐨ ᑲᔑᒪᑲᓂᔑᐊᐧᓄᑭᑕᒪᑫᐊᐧᐨ

	• ᑲᓇᑕ ᐊᐦᑭ ᑲᐃᑯᑎᐸᐦᐊᑲᑌᐠ ᐊᓄᑭᑕᒪᑫᐃᐧ ᐱᒥᐃᐧᒋᑫᐃᐧᐣ

ᐃᓇᐱᐣ (ᐸᑭᑭᓂᑲᐣ 76) ᑭᔭᐱᐨ ᐃᐧᑭᑫᑕᒪᐣ ᐅᓀᓂᐊᐧᐣ ᐊᓄᑭᐱᒧᒋᑫᐃᐧᓇᐣ ᒥᓇ ᐊᐣᑎ ᑫᔑᒪᒥᔑᑫᒧᔭᐣ. 

ᒥᓇ ᐃᓇᐱᐣ ᐊᒋᑲᓇᑎᑯᐠ ᐃᐧᐸᐨ ᒋᐊᐧᐸᑕᒪᐣ ᑲᓇᓇᑐᓇᒪᐣ ᑫᔑᒪᒥᔑᒪᐨ ᔑᒪᑲᓂᔑᐃᐧ ᐊᓄᑭᓇᑲᐣ. 

ᐃᐧᐸᐨ ᐅᒪ ᒋᒥᑲᒪᐣ: ᑫᔑᒪᒥᔑᒪᐨ ᔑᒪᑲᓂᔑᐃᐧ ᐊᓄᑭᓇᑲᐣ ᐅᒪ 
ᐅᐣᑌᕑᐃᔪ

ᓂᐃᐧᔑᒪᒥᔑᑫᑦ…… ᐊᐣᑎ ᑫᔑᒪᒥᔑᑫᒧᔭᐣ?

ᐅᑌᓇ ᔑᒪᑲᓂᔑᐃᐧ ᐊᓄᑭᐃᐧᓂᐠ 	• ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ 
ᑲᐊᓄᑲᑕᒧᐊᐧᐨ (LECA)

ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ (OPP) 	• LECA
ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᓇᐣ 	• ᐊᓂᔑᓇᐯ ᐊᐢᑭ ᔑᒪᑲᓂᔑᐃᐧ ᐊᓄᑭᐃᐧᐣ: LECA

	• ᑯᑕᑭᔭᐣ FN ᐊᓄᑭᐃᐧᓇᐣ: ᐃᔑᑭᑐᐣ ᐊᓂᔑᓂᓂᐃᐧ 
ᔑᒪᑲᓂᔑᐃᐧ ᐊᓄᑭᐃᐧᓂᐠ ᓇᐣᑕ ᐃᓇᐱᐣ  
(ᐸᑭᑭᓂᑲᐣ 55) ᑭᔭᐱᐨ ᐃᐧᑭᑫᑕᒪᐣ

ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ RCMP

ᑭᒋᓀᑕᑲᐧᐣ ᒋᑭᑫᑕᒪᐣ: ᐃᓇᐱᐣ  

(ᐸᑭᑭᓂᑲᐣ 32) ᑲᓇᑕ ᐅᑭᒪᐃᐧᐣ 

ᑲᐃᐧᔭᓂ ᐊᒋᑐᐨ ᒪᒥᔑᑫᒧᓇᐣ 

ᑫᐃᓇᓄᑲᑌᑭᐣ

	• (ᒣᑲᐧᐨ ᓄᑯᑦ) ᐅᒪ ᐅᒋᐱᒧᒋᑲᑌ ᑲᑎᐱᓇᐁᐧ 
ᐱᒧᓂᑎᓱᐊᐧᐨ ᒥᓇ ᒪᒥᔑᑫᒧᓇᐣ ᑲᒪᒥᒋᑲᑐᐊᐧᐨ   
(CRCC)

	• (ᓂᑲᐣ - ᑲᐃᐧᐣ ᒪᔑ ᒋᑭᑫᑕᑲᐧᐠ ᑫᒪᑕᓄᑲᑌᐠ): 
ᑲᑎᐱᓇᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ ᒪᒥᔑᑫᒧᓇᐣ 
ᑲᐅᑭᒪᑲᑕᐠ (PCRC)

ᑲᔑᒪᑲᓂᔑᐊᐧᑭᓱᐊᐧᐨ (ᐃᑫᐧᓂᐊᐧᐠ 

ᐁᑕ ᑲᐅᒋᐊᓄᑭᐦᐃᑕᐧ ᓇᔭᐠᕑᐊ ᐸᕑᐠᐢ 

ᑲᐅᑭᒪᑲᑕᐠ)

	• LECA

ᑲᔑᒪᑲᓂᔑᐊᐧᑭᓱᐊᐧᐨ (ᑲᑭᓇ ᑯᑕᑭᔭᐠ) 	• ᑲᔑᒪᑲᓂᔑᐊᐧᑭᓱᐊᐧᐨ ᑲᐅᒋᐊᓄᑭᐦᐃᑕᐧ

ᓄᑎᓂᑫᐃᐧ ᔑᒪᑲᓂᔕᐠ 	• ᓄᑎᓂᑫ ᔑᒪᑲᓂᐡ ᒪᒥᔑᑫᒧᐣ ᑲᐅᑭᒪᑲᑕᐠ ᐅᒪ 
ᑲᓇᑕ

ᑲᒧᒋᐊᓄᑭᑕᒪᑫᐊᐧᐨ 

ᑲᔑᒪᑲᓂᔑᐊᐧᑭᓱᐊᐧᐨ 

	• ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᒧᒋᐊᓄᑭᑕᒪᑫᐊᐧᐨ 
ᑲᔑᒪᑲᓂᔑᐊᐧᑭᓱᐊᐧᐨ ᑲᑕᓇᓄᑭᑕᒪᑫᐨ

ᑲᓇᑕ ᐊᐦᑭ ᑲᐃᑯᑎᐸᐦᐊᑲᑌᐠ 

ᐊᓄᑭᑕᒪᑫᐃᐧ ᐱᒥᐃᐧᒋᑫᐃᐧᐣ

	• (ᐊᐱ ᒪᑕᓄᑭᒪᑲᐠ) ᑲᑎᐱᓇᐁᐧ ᒣᒋᑲᑐᐊᐧᐨ 
ᔑᒪᑲᓂᔑᐃᐧ ᒪᒥᔑᑫᒧᓇᐣ ᑲᐅᑭᒪᑲᑕᐠ

ᐸᑫᐱᐦᐃᑲᐣ 2: LECA ᐅᓇᔓᐁᐧᐃᐧ ᐱᒧᒋᑫᐃᐧᐣ 
ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ

ᐅᒪ ᑕᐡ ᐊᓂᐱᒥ ᐊᐧᐃᐧᒋᑲᑌᐊᐧᐣ ᐃᐧᐸᑭᑎᓂᑲᑌᐠ, ᑫᔑᒥᓇᐧᒋᑲᑌᐠ ᒥᓇ ᑫᔑᒪᐃᐧᓀᐦᐃᑲᑌᐠ 

ᐅᒪᒥᔑᒥᑯᐃᐧᐣ ᔑᒪᑲᓂᐡ ᑲᑭᐅᓇᑌᐠ ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ 

(LECA) ᐃᐧᓇᐊᐧ ᐅᑕᓄᑲᑕᓇᐊᐧ ᒪᒥᔑᑫᒧᓇᐣ ᒋᐅᒋ ᓇᑫᐧᒋᑲᑌᑭᐣ ᑕᓇᐱᐃᐧᓂᐠ ᒥᓇ ᐃᐧᐸᐨ 

ᒋᔭᓂ ᒣᒋᑲᑐᐊᐧᐨ, ᑫᓂᓇᔓᐊᐧᒋᑫᐊᐧᐨ ᒥᓇ ᑫᓂᔑᐅᓀᑕᒧᐊᐧᐨ. ᓂᐱᑌ ᐊᐧᐃᐧᒋᑲᑌᐊᐧᐣ ᐊᐁᐧᓀᐣ 

ᑫᑭᒪᒥᔑᒥᐁᐧᐨ, ᑫᑯᓀᓇᐣ ᑫᑭᒪᒥᔑᐣᒋᑲᑌᑭᐣ, ᑫᐃᐦᑯᐱᐦᐅᓇᓂᐊᐧᐠ ᒋᑎᐸᒋᒧᓇᓂᐊᐧᐠ ᒥᓇ ᑫᓂᔑ 

ᑭᔑᐅᓇᒋᑲᓄᐊᐧᐠ. ᐅᒪ ᐊᓂᑭᑭᓇᐊᐧᒋ ᐊᐧᐃᐧᒋᑲᑌᐊᐧᐣ ᑲᓂᔑ ᐱᒥᔭᓄᑲᑕᒧᐊᐧᐨ ᒥᓇ ᑲᓂᑭᐁᐧ 

ᒣᒋᑲᑐᐊᐧᐨ ᒣᒋᑲᒋᑫᐃᐧᓇᐣ ᐃᒪ LECA ᔑᒪᑲᓂᔑᐃᐧ ᒪᒥᔑᑫᒧ ᓇᓇᑲᒋᒋᑫᐃᐧᓇᐣ.

ᑲᓂᑭᑭᓇᐊᐧᒋ ᐊᐧᐃᐧᒋᑲᑌᐠ ᑲᐊᓄᑲᑌᐠ ᒪᒥᔑᑫᒧᐣ
ᑭᐡᐱᐣ ᐁᑭᐊᐧᐸᑫᔭᐣ ᓇᐣᑕ ᐊᐃᐧᔭ ᐁᑭᑫᓂᒪᐨ ᓇᐣᑕ ᐁᑭᓇᑭᐡᑲᒪᐣ ᔑᒪᑲᓂᐡ ᐁᑭᐱᑯᓇᐠ 

ᐅᑕᓄᑭᐃᐧᐣ ᐅᒪ ᐅᐣᑌᕑᐃᔪ, ᑲᑭᐸᑭᑎᓇᐣ ᑭᒪᒥᔑᑫᒧᐃᐧᐣ ᐃᒪ LECA. 

ᑭᐡᐱᐣ ᐁᑲ ᐃᐧᐸᑭᑎᓇᒪᐣ ᑭᒪᒥᔑᑫᒧᐣ ᐁᑲᐧ ᒥᐡᑲᐧᐨ ᓇᑕᐁᐧᑕᒪᐣ ᐁᑲ ᓇᐱᐨ ᒋᐅᒋ ᑭᒋᓇᔓᐊᐧᓱᐨ 

(ᑐᑲᐣ ᔑᒪᑲᓂᐡ ᒋᐃᐧᑕᒪᑫᐨ ᐁᒥᒋᓇᐁᐧᓯᐨ ᑲᑭᔑᐊᐧᓂᑐᑕᑫᐨ, ᒥᓇ ᒋᐃᐧᒋᑲᑌᓂᐠ ᔑᒪᑲᓂᐡ 

ᐅᑎᔑᒋᑫᐃᐧᓇᐣ ᓇᐣᑕ ᑲᑭᐸᓂᑐᑕᐠ, ᓇᐣᑕ ᒋᐊᒋᒋᑲᑌᓂᐠ ᐅᔑᒪᑲᓂᔑᐃᐧ ᑭᑭᓄᒪᑯᐃᐧᐣ), ᑲᑕᓇᓄᑭᐨ 

ᔑᒪᑲᓂᐡ ᑲᑭᐃᔑᑭᐟ ᒥᓇ ᒋᑲᐧᑫᐧᑌᐧᔭᐣ ᒋᐅᑕᐱᓇᒧᐊᐧᐨ ᑭᑲᑫᐧᑌᐧᐃᐧᐣ. ᑭᐡᐱᐣ ᐸᑯᓭᐣᑕᒪᐣ 

ᐁᐃᐧᒪᒥᔑᑫᒧᔭᐣ, ᐃᔑᑭᑐᐣ ᐃᒪ LECA. 

LECA ᑲᔭᓄᑲᑕᒧᐊᐧᐨ ᒪᒥᔑᑫᒧᓇᐣ ᑲᓂᔑᐱᒪᓄᑲᑕᒧᐊᐧᐨ ᓂᐱᑌᐱᐦᐃᑲᐣ

ᑲᐃᐧᒋᐦᐃᑯᐣ ᐅᒪ ᒋᐊᐧᐸᑕᒪᐣ ᒥᓯᐁᐧ ᑲᐃᓇᓄᑲᑌᑭᐣ ᔑᒪᑲᓂᔑᐃᐧ ᒪᒥᔑᑫᒧᓇᐣ ᑲᐊᓄᑲᑌᑭᐣ, 

ᑭᐃᐧᑕᒪᑯ ᒋᑲᓇᐊᐧᐸᑕᒪᐣ  LECA ᑲᔭᓄᑲᑕᒧᐊᐧᐨ ᒪᒥᔑᑫᒧᓇᐣ ᑲᐱᒪᓄᑲᑕᒧᐊᐧᐨ ᓂᐱᑌᐱᐦᐃᑲᐣ. 

ᐅᒪ ᑲᓂᐱᑌᐱᐦᐃᑌᑭᐣ ᐸᔭᑌᐱᑲᑌᐊᐧᐣ ᑫᓂᔑᐱᒪᓄᑲᑕᒪᐣ ᑫᑯᓇᐣ ᒥᓇ ᑫᓂᐃᐧᒋᐦᐃᑯᔭᐣ 

ᑭᒪᒥᔑᑫᒧᐣ.

ᐅᒪ LECA ᐅᒋᒣᒋᑲᒋᑲᑌᐊᐧᐣ ᒪᒥᔑᑫᒧᓇᐣ ᑲᐱᐸᑭᑎᓂᑲᑌᑭᐣ ᒥᓇ ᐅᑐᓀᑕᓇᐊᐧ ᒋᐅᑕᐱᓇᒧᐊᐧᐨ, 

ᐅᐁᐧ ᐃᔑᓂᑲᑌ ᓇᓇᑲᒋᒋᑫᐃᐧᐣ. ᑭᐡᐱᐣ LECA ᐁᑲ ᑭᐅᑕᐱᓇᐠ ᑭᒪᒥᔑᑫᒧᐣ ᐱᑯ ᑫᑯᓀᐣ ᐅᒋ, 

ᑭᒪᒥᔑᑫᒧᐣ ᐊᓀᐧᒋᑲᑌ. ᑭᐡᐱᐣ LECA ᐅᑕᐱᓇᐠ ᑭᒪᒥᔑᑫᒧᐣ, ᐃᒪ ᑕᐃᔑᐊᒋᑲᑌ ᐁᐅᑕᐱᓂᑲᑌᐠ.

https://leca.ca/complaints/complaints-process/

ᑭᐡᐱᐣ ᐁᑲ ᑫᒋᐁᐧᑕᒪᐣ, ᐁᐧᑎ LECA ᐃᔑᒪᒥᔑᑫᒧᐣ

ᑭᐡᐱᐣ ᐁᑲ ᑭᑫᑕᒪᐣ ᓇᑕᐁᐧᑕᒪᐣ ᒋᑐᑕᒪᐣ ᒋᐅᑕᐱᓇᒧᐊᐧᐨ ᑭᑲᑫᐧᑌᐧᐃᐧᐣ ᑫᒋᐊᐧᐠ ᐃᒪ 

ᔑᒪᑲᓂᔑᐃᐧ ᐊᓄᑭᐃᐧᓂᐠ ᓇᐣᑕ ᒋᐸᑭᑎᓇᒪᐣ ᒪᒥᔑᑫᒧᐃᐧᐣ, ᐁᐧᑎ LECA ᐃᔑᐸᑭᑎᓇᐣ 

ᑭᒪᒥᔑᑫᒧᐃᐧᐣ.

ᑭᐡᐱᐣ LECA ᐃᓀᑕᒧᐊᐧᐨ ᑭᒪᒥᔑᑫᒧᐃᐧᐣ ᒋᑭ ᐅᑕᐱᓂᑲᑌᐠ, ᒪᐡᑯᐨ ᑕᑭᐃᓯᓭ ᒋᑭᐅᒋ 

ᒥᓇᐧᒋᑲᑌᐠ ᑭᑎᓯᓭᐃᐧᐣ ᐃᒪ ᓂᔭᑲᓇ ᑲᒥᓇᐧᒋᑲᓂᐊᐧᐠ ᓇᐣᑕ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ 

ᒥᓇᒋᑫᐃᐧᓂᐠ.

ᑭᐡᐱᐣ ᐁᑲ ᓇᑕᐁᐧᑕᒪᐣ ᒋᒥᓇᐧᒋᑲᑌᐠ ᐁᑲ ᑲᓇᐦᐁᑕᒪᐣ ᐃᒪ ᑲᐅᒋᐅᑕᐱᓂᑲᑌᐠ ᑲᑫᐧᑌᐧᐃᐧᐣ, 

ᑲᑭᔑᐸᑭᑎᓇᐣ ᑭᒪᒥᔑᑫᒧᐣ ᐃᒪ LECA. ᐊᐱ ᐃᐡᑲᐧᐸᑭᑎᓇᒪᐣ ᑭᒪᒥᔑᑫᒧᐣ, ᐁᑲᐧ ᐅᑕᐱᓂᑲᑌᐠ, 

ᐃᒪ LECA ᑲᐅᒋᒥᓂᑯ ᒥᓇ ᔑᒪᑲᓂᔑᐃᐧ ᐱᒧᒋᑫᐃᐧᓂᐠ ᑲᑭᔑᒪᒥᔑᑫᒧᔭᐣ (ᔑᒪᑲᓂᐡ ᑲᔑᔭᓄᑭᐨ 

ᑲᒪᒥᔑᒪᐨ) ᒋᐅᓀᑕᒪᐣ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᐣ ᐃᐧᔭᐸᒋᑐᔭᐣ ᐃᒪ ᓂᔭᑲᓇ 

ᒥᓇᐧᒋᑫᐃᐧᓂᐠ ᑲᔭᐸᑕᐠ. ᑭᐡᐱᐣ LECA ᐊᓀᐧᑕᒧᐊᐧᐨ ᑭᒪᒥᔑᑫᒧᐣ, ᐊᒥ ᐊᐱᐣ ᑫᔑᐳᓂᒋᑲᑌᐠ. ᑭᐡᐱᐣ 

ᑭᒪᒥᔑᑫᒧᐣ ᐱᐣᑎᑫᓭᐠ ᑲᐃᑲᐧᑌᐠ ᐅᓇᔓᐁᐧᐃᐧ ᑎᐯᐣᒋᑫᐃᐧᓂᐠ ᑯᑕᐠ ᑲᐅᒋᐱᒧᒋᑫᒪᑲᐠ ᐊᓄᑭᐃᐧᐣ ᓇᐣᑕ 

ᑲᐱᒥᓇᓇᑲᑕᐊᐧᐸᑕᒧᐊᐧᐨ ᔑᒪᑲᓂᔑᐃᐧ ᐊᓄᑭᐃᐧᓂ (ᑐᑲᐣ ᐊᐁᐧ ᑭᒋᔑᒪᑲᓂᔑᐃᐧ ᓇᓇᑲᒋᒋᑫ ᓇᐣᑕ  

ᔑᒪᑲᓂᔑᐃᐧ ᐊᓄᑭᐃᐧᐣ ᒣᒋᑲᒋᑫᐃᐧᐣ ᐊᓄᑭᐃᐧᐣ), ᐃᒪ LECA ᐅᑲᐃᔑᐸᑭᑎᓇᐣ ᐊᓄᑭᐃᐧᓂᐠ.  

▶ �ᐃᓇᐱᐣ ᐊᒋᑲᓇᑎᑯᐠ ᐸᑭᑭᓂᑲᓂᐠ 14 ᒋᓂᓯᑕᐃᐧᓇᒪᐣ ᐁᔑᐸᑲᓂᓭᑭᐣ ᐃᓀᐧᓂᐊᐧᐣ 

ᑲᐅᒋᐅᑕᐱᓂᑲᑌᐠ ᑲᑫᐧᑌᐧᐃᐧᐣ, ᓂᔭᑲᓇ ᑲᒥᓇᐧᒋᑲᓂᐊᐧᐠ ᒥᓇ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ 

ᒥᓇᐧᒋᑫᐃᐧᓂᐠ

ᑭᐡᐱᐣ LECA ᐅᑕᐱᓇᐠ ᑭᒪᒥᔑᑫᒧᐣ ᐁᑲᐧ ᓂᔭᑲᓇ ᒥᓇᐧᒋᑫᐃᐧᐣ ᐁᑲ ᑭᑲᐡᑭᒋᑲᑌᐠ ᒋᔭᐸᑕᐠ, 

ᐃᒪ LECA ᐅᑲᒪᒋᑐᐣ ᒋᒣᒋᑲᑐᐨ ᒪᒥᔑᑫᒧᐣ. ᑫᑲᐟ ᑕᓴᐧ ᐃᓯᓭ, LECA ᐅᑲᐃᔑ ᑭᐁᐧᐸᑭᑎᓇᐣ 

ᑭᒪᒥᔑᑫᒧᐣ ᔑᒪᑲᓂᔑᐃᐧ ᐱᒧᒋᑫᐃᐧᓂᐠ ᑲᑭᐅᒋ ᒪᒥᔑᑫᒧᔭᐣ, ᐃᐧᓇᐊᐧ ᒋᒣᒋᑲᑐᐊᐧᐨ ᒪᒥᔑᑫᒧᓂ, 

ᐊᓇᐃᐧᐣ ᐃᒪ LECA ᑭᔭᐱᐨ ᑕᐅᒋ ᓇᓇᑲᒋᒋᑲᑌ ᒣᒋᑲᒋᑫᐃᐧ ᐊᓄᑭᐃᐧᐣ. ᐁᐡᑲᑦ ᒥᓇ LECA 
ᐅᑲᒣᒋᑲᑐᓇᐊᐧ ᒪᒥᔑᑫᒧᓂ, ᑐᑲᐣ ᑭᐡᐱᐣ ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᐃᔑᓂᓯᑕᐃᐧᓇᐠ ᐃᐁᐧ 

ᒋᑐᒋᑲᑌᐠ, ᔕᑯᐨ ᑲᐃᐧᐣ ᐃᐧᑲ ᓇᐱᐨ ᐅᐁᐧ ᒋᑐᒋᑲᑌᐠ.

ᑲᑭᐳᓂᑐᐣ ᑭᒪᒥᔑᑫᒧᐣ ᓇᐣᑕ ᑭᑕᐃᐧᒋᑕᐧ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ ᐱᑯ ᐊᐱ 

ᒣᑲᐧᐨ ᑲᐱᒥ ᒣᒋᑲᒋᑲᓂᐊᐧᐠ.  

ᐊᐱ ᑭᔑᑐᐊᐧᐨ ᐅᓇᓇᑲᒋᒋᑫᐃᐧᓂᐊᐧ ᔑᒪᑲᓂᔑᐃᐧ ᐊᓄᑭᐃᐧᓂᐠ, ᐊᐁᐧ ᔑᒪᑲᓂᐡ ᑲᑭᒪᒥᔑᒪᐨ 

ᒪᐡᑯᐨ ᑕᐅᓇᑕᒪᐊᐧ ᑲᑭᔑᐱᑯᓇᐠ ᐅᑕᓄᑭᐃᐧᐣ ᓇᐣᑕ, ᑭᐡᐱᐣ ᒥᑭᑫᐊᐧᐨ ᐁᑲ ᐁᓇᑲᐧᓂᐠ ᐁᑭᐱᑯᓇᐠ 

ᐅᑕᓄᑭᐃᐧᐣ, ᑭᒪᒥᔑᒥᐁᐧᐃᐧᐣ ᑕᐳᓂᒋᑲᑌ. 

ᑭᐡᐱᐣ ᐊᓀᐧᑕᒪᐣ ᑲᑭᔑᑭᔕᓄᑲᑌᐠ ᒣᒋᑲᒋᑫᐃᐧᐣ ᒥᓇ ᑲᓂᑲᓂᐡᑲᒪᑫᐨ ᑲᑭᔑ ᑭᔑᐅᓀᑕᐠ ᐁᑲ 

ᐱᑯᓂᑫᐃᐧᐣ ᐁᑭᐅᒋᑐᑕᐠ, ᑲᑭᑲᑫᐧᒋᒪ LECA ᒋᑭᐁᐧ ᒣᒋᑲᑐ ᑲᓂᑲᓂᐡᑲᒪᑫᐨ ᐅᒣᒋᑲᒋᑫᐃᐧᐣ ᒥᓇ 
ᑲᑭᔑ ᑭᔑᐅᓀᑕᐠ.

ᐊᓂᐣ ᐁᔑᐸᑲᓂᓭᑭᐣ ᐅᓀᐧᓂᐊᐧᐣ ᑲᐅᑕᐱᓂᑲᑌᐠ ᑲᑫᐧᑌᐧᐃᐧᐣ, ᓂᔭᑲᓇ 
ᒥᓇᐧᒋᑫᐃᐧᐣ, ᒥᓇ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ?

ᑲᐅᑕᐱᓂᑲᑌᐠ 
ᑲᑫᐧᑌᐧᐃᐧᐣ 

ᓂᔭᑲᓇ 
ᒥᓇᐧᒋᑫᐃᐧᐣ

ᐁᑲ ᒣᒋᑲᒋᑫᐃᐧᐣ 
ᑲᔭᐸᑕᐠ 
ᒥᓇᐧᒋᑫᐃᐧᓂᐠ

ᐊᐣᑎ 

ᑫᔑᐸᑭᑎᓇᒪᐣ 

ᓂᒪᒥᔑᑫᒧᐣ?

ᐊᓇᐱ ᐅᐁᐧ ᐅᑕᐱᓂᑫᐃᐧᐣ 

ᑫᑕᑲᐧᐠ?
LECA ᒋᔑ 

ᒪᒥᔑᑫᒧᓇᓂᐊᐧᐠ

LECA ᒋᔑ 

ᒪᒥᔑᑫᒧᓇᓂᐊᐧᐠ

ᐊᓇᐱ ᐅᐁᐧ 

ᐅᑕᐱᓂᑫᐃᐧᐣ 

ᑫᑕᑲᐧᐠ?

ᑲᐃᐧᐣ ᒋᑎᐸᐸᒋᑲᑌᐠ ᐊᐱ 

ᑫᐃᐧᑕᒪᐣ, ᔕᑯᐨ ᑕᒥᓇᐧᔑᐣ 

ᑲᑭᐃᔑᐁᐧᐱᓯᔭᐣ ᒋᐃᐣᑕᒪᐣ 

ᐁᒪᐧᔦ 6 ᑕᓱᐱᓯᑦ 

ᐃᐡᑲᐧᓭᐠ ᒋᒪᒥᔑᑫᒧᔭᐣ 

ᐁᒪᐧᔦ LECA 
ᓇᓇᑲᒋᒋᑫᐃᐧᐣ 

ᑲᓇᐊᐧᐸᒋᑲᑌᑭᐣ 

ᐱᑯ ᐊᐱ ᒣᑲᐧᐨ 

ᒪᒥᔑᑫᒧᐣ ᐱᒥᑐᒋᑲᑌᐠ 

ᐃᐡᑲᐧ ᓇᓇᑲᒋᒋᑫᐃᐧᐣ 

ᑲᓇᐊᐧᐸᒋᑲᑌᑭᐣ

ᑫᔭᓄᑲᑕᒧᐊᐧᐨ ᑭᐣ ᒥᓇ ᔑᒪᑲᓂᔑᐃᐧ 

ᐊᓄᑭᐃᐧᐣ ᑲᔭᓄᑭᐊᐧᐨ 

ᑲᐅᓇᑕᒪᑎᓇᐊᐧ 

ᑭᐣ ᒥᓇ ᔑᒪᑲᓂᔑᐃᐧ 

ᐊᓄᑭᐃᐧᐣ 

ᑲᐅᓇᑕᒪᑎᓇᐊᐧ 

ᑭᐣ ᒥᓇ ᔑᒪᑲᓂᔑᐃᐧ 

ᐊᓄᑭᐃᐧᐣ ᑲᐅᓇᑕᒪᑎᓇᐊᐧ 

ᒥᓂᑯᐠ 

ᑫᐱᒪᓄᑲᑌᐠ

ᓇᐣᑕ ᐱᑯ 15 ᑕᓱᑭᔑᑲ, 

ᑭᐡᐱᐣ ᐁᑲ ᓇᐣᑭᓂᑲᑌᐠ

ᓇᐣᑕ ᐱᑯ 30 

ᑕᓱᑭᔑᑲ, ᔕᑯᐨ 

ᐊᑯᓇᐠ 45 ᑕᓱᑭᔑᑲ 

ᑕᓇᐣᑭᓂᑲᑌ

ᓇᐣᑕ ᐱᑯ 60 ᑕᓱᑭᔑᑲ 

ᔕᑯᐨ ᑕᑭᓇᐣᑭᓂᑲᑌ, ᐊᐱ 

ᑌᐱᓂᑲᑌᐠ ᓇᑯᒥᑐᐃᐧᐣ, 

ᐅᑲᑭᐳᓂᑐᓇᐊᐧ ᐁᒪᐧᔦ 

12 ᑕᓱᑭᔑᑲ ᐃᓯᓭᓂᐠ 

LECA ᓇᐦ 

ᐅᑲᑭᐁᐧ 

ᒣᒋᑲᑐᐣ ᑭᐁᐧ 

ᒥᓇᐧᒋᑫᐃᐧᐣ?

LECA ᑕᐃᐧᐣᑕᒪᐊᐧ ᒥᓇ 
ᑕᒥᓇ ᑲᑭ ᒪᓯᓇᐦᐃᑲᑌᐠ 

ᑲᐅᑕᐱᓂᑲᑌᐠ 

ᐁᐦᐊ ᐁᐦᐊ

ᑫᑯᓀᓇᐣ 

ᑫᓂᑌᐱᓂᑲᑌᑭᐣ?

	• ᐸᔭᑌᐃᐧᒋᑫᐃᐧᐣ

	• ᒥᐣᒋᓇᐁᐧᓯᐃᐧᐣ

	• ᐊᐊᐧᔑᒣ ᒋᑕᑲᐧᐠ 
ᑭᑭᓄᒪᑫᐃᐧᐣ 

	• ᑯᑕᐠ ᑫᑯᓇᐣ 
ᑫᓂᑌᐱᓂᑲᑌᑭᐣ 

	• ᐸᔭᑌᐃᐧᒋᑫᐃᐧᐣ

	• ᒥᐣᒋᓇᐁᐧᓯᐃᐧᐣ

	• ᐊᐊᐧᔑᒣ ᒋᑕᑲᐧᐠ 
ᑭᑭᓄᒪᑫᐃᐧᐣ 

	• ᑯᑕᐠ ᑫᑯᓇᐣ 
ᑫᓂᑌᐱᓂᑲᑌᑭᐣ 
ᑲᑭᓇ ᑲᑭᓇᑯᒧᐊᐧᐨ

	• ᐸᔭᑌᐃᐧᒋᑫᐃᐧᐣ

	• ᒥᐣᒋᓇᐁᐧᓯᐃᐧᐣ

	• ᐊᐊᐧᔑᒣ ᒋᑕᑲᐧᐠ 
ᑭᑭᓄᒪᑫᐃᐧᐣ 

	• ᐊᔭᑲᐧᒥᒥᐁᐧᐃᐧᐣ

	• ᐸᑭᑎᓂᑯᐃᐧᐣ

	• ᑭᐡᑭᓇᒪᑯᐃᐧᐣ 
ᐅᑎᐸᐦᐊᒪᑯᐃᐧᓂᐠ 
ᓇᐣᑕ 
ᐊᓀᐧᐱᐦᐃᑯᐃᐧᓂᐠ

	• ᑯᑕᐠ ᑫᑯᓇᐣ 
ᑫᓂᑌᐱᓂᑲᑌᑭᐣ ᑲᑭᓇ 
ᑲᑭᓇᑯᒧᐊᐧᐨ



15ᐃᐧᒪᒥᔑᒪᐨ ᔑᒪᑲᓂᐡ ᐅᒪ ᐅᐣᑌᕑᐃᔪ: ᑫᔑᑭᑫᑕᒪᐣ

ᑲᓂᐱᒥ ᐊᐧᐃᐧᒋᑲᑌᑭᐣ LECA ᑲᔭᓄᑕᒧᐊᐧᐨ ᒪᒥᔑᑫᒧᓇᐣ

A. ᑎᐱᓇᐁᐧ ᒪᒥᓇᐧᑕᒪᑐᐃᐧᐣ (ᑲᓂᒪᐧᔦ ᐸᑭᑎᓂᑲᑌᐠ ᒪᒥᔑᑫᒧᐣ ᐃᒪ 
LECA)
ᑭᐡᐱᐣ ᐁᑲ ᓇᐦᐁᑕᒪᐣ ᔑᒪᑲᓂᐡ ᑲᑐᑕᐠ ᐅᑕᓄᑭᐃᐧᓂᐠ, ᐁᑲ ᑕᐡ ᐁᐃᐧᔑᒪᒥᔑᒪᐨ ᐃᒪ LECA, 
ᑲᑭᐊᑕᐃᐧ ᐃᐧᑕᒪᐊᐧᐠ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑭᐅᒋ ᐊᓄᑭᐦᐊᑲᓄᐨ ᐊᐁᐧ ᔑᒪᑲᓂᐡ. ᒥᐦᐅᐁᐧ 

ᑲᐃᔑᓂᑲᑌᐠ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ.

ᑲᑭᐃᔑᑭᐟ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒪᒋᑭᑐᐃᐧᓂ, ᐃᒣᓫ ᒋᐅᒋᒪᓯᓇᐦᐊᒪᐊᐧᑕᐧ ᓇᐣᑕ ᒋᔕᔭᐣ OPP 
ᔑᒪᑲᓂᔑᐃᐧᑲᒥᑯᐠ. ᑭᐡᐱᐣ ᐃᔑᑭᑐᔭᐣ ᔑᒪᑲᓂᔑᐃᐧᑲᒥᑯᐠ ᓇᐣᑕ OPP ᔑᒪᑲᓂᔑᐃᐧᑲᒥᑯᐠ ᐃᐧᐊᑕᐃᐧ 

ᒪᒥᔑᑫᒧᔭᐣ, ᐊᐁᐧ ᔑᒪᑲᓂᔑᐃᐧ ᐊᓄᑭᓇᑲᐣ ᐃᓇᔓᐊᐧᓱ ᒋᐃᐧᐣᑕᒪᐃᐧᐠ ᐊᓂᐣ ᑫᑐᑕᒪᐣ, ᐃᐧᐊᐸᒋᑐᔭᐣ 

ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᒥᓇ LECA ᒪᒥᔑᑫᒧᐣ ᑲᐅᒋᐊᓄᑲᑌᐠ.  

ᑭᐃᐧᑕᒪᑯ ᐁᑲ ᒋᑭᐊᐸᒋᑐᔭᐣ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᑭᐡᐱᐣ ᐁᑲ ᓇᐦᐁᑕᒪᐣ ᑲᔑᒪᑲᓂᔑᐊᐧᓄᑭᐨ 

ᓇᐣᑕ ᑲᐅᑭᒪᑲᑕᐠ ᓇᐣᑕ ᑲᐊᓂᑫ ᐅᑭᒪᑲᑕᐠ OPP ᑲᑐᑕᐠ ᐅᑕᓄᑭᐃᐧᓂᐠ. ᐁᐧᑎ LECA ᑲᑭᐃᔑ 

ᐸᑭᑎᓇᐣ ᑭᒪᒥᔑᒥᐁᐧᐃᐧᐣ. 

ᑫᑯᓀᐣ ᑕᐡ ᑫᑭᐅᒋᐊᐸᒋᑐᔭᐸᐣ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ?

ᓇᐊᐧᐨ ᒥᓄᓭ ᒋᑭᐅᑕᐱᓇᒪᐣ ᐅᐁᐧ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᓇᐊᐧᐨ ᐁᑭᔕᑕᐱᓭᐠ, ᒥᓇ 

ᑲᑭᐅᒋ ᓇᐦᐁᐣᑕᐣ ᐁᐅᒋᐁᐧᒋᓭᐠ ᒋᔭᓄᑲᑌᐠ ᒋᒥᓇᐧᒋᑲᓄᐊᐧᐠ.

ᐃᓀᐧᓂᐊᐧᐣ ᑲᑭᓇ ᒪᒥᔑᑫᒧᓇᐣ 33% ᐁᑕ ᑲᑭᔑᐸᑭᑎᓂᑲᑌᑭᐣ LECA ᐅᑕᐱᓂᑲᑌᐊᐧᐣ 

ᓇᑫ ᐊᓂᒣᒋᑲᒋᑲᑌᐊᐧᐣ. ᒥᓇ ᐃᓀᐧᓂᐊᐧᐣ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐅᒋᒣᒋᑲᒋᑲᑌᐊᐧᐣ 

LECA ᐁᑲ ᐁᐅᒋ ᒣᒋᑲᒋᑲᑌᑭᐣ ᒪᒥᔑᑫᒧᓇᐣ. ᐁᑲᐧ ᒥᓇ ᒪᒥᔑᑫᒧᓇᐣ ᑲᐅᑕᐱᓂᑲᑌᑭᐣ ᒥᓇ 

ᑲᒣᒋᑲᒋᑲᑌᑭᐣ, ᒥᔑᐣ ᐃᔑᐊᐧᐸᒋᑲᑌᐊᐧᐣ ᐁᑲ ᐁᑌᐯᐧᒪᑲᑭᐣ, ᐁᔑᒥᑭᑲᑌᑭᐣ ᔑᒪᑲᓂᐡ ᐁᑲ 

ᐁᑭᐅᒋ ᐱᑯᓇᐠ ᐅᑕᓄᑭᐃᐧᐣ ᐁᑲᐧ ᑲᐃᐧᐣ ᓇᐣᑕ ᒋᑭᐅᒋ ᐃᓇᑯᓇᑲᓄᐨ.

ᐁᑲᐧ ᑕᐡ ᑭᐡᐱᐣ ᐁᑲ ᐃᐧᒪᒥᔑᑫᒧᔭᐣ, ᐅᐁᐧ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᒪᐡᑯᐨ ᑕᐅᒋ 

ᐃᐧᒋᐦᐃᐁᐧᓭ ᒋᑌᐱᓂᑲᑌᐠ ᒥᓇᐧᒋᑫᐃᐧᐣ. 

ᐁᑲᐧ ᔕᑯᐨ ᐅᐁᐧ, ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᑲᐃᐧᐣ ᑕᐧᓴ ᒋᓯᓭᐠ ᔑᒪᑲᓂᐡ ᑲᑭᒪᒥᔑᒪᐨ 

ᒋᐅᓇᔓᐊᐧᓇᑲᓄᐨ. ᐅᐁᐧ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᑕᑭᔑᑌᐱᓂᑫᒪᑲᐣ ᑲᓂᒪᓯᓇᐦᐃᑲᑌᑭᐣ:

• �ᒋᑲᐧᔭᑯᐃᐧᒋᑲᑌᓂᐠ ᐊᓂᐣ ᑲᑭᐅᒋᓯᓭᓂᐠ ᐅᑎᔑᒋᑫᐃᐧᐣ ᔑᒪᑲᓂᐡ ᑲᑭᒪᒥᔑᒪᐨ ᐃᒪ 

ᔑᒪᑲᓂᔑᐃᐧ ᐊᓄᑭᐃᐧᓂᐠ. 

• �ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑭᔑᒪᒥᔑᒥᐁᐧᔭᐣ ᒋᐊᒋᑐᐊᐧᐨ ᐅᑐᓇᔓᐁᐧᐃᐧᓂᐊᐧ ᒋᓇᑲᓂᑲᑌᑭᐣ 

ᐁᑲ ᒥᓇᐊᐧ ᒋᐅᒋᓯᓭᐠ ᐊᓂᓂᑲᐣ. 

• �ᔑᒪᑲᓂᐡ ᑲᑭᒪᒥᔑᒪᐨ ᐁᓇᑕᐁᐧᓂᒪᐨ ᑭᔭᐱᐨ ᐊᐊᐧᔑᒣ ᐊᓄᑭᐃᐧ ᑭᑭᓄᒪᑫᐃᐧᐣ ᒋᒥᓂᐨ ᐁᑲ 

ᒥᓇᐊᐧ ᒋᑐᑕᐠ ᐊᓂᓂᑲᐣ. 

• �ᔑᒪᑲᓂᐡ ᑲᑭᒪᒥᔑᒪᐨ ᒋᐃᐧᑕᒪᐃᐧᐠ ᐁᒥᒋᓇᐁᐧᓯᐨ ᑲᑭᔑᐊᐧᓂᑐᑕᐃᐧᐠ.

ᐊᐸᒋᒋᑲᐣ: LECA 2024–2025 ᐯᔑᑯᔭᑭ ᑎᐸᒋᒧᐃᐧᐣ 

ᑭᐡᐱᐣ ᐧᐃᔭᐸᒋᑐᔭᐣ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ, ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᐃᑯ ᒋᒧᐡᑭᓀᐱᐦᐊᒪᐣ 

ᑲᐅᑕᐱᓂᑲᑌᐠ ᑲᑫᐧᑌᐧᐃᐧᐣ ᓇᑯᒥᑐᐃᐧ ᒧᐡᑭᓀᐱᐦᐃᑲᐣ ᐁᐸᑭᑎᓂᑎᓱᔭᐣ ᐁᐃᐧᔭᐸᒋᑐᔭᐣ  

ᑲᐅᑕᐱᓂᑲᑌᐠ ᑲᑫᐧᑌᐧᐃᐧᐣ ᒥᓇ ᒋᐊᐧᐃᐧᑕᒪᐣ ᒥᓇᐧᒋᑫᐃᐧᐣ. ᔑᒪᑲᓂᔑᐃᐧ ᐊᓄᑭᐃᐧᐣ ᐅᑲᓂᔑᐸᑭᑎᓇᐣ 

ᑭᒧᐡᑭᓀᐱᐦᐃᑲᐣ ᐁᐧᑎ LECA. ᑲᓇᑕᐁᐧᓂᒥᑯ ᒋᐊᔑᒋᐃᐧᑕᒪᐣ:

	• ᑭᐃᐧᓱᐃᐧᐣ, ᑲᐃᔑᑲᐯᔑᔭᐣ, ᑭᒪᒋᑭᑐ ᐊᑭᑕᓱᐣ, ᐊᐱ ᑲᑭᓂᑕᐃᐧᑭᔭᐣ, ᑲᐃᐧᐣᑕᐣ ᐊᐁᐧᓀᓂᐃᐧᔭᐣ 

ᒪᒥᔑᑫᒧᔭᐣ.

	• ᐃᐧᐣᑕᐣ ᐊᓂᐣ ᑲᑭᔑᐊᐧᓂᑐᑕᐠ ᐅᑕᓄᑭᐃᐧᐣ ᔑᒪᑲᓂᐡ. 

	• ᐃᐧᐣᑕᐣ ᐊᓂᐣ ᐁᓀᑕᒪᐣ ᒋᔑᓇᐦᐃᓇᑲᐧᐠ ᒥᓇᐧᑕᒪᑫᐃᐧᐣ.

ᐅᒪ ᓇᐦ LECA ᑕᐅᒋᐃᐧᐣᒋᑲᑌᐊᐧᐣ ᑎᐱᓇᐁᐧ ᐣᑎᐸᒋᒥᑯᐃᐧᐣ?

ᐅᐁᐧ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᑲᐊᓄᑲᑌᐠ ᒪᓇᒋ ᑎᐸᑐᑌ, ᐁᑲᐧ ᑲᐃᐧᐣ ᑕᐃᐧᒋᑲᑌᓯᐣ 

ᑭᑎᐱᓇᐁᐧ ᑎᐸᒋᒥᑯᐃᐧᓇᐣ ᒣᑲᐧᐨ ᐊᓄᑲᑌᐠ.  

ᑭᐡᐱᐣ ᐃᐧᒪᒥᔑᑫᒧᔭᐣ, ᑭᑫᐣᑕᐣ ᐃᒪ LECA ᐅᐸᑭᑎᓇᓇᐊᐧ ᐁᑲ ᐁᐃᐧᒋᑲᑌᑭᐣ ᐊᐁᐧᓀᓂᐃᐧᐊᐧᐨ 
ᑲᑭᑭᐊᐧᒋ ᐊᐧᐃᐧᒋᑲᑌᓂᑭᐣ ᑲᑭᔑ ᑭᔑᐅᓀᒋᑲᑌᑭᐣ ᑲᑭᓇ ᐁᑲ ᑲᑭᒥᑭᑲᑌᑭᐣ ᑲᒪᐡᑲᐊᐧᑌᐠ 

ᐊᐧᐸᑕᐦᐃᐁᐧᐃᐧᐣ ᑲᑭᒣᒋᑲᑐᐊᐧᐨ ᑲᑭᐊᐸᑐᐊᐧᐨ ᐱᐊᐧᐱᑯᐠ - ᐅᑲ ᑲᓯᐦᐊᓇᐊᐧ ᑭᑎᐸᒋᒥᑯᐃᐧᓇᐣ.

ᑭᐡᐱᐣ ᑕᐡ ᑭᒪᒥᔑᑫᒧᐣ ᐊᓂᔑᐸᑭᑎᓂᑲᑌᐠ ᐅᓇᔓᐊᐧᓂᑯᐃᐧᐣ ᒋᔭᓂᒧᒋᑲᑌᓂᐠ ᐊᐁᐧ ᔑᒪᑲᓂᐡ, 

ᑲᑭᔑ ᑭᔑᐅᓀᒋᑲᑌᓂᐠ ᐅᑐᓇᔓᐊᐧᓂᑯᐃᐧᐣ ᒪᐡᑯᐨ ᑕᐅᒋᐸᑭᑎᓂᑲᑌ ᐅᐣᑌᕑᐃᔪ ᔑᒪᑲᓂᔕᐠ 

ᒪᒥᓇᐧᒋᑫᐃᐧᐣ ᐅᓇᔓᐊᐧᓂᑯᐃᐧᐣ ᑲᐅᑭᒪᑲᑕᐠ (OPAAC) ᒋᐊᐧᐸᒋᑲᑌᑭᐣ ᒥᓇ ᑲᐃᐧᐣ 
ᑕᑲᓯᐱᐦᐃᑲᑌᓯᐊᐧᐣ (ᑲᑲᒋᑲᑌᑭᐣ). 

ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᒥᓂᑯᐠ ᑫᔭᓄᑲᑌᐠ

ᑭᐣ ᐁᑲᐧ ᐊᐁᐧ ᔑᒪᑲᓂᐡ ᑲᑭᒪᒥᔑᒪᐨ ᑭᑕᔭᐣ 15 ᑕᓱᑭᔑᑲ ᒋᐅᓀᑕᒪᐣ ᑲᐅᑕᐱᓂᑲᑌᐠ ᑲᑫᐧᑌᐧᐃᐧᐣ 

ᓇᑯᒥᑐᐃᐧᐣ ᑭᐡᐱᐣ ᐁᑕ ᑲᔑᒪᑲᓂᔑᐃᐧᑭᒪᐃᐧᐨ ᐃᔑᑲᑫᐧᑌᐧᐨ LECA ᒋᑭᓇᐣᑭ ᐱᐦᐅᓇᓂᐊᐧᐠ. ᑭᐡᐱᐣ 
ᐁᑲ ᑭᐅᓀᑕᒪᐣ ᓇᑯᒧᐃᐧᐣ ᑲᑭᐃᑯᐱᐦᐅᓇᓄᐊᐧᐠ, ᑲᑭᔑᒪᒥᔑᑫᑦ ᐃᒪ LECA. 

https://leca.ca/wp-content/uploads/ENGLISH-2024-25-LECA-Annual-Report-1.pdf


17ᐃᐧᒪᒥᔑᒪᐨ ᔑᒪᑲᓂᐡ ᐅᒪ ᐅᐣᑌᕑᐃᔪ: ᑫᔑᑭᑫᑕᒪᐣ

ᑕᐳᓂᒋᑲᑌ ᑭᒪᒥᔑᑫᒧᐣ ᑭᐡᐱᐣ ᐃᒪ ᑲᐅᑕᐱᓂᑲᑌᐠ ᑲᑫᐧᑌᐧᐃᐧᐣ ᐊᐸᒋᑐᔭᐣ.

ᐊᐱ ᑭᒪᓯᓇᐦᐅᑎᓱᔭᐣ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᓇᑯᒥᑐᐃᐧᐣ ᐁᑲᐧ ᔑᒪᑲᓂᔑᐃᐧ ᐊᓄᑭᐃᐧᐣ 

ᐸᑭᑎᓇᐠ ᑭᓇᑯᒧᐃᐧᐣ ᐃᒪ LECA, ᑭᒪᒥᔑᑫᒧᐣ ᑕᑭᐸᐦᐃᑲᑌ. 

ᑭᐡᐱᐣ ᐃᔑᒪᒥᔑᑫᒧᔭᐣ ᐃᒪ LECA ᓇᑫ ᐃᐁᐧ ᐅᒋ ᐯᔑᑲᐧᐣ, ᒪᐡᑯᐨ ᑭᒪᒥᔑᑫᒧᐣ 

ᑕᐊᓀᐧᒋᑲᑌ. ᐁᑲᐧ ᔕᑯᐨ, ᐃᓯᓭ ᒋᔑᒪᒥᔑᑫᒧᔭᐣ ᐃᒪ LECA ᑌᐯᐧᑕᒪᐣ ᐁᑭᐊᐧᐃᐧᔭᔑᐦᐃᑯᔭᐣ, 

ᐁᑭᑕᐸᓴᒧᑲᓂᑯᔭᐣ ᓇᐣᑕ ᐁᑭᔕᑯᑕᒧᑲᓂᑯᔭᐣ ᒋᔭᐸᒋᑐᔭᐣ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ 

ᑲᐅᒋᐊᓄᑲᑌᐠ.

B. ᐃᐧᐸᑭᑎᓇᒪᐣ ᑭᒪᒥᔑᑫᒧᐣ ᐃᒪ LECA

ᐊᐁᐧᓀᐣ ᑫᑭᒪᒥᔑᑫᒧᐨ?

ᑲᑭᒪᒥᔑᑫᑦ ᑭᐡᐱᐣ:

	• ᔑᒪᑲᓂᐡ ᐁᑭᐱᑯᓇᐠ ᐅᑕᓄᑭᐃᐧᐣ ᑲᑭᐊᐧᓂᑐᑕᐃᐧᐠ.

	• ᑫᒋᐊᐧᐠ ᐃᒪ ᑭᑭᐊᔭ ᒥᓇ ᑭᑭᐊᐧᐸᒪ ᓇᐣᑕ ᑭᑭᓄᑕᐊᐧ ᔑᒪᑲᓂᐡ ᐁᑭᐱᑯᓇᐠ ᐅᑕᓄᑭᐃᐧᐣ ᓇᐣᑕ 

ᐁᓇᑲᐧᓂᐠ.  

	• ᔑᒪᑲᓂᐡ ᑲᑭᐱᑯᓇᐠ ᐅᑕᓄᑭᐃᐧᐣ ᐁᑭᐅᒋ ᒪᓀᓂᒪᐨ ᐊᐃᐧᔭᐣ ᑲᑭᑫᓂᒥᒪᐨ, ᐁᑲᐧ 

ᐁᑭᐅᒋᐊᐧᓂᒋᑫᔭᐣ, ᐱᑯᓂᑫᐃᐧᓂᐠ, ᒥᔕᒣᑕᒧᐃᐧᓂ, ᓇᓂᓴᓂᓭᐃᐧᓂᐠ ᓇᐣᑕ ᐊᐧᓇᓭᐃᐧᓂᐠ ᐃᒪ 

ᑲᑭᐅᒋᓭᐠ ᐱᑯᓂᑫᐃᐧᓂᐠ.

ᑲᐃᐧᐣ ᑭᔭᑦ ᒋᐅᒋᔭᐣ ᐅᐣᑌᕑᐃᔪ ᓇᐣᑕ ᑲᓇᑕ ᒋᐅᒋᔭᐣ ᐃᐧᒪᒥᔑᑫᒧᔭᐣ. ᑭᐡᐱᐣ ᐃᐧᓇᑲᑕᒪᐣ ᐅᐣᑌᕑᐃᔪ 

ᒣᑲᐧᐨ ᑭᒪᒥᔑᒧᐣ ᒪᒣᒋᑲᒋᑲᑌᐠ, ᐊᒥ ᐱᑯ ᑫᔑᐱ ᒣᒋᑲᒋᑲᑌᐠ ᑭᒪᒥᔑᑫᒧᐣ.

ᐣᑲᑭᐸᑭᑎᓇᐣ ᐃᓇᐦ ᓂᒪᒥᔑᑫᒧᐣ ᑭᐡᐱᐣ ᐁᑭᐊᑭᐣᑕᒪᑯᔭᐣ ᒪᒪᓂᐃᐧ ᐊᑭᐣᑕᒪᑫᐃᐧᐣ?

ᐁᐦᐊ. 

ᐊᓂᐣ ᑫᔑᒋᑫᒪᑲᐠ ᓂᒪᒪᓂᐃᐧ ᐊᑭᐣᑕᒪᑯᐃᐧᐣ ᐊᐱ ᐸᑭᑎᓇᒪᐣ ᓂᒪᒥᔑᑫᒧᐣ?

ᑭᐡᐱᐣ ᐁᑭᐊᑭᐣᑕᒪᑯᔭᐣ ᒪᒪᓂᐃᐧ ᐊᑭᐣᑕᒪᑫᐃᐧᐣ, ᑕᒥᓇᐧᔑᐣ ᒋᐊᔭᒥᐦᐊᐨ ᐅᑕᔭᒥᑕᒪᑫ. ᑕᒥᓇᐧᔑᐣ 

ᒋᑲᑫᐧᒋᒪᐨ ᑲᑭᒪᒥᔑᐦᐅᓂᐨ ᑲᐊᔭᒥᑕᒪᐊᐧᐨ ᑫᑐᑕᒪᐣ ᐃᐧᐸᑭᑎᓇᒪᐣ ᒪᒥᔑᑫᒧᐣ ᒪᐡᑯᐨ ᐊᓂᐣ 

ᑫᔑᒋᑫᒪᑲᐠ ᑭᒪᒥᔑᐦᐅᓇᐣ. 

ᑭᐡᐱᐣ ᑭᒪᒥᔑᑫᒧᐣ ᐅᒋᐅᑕᒥᓭᐦᐃᑯᔭᐣ ᑲᐱᒥᒣᒋᑲᒋᑲᑌᑭᐣ ᒪᒪᓂᐃᐧ ᒪᒥᔑᐦᐅᐃᐧᓇᐣ, ᑭᒪᒥᔑᑫᒧᐣ 

ᒪᐡᑯᐨ ᑲᐃᐧᐣ ᑕᐅᑕᐱᓂᑲᑌᓯᐣ ᐃᐁᐧ ᐊᐱ ᒋᑕᐃᐧᓇᒪᑯᔭᐣ ᒋᓇᐱ ᒧᐡᑭᓀᐱᐦᐃᑫᔭᐣ ᑭᒪᒥᔑᑫᒧᐣ 

ᐊᐱ ᐃᐡᑲᐧ ᑭᔑᒋᑲᑌᐠ ᒪᒪᓂᐃᐧ  ᒪᒥᔑᐦᐅᐃᐧ ᒣᒋᑲᒋᑫᐃᐧᐣ.  

ᑭᐡᐱᐣ ᑭᒪᒥᔑᑫᒧᐣ ᐅᑕᐱᓂᑲᑌᐠ, ᔑᒪᑲᓂᐡ ᑲᑭᐱᑯᓇᐠ ᐅᑕᓄᑭᐃᐧ ᐅᒣᒋᑲᐦᐃᑯᐃᐧᐣ ᒪᐡᑯᐨ 

ᑕᑭᐱᑎᓂᑲᑌᓂ ᓇᐣᑕ ᐱᓇᒪ ᑕᐳᓂᒋᑲᑌᓂ ᐁᑲ ᒋᐅᒋ ᐊᐧᓂᐡᑫᐧᒋᑫᒪᑲᓂᐠ ᑲᐱᒪᓄᑲᑌᐠ 

ᒪᒪᓂᐃᐧ ᒪᒥᔑᐦᐅ ᒣᒋᑲᒋᑫᐃᐧᐣ.



18ᐃᐧᒪᒥᔑᒪᐨ ᔑᒪᑲᓂᐡ ᐅᒪ ᐅᐣᑌᕑᐃᔪ: ᑫᔑᑭᑫᑕᒪᐣ

ᐊᐁᐧᓀᐣ ᑫᑭᒪᒥᔑᒪᐨ?

ᑲᑭᔑᒪᒥᔑᑫᑦ ᐃᒪ LECA ᑲᑭᐱᑯᓇᒧᐊᐧᐨ ᐅᑕᓄᑭᐃᐧᓂᐊᐧ ᔑᒪᑲᓂᔕᐠ ᐅᒪ ᐅᐣᑌᕑᐃᔪ. 

ᑲᑭᒪᓯᓇᐦᐃᑲᑌᐠ ᐃᒪ ᐸᑫᐱᐦᐃᑲᓂᐠ 1 ᐅᒪ ᑭᑭᓄᐦᐃᑫᐃᐧᓂᐠ, LECA ᐁᑕ ᐅᑐᒋ ᑲᓇᐊᐧᐸᑕᓇᐊᐧ 
ᐊᑎᐟ ᔑᒪᑲᓂᔑᐃᐧ ᐊᓄᑭᐃᐧ ᐱᒧᒋᑫᐃᐧᓇᐣ ᑲᑕᓇᓄᑲᑌᑭᐣ ᐅᒪ ᐅᐣᑌᕑᐃᔪ.

ᐃᒪ LECA

	• ᔑᒪᑲᓂᔕᐠ ᑲᑭᐅᒋᐊᓄᑭᐦᐃᑕᐧ ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ (OPP).

	• ᔑᒪᑲᓂᔕᐠ ᑲᑭᐅᒋᐊᓄᑭᐦᐃᑕᐧ ᐅᑌᓇᐠ ᓇᐣᑕ ᑲᐃᑯᑎᐯᒋᑫᒪᑲᐠ ᔑᒪᑲᓂᔑᐃᐧ ᐊᓄᑭᐃᐧᓇᐣ 

- ᑐᑲᐣ ᑐᕑᐊᐣᑐ ᔑᒪᑲᓂᔑᐃᐧ ᐊᓄᑭᐃᐧᐣ, ᐊᑐᐊᐧ ᔑᒪᑲᓂᔑᐃᐧ ᐊᓄᑭᐃᐧᐣ, ᓇᐣᑕ ᐃᐧᐣᐟᓱᕑ 

ᔑᒪᑲᓂᔑᐃᐧ ᐊᓄᑭᐃᐧᐣ.

	• ᑲᔑᒪᑲᓂᔑᐊᐧᑭᓱᐊᐧᐨ ᑲᑭᐅᒋᐊᓄᑭᐦᐃᑕᐧ ᓇᔭᐠᕑᐊ ᐸᕑᐠᐢ ᑲᐅᑭᒪᑲᑕᐠ.

	• ᑲᔑᒪᑲᓂᔑᐃᐧ ᐊᓄᑭᑕᒪᑫᐊᐧᐨ ᐃᒪ ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ.

	• ᐊᑎᐟ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᓂᐠ ᔑᒪᑲᓂᔕᐠ ᑲᐡᐱᐣ ᑕᓇᓄᑭᑕᒪᑫᐊᐧᐨ 

ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑕᑭᐧᒪᑲᓂᐠ ᐃᒪ LECA ᒪᒥᔑᑫᒧ 

ᑲᓇᐊᐧᐸᒋᑫᐃᐧᓂᐠ.

	– ᒋᑭᑫᑕᒪᐣ: ᐊᓂᔑᓇᐯ ᐊᐢᑭ ᔑᒪᑲᓂᔑᐃᐧ ᐱᒧᒋᑫᐃᐧᐣ ᐅᑭᐅᑕᐱᓇᐣ ᐅᓇᔓᐁᐧᐃᐧᓂᐠ 

ᒋᔑᑭᑲᑌᐠ ᐅᐁᐧ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐣ ᐅᒪ ᐅᐣᑌᕑᐃᔪ (ᐃᓇᐱᐣ  

(ᐸᑭᑭᓂᑲᐣ 48) ᑭᔭᐱᐨ ᐃᐧᑭᑫᑕᒪᐣ.) 

ᒋᑭᑫᑕᒪᐣ: ᑲᐃᐧᐣ ᑲᑭᔑᒪᒥᔑᑫᒧᓯᐣ ᐃᒪ LECA ᑲᑭᐱᑯᓇᐠ ᐅᑕᓄᑭᐃᐧᐣ ᐊᐁᐧ RCMP ᔑᒪᑲᓂᐡ 

ᐃᒪ ᐅᐣᑌᕑᐃᔪ. ᐃᓇᐱᐣ  ᐅᒪ ᑭᑭᓄᐦᐃᑫᐃᐧᓂᐠ (ᐸᑭᑭᓂᑲᐣ 43) ᐃᐧᑭᑫᑕᒪᐣ ᑲᒪᒥᔑᒥᑕᐧ RCMP 
ᔑᒪᑲᓂᔕᐠ. 

ᑭᐡᐱᐣ ᒪᒥᔑᒪᐠ ᔑᒪᑲᓂᐡ ᑲᑕᓇᓄᑭᑕᒪᑫᐨ ᐣᑕᓇᐱᐃᐧᓂᐠ, ᐅᑲᓇᑫᐧᐁᐧᔑᑐᓇᐊᐧ ᓇᐦ 

ᑲᓄᓇᑲᐧ?

ᐊᑎᐟ ᔑᒪᑲᓂᔑᐃᐧᑲᒥᑯᐣ ᐊᑲᓯᓄᐣ, ᓇᐊᐧᒋᓄᐊᐧᐠ ᔑᒪᑲᓂᔕᐠ ᐃᒪ ᑲᑕᓇᓄᑭᐊᐧᐨ. ᑭᐣ ᐁᑲᐧ 

ᔑᒪᑲᓂᐡ ᑲᐃᐧᒪᒥᔑᒪᐨ ᒪᐡᑯᐨ ᑭᑭᑫᓂᒥᑎᓇᐊᐧᑐᐠ. ᑲᐃᐧᒪᒥᔑᑫᒧᐨ ᐁᐡᑲᑦ ᐅᑐᒋᑯᑕᓇᑐᐠ ᑭᐡᐱᐣ 

ᒪᒥᔑᒪᐨ ᔑᒪᑲᓂᔕᐣ, ᑲᐃᐧᐣ ᐊᐱᐣ ᑕᐃᐧᔭᓄᑭᑕᒪᑫᓯᐣ ᐁᐧᑎ ᐊᓂᓂᑲᐣ. 

ᑲᒪᒥᔑᒪᑲᓄᐨ ᔑᒪᑲᓂᐡ ᑲᐃᐧᐣ ᓇᐣᑕ ᑕᐃᔑᐸᑲᓂᓭᓂ ᐊᐁᐧ ᔑᒪᑲᓂᐡ ᑲᑭᐃᓇᔓᐊᐧᓱᐨ 

ᒋᐊᓄᑭᑕᒪᐃᐧᐠ ᒥᓇ ᑭᑕᓇᐱᐃᐧᓂᐠ. ᑭᑕᓇᐱᐃᐧᓂᐠ ᑲᑕᓇᓄᑭᑕᒪᑫᒪᐠ ᔑᒪᑲᓂᔑᐊᐧᓄᑭᐃᐧᐣ ᑲᐃᐧᐣ 

ᐃᓯᓭᓂᐸᐣ ᒋᐅᒋᐸᑲᓂᓭᓂᐠ ᒋᓇᑫᐧᔑᑐᐊᐧᐨ ᐃᐧᑲᓄᓇᑕᐧ ᐊᐱ ᐃᐡᑲᐧ ᒪᒥᔑᑫᒧᔭᐣ. 

ᑭᐡᐱᐣ ᐃᓀᑕᒪᐣ ᑭᑕᓇᐱᐃᐧᓂᐠ ᑲᑕᓇᓄᑭᑕᒪᑫᒪᑲᐠ ᔑᒪᑲᓂᔑᐊᐧᓄᑭᐃᐧᐣ ᐁᑭᐅᒋ 

ᐱᒣᑕᒥᐦᐃᑯᐊᐧᐨ ᐊᐱᐣ ᑕᐡ ᐁᐅᒋᐊᒋᐃᐧᓇᒧᐊᐧᐨ ᐅᑕᓄᑭᑕᒪᑫᐃᐧᓂᐊᐧ ᓇᐣᑕ ᐊᐱᐣ ᐁᑲ 

ᐁᓇᑫᐧᐁᐧᔑᑐᐊᐧᐨ ᑲᑲᓄᓇᑕᐧ, ᑭᑕᓇᐱ ᒪᒥᔑᑫᑦ.

ᑭᐡᐱᐣ ᐃᓀᑕᒪᐣ ᐊᐁᐧ ᔑᒪᑲᓂᐡ ᐁᐅᒋᐸᑲᓂᑐᑕᐠ ᑲᑭᐱᓇᓄᑭᑕᒪᑫᐸᐣ ᑭᑕᓇᐱᐃᐧᓂᐠ, 

ᑲᑭᔑᒪᒥᔑᑫᑦ ᐃᒪ LECA. 

ᑭᐡᐱᐣ ᐃᓀᑕᒪᐣ ᒥᓯᐁᐧ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᓇᐣᑕ OPP ᐊᓄᑭᐃᐧᑲᒥᑯᐠ ᐁᑲ ᐊᐱᐣ 
ᐁᓴᐱᔭᓄᑭᑕᒪᑫᐊᐧᐨ, ᑲᑭᔑᒪᒥᔑᑫᑦ ᐃᒪ ᑭᒋᔑᒪᑲᓂᔑᐃᐧ ᐅᓇᓇᑲᒋᒋᑫ (IG). ᐃᓇᐱᐣ 
ᐸᑫᐱᐦᐃᑲᐣ 5.E, (ᐸᑭᑭᓂᑲᐣ 57) ᑲᐃᔑ ᐊᐧᐃᐧᒋᑲᑌᑭᐣ.  

ᑫᑯᓀᓇᐣ ᑫᑭᒪᒥᔑᑫᐣᑕᒪᓂᐣ? 

ᒪᐡᑲᐃᐧᓯᐃᐧᐣ ᑭᑕᔭᐣ ᒋᒪᒥᔑᑫᒧᔭᐣ. ᑲᑭᒪᒥᔑᑫᑦ ᐱᑯ ᑫᑯᐣ ᐁᑲ ᑲᑲᐧᔭᑯᓇᑲᐧᓂᐠ, ᐱᑯᓂᑫᐃᐧᓂᐠ 

ᓇᐣᑕ ᐁᑲ ᑲᓇᐦᐃᓇᑲᐧᓂᐠ ᐅᑎᔑᒋᑫᐃᐧᐣ ᔑᒪᑲᓂᐡ. ᐅᓀᐧᓂᐊᐧᐣ ᐁᑲ ᑲᑲᐧᔭᑯᓇᑲᐧᓂᐠ ᓇᐣᑕ 

ᐁᑲ ᑲᓇᐦᐃᓇᑲᐧᓂᐠ ᐅᑎᔑᒋᑫᐃᐧᐣ ᑲᐃᒋᑲᑌᑭᐣ “ᐱᑯᓂᑫᐃᐧᐣ.” ᐅᐁᐧ ᐱᑯᓂᑫᐃᐧᐣ ᒪᐡᑯᐨ 

ᑕᑭᐊᔑᑎᓂᑲᑌᐊᐧᐣ (ᒥᓇ ᐅᓀᐧᓂᐊᐧᐣ ᑯᑕᑭᔭᐣ):

	• ᐁᑲ ᑲᐧᔭᐠ ᑲᐃᔑᑭᔐᐧᐨ, ᐊᔑᐨ ᑲᒪᒪᒋᑭᔐᐧᐨ, ᐸᑲᐣ ᑲᐃᓇᑲᓀᓯᓂᐨ ᐁᒪᒪᒋᑭᔕᐧᓇᐨ ᓇᐣᑕ 

ᐃᐧᓂᑭᔐᐧᐨ. 

	• ᐁᑭ ᑭᒋᑐᑕᑫᐨ ᑐᑲᐣ ᐁᑭᒥᑲᓇᐨ. 

	• ᑲᐧᐣᑕ ᐱᑯ ᐁᑭᐅᒋᑕᑯᓂᐁᐧᐨ. 

	• ᑲᐧᐣᑕ ᐱᑯ ᐁᑭᐅᒋ ᓇᓇᑲᒋᐦᐃᐁᐧᐨ. 

	• ᐁᑭᔑᐱᐣᑎᑫᐨ ᑭᑎᐯᒋᑫᐃᐧᓂᐠ ᐁᑲ ᐁᐊᔭᐨ ᑕᑯᐣᑐᐃᐧ ᒪᓯᓇᐦᐃᑲᓂ. 

	• ᐁᑭᓇᑲᒥᐠ ᐁᑲ ᒋᑎᐸᑐᑕᒪᐣ ᑲᑭᐡᑲᐧ ᐃᓯᓭᔭᐣ. 

	• ᐁᑭᐸᑭᑎᓇᐠ ᑲᒪᓇᑎᐸᑐᑌᐠ ᑭᑎᐸᒋᒥᑯᐃᐧᐣ ᐁᑲᐧ ᐁᑲ ᐁᑭᐅᒋ ᐸᑭᑕᔓᐊᐧᑕᒪᐣ.  

	• ᐁᑭᓇᓇᑐᓇᐠ ᑭᑎᐱᓇᐁᐧ ᑎᐸᒋᒥᑯᐃᐧᐣ ᑲᔑᑲᓇᐁᐧᒋᑲᑌᑭᐣ ᔑᒪᑲᓂᔑᐃᐧ ᒪᒪᑕᐊᐧᐱᑯᐠ ᐁᑲ 

ᐃᐧᐣ ᐃᒪ ᔑᒪᑲᓂᔑᐃᐧ ᑫᑯᓂᐠ ᐁᑭᐅᒋ ᓇᓇᑐᓇᐠ.

	• ᐁᑲ ᐁᑭᐅᒋ ᐅᓇᑕᒪᐃᐧᐠ ᐊᔭᑲᐧᒥ ᑲᓇᐁᐧᓂᒥᑯᐃᐧ ᐅᓇᒋᑫᐃᐧᐣ ᑲᐃᐡᑲᐧᑎᐸᒋᒧᔭᐣ ᐁᑭᒥᑲᓂᐠ 

ᑭᐃᐧᒋᐊᐧᑲᐣ. 

	• ᐁᑲ ᐁᑭᐅᒋ ᐅᒋᑕᒪᑫᐨ ᑲᐸᑭᑎᓂᑲᑌᐠ ᐱᔑᑲᐧᒋᑐᑕᑫᐃᐧ ᓇᓇᑲᒋᐦᐃᑯᐃᐧᐣ. 

	• ᐁᑲ ᐁᑭᐅᒋ ᐅᒋᑕᒪᑫᐨ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓂ. 

	• ᐁᑲ ᑲᐧᔭᐠ ᐁᑭᐅᒋ ᓇᓇᑲᒋᑐᐨ ᑲᑭᑎᑐᑌᓂᐠ ᒪᒪᓂᐃᐧᐣ ᐁᑭᑐᒋᑲᑌᓂᐠ. 

	• ᐁᑲ ᐁᑭᐅᒋ ᑭᐱᑎᓇᐨ ᑯᑕᑭᔭᐣ ᔑᒪᑲᓂᔕᐣ ᑲᑭᐱᑯᓇᒥᓂᐨ ᐅᑕᓄᑭᐃᐧᐣ.

ᐅᒪ ᑭᑭᓄᐦᐃᑫᐃᐧᓂᐠ ᑲᐃᐧᐣ ᒋᑭᒪᓯᓇᐦᐃᑲᑌᑭᐣ ᑲᑭᓇ ᑲᑭᑭᓇᐊᐧᒋᐃᐧᒋᑲᑌᐠ ᐱᑯᓂᑫᐃᐧᐣ. 

ᑭᐡᐱᐣ ᐃᓀᑕᒪᐣ ᔑᒪᑲᓂᐡ ᐁᑭᐸᓂᑐᑕᐠ ᐯᔑᐠ ᐅᑎᓇᓄᑭᐃᐧᓇᐣ, ᐁᑭ ᑭᒋᑐᑕᑫᐨ ᓇᐣᑕ ᒥᑲᓱᐃᐧᐣ 

ᐁᑭᔭᐸᒋᑐᐨ ᓇᐣᑕ ᐃᐧᓂᑯ ᑲᐃᓀᑕᐠ ᐁᑭᑐᑕᐠ, ᑲᑭᔑᒪᒥᔑᑫᑦ ᐃᒪ LECA.

ᐱᑯᓂᑫᐃᐧᐣ ᑲᔦ ᑲᐃᒋᑲᑌᐠ ᐃᒪ ᐊᐃᐧᔭ ᐅᑎᔑᒋᑫᐃᐧᓂᐠ ᑲᐃᓇᑌᐠ ᐅᓇᔓᐁᐧᐃᐧᓂᐠ ᓇᐣᑕ 

ᒪᒪᓂᐃᐧᓂᐠ, ᑐᑲᐣ:

	• ᒥᑯᐡᑲᒋᐦᐃᐁᐧᐃᐧᐣ ᓇᐣᑕ ᑲᑫᐧᔕᑯᑕᒧᑭᐃᐧᐣ 

	• ᑲᓂᔑᐊᐧᓇᒋᒋᑲᑌᐠ ᓇᑯᑕᒪᑫᐃᐧᐣ

	• ᑲᑭᒧᑕᒪᐃᐧᐨ ᐊᐃᐧᔭ ᐅᑎᐱᓇᐁᐧᐃᐧᓯᐃᐧᓇᐣ

	• ᑲᐱᑯᓂᑲᑌᓂᑭᐣ ᐊᐃᐧᔭ ᐅᑎᐱᓇᐁᐧᐃᐧᓯᐃᐧᓇᐣ

	• ᑲᑭᒥᑲᓂᐨ ᐸᐣᑭ ᐁᑕ ᑲᑭᐃᓇᑲᓇᒪᑲᓄᐨ

▶ �ᑭᐡᐱᐣ ᒥᑕᐦᐃ ᐃᓇᑲᓇᒥᑯᔭᐣ ᑲᑭᒥᑲᓂᑯᔭᐣ ᐃᒪ ᑲᑭᔑᒪᒥᔑᑫᑦ ᔑᒪᑲᓂᔑᐃᐧ ᐊᓄᑭᐃᐧᐣ 

ᒣᒋᑲᒋᑫᐃᐧᐣ ᐊᓄᑭᐃᐧᐣ (SIU), ᓇᐣᑕ LECA ᐅᑲᐃᔑ ᐸᑭᑎᓇᓇᐊᐧ ᐃᒪ SIU - ᐃᓇᐱᐣ  

(ᐸᑭᑭᓂᑲᐣ 56).

ᐅᒪ LECA ᑲᐃᐧᐣ ᒋᐊᔭᐊᐧᐨ ᑲᐃᑲᐧᑌᐠ ᐅᓇᔓᐁᐧᐃᐧ ᑎᐯᒋᑫᐃᐧᐣ ᒋᔭᓄᑲᑕᒧᐊᐧᐨ ᒪᒪᓂᐃᐧ 

ᒣᒋᑲᒋᑫᐃᐧᓇᐣ. ᑭᐡᐱᐣ ᐃᓀᑕᒪᐣ ᐱᑯ ᐊᐁᐧᓀᐣ ᔑᒪᑲᓂᐡ ᐁᑭᒪᒪᓂᐨ, ᐁᐧᑎ ᐱᑯ ᔑᒪᑲᓂᔑᐃᐧ 

ᐊᓄᑭᐃᐧᓂᐠ ᑲᐃᔑᑎᐸᒋᑦ ᑲᑭᔑᒪᒪᓂᐨ ᔑᒪᑲᓂᐡ. ᑲᐃᐧᐣ ᑲᐸᐸᒥᓯᓯᐣ ᒪᒪᓂᐃᐧ ᐅᓇᔓᐊᐧᓂᑯᐃᐧᓂᐠ 

ᒪᐡᑯᐨ ᐁᑕ ᑲᐃᑯ ᒋᑎᐸᒋᒧᔭᐣ.

ᑲᑲᑫᐧᑌᐧᓇᓂᐊᐧᐠ ᐊᐃᐧᔭᐠ ᐃᐧᒪᓯᓇᐦᐃᑫᐊᐧᐨ ᒥᓇ ᐃᐧᐸᑎᓇᒧᐊᐧᐨ ᔑᒪᑲᓂᔑᐃᐧ 
ᒪᒥᔑᑫᒧᐃᐧᐣ

ᑫᑐᑕᒪᐣ ᐃᐧᐅᔑᑐᔭᐣ ᒋᐯᑌᑕᑲᐧᐠ ᔑᒪᑲᓂᔑᐃᐧ ᒪᒥᔑᑫᒧᐣ. LECA ᐅᑭᐅᓇᑐᐣ ᒧᐡᑭᓀᐱᑲᐣ 
ᒪᒪᑕᐊᐧᐱᑯᐠ ᒋᔭᐸᑕᐠ ᔑᒪᑲᓂᔑᐃᐧ ᒪᒥᔑᑫᒧᐣ. ᑲᒥᑲᐣ ᐅᒪ ᐃᓇᑲᐧᐦᐊᐣ: https://complaint.
leca.ca/LECA.Efile/Complaint_en.html. ᐃᓀᐧᓂᐊᐧᐣ ᐁᑕ ᑲᑫᐧᒋᒥᐁᐧᐃᐧᓇᐣ ᓇᑫᐧᑕᐣ ᒥᓇ 
ᐊᐸᒋᑐᐣ ᐃᐧᑕᒪᑫᐃᐧᓇᐣ ᒐᐸᔑᐡ ᒋᐃᐧᒋᐦᐃᑯᔭᐣ ᑫᔑᓇᑫᐧᑕᒪᐣ.

	• ᒥᑐᓂ ᐱᑯ ᑲᑫᐧᐸᔭᑌ ᑎᐸᑐᑕᐣ ᒪᔭᑦ ᑲᑭᐃᓯᓭᔭᐣ.

	• ᐱᒥ ᑎᐸᑐᑕᐣ ᐊᓂᐣ ᑲᑭᔭᓂᓯᓭᔭᐣ.

	• ᐊᐧᐃᐧᑕᐣ ᑫᑯᓇᐣ ᑲᐃᔑᑭᑫᑕᒪᐣ ᐃᓀᐧᓂᐊᐧᐣ ᑲᑭᔑᐱᑯᓂᑫᐨ. 

	• ᐃᓀᐧᓂᐊᐧᐣ ᐁᑕ ᒋᐊᐧᐃᐧᑕᒪᐣ ᒪᔭᑦ ᑲᑭᐃᓯᓭᔭᐣ ᒥᓇ ᐁᑲ ᒋᐊᐸᒋᑐᔭᐣ ᐅᑕᓇᐠ ᑭᑎᓯᓭᐃᐧᓇᐣ.

	• ᑲᐃᐧᐣ ᐊᐸᒋᑐᐣ ᐃᑭᑐᐃᐧᓇᐣ ᑫᐅᒋ ᓇᓀᓯᑕᒥᑕᑲᐧᐠ ᑭᑎᐸᒋᒧᐃᐧᐣ ᑐᑲᐣ ᓇᑫᐱᑯ ᓇᐣᑕ ᒪᐃᐧᐣ.

	• ᑭᐡᐱᐣ ᐁᑲ ᑫᒋᓇᐁᐧᑕᐣ ᑫᑯᐣ, ᒪᒥᑎᓀᑕᐣ ᐁᑲ ᐃᐁᐧ ᒋᐃᐧᑕᒪᐣ ᓇᐣᑕ ᐱᓇᒪ ᒋᑫᒋᓇᐁᐧᑕᒪᐣ.

	• ᐊᑎᑲ ᑐᑲᐣ: ᐃᒪ ᓇᐣᑕ 7:30 ᑲᐅᓇᑯᔑᐠ ᒉᓂᐁᐧᕑᐃ ᐱᓯᑦ 16, ᐃᒪ ᑕᐣᑕᐢ ᒥᑲᓇᐠ, ᔑᒪᑲᓂᐡ 

ᐣᑭᐸᑭᑌᐦᐅᐠ ᓂᐃᐧᐣᑲᐧᓂᐠ ᒣᑲᐧᐨ ᐁᑕᑯᓂᔑᐨ. 

	• ᑐᑲᐣ ᐅᐁᐧ ᐁᑲ ᒋᑭᑐᔭᐣ: ᒣᑲᐧᐨ 16 ᓇᐣᑕ 17 ᒉᓂᐁᐧᕑᐃ ᐱᓯᑦ, ᑲᑎᐱᑲᐠ ᓂᑭ ᑭᑫᑕᐣ 

ᐁᑎᐱᑲᐠ ᐁᑲᐡᑭᑎᐱᑲᐠ ᐊᑲᐧᒋᐠ, ᐁᐧᑎ ᓇᐣᑕ ᐯᔓᐨ ᑕᐣᑕᐢ ᐢᑫᐧᕑ ᓇᐣᑕ ᐃᑎᐣ ᓭᐣᑐᕑ, 

ᑲᒥᐢᑲᐧᐱᓱᐨ ᔑᒪᑲᓂᐡ ᑭᐃᐧᒥᑲᓱ.

ᑭᐡᐱᐣ ᑲᑭᐅᒋᓭᑭᐣ ᑫᑯᓇᐣ ᑲᑭᒣᒋᑲᑐᐊᐧᐨ LECA ᑲᓂᑲᓂᐡᑲᐠ ᐯᔑᑲᐧᐣ ᐁᔑᓇᑲᐧᑭᐣ ᑭᑎᓯᓭᐃᐧᐣ, 

ᐊᔑᑎᓇᐣ ᐅᓀᐧᓂᐊᐧᐣ ᑭᒪᒥᔑᑫᒧᓂᐠ. (ᐃᓇᐱᐣ.2, ᐱᐣᑎᑫᐱᐦᐅᑯᐃᐧᐣ (ᐸᑭᑭᓂᑲᐣ 27) ᑲᑭᐅᒋᓭᑭᐣ 

ᑫᑯᓇᐣ.

https://complaint.leca.ca/LECA.Efile/Complaint_en.html
https://complaint.leca.ca/LECA.Efile/Complaint_en.html

ᑫᑯᓀᓇᐣ ᑎᐱᓇᐁᐧ ᐣᑎᐸᒋᒥᑎᓱᐃᐧᐣ ᑫᑭᐊᔑᒋᔭᐸᒋᑐᔭᐣ?

ᐃᓀᐧᓂᐊᐧᐣ ᐁᑕ ᐊᔑᑎᓇᐣ ᑲᓇᑕᐁᐧᒋᑲᑌᑭᐣ ᒧᐡᑭᓀᐱᐃᑲᓂᐠ (ᑭᐃᐧᓱᐃᐧᐣ, ᐊᐱ ᑲᑭᓂᑕᐃᐧᑭᔭᐣ, 

ᑲᐃᔑᑲᐯᔑᑯᔭᐣ, ᑭᒪᒋᑭᑐᐃᐧ ᐊᑭᑕᓱᐣ) ᒥᓇ ᒋᐃᐧᑕᒪᐣ ᑲᑭᐃᓯᓭᔭᐣ ᑲᒪᒥᔑᑫᒧᔭᐣ. ᐊᔑᑎᓇᐣ 

ᑲᒪᒥᔑᑫᐣᑕᒪᐣ. 

ᑲᐃᐧᐣ ᑭᔭᑦ ᑯᑕᑭᔭᐣ ᑭᑎᐱᓇᐁᐧ ᑎᐸᒋᒥᑯᐃᐧᐣ ᑲᐊᔑᑎᓇᓯᐣ, ᑐᑲᐣ ᑭᑕᑯᓯᐃᐧ ᑎᐸᒋᒥᑯᐃᐧᐣ, 

ᑭᒪᒥᑎᓀᒋᑲᓂ ᒥᓄᔭᐃᐧᐣ ᑲᑭᔑᒥᑲᒪᑯᔭᐣ ᐁᔑᔭᔭᐣ ᓇᐣᑕ ᑭᒪᒪᓂᐃᐧ ᑎᐸᒋᒥᑯᐃᐧᐣ.

ᐣᑕᑭᐸᑭᑎᓇᐣ ᓇᐦ ᓂᒪᒥᔑᑫᒧᐣ ᐁᑲ ᒋᐃᐧᑕᒪᐣ ᐁᐧᓀᓂᐃᐧᔭᐣ?

ᑲᐃᐧᐣ, ᑲᐃᐧᐣ ᑲᑭᒪᒥᔑᑫᑦ ᐁᑲ ᒋᐃᐧᑕᒪᐣ ᐁᐧᓀᓂᐃᐧᔭᐣ. ᑭᐡᐱᐣ ᐸᑭᑎᓂᑲᑌᐠ ᒪᒥᔑᑫᒧᐣ ᐁᑲ 

ᑲᐃᐧᑕᐠ ᐁᐧᓀᓂᐃᐧᐨ, ᑲᐃᐧᐣ ᑕᐅᑕᐱᓂᑲᑌᓂ ᐅᒪᒥᔑᑫᒧᐣ.

ᐅᒪ ᓇᐦ LECA ᐅᑲᐅᒋᐃᐧᐣᑕᓇᐊᐧ ᓂᑎᐱᓇᐁᐧ ᑎᐸᒋᒥᑯᐃᐧᓇᐣ?

ᐅᒪ LECA ᐅᑲᓇᐁᐧᑕᓇᐊᐧ ᑭᒪᒥᔑᑫᒧᓇᐣ ᐁᑲᐧ ᑲᐃᐧᐣ ᒋᐸᑭᑎᓇᒧᐊᐧᐨ ᑲᒪᓇᒋ ᑎᐸᑐᑌᑭᐣ 

ᑫᑯᓇᐣ. ᐊᓇᐃᐧᐣ LECA ᒪᐡᑯᐨ ᐸᐸᑭ ᐅᑲᐅᒋ ᐸᑭᑎᓇᐣ ᐃᒪ ᓇᓇᑕᐊᐧᐱᑯᐠ ᑲᑭ 
ᓇᓇᑲᒋᒋᑲᑌᑭᐣ, ᐁᑲᐧ ᑕᑲᓯᐱᐦᐃᑲᑌᓂᐊᐧᐣ ᐊᐃᐧᔭᐠ ᐅᑎᐸᒋᒥᑯᐃᐧᓂᐊᐧ ᐁᒪᐧᔦ ᐸᑭᑎᓇᒧᐊᐧᐨ 

ᑎᐸᒋᒧᐃᐧᓇᐣ.

ᑭᐡᐱᐣ ᑭᒪᒥᔑᑫᒧᐣ ᐃᔕᒪᑲᐠ ᒋᐅᓇᔓᐊᐧᓱᐨ ᔑᒪᑲᓂᐡ, ᑲᑭᑕᔑᒋᑲᑌᑭᐣ ᐃᓯᓭᐃᐧᓇᐣ 

ᑲᑭᐅᒋᐅᓀᒋᑌᐠ ᐅᑲᐸᑭᑎᓇᓇᐊᐧ ᐃᐧᑕᒪᑫᐃᐧᓂ ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ ᒥᓇ 

ᐅᓇᔓᐊᐧᓂᑯᐃᐧᐣ ᑲᐅᑭᒪᑲᑕᐠ (OPAAC) ᒥᓯᐁᐧ ᒋᐊᐧᐸᒋᑲᑌᐠ, ᐁᑲᐧ ᑲᐃᐧᐣ ᑕᑭᑲᒋᑲᑌᓯᐣ 

ᐊᐁᐧᓀᓂᐃᐧᐨ (ᐁᑲ ᑲᐃᐧᒋᑲᑌᐠ ᐊᐁᐧᓀᓂᐃᐧᐨ).

ᐊᐣᑎ ᒥᓇ ᐊᓂᐣ ᑫᑐᑕᒪᐣ ᐃᐧᒪᒥᔑᑫᒧᔭᐣ?

ᑭᔭᑦ ᑫᒋᐊᐧᐠ ᑲᑭᔑᒪᒥᔑᑫᑦ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑕᓇᓄᑭᐨ ᔑᒪᑲᓂᐡ ᑲᒪᒥᔑᒪᐨ ᓇᐣᑕ ᐃᒪ 

LECA. 

ᑲᑭᐸᑭᑎᓇᐣ ᑭᒪᒥᔑᑫᒧᐣ ᐃᒪ LECA ᒪᒪᑕᐊᐧᐱᑯᐠ, ᒪᓯᓇᐦᐊᒪᑐᐃᐧᓂᐠ, ᐸᐠᐢ ᓇᐣᑕ ᒋᔑᐃᐧᑐᔭᐣ 

ᑲᑕᓇᓄᑭᐊᐧᐨ. ᑲᑭᒥᑲᐣ LECA ᒪᒥᔑᑫᒧ ᒧᐡᑭᓀᐱᐃᑲᓇᐣ ᐃᒪ LECA ᒪᒪᑕᐊᐧᐱᑯᐠ ᐱᑯ 
ᐊᐣᑎ ᔑᒪᑲᓂᔑᐃᐧᑲᒥᑯᐠ. LECA ᑲᔦ ᐅᑕᔭᓇᐊᐧ ᒪᓯᓇᑌᓯᒋᑲᓂ ᑲᐊᐧᐃᐧᑕᒪᑫᒪᑲᐠ ᑫᑐᑕᒪᐣ 
ᒋᒧᐡᑭᓀᐱᐦᐊᒪᐣ ᒪᒥᔑᑫᒧᐣ ᒪᒪᑕᐊᐧᐱᑯᐠ.  

ᑭᐡᐱᐣ ᐃᔑᒪᒥᔑᑫᒧᔭᐣ LECA ᐅᒋ ᑫᑯᐣ ᑫᑭᔑᐸᑭᑎᓇᐸᐣ ᐃᒪ ᐸᑲᐣ ᔑᒪᑲᓂᔑᐃᐧ ᓇᓇᑲᒋᒋᑫᐃᐧᓂᐠ 

(ᑐᑲᐣ ᑭᒋᔑᒪᑲᓂᔑᐃᐧ ᓇᓇᑲᒋᒋᑫ ᓇᐣᑕ SIU), ᐃᒪ LECA ᐅᑲᐃᔑ ᐸᑭᑎᓇᓇᐊᐧ ᐊᐣᑎ ᒪᔭᑦ 

ᑫᔑᐸᑭᑎᓂᑲᑌᐠ. (ᐯᔑᑲᐧᐣ, ᑕᓇᐱᐃᐧᓂᐠ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᐊᐧᓂᐸᑭᑎᓇᐠ ᒪᒥᔑᑫᒧᓂ ᐃᒪ 

LECA).

https://complaint.leca.ca/LECA.Efile/Complaint_en.html
https://www.youtube.com/watch?v=dT1C_AjwaBc

ᐊᓂᐣ ᑫᑐᑕᒪᐣ ᐃᐧᐸᑭᑎᓇᒪᐣ ᓂᒪᒥᔑᑫᒧᐣ ᐁᑲ ᑭᐁᐧᒥᑎᑯᔑᒧᔭᐣ ᓇᐣᑕ ᐁᑲ 

ᑭᐸᑲᐧᔑᒧᔭᐣ?

ᑲᑭᓇ ᒪᒥᔑᑫᒧᓇᐣ ᐃᒪ LECA ᓇᑕᐁᐧᑕᑲᐧᐣ ᒋᐸᑭᑎᓂᑲᑌᑭᐣ ᒋᐁᐧᒥᑎᑯᔑᒧᒪᑲᑭᐣ ᓇᐣᑕ 

ᒋᐸᑲᐧᔑᒧᒪᑲᑭᐣ. ᑭᐡᐱᐣ ᓇᑕᐁᐧᓂᒪᐨ ᑫᐃᓀᐧᑕᒪᐃᐧᐠ ᑫᒧᐡᑭᓀᐱᐦᐃᑫᑕᒪᐃᐧᐠ ᐃᓀᐧᓂᐊᐧᐣ ᐯᔑᐠ 

ᐃᔑᑭᔐᐧᐃᐧᓂᐠ, ᑭᑕᑭᐊᓄᓇ ᒋᐃᐧᒋᐦᐃᐠ.  

• �ᒪᐡᑯᐨ ᐊᔭᐊᐧᐣ ᐊᐸᒋᒋᑲᓇᐣ ᑫᑭᐃᐧᒋᐦᐃᑯᔭᐣ ᒋᒥᑲᐊᐧᐨ ᑫᐃᓀᐧᑕᒪᐃᐧᐠ. ᐃᓇᐱᐣ 
(ᐸᑭᑭᓂᑲᐣ 65) ᑭᔭᐱᐨ ᐃᐧᑭᑫᑕᒪᐣ. 

ᐅᒪ ᓇᐦ LECA ᐅᒋᑕᒪᐊᐧᑲᓂᐃᐧᐊᐧᐠ ᐃᐧᒋᐦᐃᐁᐧᐃᐧᓇᐣ ᐊᐃᐧᔭᐠ ᑲᒪᑭᔭᐊᐧᐨ?

ᐅᒪ LECA ᑕᑭ ᐅᒋᐃᐧᒋᐦᐊᑲᓄᐊᐧᐠ ᑲᒪᒥᔑᑫᒧᐊᐧᐨ ᑲᒪᒥᔭᐊᐧᐨ ᐅᓀᐧᓂᐊᐧᐣ ᑲᓂᐊᐧᐃᐧᒋᑲᑌᑭᐣ 

ᑫᑯᓇᐣ:

• �ᐊᒣᕑᐃᑲᐣ ᒥᓂᐨ ᑲᔭᐸᑕᐠ ᐃᓀᐧᑕᒪᑫᐃᐧᐣ (ASL) ᓇᐣᑕ Langue des Signes Quebecoise 
(LSQ) ᐃᓀᐧᑕᒪᑫᐃᐧᐣ

• ᒪᓯᓇᐦᐃᑲᓇᐣ ᑲᓇᓇᑐᒥᑯᓂᑲᑌᑭᐣ ᓇᐣᑕ ᑲᒪᐣᑭᐱᐦᐃᑲᑌᑭᐣ ᐁᑲ ᑲᐊᐧᐸᐱᐊᐧᐨ ᑲᐊᐸᒋᑐᐊᐧᐨ 

• ᑲᑎᑎᐱᓂᑲᑌᐠ ᑌᓴᐱᐃᐧᓂᐠ ᑲᐊᐸᒋᑐᐊᐧᐨ ᑲᐅᒋᐱᑎᑫᐊᐧᐨ ᐃᒪ LECA ᐊᓄᑭᐃᐧᑲᒥᑯᐣ

• ᐊᓂᒧᔕᐠ ᑲᔭᐸᒋᐦᐊᐊᐧᐨ ᑲᒪᑭᓯᐊᐧᐨ ᐊᐃᐧᔭᐠ

ᑲᑭᐱᓇ ᑲᐱᒥᐊᓱᐡᑲᐃᐧᐠ ᐊᐃᐧᔭ ᐱᑯ ᑫᑯᐣ ᐅᒋ - ᑲᐃᐧᐣ ᑲᑕᐨ ᑲᐃᐧᑕᒪᐊᐧᓯᐠ. ᑲᑭᑲᑫᐧᒋᒪᐠ 

LECAᑲ ᐅᑕᓄᑭᐠ ᐅᓀᐧᓂᐊᐧᐣ: 

• ᒋᐃᐧᒋᐦᐃᑲᐧ ᒋᐊᔭᒥᑐᐊᐧᐨ ᒥᓇ ᒋᓂᓯᑐᑕᒪᐣ ᑲᐃᑭᑐᒪᑲᑭᐣ ᒪᓯᓇᐦᐃᑲᓇᐣ

• ᐯᑲᐨ ᒋᐊᔭᒥᐦᐃᑲᐧ ᒥᓇ ᒋᐸᔭᑌ ᐊᐧᐃᐧᑕᒪᐃᐧᑲᐧ ᑫᑯᓇᐣ

ᐃᒪ ᑲᐃᓇᑌᐠ ᐅᐣᑌᕑᐃᔪ ᐊᐃᐧᔭᐠ ᑕᐱᑕ ᐅᑲᓇᐊᐧᐸᒥᑯᐃᐧᓂᐊᐧ ᐊᓄᑭᐃᐧᐣ, ᐅᒪ LECA 
ᐃᓯᓭᓂ ᒋᐅᒋᑕᒪᑫᐊᐧᐨ ᐱᑯ ᐊᓂᐣ ᑲᐃᔑᒪᑭᓯᔭᐣ. ᑭᐡᐱᐣ ᓇᑕᐁᐧᑕᒪᐣ ᐃᐧᒋᐦᐃᑯᐃᐧᐣ ᐁᑲ 

ᑲᑭᒪᓯᓇᐦᐃᑲᑌᐠ ᐃᐡᐱᒥᐠ, ᑲᓄᐡ ᐅᒋᑕᒪᑫᐃᐧᐣ ᑲᑲᓇᐊᐧᐸᑕᐠ ᐃᒪ LECA. 

ᑭᐡᐱᐣ ᔑᒪᑲᓂᐡ ᑭᑫᐣᑕᐠ ᐁᑭᒪᒥᔑᒪᐠ, ᐅᑲᔭᐸᒋᑐᐣ ᓇᐦ ᐅᒪᐡᑲᐃᐧᓯᐃᐧᐣ ᒋᒥᑯᐡᑲᒋᐦᐃᔑᐨ 

ᑲᐣᑕ ᑲᑫᐧᔕᑯᑕᒧᑲᓂᔑᐨ?

ᐅᒪ ᑕᓇᐱᐃᐧ ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ ᐅᓇᔓᐁᐧᐃᐧᐣ, 

2019 ᑲᐃᐧᐣ ᐸᑭᑎᓇᓯᐣ ᑲᑭᓇ ᐊᐃᐧᔭ ᑲᐸᐸᒥᓯᐨ ᒪᒥᔑᑫᒧᓂᐠ - ᐃᑫᐧᓂᐊᐧᐠ ᔑᒪᑲᓂᔕᐠ 

ᒥᓇ ᑲᑭᒪᒥᔑᑫᒧᐊᐧᐨ - ᐁᑲ ᒋᒥᑯᐡᑲᒋᐦᐊᐊᐧᐨ, ᒋᔕᑯᓱᒪᐊᐧᐨ ᓇᐣᑕ ᒋᔕᑯᑕᒧᑲᓇᐊᐧᐨ ᐊᐃᐧᔭᐣ 

ᑲᑭᒪᒥᔑᑫᒧᓂᐨ ᓇᐣᑕ ᐃᒪ ᒣᒋᑲᒋᑫᐃᐧᓂᐠ.  

ᑭᐡᐱᐣ ᔑᒪᑲᓂᐡ ᑲᑫᐧ ᒥᑯᐡᑲᒋᐦᐃᐠ, ᑲᑫᐧᔕᑯᓱᒥᐠ ᓇᐣᑕ ᑲᑫᐧᔕᑯᑕᒧᑲᓂᐠ ᐃᐁᐧ ᐅᒋ ᑲᑭᒪᒥᔑᒪᐨ, 

ᑕᑭᐊᑭᑕᒪᐊᐧᑲᓄ ᒋᓇᑭᑕᒪᐊᐧᑲᓄᐠ ᐊᑯᓇᐠ $5,000 ᓇᐣᑕ ᐊᑯᓇᐠ 1 ᐯᔑᑯᔭᑭ ᒋᑭᐸᑲᐧᐊᐧᑲᓄᐨ.  

ᑭᐡᐱᐣ ᐃᓀᑕᒪᐣ ᔑᒪᑲᓂᐡ ᐁᑲᑫᐧ ᒥᑯᐡᑲᒋᐦᐃᐠ, ᑲᑫᐧᔕᑯᓱᒥᐠ ᓇᐣᑕ ᑲᑫᐧᔕᑯᑕᒧᑲᓂᐠ 

ᑲᑭᒪᒥᔑᑫᒧᔭᐣ, ᐊᔭᒥᐦᐃ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA, ᓇᐣᑕ, ᔑᒪᑲᓂᐡ ᐅᑐᑭᒪᒪᐣ 

ᓇᐣᑕ OPP ᑲᐅᑭᒪᑲᑕᐠ.

ᐊᓂᐣ ᒥᓂᑯᐠ ᑫᐃᑯᐱᐦᐃᑯᔭᐣ ᒋᔑᐸᑭᑎᓇᒪᐣ ᐃᒪ LECA ᓂᒪᒥᔑᑫᒧᐣ?

ᑭᓇᑕᐁᐧᑕᑯᐢ ᒋᐸᑭᑎᓇᒪᐣ ᑭᒪᒥᔑᑫᒧᐣ ᐁᒪᐧᔦ 6 ᑕᓱᐱᓯᑦ ᐊᐱᐣ ᑲᑭᐃᓯᓭᔭᐸᐣ ᑲᒪᒥᔑᑫᒧᐣᑕᒪᐣ. 

▶ ᐃᐧᐸᐨ ᑌᐱᓇᐣ ᐃᐧᑕᒪᑫᐃᐧᐣ - ᐃᐧᐸᐨ ᐊᓄᑲᑕᐣ ᐁᑲ ᒋᐊᒋᓇᓭᔭᐣ

LECA ᒪᐡᑯᐨ ᐅᑲᐅᑕᐱᓇᐣ ᒪᒥᔑᑫᒧᐣ ᐊᐱ ᐃᐡᑲᐧ ᐊᓭᐧᓭᓂᐠ 6 ᑯᑕᐧᓱᐱᓯᑦ, ᑭᐡᐱᐣ ᑫᑯᓇᐣ ᐅᒋ:

	• 18 ᑕᓱᔭᑭᐃᐧᓀᔭᐣ ᓇᐣᑕ ᐁᑲ ᒪᔑ

	• ᒪᑭᓯᔭᐣ

	• ᐁᐱᒥᔭᒪᑲᐠ ᒪᒪᓂᐃᐧᐣ ᐅᒪ ᑲᑭᐅᒋᓭᐠ ᐃᓯᓭᐃᐧᐣ

	• ᐃᒪ ᐁᔑᐊᔑᒋᓭᐠ ᒪᒪᐃᐧ ᑲᓇᐊᐧᐸᒋᑫᑕᒪᑫᐃᐧᐣ ᐊᐱᐣ ᐁᓯᓭᓂᐠ LECA ᒋᐅᑕᐱᓇᐠ 
ᒪᒥᔑᑫᒧᓂ

ᑫᑯᓀᐣ ᐃᐁᐧ ᒪᒪᐃᐧ ᑲᓇᐊᐧᐸᒋᑫᑕᒪᑫᐃᐧᐣ ᑲᐃᒋᑲᑌᐠ?

ᐅᐁᐧ ᑕᓇᐱᐃᐧ ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ ᐅᓇᔓᐁᐧᐃᐧᐣ, 2019 

ᐅᑐᒋ ᑕᐃᐧᓇᒪᑯᐣ ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA ᒋᐅᒋ ᐅᓀᑕᑭᐣ ᑲᐅᒋᓭᑭᐣ ᐃᒪ 
“ᒪᒪᐃᐧ ᑲᓇᐊᐧᐸᒋᑫᑕᒪᑫᐃᐧᐣ.”

ᐊᑎᐟ ᑫᑯᓇᐣ ᐊᔭᐊᐧᐣ ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᑫᑭ ᓇᓇᑲᑕᐁᐧᑕᑭᐣ ᐊᐱ ᐃᐧᐅᓀᑕᐠ ᑭᐡᐱᐣ 

ᑫᑯᐣ ᑕᑲᐧᓄᑫᐣ ᒋᑭᔑ ᐸᑭᑎᓂᑲᑌᑭᐸᐣ ᒪᒪᐃᐧ ᑲᓇᐊᐧᐸᒋᑫᑕᒪᑫᐃᐧᐣ:

• �ᑭᐡᐱᐣ ᐃᐁᐧ ᐱᑯᓂᑫᐃᐧᐣ ᑲᑭᒪᒥᔑᑫᒧᐣᒋᑲᑌᐠ ᐊᔕ ᑲᑭᒣᒋᑲᒋᑲᑌᑫᐧᐣ. 

• �ᑭᐡᐱᐣ ᐃᐁᐧ ᐱᑯᓂᑫᐃᐧᐣ ᑲᐧᔭᐠ ᑲᑭᐅᒋ ᓇᓇᐦᐊᑐᐊᐧᑫᐣ ᐸᑲᐣ ᐊᓄᑭᐃᐧᓂᐠ ᑐᑲᐣ ᐃᒪ SIU 

ᓇᐣᑕ ᑭᒋᔑᒪᑲᓂᔑᐃᐧ ᓇᓇᑲᒋᒋᑫ.

• �ᑭᐡᐱᐣ ᐃᐁᐧ ᑲᑭᐊᓀᐧᒋᑲᑌᐠ ᒪᒥᔑᑫᒧᐣ ᐁᑲ ᐊᐱᐣ ᒋᐅᒋ ᑌᐸᑫᓂᒥᑕᐧ ᔑᒪᑲᓂᔕᐠ 

ᐅᑕᓄᑭᑕᒪᑫᐃᐧᓂᐊᐧ.

• �ᑭᐡᐱᐣ ᒣᒋᑲᒋᑫᐃᐧᐣ ᒋᑭᒋᓇᐸᑕᓄᑫᐧᐣ.

ᐁᑲᐧ ᐃᓇᓄᑭᒪᑲᐣ ᑲᐅᒋᒪᐡᑲᐃᐧᓯᒪᑲᐠ ᒋᐅᓀᒋᑲᑌᑭᐣ ᑫᑯᓇᐣ ᑲᐅᒋ ᑲᓇᐊᐧᐸᒋᑲᑌᐠ ᐃᒪ ᒪᒪᐃᐧ 

ᑲᓇᐊᐧᐸᒋᑫᑕᒪᑫᐃᐧᐣ ᐅᑐᒋ ᑲᓇᐊᐧᐸᒥᑯᐣ LECA ᒪᒥᔑᑫᒧᐣ ᑲᓂᑲᓂᐡᑲᐠ ᒋᓇᓇᑐᓇᐠ ᐊᐱ 

ᐃᐧᐅᓀᑕᑭᐣ ᑫᑯᓇᐣ ᒥᓇ ᐃᐧᐣ ᒋᓂᑲᓂᐡᑲᐠ ᑲᓂᔑᐱᒪᓄᑲᑌᐠ. 

ᐊᐁᐧ LECA ᒪᒥᔑᑫᒧᐣ ᑲᓂᑲᓂᐡᑲᐠ 

• �ᒋᐅᑕᐱᓇᐠ ᐱᑯ ᐊᐃᐧᔭ ᐅᒪᒥᔑᑫᒧᐣ ᑲᑭᐊᓭᐧᓭᐠ 6 ᑯᑕᐧᓱᐱᓯᑦ ᑲᐃᑲᐧᑌᐠ ᐱᐦᐅᐃᐧᐣ 

ᒋᔑᐸᑭᑎᓂᑲᑌᐠ

• ᒋᑭᐡᑭᓇᐠ ᒣᒋᑲᒋᑫᐃᐧᓂᐠ ᐱᑯ ᐊᐱ ᑲᐱᒪᓄᑲᑌᐠ 

• �ᒋᐱᒥ ᒣᒋᑲᑐᐨ ᒪᒥᔑᑫᒧᓂ ᑲᑭ ᑭᐡᑭᓂᑲᑌᓂᐠ 

• ᐅᑲᔭᓀᐧᑕᐣ ᒪᒥᔑᑫᒧᓂ ᐊᔕ ᑲᑭ ᑭᔑᓇᓇᑲᒋᒋᑲᑌᑭᐣ

• ᐅᑲ ᑲᓇᐁᐧᑕᐣ ᒪᒥᔑᑫᒧᓂ ᒋᒣᒋᑲᒋᑲᑌᓂᐠ 

• �ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐅᑲᐃᔑᐸᑭᑎᓇᐣ ᒪᒥᔑᑫᒧᓂ ᑲᐃᐧᐣ ᐃᐧᐣ ᐃᐁᐧ 

ᑲᑭᒪᒥᔑᑫᒧᐣᒋᑲᑌᐠ

• �ᐅᑲᒣᒋᑲᑐᐣ ᐁᑲ ᑲᑭᑫᑕᑯᓯᐨ ᑲᑭᐱᐸᑭᑎᓇᐠ ᐅᒪᒥᔑᑫᒧᐣ (ᑐᑲᐣ ᑭᐡᐱᐣ ᒪᒋᓭᐃᐧᐣ 

ᐁᑭᔑᐸᑭᑎᓂᑲᑌᐠ ᐃᒪ  LECA ᐁᑲ ᑕᐡ ᐊᐃᐧᔭ ᐁᑭᐱᐅᒋ ᐸᑭᑎᓇᐠ ᐅᒪᒥᔑᑫᒧᐣ)

ᑲᑭᐳᓂᑐᐣ ᓇᐦ ᑭᒪᒥᔑᑫᒧᐣ ᐃᒪ LECA ᑲᑭᔑᐸᑭᑎᓇᒪᐸᐣ?

ᑲᑭᐳᓂᑐᐣ ᑭᒪᒥᔑᑫᒧᐣ ᐱᑯ ᐊᐱ ᒣᑲᐧᐨ ᑲᐱᒥᔭᓄᑲᑌᐠ. ᐊᐱ ᐃᐧᐳᓂᑐᔭᐣ ᑭᒪᒥᔑᑫᒧᐣ, ᐃᔑᐃᐧᑕᒪᑫᐣ 

ᐃᒪ LECA ᒪᒪᑕᐊᐧᐱᑯᐠ ᒋᐅᒋ ᐃᐧᑯᐱᑐᔭᐣ ᑲᐳᓂᒋᑲᑌᐠ ᒪᒥᔑᑫᒧᐣ ᒧᐡᑭᓀᐱᐃᑲᐣ ᐁᑲᐧ ᐊᐱᐣ 

ᐅᑲᐳᓇᓄᑲᑕᓇᐊᐧ ᑲᒣᒋᑲᑐᐊᐧᐨ ᑭᒪᒥᔑᑫᒧᓂ, ᑭᐡᐱᐣ ᐁᑕ LECA ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ ᐊᐱᐣ 

ᐁᔑᐊᔑᒋᓭᐠ ᒪᒪᐃᐧ ᑲᓇᐊᐧᐸᒋᑫᑕᒪᑫᐃᐧᐣ ᒋᐱᒥᔭᓄᑲᑌᐠ ᒣᒋᑲᒋᑫᐃᐧᐣ. (ᑭᑫᑕᐣ ᑭᐡᐱᐣ ᐳᓂᑐᔭᐣ 

ᑭᒪᒥᔑᑫᒧᐣ ᐃᒪ LECA ᑲᐃᐧᐣ ᐃᒪ ᑲᐅᒋᐃᐧᑕᒪᑯᓯᐣ ᐊᓂᐣ ᑲᑭᐃᔑ ᐅᓇᒋᑲᓄᐊᐧᓄᑫᐧᐣ, ᑭᐡᐱᐣ 

ᑲᑭᐅᓀᒋᑲᑌᑫᐧᐣ ᒋᐱᒥᒣᒋᑲᒋᑫᐊᐧᐨ ᐃᒪ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ.)

ᑭᐡᐱᐣ ᐳᓂᑐᔭᐣ ᑭᒪᒥᔑᑫᒧᐣ, ᑕᑭᐸᐦᐃᑲᑌ ᒥᓇ ᑲᐃᐧᐣ ᒥᓇᐊᐧ ᑲᑭᓇᐱ ᒪᒥᔑᑫᒧᓯᐣ ᐃᐁᐧ ᐯᔑᑲᐧᐣ 

ᑫᑯᐣ ᑲᑭᒪᒥᔑᑫᒧᔭᐣ (ᐃᐁᐧ ᐅᐡᑭ ᒪᒥᔑᑫᒧᐣ ᐯᔑᑲᐧᐣ ᑭᑎᓯᓭᐃᐧᐣ ᒪᐡᑯᐨ ᐊᓀᐧᒋᑲᑌ). ᐁᑲᐧ 

ᒥᓇ ᑲᐃᐧᐣ ᑲᑭᐃᐧᒋᐦᐃᐁᐧᓯᐣ ᑕᔑᐣᒋᑫᐃᐧᓂᐠ ᑲᐃᔑᐅᓀᒋᑲᑌᑭᐣ ᑫᐃᓇᔓᐊᐧᓱᐨ ᔑᒪᑲᓂᐡ, ᓇᐣᑕ 

ᑲᑭ ᒧᐡᑭᓀᐱᐃᑫᓯᐣ ᐅᓇᔓᐊᐧᓂᑯ ᑭᐁᐧᒣᒋᑲᐦᐃᑯᐃᐧᐣ ᓇᑫ ᑭᐡᐱᐣ ᐁᑲ ᓇᐦᐁᑕᒪᐣ ᑲᑭᔑ 

ᑭᔑᐅᓇᒋᑲᓄᐊᐧᐠ.

ᒪᒪᐊᐧᑭᒋᑫᐃᐧᓇᐣ: ᒪᒥᔑᑫᒧᓇᐣ ᑲᑭᐳᓂᒋᑲᑌᑭᐣ ᒪᒪᐊᐧᑭᒋᑫᐃᐧᓇᐣ

ᐃᒪ ᓇᐣᑕ 1.9% ᒪᒥᔑᑫᒧᓇᐣ ᐅᑭᐳᓂᑐᓇᐊᐧ 

ᑲᒪᒥᔑᑫᒧᐊᐧᐨ ᐁᒪᐧᔦ ᒪᒋᒋᑲᑌᓂᑭᐣ 

ᒋᑭᐅᑕᐱᓂᑲᑌᓂᑭᐣ.

ᓇᐣᑕ 22% ᑲᑭᐅᑕᐱᓂᑲᑌᑭᐣ ᒪᒥᔑᑫᒧᓇᐣ 

ᑭᐳᓂᒋᑲᑌᐊᐧᐣ ᒣᑲᐧᐨ ᑲᒣᒋᑲᒋᑲᑌᑭᐣ (ᓇᐣᑕ 

ᑲᒪᐧᔦ ᐊᓂᑭᔕᓄᑲᑌᑭᐣ). 

ᐊᐸᒋᒋᑲᐣ: https://stats.leca.ca/?year=2024

https://leca.ca/wp-content/uploads/8.-LECA-Withdrawal-Form.pdf
https://stats.leca.ca/?year=2024

C. ᓂᔭᑲᓇ ᑲᒥᓇᐧᒋᑲᓂᐊᐧᐠ 
ᐊᐱ ᐃᐡᑲᐧᐸᑭᑎᓇᒪᐣ ᑭᒪᒥᔑᑫᒧᐣ ᐃᒪ LECA, ᑕᒣᒋᑲᒋᑲᑌ ᒥᓇ ᑕᓇᓇᑲᑕᐊᐧᐸᒋᑲᑌ. ᑭᐡᐱᐣ 

ᐃᔑᐊᐧᐸᒋᑲᑌᐠ ᑭᒪᒥᔑᑫᒧᐣ ᒋᐅᑕᐱᓂᑲᑌᐠ, ᐁᐧᑎ ᒪᐡᑯᐨ ᐊᐱᐣ ᑕᓂᔑᐸᑭᑎᓂᑲᑌ ᓂᔭᑲᓇ 

ᑲᒥᓇᐧᒋᑲᓂᐊᐧᐠ ᑲᐊᓄᑲᑌᐠ, ᒥᐦᐃᒪ ᑫᐱᑎᑫ ᒪᓯᓇᐦᐅᑯᔭᐣ ᑲᒪᓇᐃᐧᒋᑲᑌᑭᐣ ᑭᑎᐸᒋᒥᑯᐃᐧᐣ 

ᑲᓇᑕᐁᐧᑕᑲᐧᐠ ᒋᒪᓯᓇᐅᑎᓱᔭᐣ ᐁᐸᑭᑎᓂᑎᓱᔭᐣ. 

ᑲᐃᐧᐣ ᑲᑕᐨ ᑭᑕᐅᑕᐱᓇᐣ ᐅᒪ ᓂᔭᑲᓇ ᑲᒥᓇᐧᒋᑲᓂᐊᐧᐠ ᑭᔭᑦ ᐊᐁᐧ LECA ᒪᒥᔑᑫᒧᐣ 

ᑲᓂᑲᓂᐡᑲᐠ ᐃᑭᑐᐨ ᒋᐅᑕᐱᓇᒪᐣ. ᑭᐡᐱᐣ ᐁᑲ ᐅᑕᐱᓇᒪᐣ ᓂᔭᑲᓇ ᑲᒥᓇᐧᒋᑲᓂᐊᐧᐠ, 

ᓇᓇᑲᑕᐊᐧᐸᒋᑫᐃᐧᐣ ᑕᐱᒥᑐᒋᑲᑌ ᐁᑲᐧ ᐊᐱᐣ ᑭᒪᒥᔑᑫᒧᐣ ᒋᐅᒋᐅᓀᒋᑲᑌᐠ ᒋᐅᑕᐱᓂᑲᑌᐠ ᓇᐣᑕ 

ᐁᑲ ᒋᐅᑕᐱᓂᑲᑌᐠ.

ᑭᐡᐱᐣ ᑭᐣ, ᐊᐁᐧ ᔑᒪᑲᓂᐡ ᑲᒪᒥᔑᒪᐨ ᒥᓇ ᔑᒪᑲᓂᐡ ᑲᑕᓇᓄᑭᐨ ᐃᔑᓇᑯᒧᔦᐠ ᒋᐊᐸᒋᑐᔦᐠ 

ᓂᔭᑲᓇ ᑲᒥᓇᐧᒋᑲᓂᐊᐧᐠ, ᐊᐁᐧ ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ ᑲᐅᑭᒪᐃᐧᐡᑲᐊᐧᐨ 
ᔑᒪᑲᓂᔕᐣ ᑲᒪᒥᔑᒥᒪᐨ ᐅᑲᐅᓇᓴᐣ ᑲᓇᑐᑕᑫᐨ. ᐁᑲᐧ ᑲᓇᑐᑕᑫᐨ ᑭᐅᒋ ᐊᓄᑭᐦᐊ ᔑᒪᑲᓂᔑᐃᐧ 

ᐊᓄᑭᐃᐧᓂᐠ ᑲᐱᒥ ᓇᓇᑲᑕᐊᐧᐸᑕᒧᐊᐧᐨ ᐊᓄᑭᐃᐧᓇᐣ ᓇᐣᑕ ᑭᒋᔑᒪᑲᓂᔑᐃᐧᑭᒪ. ᐅᒪ ᐱᒧᒋᑫᐃᐧᓂᐠ 

ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐅᒋᐱᒧᒋᑫᒪᐣ ᑲᒋᐱᒧᒋᑲᑌᑭᐣ ᑭᒋᐊᓄᑭᐃᐧ ᑭᑭᓄᒪᑫᐃᐧᓇᐣ ᒥᓇ 

ᐅᑐᒋ ᒣᒋᑲᑐᓇᐊᐧ ᑲᒪᒥᔑᑫᒥᑕᐧ ᔑᒪᑲᓂᔕᐠ ᑲᐱᑯᓇᒧᐊᐧᐨ ᐅᑕᓄᑭᐃᐧᓂᐊᐧ, ᑭᔭᑦ ᐱᑯ ᐊᐃᐧᔭ 

ᑲᐱᒪᒥᔑᑫᒧᐨ ᓇᐣᑕ ᑯᑕᐠ ᔑᒪᑲᓂᐡ. 

ᐁᐡᑲᑦ ᒥᓇ ᐊᐁᐧ ᑲᓇᑐᑕᑫᐨ ᐊᐸᒋᐦᐊᑲᓄ ᐅᒪᒥᓇᐧᑕᒪᑫ. ᐊᐁᐧ ᐅᒪᒥᓇᐧᑕᒪᑫᐠ ᑲᐃᐧᐣ 

ᒋᐅᓀᑕᒪᑫᐨ ᒥᓇ ᐅᑐᒋ ᐊᐧᐃᐧᒋᐦᐊᐣ ᑕᐱᐡᑯᐨ ᐃᑫᐧᓂᐊᐧᐠ ᑲᐸᐯᔑᑲᐧᓀᓯᐊᐧᐨ ᑫᔑᓇᐦᐃᓭᐊᐧᐨ. 

ᑭᐡᐱᐣ ᓇᑕᐁᐧᑕᒪᐣ ᒋᒥᓇᐧᑐᔭᐣ ᑭᒪᒥᔑᑫᒧᐣ ᒋᐃᐧᒋᐦᐃᐠ ᐅᒪᒥᓇᐧᑕᒪᑫ (ᐁᑲᐧ ᑲᐃᐧᐣ ᒥᐡᑲᐧᐨ 

ᑲᓇᑐᑕᑫᐨ ᑲᑕᓇᓄᑭᑕᒪᑫᐨ ᔑᒪᑲᓂᔑᑲᐠ), ᐊᔭᒥᐦᐃ LECA ᒪᒥᔑᑫᒧᐣ ᑲᓂᑲᓂᐡᑲᐠ ᓇᐣᑕ ᐊᐁᐧ 

ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ ᑲᐅᑭᒪᐃᐧᐡᑲᐊᐧᐨ ᔑᒪᑲᓂᔕᐣ ᑲᒪᒥᔑᒥᒪᐨ. 

ᑭᐣ, ᔑᒪᑲᓂᐡ ᑲᒪᒥᔑᒪᐨ, ᒥᓇ ᑲᓇᑐᑕᑫᐨ ᓇᐣᑕ  ᐅᒪᒥᓇᐧᑕᒪᑫ ᐅᑲᐅᓇᑐᐣ ᐊᐱ ᑫᓇᑭᐡᑲᑎᔦᐠ. 

ᑕᓴᐧ ᐃᓯᓭ ᐃᒪ ᐁᑕᔑᓇᑭᐡᑲᑐᐊᐧᐨ ᔑᒪᑲᓂᔑᐃᐧᑲᒥᑯᐠ. ᑭᐡᐱᐣ ᐸᑲᐣ ᐃᐧᑕᔑᓇᑭᐡᑲᑎᔦᐠ ᓇᐣᑕ 

ᒪᒋᑭᑐᐃᐧᓂᐠ, ᐊᔭᒥᐦᐃ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA ᓇᐣᑕ ᔑᒪᑲᓂᔑᐃᐧᑭᒪ ᓇᐣᑕ OPP 
ᑲᐅᑭᒪᑲᑕᐠ ᑲᐅᑭᒪᐃᐧᐡᑲᐊᐧᐨ ᔑᒪᑲᓂᔕᐣ, ᒋᐅᓇᑐᐨ ᑲᐃᔑᓇᑕᐁᐧᑕᒪᐣ. 

ᐅᐁᐧ ᓂᔭᑲᓇ ᒥᓇᐧᒋᑫᐃᐧᐣ ᐊᐸᒋᒋᑲᑌ ᑲᓇᑐᑕᑫᐨ ᓇᐣᑕ ᐅᒪᒥᓇᐧᑕᒪᑫ ᒋᐊᐸᒋᐦᐊᑲᓄᐨ 

ᓇᑯᒥᑐᐃᐧᐣ, ᒥᔑᓇᑐᐣ ᑫᑭᐊᐸᑕᑭᐣ ᑫᑭᐅᒋ ᑌᐱᓂᑲᑌᑭᐣ ᒥᓇᐧᑕᒪᑫᐃᐧᓇᐣ ᐅᐁᐧ ᓂᔭᑲᓇ ᒥᓇᐧᒋᑫᐃᐧᐣ 

ᑕᑭᐅᒋᑌᐱᓂᑲᑌᐊᐧᐣ ᒥᓇᐧᑕᒪᑫᐃᐧᓇᐣ:

	• ᔑᒪᑲᓂᐡ ᑲᒪᒥᔑᒪᐨ ᑕᑭᐃᐧᑕᒪᑫ ᐁᒥᒋᓇᐁᐧᓯᐨ ᑲᑭᐊᐧᓂᑐᑕᑫᐨ. 

	• ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᐅᒋᐸᔭᑌ ᐊᐧᐃᐧᑕᒪᑯ.

	• ᔑᒪᑲᓂᔑᐃᐧ ᐊᓄᑭᐃᐧᓂᐠ ᑕᐊᒋᒋᑲᑌ ᓇᐣᑕ ᑕᐯᓇᑯᒋᑲᑌ ᐅᓇᔓᐁᐧᐃᐧᐣ ᐁᑲ ᒥᓇᐊᐧ ᒋᓯᓭᐠ 

ᐊᓂᓂᑲᐣ. 

	• ᔑᒪᑲᓂᐡ ᑲᑭᒪᒥᔑᒪᐨ ᑕᒥᓇᑲᓄ ᐊᓄᑭᐃᐧ ᑭᑭᓄᒪᑫᐃᐧᓂ ᒥᓇ ᒪᒥᓄᒥᐁᐧ ᐃᐧᒋᐦᐃᐁᐧᐃᐧᓂ.

ᐅᒪ ᓇᐦ LECA ᐅᒋᐸᑭᑎᓂᑲᑌᐊᐧᐣ ᐅᑕᐱᓂᑫᐃᐧᓇᐣ ᑫᐅᒋ ᒥᓇᐧᒋᑲᑌᑭᐣ ᒪᒥᔑᑫᒧᓇᐣ 

ᒋᐊᔑᑎᓂᑲᑌᑭᐣ ᑎᐸᑯᓂᑫᐃᐧ ᑭᐁᐧᒥᓇᐧᑕᒪᑐᐃᐧᐣ ᓇᐣᑕ ᑕᓇᐱᐃᐧᓂᐠ ᓇᑕᐃᐧᐦᐃᐁᐧᐃᐧᐣ?

ᓄᑯᑦ ᒣᑲᐧᐨ LECA ᑲᐊᓄᑲᑕᑭᐣ ᒪᒥᔑᑫᒧᓇᐣ ᑲᐃᐧᐣ ᒋᐊᔭᒪᑲᑭᐣ ᑎᐸᑯᓂᑫᐃᐧ ᑭᐁᐧᒥᓇᑕᒪᑐᐃᐧᐣ 

ᓇᐣᑕ ᑕᓇᐱᐃᐧᓂᐠ ᓇᑕᐃᐧᐦᐃᐁᐧᐃᐧᐣ.

ᐅᓀᐧᓂᐊᐧᐣ ᑎᐸᑯᓂᑫᐃᐧ ᑭᐁᐧᒥᓇᑕᒪᑐᐃᐧᐣ ᓇᐣᑕ ᑕᓇᐱᐃᐧᓂᐠ ᓇᑕᐃᐧᐦᐃᐁᐧᐃᐧᐣ ᑕᑭ ᑭᑲᒋᑲᑌᐸᐣ 

ᒋᐃᐧᒋᐦᐃᐁᐧᒪᑲᐠ ᔑᒪᑲᓂᔑᐃᐧ ᒪᒥᔑᑫᒧᓇᐣ ᑲᐊᓄᑲᑌᑭᐣ. ᑕᑭᐅᒋ ᐃᐧᒋᐦᐃᐁᐧᒪᑲᐣ ᒋᐊᓂᑕᑲᐧᐠ 

ᐅᑌᐸᑫᓂᒥᑐᐃᐧᓂᐊᐧ ᔑᒪᑲᓂᐡ ᒥᓇ ᑕᓇᐱᐃᐧᓇᐣ ᒥᓇ ᒋᐅᔑᐦᐅᒪᑲᐠ ᐃᐧᒋᑲᐸᐃᐧᑕᑐᐃᐧᐣ ᒥᓇ 

ᑕᓇᐱᐃᐧᓂᐠ ᒋᐅᒋᒪᑲᑭᐣ ᐃᐧᑕᓄᑭᒥᑐᐃᐧᓇᐣ. 

ᑭᐡᐱᐣ ᒥᓴᐁᐧᑕᒪᐣ ᐅᐁᐧ ᑎᐸᑯᓂᑫᐃᐧ ᑭᐁᐧᒥᓇᐧᑕᒪᑐᐃᐧᐣ ᒋᐊᐸᑕᐠ, ᑲᑫᐧᒋᑦ ᒪᒥᔑᑫᒧᐣ 

ᑲᓂᑲᓂᐡᑲᐠ ᐃᒪ LECA ᒋᑭᐊᔑᑕᑌᑭᐸᐣ ᑎᐸᑯᓂᑫᐃᐧ ᑭᐁᐧᒥᓇᐧᑕᒪᑐᐃᐧᐣ ᑭᒪᒥᔑᑫᒧᓂᐠ. 

ᒪᐡᑯᐨ ᑕᑭᑲᐡᑭᒋᑲᑌ ᒋᑭᐅᒋᐊᐸᑕᐠ ᐃᒪ ᒥᓇᐧᒋᑫᐃᐧ ᓇᑯᒥᑐᐃᐧᐣ ᐃᒪ ᐅᒋ ᓂᔭᑲᓇ 

ᒥᓇᐧᒋᑫᐃᐧᓂᐠ ᓇᐣᑕ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ.

ᐅᐁᐧ ᓂᔭᑲᓇ ᒥᓇᐧᒋᑫᐃᐧᐣ ᑲᐱᒥᑭᑲᑌᐠ ᐃᓀᒋᑲᑌ ᒋᑕᔑᑭᑲᑌᐠ ᑲᐃᐧᐣ ᐊᐊᐧᔑᒣ 45 ᑕᓱᑭᔑᑲ. 

ᑭᐡᐱᐣ ᑭᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ ᐁᑭᓇᑯᒥᑎᔦᐠ ᒋᒥᓇᐧᑕᒪᑎᔦᐠ ᑭᒪᒥᔑᑫᒧᐣ ᒋᐊᐸᒋᑐᔦᐠ 

ᓂᔭᑲᓇ ᒥᓇᒋᑫᐃᐧᐣ, ᑲᑲᑫᐧᒋᒥᑯ ᒋᒪᓯᓇᐦᐅᑎᓱᔭᐣ ᒧᐡᑭᓀᐱᐦᐃᑲᐣ ᐁᓇᑯᒧᔭᐣ ᑲᑭᐃᑭᑐᔦᐠ 

ᑫᔑᓇᓇᐦᐃᑕᒪᑎᔦᐠ. 

ᐃᒪ LECA ᑕᐅᒋ ᑭᐁᐧ ᒣᒋᑲᒋᑲᑌ ᐃᐁᐧ ᒥᓇᐧᒋᑫᐃᐧ ᓇᑯᒥᑐᐃᐧᐣ. ᑭᐡᐱᐣ LECA ᔕᐳᓇᐠ ᐃᐁᐧᓂ 

ᓇᑯᒥᑐᐃᐧᓂ, ᑭᒪᒥᔑᑫᒧᐣ ᑕᑭᐸᐦᐃᑲᑌ. ᑭᐡᐱᐣ LECA ᐁᑲ ᔕᐳᓇᐠ ᓇᑯᒥᑐᐃᐧᓂ, ᑭᒪᒥᔑᑫᒧᐣ 

ᑕᐃᔑᐸᑭᑎᓂᑲᑌ ᒋᒣᒋᑲᒋᑲᑌᐠ.    

ᓂᔭᑲᓇ ᒥᓇᐧᒋᑫᐃᐧᓇᐣ ᒪᒪᐊᐧᑭᒋᑫᐃᐧᓇᐣ

	• ᓇᐣᑕ 9% ᑲᑭᓇ ᒪᒥᔑᑫᒧᓇᐣ ᐅᑭᑲᑫᐧ ᒥᓇᐧᑐᓇᐊᐧ ᐅᒪᒥᔑᑫᒧᓂᐊᐧ ᐁᑭᐊᐸᒋᑐᐊᐧᐨ ᓂᔭᑲᓇ 

ᒥᓇᐧᒋᑫᐃᐧᐣ. 

	• 45 ᑕᓱᑭᔑᑲ ᓂᔭᑲᓇ ᒥᓇᐧᒋᑫᐃᐧᐣ ᑲᔑᑲᑫᐧᑭᔑᒋᑲᑌᐠ ᑭᑲᐡᑭᒋᑲᑌᐊᐧᐣ ᑫᑲᐟ ᑲᑭᓇ 97% 
ᒥᓂᑯᐠ.

ᓀᐧᓂᐊᐧᐣ ᒪᒥᔑᑫᒧᓇᐣ ᑲᑭᐊᐸᒋᑐᐊᐧᐨ ᓂᔭᑲᓇ ᒥᓇᐧᒋᑫᐃᐧᓇᐣ: 

	– ᓇᐣᑕ 23% ᐅᑭᑌᐱᓇᓇᐊᐧ ᑲᑭᒥᓇᐧᑕᒪᐃᐧᑕᐧ ᐅᒪᒥᔑᑫᒧᓂᐊᐧ ᑲᑭᐊᐸᒋᑐᐊᐧᐨ ᓂᔭᑲᓇ 

ᒥᓇᐧᒋᑫᐃᐧᓂ.

	– ᓇᐣᑕ 68% ᑲᐃᐧᐣ ᒋᐅᒋ ᑲᐡᑭᑐᐊᐧᐨ ᓇᐣᑕ ᑭᐊᓀᐧᒋᑲᑌᐊᐧᐣ ᒥᓇ 

ᑭᓇᓇᑲᑕᐊᐧᐸᒋᑲᑌᐊᐧᐣ.

ᐊᐸᒋᒋᑲᐣ: LECA 2024–2025 ᐯᔑᔭᑭ ᑎᐸᒋᒧᐃᐧᐣ

https://leca.ca/wp-content/uploads/ENGLISH-2024-25-LECA-Annual-Report-1.pdf

D. LECA ᑲᓇᓇᑲᒋᒋᑲᑌᑭᐣ ᑲᐱᐸᑭᑎᓂᑲᑌᑭᐣ ᒪᒥᔑᑫᒧᓇᐣ

ᑲᓂᐅᑕᐱᓂᑲᑌᐠ

ᐊᐱ ᐃᐡᑲᐧᐸᑭᑎᓇᒪᐣ ᑭᒪᒥᔑᑫᒧᐣ, ᐃᒪ LECA ᑲᐱᐅᒋᐃᐧᑕᒪᑯ ᐁᑭᐅᑎᓯᑯᐊᐧᐨ ᑭᒪᒥᔑᑫᒧᐣ ᐊᐱ 2 

ᑕᓱ ᐊᓄᑭᐃᐧᑭᔑᑲᐠ. 

ᑭᒪᒥᔑᑫᒧᐣ ᑕᒥᓇᑲᓄ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA. ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᓇᐣᑕ 

ᑲᑲᓇᐊᐧᐸᑕᐠ ᒪᒥᔑᑫᒧᐣ ᐅᒣᒋᑲᑐᓇᐣ ᑲᑭᓇ ᑲᐱᐸᑭᑎᓂᑲᑌᑭᐣ ᐁᑲᐧ ᐅᑐᓀᑕᐣ ᑭᐡᐱᐣ LECA 
ᒋᑭᐅᑕᐱᓇᐠ ᒪᒥᔑᑫᒧᐣ. ᐅᒪ ᐃᔑᒋᑫᐃᐧᓂᐠ ᐃᔑᓂᑲᑌ ᓇᓇᑲᒋᒋᑫᐃᐧᐣ. ᑭᐡᐱᐣ LECA ᐁᑲ 
ᑭᐅᑕᐱᓇᐠ ᑭᒪᒥᔑᑫᒧᐣ, ᐃᐁᐧ ᑭᒪᒥᔑᑫᒧᐣ ᑕᐊᓀᐧᒋᑲᑌ. ᑭᐡᐱᐣ LECA ᐅᑕᐱᓇᐠ, ᑕᐅᑕᐱᓂᑲᑌ. 

ᐊᐱ ᑲᐅᓀᒋᑲᑌᐠ ᑭᐡᐱᐣ ᒋᐅᑕᐱᓂᑲᑌᐠ ᒪᒥᔑᑫᒧᐣ, ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᐅᓀᐧᓂᐊᐧᐣ ᑫᑯᓇᐣ 

ᐅᑕᐸᒋᑐᐣ ᒋᐅᒋᐅᓀᑕᐠ: 

	• ᐊᓂᐣ ᑕᓯᓇᐧ ᓇᐣᑕ ᑲᑭᐱᔑᓇᑲᐧᓂᑭᐣ ᐅᒪᒥᔑᑫᒧᓇᐣ ᒥᓇ ᑐᑲᐣ ᑯᑕᑭᔭᐣ ᑲᑭᐱᒪᒥᔑᑫᒧᐨ

	• ᐊᓂᐣ ᑲᑭᐃᓯᓭᐨ ᑲᑭᐅᒋᒪᒥᔑᑫᒧᐨ ᒥᓇ ᐊᓂᐣ ᑲᑭᐃᓇᒋᒧᐨ

	• ᑭᐡᐱᐣ ᑲᑭᐊᔑᒋᓭᑫᐧᐣ ᑲᑭᑎᒪᑭᔭᐊᐧᐨ ᐊᐃᐧᔭᐠ ᓇᐣᑕ ᑲᐃᔑᑭᑎᒪᑲᑭᐣ ᑕᓇᐱᐃᐧᓇᐣ

	• ᑭᐡᐱᐣ ᑲᑭᑎᐸᒋᒥᐨ ᑲᑭᐱᑯᓂᑫᐨ ᐁᑭᐅᒋ ᑭᒧᒋᒋᑫᐨ ᐅᔑᒪᑲᓂᔑᐃᐧ ᐊᓄᑭᐃᐧᓂᐠ, ᐁᑲ 

ᐁᐱᓯᐢᑫᑕᑭᐣ ᑲᐃᓇᔓᐊᐧᑌᑭᐣ ᐃᓇᑭᓱᐃᐧᓇᐣ ᒥᓇ ᑎᐯᓂᒧᐃᐧᓇᐣ, ᓇᐣᑕ ᑲᐃᓇᑭᓱᐨ 

ᒋᓇᓄᑭᑕᒪᑫᐨ ᔑᒪᑲᓂᐡ

ᑲᐅᑕᐱᓂᑲᑌᐠ

ᑭᐡᐱᐣ LECA ᐅᑕᐱᓇᐠ ᑭᒪᒥᔑᑫᒧᐣ, ᐊᒥ ᑫᑐᒋᑲᑌᐠ ᑭᒪᒥᔑᑫᒧᐣ ᒋᔑᐸᑭᑎᓂᑲᑌᐠ 

ᒋᔭᓂᒣᒋᑲᒋᑲᑌᐠ. 

LECA ᑕᐃᔑᒋᑫ ᒋᔑᐸᑭᑎᓇᐠ ᑭᒪᒥᔑᑫᒧᐣ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ (ᐃᒪ ᐯᔑᑲᐧᐣ 

ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑭᐅᒋᒪᒥᔑᒪᐨ ᔑᒪᑲᓂᐡ ᑲᑕᓇᓄᑭᐨ), ᐃᐧᓇᐊᐧ ᐅᑲᔭᓄᑲᑕᓇᐊᐧ 

ᒋᒣᒋᑲᑐᐊᐧᐨ ᑭᒪᒥᔑᑫᒧᐣ. 

ᑲᐊᓀᐧᒋᑲᑌᐠ

ᑭᐡᐱᐣ LECA ᐅᒋᐊᓀᐧᒋᑲᑌᐠ ᑭᒪᒥᔑᑫᒧᐣ, ᒥᐦᐃᐁᐧ ᑲᐃᒋᑲᑌᐠ ᑭᒪᒥᔑᑫᒧᐣ ᐁᑭ ᑭᐸᐦᐃᑲᑌᐠ. 

ᑭᐡᐱᐣ ᐅᐁᐧ ᐃᓯᓭᐠ, LECA ᑲᐱᒋᓂᔕᐦᐊᒪᐠ ᐅᑎᐸᒋᒧᐃᐧᐣ ᒋᐃᐧᐣᑕᒪᑯᔭᐣ ᑫᑯᓀᐣ ᑭᒪᒥᔑᑫᒧᐣ ᐁᑲ 

ᑲᑭᐅᒋᐅᑕᐱᓂᑲᑌᐠ. 

ᐁᐡᑲᑦ ᐃᓯᓭ, LECA ᐅᑲᓇᐁᐧᑕᐣ ᑭᒪᒥᔑᑫᒧᐣ ᒥᓇ ᑎᐱᓇᐁᐧ ᐅᑐᒋᐊᓄᑲᑕᐣ ᒣᒋᑲᒋᑫᐃᐧᓂ (ᐃᓇᐱᐣ 

ᐸᑭᑭᓂᑲᐣ 35).

LECA ᐅᑲᔭᓀᐧᑕᐣ ᑭᒪᒥᔑᑫᒧᐣ ᑭᐡᐱᐣ:

	• ᒪᒥᔑᑫᒪᐨ ᔑᒪᑲᓂᐡ ᐁᑲ ᐃᒪ LECA ᑲᐅᒋ ᑲᓇᐊᐧᐸᒪᑲᓄᐨ. ᐊᑎᑲ ᑐᑲᐣ ᑲᐃᐧᐣ 
ᑲᑭᔑᒪᒥᔑᑫᒧᓯᐣ ᐃᒪ LECA ᒋᒪᒥᔑᑫᒪᐨ ᔑᒪᑲᓂᐡ ᑲᑕᓇᓄᑭᐨ ᐃᒪ RCMP. 

	– LECA ᒥᓇ ᐅᑲᑭᔭᓀᐧᑕᐣ ᑭᒪᒥᔑᑫᒧᐣ ᑭᐡᐱᐣ ᑌᐯᐧᑕᒧᐊᐧᐨ ᓇᐊᐧᐨ ᐸᑲᐣ 

ᒋᑭᐅᒋᐊᓄᑲᑌᑭᐸᐣ ᑐᑲᐣ ᐃᒪ SIU (ᐃᓇᐱᐣ ᐸᑭᑭᓂᑲᐣ 56) ᓇᐣᑕ ᐃᒪ IG (ᐃᓇᐱᐣ 
ᐸᑭᑭᓂᑲᐣ 57).

	• ᑭᑎᓯᓭᐃᐧᐣ ᑲᒪᒥᔑᑫᐣᑕᒪᐣ ᐁᑭᐃᓯᓭᐠ ᐊᐊᐧᔑᒣ 6 ᑕᓱᐱᓯᑦ ᐅᑕᓇᐠ ᐁᒪᐧᔦ ᐊᐱᐣ 

ᑲᑭᐸᑭᑎᓇᒪᐣ ᑭᒪᒥᔑᑫᒧᐣ.

	– ᒋᑭᑫᑕᒪᐣ: ᐊᑎᐟ ᑲᑭᐸᐧᑕᐃᐧᐸᑭᑎᓂᑲᑌᑭᐣ, LECA ᐅᑲᑭ ᐅᑕᐱᓇᓇᐣ ᒪᒥᔑᑫᒧᓇᐣ 

ᑲᐃᐧᐣᒋᑲᑌᑭᐣ ᐅᑎᓯᓭᐃᐧᓂᐊᐧ ᐊᐊᐧᔑᒣ 6 ᑕᓱᐱᓯᑦ ᐅᑕᓇᐠ. ᑭᐡᐱᐣ ᐸᑭᑎᓇᒪᐣ 

ᑭᒪᒥᔑᑫᒧᐣ ᐊᐊᐧᔑᒣ 6 ᑕᓱᐱᓯᑦ ᐊᐱ ᑲᑭᓇᑭᐡᑲᒪᐸᐣ ᑭᑎᓯᓭᐃᐧᐣ, ᑲᑭᐊᐧᐃᐧᐣᑕᐣ ᑫᑯᓀᐣ 

ᐅᒋ ᑲᑭᐅᒋ ᐸᐧᑕᐃᐧᐸᑭᑎᓇᒪᐣ ᐃᒪ ᑭᒧᐡᑭᓀᐱᑲᓂᐠ. ᒪᐡᑯᐨ LECA ᐅᑲᑭᐅᑕᐱᓇᐣ 
ᑭᒪᒥᔑᑫᒧᐣ ᐁᔭᓇᑭ ᑌᐯᐧᑕᒪᐣ ᑫᑯᓀᐣ ᑲᑭᐅᒋ ᐸᐧᑕᐃᐧ ᐸᑭᑎᓇᒪᐣ ᑭᒪᒥᔑᑫᒧᐣ.

▶ �ᑲᑫᐧᐅᐣᑎᓇᐣ ᐅᓇᑯᓂᑫ ᐃᐧᐣᑕᒪᑫᐃᐧᐣ, ᐃᐁᐧ ᒪᐊᐧᐨ ᐊᓂᐯᔓᓇᑲᐧᐠ ᓇᐣᑕ ᐁᑭᐊᓭᐧᓭᐠ 

ᑯᑕᐧᓱᐱᓯᑦ ᑲᐃᑯᐱᐦᐅᓇᓂᐊᐧᐠ ᒋᔑᐸᑭᑎᓂᑲᑌᐠ.

	• ᐁᑲ ᑭᐣ ᑫᒋᐊᐧᐠ ᐁᑭᐅᒋᒥᑲᐧᐦᐅᑯᔭᐣ ᐱᑯᓂᑫᐃᐧᐣ, ᓇᐣᑕ ᐁᑭᐊᐧᐸᑫᔭᐣ ᐁᑭᐱᑯᓂᑫᐨ, ᓇᐣᑕ 

ᑎᐱᓇᐁᐧ ᐁᑭᑫᓂᒪᐨ ᐊᐃᐧᔭ ᑲᑭᒥᑲᐧᐦᐅᑯᐨ ᓇᐣᑕ ᑲᑭᐊᐧᐸᑫᐨ ᐱᑯᓂᑫᐃᐧᓂᐠ. 

	• ᑲᑭᐃᓇᑐᑕᒪᐣ ᐅᑐᑕᒧᐃᐧᐣ ᑭᒪᒥᔑᑫᒧᓂᐠ ᐁᑲ ᐃᐧᐣ ᐃᐁᐧ ᐁᓇᑭᐣᒋᑲᑌᐠ “ᐱᑯᓂᑫᐃᐧᐣ.” 

	• ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᑌᐯᐧᑕᐠ ᑭᒪᒥᔑᑫᒧᐣ ᐁᑲ ᐁᑭᒋᑫᑯᓄᐊᐧᐠ (ᒪᒥᔑᑫᒧᐣ), 

ᒥᑯᐡᑲᒋᐦᐃᐁᐧᐃᐧᓂᐠ (ᑲᒪᒥᔑᑫᒧᐨ) ᓇᐣᑕ ᐁᐅᒋ ᑭᒧᒋᒋᑫᔭᐣ:

	– ᐃᐁᐧ ᒪᒥᔑᑫᒧᐣ “ᐁᑲ ᐁᑭᒋᑫᑯᓄᐊᐧᐠ (ᒪᒥᔑᑫᒧᐣ)” ᑭᐡᐱᐣ ᐁᑲ ᐁᔭᓂᒧᒋᑲᑌᓂᐠ 
ᐅᐱᑯᓂᑫᐃᐧᐣ ᑲᒪᒥᔑᒥᐨ, ᑭᐡᐱᐣ ᐃᐁᐧᓂ ᐅᐱᑯᓂᑫᐃᐧᐣ ᐁᐅᒋ ᓇᓇᑐᑯᓯᐃᐧᑕᑲᐧᓂᐠ, ᓇᐣᑕ 

ᒥᓇ ᐁᑲ ᐱᑯ ᐁᑌᐯᐧᐃᐧᓂᐊᐧᓂᐠ. 

	– ᐃᐁᐧ ᒪᒥᔑᑫᒧᐣ “ᒥᑯᐡᑲᒋᐦᐃᐁᐧᐃᐧᓂᐠ (ᑲᒪᒥᔑᑫᒧᐨ)” ᑭᐅᒋᒪᑲᐣ ᑭᓯᐊᐧᓱᐃᐧᓂᐠ ᓇᐣᑕ 
ᑲᐧᐣᑕ ᐱᑯ ᐁᐃᐧᐅᒋ ᒥᑯᐡᑲᒋᐦᐊᐨ ᔑᒪᑲᓂᔕᐣ ᓇᐣᑕ ᐁᑐᑕᐠ ᒋᒥᑯᐡᑲᒋᐦᐊᐨ ᓇᐣᑕ 

ᒋᑲᑫᐧᑭᔓᐊᐧᐦᐊᐨ ᔑᒪᑲᓂᔕᐣ. ᐅᐁᐧ ᑐᑲᐣ ᑲᑐᑕᐠ ᐁᑲ ᐁᑭᒋᑫᑯᓄᐊᐧᐠ (ᒪᒥᔑᑫᒧᐣ) 

ᐃᔑᓂᑲᑌ ᒥᑯᐡᑲᒋᐦᐃᐁᐧᐃᐧᓂᐠ (ᑲᒪᒥᔑᑫᒧᐨ). . 

	– ᐊᐃᐧᔭ ᐅᒪᒥᔑᑫᒧᐣ ᑲᐃᓇᐸᒋᑐᐨ “ᑭᒧᒋᒋᑫᐃᐧᓂᐠ” ᑭᐡᐱᐣ ᑲᑐᑕᐠ ᐁᐅᒋ ᑲᑫᐧᐊᐧᓂᒥᐁᐧᐨ.

	• ᒪᒥᔑᑫᒧᐣ ᑲᓂᑲᓂᐡᑲᐠ ᑌᐯᐧᑕᐠ ᐁᑲ ᐃᒪ ᒋᔑᐊᒋᑲᑌᐠ ᒪᒪᐃᐧ ᑲᓇᐊᐧᐸᒋᑫᑕᒪᑫᐃᐧᐣ 

ᒋᒣᒋᑲᒋᑲᑌᐠ ᒪᒥᔑᑫᒧᐣ.

ᒋᑭᑫᑕᒪᐣ: ᑲᑭᔑ ᓇᑐᑕᒪᑫ ᐃᒪ ᐅᐣᑌᕑᐃᔪ ᐅᓇᑯᓂᑫᐃᐧᑲᒥᑯᐠ ᓇᑕᐁᐧᑕᒪᐣ ᐅᓇᔓᐊᐧᓂᑯ 

ᑭᐁᐧᒣᒋᑲᒋᑫᐃᐧᓂᐠ ᐃᒪ LECA ᑲᑭᐅᒋ ᐊᓀᐧᒋᑲᑌᐠ ᑭᒪᒥᔑᑫᒧᐣ ᐁᒪᐧᔦ 30 ᑕᓱᑯᐣ ᑲᑭᐅᑎᓯᑯᔭᐣ 

LECA ᐅᑐᓀᑕᒧᐃᐧᐣ. (ᐃᓇᐱᐣ ᐸᑫᐱᐦᐃᑲᐣ 2.F.8 (ᐸᑭᑭᓂᑲᐣ 42) ᑭᔭᐱᐨ ᑫᑯᐣ ᐃᐧᑭᑫᑕᒪᐣ.)

LECA ᑲᑭᐃᑭᑐᐨ ᐸᑲᐣ ᒋᐅᒋᒣᒋᑲᒋᑲᓂᐊᐧᐠ

ᑭᐡᐱᐣ LECA ᐊᓀᐧᑕᐠ ᑭᒪᒥᔑᑫᒧᐣ ᐃᐁᐧ ᐅᒋ ᑲᒪᒥᔑᑫᐣᑕᒪᐣ ᓇᐊᐧᐨ ᐁᐧᑎ ᐸᑲᐣ ᐅᒣᒋᑲᒋᑫᐠ ᑲᐧᔭᐠ 

ᐅᑕᑭᔭᓄᑲᑕᓇᐊᐧ ᒋᒪᒥᓇᐧᑐᐊᐧᐨ, ᐁᑲᐧ ᑕᐡ ᐊᒥᐁᐧᑎ ᑫᔑᐸᑭᑎᓇᐠ ᑭᒪᒥᔑᑫᒧᓂ. 

ᐊᑎᑲ, ᑭᐡᐱᐣ ᐃᔑᒪᒥᔑᑫᒧᔭᐣ ᐃᒪ LECA ᐃᐁᐧ ᐁᑭᐃᓯᓭᐠ ᑭᒋᐃᓇᐱᓇᓂᑯᐃᐧᐣ, ᓂᐳᐃᐧᐣ, 
ᐱᔑᐧᑲᒋᑐᑕᑫᐃᐧᐣ ᓇᐣᑕ ᐸᐢᑭᓯᑲᐣ ᐁᑭᔭᐸᑕᐠ, ᐃᒪ LECA ᑕᐃᑭᑐ ᒋᔑᐃᐧᒋᑌᐠ ᒪᒥᔑᑫᒧᐣ 

ᐃᒪ ᔑᒪᑲᓂᔑᐃᐧ ᐊᓄᑭᐃᐧᐣ ᒣᒋᑲᒋᑫᐃᐧᐣ ᐊᓄᑭᐃᐧᐣ. ᑭᐡᐱᐣ ᐃᔑᒪᒥᔑᑫᒧᔭᐣ LECA ᐃᐁᐧ 
ᐅᒋ ᐅᓇᔓᐁᐧᐃᐧ ᐅᓇᒋᑫᐃᐧᐣ ᓇᐣᑕ ᑲᑭᔑᐱᑯᓂᑫᐊᐧᐨ ᔑᒪᑲᓂᔑᐃᐧ ᐅᑕᐱᑕᒪᑫᐠ, LECA 
ᐅᑲᐃᔑᐸᑭᑎᓇᐣ ᑭᒪᒥᔑᑫᒧᐣ ᐁᐧᑎ ᑭᒋᔑᒪᑲᓂᔑᐃᐧ ᓇᓇᑕᐃᐧᑭᑫᒋᑫ. 

LECA ᓇᓇᑲᒋᒋᑫᐃᐧᓇᐣ ᒪᒪᐊᐧᑭᒋᑫᐃᐧᓇᐣ:
	• ᓇᐣᑕ 94% ᑲᑭᓇ ᑲᐱᐸᑭᑎᓂᑲᑌᑭᐣ ᒪᒥᔑᑫᒧᓇᐣ ᐊᓂᔑ ᐸᑭᑎᓂᑲᑌᐊᐧᐣ ᐁᓇᓇᑲᒋᒋᑲᑌᑭᐣ

	• ᓇᐣᑕ 28% ᑲᑭᓇ ᑲᐱᐸᑭᑎᓂᑲᑌᑭᐣ 

ᒪᒥᔑᑫᒧᓇᐣ ᐅᑕᐱᓂᑲᑌᐊᐧᐣ.

	• ᓇᐣᑕ 72% ᑲᑭᓇ ᑲᐱᐸᑭᑎᓂᑲᑌᑭᐣ 

ᒪᒥᔑᑫᒧᓇᐣ ᑭᐊᓀᐧᒋᑲᑌᐊᐧᐣ. 

	• ᓇᐣᑕ 65% ᑭᐊᓀᐧᒋᑲᑌᐊᐧᐣ ᐁᐧᓴ 

ᐁᑲ ᐁᑌᐱᓭᐃᐧᓇᑲᐧᑭᐣ ᒪᒪᐃᐧ 

ᑲᓇᐊᐧᐸᒋᑫᑕᒪᑫᐃᐧᐣ

	• ᓇᐣᑕ 17% ᑭᐊᓀᐧᒋᑲᑌᐊᐧᐣ ᐁᑲ 

ᐁᑭᒋᑫᑯᓄᐊᐧᐠ (ᒪᒥᔑᑫᒧᐣ) ᓇᐣᑕ 

ᒥᑯᐡᑲᒋᐦᐃᐁᐧᐃᐧᓂᐠ (ᑲᒪᒥᔑᑫᒧᐨ)

	• ᑯᑕᑭᔭᐣ ᒪᒥᔑᑫᒧᓇᐣ (ᓇᐣᑕ 18%) ᑭᐊᓀᐧᒋᑲᑌᐊᐧᐣ ᓇᐊᐧᐨ ᐸᑲᐣ ᒋᑭᐅᒋ ᒥᓇᐧᒋᑲᑌᑲᐧᐸᐣ 

ᓇᐣᑕ ᒥᓇ ᑲᒪᒥᔑᑫᒧᐨ ᑲᐃᐧᐣ ᒋᑎᐱᓭᐨ ᒋᐅᑕᐱᓂᑲᑌᓂᐠ ᑲᐃᓇᑌᐠ “ᒪᒪᐤ ᐊᓂᑫ 
ᐃᐧᒋᐦᐃᑯᐃᐧᐣ” (ᐊᐃᐧᔭ ᐁᑲ ᑫᒋᐊᐧᐠ ᑲᑭᐅᒋᒥᑲᐧᐦᐅᑯᐨ ᐃᓯᓭᐃᐧᓂᐠ ᑲᐅᒋ ᒪᒥᔑᑫᑕᒪᐊᐧᐨ 

ᐊᐃᐧᔭᐣ ᔕᑯᐨ ᑲᐃᐧᐣ ᒋᓇᑌᓂᐠ ᐃᐁᐧ ᒋᑐᑕᐠ) ᓇᐣᑕ ᐁᑭᐸᐧᑕᐃᐧ ᐸᑭᑎᓇᐠ ᐅᒪᒥᔑᑫᒧᐣ. 

ᐊᐸᒋᒋᑲᓇᐣ: https://stats.leca.ca/?year=2024  ᒥᓇ 2024-2025 LECA ᐯᔑᑯᔭᑭ 

ᑎᐸᒋᒧᐃᐧᐣ 

E. ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᐣ ᒣᑲᐧᐨ ᒪᒥᔑᑫᒧᓇᐣ 
ᑲᐱᒪᓄᑲᑌᑭᐣ
ᑭᐣ ᒥᓇ ᐸᑲᐣ ᑲᐱᑭᓯ ᐱᒧᒋᑫᐊᐧᐨ ᑲᐅᓀᑕᓇᐊᐧ ᑫᐅᒋ ᒥᓇᐧᒋᑲᑌᐠ ᑭᒪᒥᔑᑫᒧᐣ ᐁᑲ ᒣᒋᑲᒋᑫᐃᐧᐣ 

ᑲᔭᐸᑕᐠ ᐱᑯ ᐊᐱ ᒣᑲᐧᐨ ᐱᒪᓄᑲᑌᐠ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ. ᐅᐁᐧ 

ᐅᑕᐱᓂᑫᐃᐧᐣ ᑲᑕᐃᐧᓇᒪᑯᐣ, ᐊᐁᐧ ᔑᒪᑲᓂᐡ ᑲᑭᒪᒥᔑᒪᐨ ᒥᓇ ᐃᒪ ᑲᑕᓇᓄᑭᐨ ᒋᐅᒋ ᐃᐧᒋᐦᐃᑎᔦᐠ 

ᒋᒥᓇᐧᑕᒪᑎᔦᐠ. ᑭᐡᐱᐣ ᑲᐅᒋ ᐃᐧᒋᐦᐃᑎᔦᐠ ᐁᑲ ᑭᓇᑯᒥᑎᔦᐠ

▶ �ᐃᒪ ᒥᓇ ᐃᓇᐱᐣ ᑲᒪᓯᓇᐦᐃᑲᑌᐠ “ᐊᓂᐣ ᐁᔑᐸᑲᓂᓭᑭᐣ ᐅᓀᐧᓂᐊᐧᐣ ᑲᐅᑕᐱᓂᑲᑌᐠ 

ᑲᑫᐧᑌᐧᐃᐧᐣ, ᓂᔭᑲᓇ ᒥᓇᐧᒋᑫᐃᐧᐣ, ᒥᓇ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ?”, ᐃᒪ 
ᐸᑭᑭᓂᑲᐣ 14. 

https://stats.leca.ca/?year=2024
https://leca.ca/wp-content/uploads/ENGLISH-2024-25-LECA-Annual-Report-1.pdf
https://leca.ca/wp-content/uploads/ENGLISH-2024-25-LECA-Annual-Report-1.pdf

ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ ᑲᐱᒪᓄᑲᑌᐠ

ᑭᐡᐱᐣ ᑭᐣ, ᐊᐁᐧ ᔑᒪᑲᓂᐡ ᑲᒪᒥᔑᒪᐨ ᒥᓇ ᔑᒪᑲᓂᐡ ᐅᑐᑭᒪᒪᐣ ᓇᑯᒥᑎᔦᐠ ᒋᔭᐸᒋᑐᔦᐠ 

ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ,  ᑲᓇᑭᐡᑲᐊᐧᐊᐧ ᑲᓇᑐᑕᑫᐨ. ᒥᐦᐊᐁᐧ ᑲᓂᑕ ᓂᑲᓂᐡᑲᒪᑫᐨ ᐃᒪ 

ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᒣᒋᑲᐦᐃᑕᐧ ᔑᒪᑲᓂᔑᐃᐧ ᐅᑕᓄᑭᐠ ᑲᒪᒥᔑᒥᑕᐧ. ᑲᓇᑐᑕᑫᐨ ᒥᓇ 

ᑕᑭᐃᓇᐸᑎᓯ ᒋᒪᒥᓇᐧᑕᒪᑫᐨ, ᒋᐯᔑᑯᔭᐨ ᐃᒪ ᒋᐅᒋ ᒪᒥᓄᐱᒋᑫᑕᒪᑫᐨ ᑕᐱᐡᑯᐨ ᑲᓇᑭᐡᑲᑐᐊᐧᐨ ᐁᑲ 

ᑲᔑᓇᐦᐊᐸᒥᑐᐊᐧᐨ.  

ᑭᐡᐱᐣ ᓇᑕᐁᐧᑕᒪᐣ ᒥᓇᐧᑕᒪᑫᐃᐧᐣ ᐁᑲ ᐁᐃᐧᔭᐸᒋᑐᔭᐣ ᒣᒋᑲᒋᑫᐃᐧᐣ ᒥᐡᑲᐧᐨ ᒋᐊᐸᒋᐦᐊᐨ ᑲᓇᑐᑕᑫᐨ, 

ᐊᔭᒥᐦᐃ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA ᓇᐣᑕ ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ 
ᔑᒪᑲᓂᐡ ᑲᑕᓇᓄᑭᐨ ᑲᒪᒥᔑᒪᐨ.  

ᑲᑕᓀᑕᒥᐦᐃᐁᐧᒪᑲᑭᐣ ᒥᓇᐧᒋᑫᐃᐧ ᑫᑯᓇᐣ

ᑭᐡᐱᐣ ᑕᓀᑕᒥᐦᐃᑯᐊᐧᓀᐣ ᑫᑯᓇᐣ ᐁᑲ ᒋᐅᒋᓇᐦᐃᓭᐠ ᒣᑲᐧᐨ ᑲᐱᒥᔭᓄᑲᑕᒣᐠ ᒥᓇᐧᑕᒪᑐᐃᐧᐣ, 

ᑲᑭᐃᐧᐣᑕᐣ ᑲᑕᓀᑕᒥᐦᐃᑯᔭᐣ ᐃᓀᐧᓂᐊᐧᐣ ᒋᐊᔭᒥᐦᐊᐨ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA ᓇᐣᑕ 
ᔑᒪᑲᓂᔑᐃᐧᑭᒪ ᐁᑲᐧ ᒋᓇᑐᑕᒪᑫᔭᐣ ᐅᒪ ᐃᓀᑫ ᒋᔑᐃᐧᒋᐦᐃᑯᔭᐣ.  

ᐊᑎᑲ ᑐᑲᐣ, ᑲᑭᓇᑐᑕᒪᑫ ᒋᔑᓇᑭᐡᑲᑎᔦᐠ ᓇᐊᐧᐨ ᒋᐅᒋᓇᐦᐁᐣᑕᒪᐣ, ᓇᐣᑕ ᑭᐊᐧᑯᒪᑲᐣ ᒋᐃᐧᒋᐃᐧᐠ.

ᑲᑭᓇ ᐃᒪ ᑲᑕᑭᐧᐊᐧᐨ ᓇᑕᐁᐧᑕᑯᓯᐊᐧᐨ ᒋᓇᑯᒧᐊᐧᐨ ᒋᐅᑕᐱᓇᒧᐊᐧᐨ ᐁᑲ ᒣᒋᑲᒋᑫᐃᐧᐣ 

ᑲᔭᐸᑕᐠ ᒥᓇᐧᒋᑫᐃᐧᓂᐠ ᑲᐊᓄᑲᑌᐠ ᒥᓇ ᒋᒪᓯᓇᐦᐅᑎᓱᐊᐧᐨ ᓇᑯᒥᑐᐃᐧᓂ ᐊᐱ ᐃᐡᑲᐧᑭᔑᑐᐊᐧᐨ 

ᐅᒥᓇᐧᑕᒪᑐᐃᐧᓂᐊᐧ.  

ᐅᐁᐧ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ ᐃᓀᒋᑲᑌ ᒋᐱᒥᑲᒧᐊᐧᐨ ᑲᐃᐧᐣ ᐊᐊᐧᔑᒣ 

30 ᑕᓱᑯᐣ ᔕᑯᐨ ᐅᑲᑭ ᐱᒥᑲᓇᐊᐧ ᐊᑯᓇᐠ 45 ᑕᓱᑯᐣ ᑭᐡᐱᐣ ᔕᐳᓂᑲᑌᐠ ᒋᓇᐣᑭᓂᑲᑌᐠ.

ᑭᐡᐱᐣ ᓇᑯᒥᑎᔦᐠ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒣᑲᐧᐨ ᐱᒥᑲᒣᐠ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ 

ᒥᓇᐧᒋᑫᐃᐧᓂᐠ, ᐃᒪ LECA ᑕᐅᒋ ᑭᐁᐧ ᓇᓇᑲᑕᐊᐧᐸᒋᑲᑌ. ᑭᐡᐱᐣ ᐁᑲ LECA ᐁᑲ ᔕᐳᓇᐠ 

ᒥᓇᐧᑕᒪᑫᐃᐧ ᓇᑯᒥᑐᐃᐧᓂ ᓇᐣᑕ ᑭᐡᐱᐣ ᑭᐣ ᒥᓇ ᑯᑕᑭᔭᐣ ᑲᐅᒋᐱᑭᓯᓄᐊᐧᐨ ᐁᑲ ᐁᑭᓇᑯᒥᑎᔦᐠ, 

ᑭᒪᒥᔑᑫᒧ ᒣᒋᑲᒋᑫᐃᐧᐣ ᑕᒥᐱᔭᓄᑲᑌ. ᑭᐡᐱᐣ LECA ᔕᐳᓇᐠ ᒥᓇᐧᑕᒪᑫᐃᐧ ᑲᑭᓇ ᓇᑯᒥᑐᐃᐧ 

ᒪᓯᓇᐦᐅᑎᓱᓇᐣ, ᑭᒪᒥᔑᑫᒧᐣ ᑕᑭᐸᐦᐃᑲᑌ.

ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᐣ ᒪᒪᐊᐧᑭᒋᑫᐃᐧᓇᐣ

	• ᓇᐣᑕ 14% ᑲᑭᓇᓇᑲᒋᒋᑲᑌᑭᐣ 

ᒪᒥᔑᑫᒧᓇᐣ ᑭᒥᓇᐧᒋᑲᑌᐊᐧᐣ ᐁᑲ 

ᒣᒋᑲᒋᑫᐃᐧᐣ ᑲᑭᔭᐸᑕᐠ ᒣᑲᐧᐨ ᑲᑭᔭᓂ 

ᐸᑭᑎᓂᑲᑌᑭᐣ ᒣᒋᑲᒋᑫᐃᐧᓂᐠ

	• ᐅᐁᐧ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ 

ᒥᓇᐧᒋᑫᐃᐧᐣ ᑲᐅᒋᐊᓄᑲᑌᐠ ᑲᐃᐧᐣ ᑕᓴᐧ 

ᒋᑭᐊᓄᑭᒪᑲᐠ ᐊᐁᐧ ᔑᒪᑲᓂᐡ ᑲᑭᒪᒥᔑᒪᐨ 

ᒋᓂᓴᑭᒪᑲᓄᐨ ᐅᑕᓄᑭᐃᐧᓂᐠ ᓇᐣᑕ 

ᒋᐸᑭᑎᓇᑲᓄᐠ ᐅᑕᓄᑭᐃᐧᓂᐠ

ᐊᐸᒋᒋᑲᐣ: 2024-2025 LECA ᐯᔑᑯᔭᑭ ᑎᐸᒋᒧᐃᐧᐣ

https://leca.ca/wp-content/uploads/ENGLISH-2024-25-LECA-Annual-Report-1.pdf

ᑫᑭᔑᑌᐱᓂᑫᒪᑲᑭᐣ ᑫᑯᓇᐣ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ

ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ ᑲᓇᑕᐁᐧᑕᑯᐢ ᒋᐅᓇᑕᒪᑎᔦᐠ ᔑᒪᑲᓂᐡ ᑲᒪᒥᔑᒪᐨ ᒥᓇ 

ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑕᓇᓄᑭᐨ. ᑫᓂᔑᑌᐱᓂᑫᔦᐠ ᑕᐡ ᐊᓂᐣ ᑲᑭᔑᐅᓇᑕᒪᑎᔦᐠ. ᐅᓀᐧᓂᐊᐧᐣ 

ᑕᑭᐃᔑᓇᑲᐧᓄᐣ ᒥᓇᐧᑕᒪᑫᐃᐧᓇᐣ ᑲᓂᐊᐧᐃᐧᒋᑲᑌᑭᐣ:

	• ᔑᒪᑲᓂᐡ ᒋᐸᑭᑎᓇᐠ ᐅᒥᒋᓇᐁᐧᓯᐃᐧᐣ ᑲᑭᔑᐊᐧᓂᑐᑕᑫᐨ. 

	• ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᐅᒋᑕᒪᑯᐠ ᐸᔭᑌᐃᐧᑕᒪᑫᐃᐧᓇᐣ.

	• ᔑᒪᑲᓂᔑᐃᐧ ᐊᓄᑭᐃᐧᓂᐠ ᐅᑲᔭᐣᒋᑐᐣ ᓇᐣᑕ ᐅᑲᐸᔭᑌ ᐃᐧᐣᑕᐣ ᐅᑐᓇᔓᐁᐧᐃᐧᐣ ᐁᑲ ᒥᓇᐊᐧ 

ᒋᓯᓭᓂᐠ ᐊᓂᓂᑲᐣ.  

	• ᔑᒪᑲᓂᐡ ᑕᒥᓇᑲᓄ ᒋᑭᑭᓄᒪᐊᐧᑲᓄᐨ ᓇᐣᑕ ᒪᒥᓄᒥᐁᐧᐃᐧ ᐃᐧᒋᐦᐃᐁᐧᐃᐣ ᑕᒥᓇᑲᓄ. 

	• ᔑᒪᑲᓂᐡ ᑕᐸᑭᑎᓇᑲᓄ ᐅᑕᓄᑭᐃᐧᓂᐠ ᐁᑲ ᒥᓇ ᒋᑎᐸᐦᐊᒪᐊᐧᑲᓄᐨ.

	• ᔑᒪᑲᓂᐡ ᑕᑭᐡᑭᓇᒪᐊᐧᑲᓄ ᐅᑎᐸᐦᐊᒪᑯᐃᐧᐣ ᓇᐣᑕ ᐱᓇᒪ ᑕᐸᑭᑎᓇᑲᓄ ᐅᑕᓄᑭᐃᐧᓂᐠ.

	• ᔑᒪᑲᓂᐡ ᑕᒥᓇᑲᓄ ᐊᔭᑲᐧᒥᒥᐁᐧᐃᐧᓂ.

ᐃᐧᐳᓂᑐᔭᐣ ᑲᐃᐧᔭᐸᒋᑐᔭᐸᐣ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ

ᑲᑭᐳᓂᑐᐣ ᑲᐃᐧᔭᐸᒋᑐᔭᐸᐣ ᐃᒪ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ ᐁᑲᐧ ᐊᐱᐣ 

ᒋᐊᐸᒋᑐᔭᐣ ᒪᒥᔑᑫᒧ ᒣᒋᑲᒋᑫᐃᐧᐣ ᑲᐅᒋᐊᓄᑲᑌᐠ ᐱᑯ ᐊᐱ ᐁᑲ ᐁᑭᐅᒋ ᑲᐡᑭᑐᔦᐠ ᒋᓇᑯᒥᑎᔦᐠ. 

ᑭᐡᐱᐣ ᑭᐣ ᒥᓇ ᑲᑭᒪᒥᔑᒪᐨ ᑲᐊᔭᒥᑕᒪᑯᐨ ᐁᔭᓇᑭᓇᑯᒥᑐᔦᑭᐸᐣ, ᑲᑭᑐᑕᐣ ᒋᐳᓂᑐᔭᐣ ᑭᐸᑭᑎᓂᑎᓱᐣ 

ᑲᑭᐃᓀᑕᒪᐸᐣ ᒋᐅᒋᒥᓇᐧᑕᒪᑯᔭᐣ ᓇᐣᑕ 12 ᑕᓱᑯᐣ ᐊᐱᐣ ᑲᑭᓇᑯᒥᑎᔦᑭᐸᐣ, ᐁᑲᐧ ᐃᔑᓂᑲᑌ ᐅᐁᐧ  

“ᒋᐱᐦᐅᓇᓂᐊᐧᐠ ᑫᔭᓂᓀᒋᑲᑌᑫᐧᐣ”. ᑲᑭᐳᓂᑐᐣ ᑭᐸᑭᑎᓂᑎᓱᐣ ᒋᐃᐧᐣᑕᒪᐊᐧᐨ ᒪᒥᔑᑫᒧᐣ ᑲᓂᑲᓂᐡᑲᐠ 

ᐃᒪ LECA ᐁᑭᑫᐧᑫᐣᑕᒪᐣ ᒥᓇ ᐁᑲ ᐊᐱᐣ ᐁᓇᑕᐁᐧᑕᒪᐣ ᒋᔭᐸᒋᑐᔭᐣ ᐁᑲ ᑲᔭᐸᑕᐠ ᒣᒋᑲᒋᑫᐃᐧᐣ.

ᒪᒥᓇᐧᑕᒪᑫᐃᐧᐣ

ᑭᐡᐱᐣ ᑭᐣ ᒥᓇ ᑲᑭᒪᒥᔑᒪᐨ ᑲᐊᔭᒥᑕᒪᑯᐨ ᓇᑕᐁᐧᑕᒣᐠ ᐁᑲ ᒣᒋᑲᒋᑫᐃᐧᓂᐠ ᒋᔑᐸᑭᑎᓂᑲᑌᐠ 

ᑭᒥᓇᐧᑕᒪᑯᐃᐧᐣ ᐁᑲᐧ ᑕᐡ ᐁᑲ ᐁᑭᐃᐧᒋ ᐃᓀᑕᒧᒥᑎᔦᐠ ᐁᔭᓇᑭᐃᐧᒋᐦᐃᑯᔦᐠ ᑲᓇᑐᑕᑫᐨ ᑲᐅᒋ 

ᐊᓄᑭᑕᒪᑫᐨ ᔑᒪᑲᓂᔑᐃᐧ ᐊᓄᑭᐃᐧᓂᐠ, ᓇᑐᑕᒪᑫᐣ ᒋᐊᐸᑎᓯᐨ ᐅᒪᒥᓇᐧᑕᒪᑫ. ᐃᒪ ᑕᐡ LECA 
ᐅᑲᐅᐣᑎᓇᐣ ᐅᑕᓄᑭᓇᑲᓇᐣ ᓇᐣᑕ ᐊᑲᐧᒋᐠ ᐅᑲᐅᒋᐊᓄᑭᐦᐊᐣ.  

ᒋᑭᑫᑕᒪᐣ: ᑭᐡᐱᐣ ᓇᑯᒥᑎᔦᐠ ᒥᓇ ᒪᓯᓇᐦᐅᑎᓱᔦᐠ ᑲᑭᐅᒋ ᐃᐧᒋᐦᐃᑯᔦᐠ ᒪᒥᓇᐧᑕᒪᑫᐃᐧᓂᐠ, 

ᑲᐃᐧᐣ ᑕᔭᐸᑕᐣ “ᒋᐱᓂᐦᐅᓇᓂᐊᐧᐠ ᑫᔭᓂᓀᒋᑲᑌᑫᐧᐣ”. ᒥᑕᐡ ᐅᐁᐧ ᑲᐃᒋᑲᑌᐠ ᑲᐃᐧᐣ ᑲᑭᐳᓂᑐᓯᐣ 
ᑲᑭᒪᓯᓇᐦᐅᑎᓱᔭᐣ ᑭᓇᑯᒥᑐᐃᐧᐣ.  

F. ᒣᒋᑲᒋᑫᐃᐧᐣ
ᐊᐱ ᐃᒪ LECA ᐃᐡᑲᐧ ᓇᓇᑲᒋᑐᐊᐧᐨ ᒪᒥᔑᑫᒧᐣ, ᐊᒥ ᐁᑲᐧ ᑫᒣᒋᑲᒋᑲᑌᐠ. ᒣᒋᑲᒋᑫᐃᐧᐣ ᐃᓇᓄᑲᑌ 

ᐁᒪᐊᐧᑐᓂᑲᑌᑭᐣ ᓇᓇᑐᑭᑫᒋᑲᓇᐣ ᒥᓇ ᐊᓂᐣ ᑲᑭᐃᓯᓭᐠ ᒋᐅᒋ ᑭᑫᒋᑲᑌᐠ ᑲᒪᒥᔑᒥᐨ ᔑᒪᑲᓂᐡ 

ᑭᐡᐱᐣ ᑲᐱᑯᓇᒧᑫᐧᐣ ᐅᑕᓄᑭᐃᐧᐣ, ᐃᐁᐧ ᑲᐃᔑ ᐊᐧᐃᐧᐣᒋᑲᑌᐠ ᔑᒪᑲᓂᐡ ᑲᑭᐱᑯᓂᑫᐨ ᐅᑕᓄᑭᐃᐧᓂᐠ.

ᐊᒥ ᐁᓂᑕᑐᑕᒧᐊᐧᐨ ᑭᒪᒥᔑᑫᒧᐣ ᒋᔑᓂᔕᐦᐊᒧᐊᐧᐨ ᐃᒪ ᔑᒪᑲᓂᐡ ᑲᑕᓇᓄᑭᐨ 

ᔑᒪᑲᓂᔑᐃᐧᑲᒥᑯᐠ ᐅᐁᐧ ᑲᐃᐧᒣᒋᑲᒋᑲᑌᐠ. ᐁᐡᑲᑦ ᐁᑕ ᐃᓯᓭ ᐃᒪ LECA ᒪᐡᑯᐨ ᐃᐧᓇᐊᐧ 
ᐅᑲᒣᒋᑲᑐᓇᐊᐧ ᑭᒪᒥᔑᑫᒧᐣ ᓇᐣᑕ ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒋᑕᔑᒣᒋᑲᒋᑲᑌᐠ. ᑭᒪᒥᔑᑫᒧᐣ 

ᒪᐡᑯᐨ ᑕᐃᔑᐸᑭᑎᓂᑲᑌ ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑭᐡᐱᐣ:

	• ᐅᐁᐧ ᑲᐱᒥ ᓇᓇᑲᑕᐊᐧᐸᑕᒧᐊᐧᐨ ᐊᓄᑭᐃᐧᓇᐣ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐊᐁᐧ 

ᔑᒪᑲᓂᐡ ᑲᑕᓇᓄᑭᐨ ᑲᒪᒥᔑᒪᐨ ᓇᓀᓯᑕᒥᓭᐃᐧᓇᑲᐧᓂᐠ ᐅᑕᓄᑭᐃᐧ ᐃᓇᑭᓱᐃᐧᓂᐠ.

	• ᑲᑭᒪᒥᔑᒪᐨ ᔑᒪᑲᓂᐡ ᒪᐊᐧᐨ ᐃᐡᐸᑭᓱᐨ ᐅᑎᓇᓄᑭᐃᐧᐠ ᒪᐡᑯᐨ ᑕᑭᐅᒋᐊᓂᒪᐣ ᒋᔭᓄᑲᑌᐠ 

ᐅᒣᒋᑲᐦᐃᑯᐃᐧᐣ. 

	• ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA ᐅᑎᓀᑕᐣ ᒋᔑᑲᓇᐊᐧᐸᒋᑲᑌᐠ ᒪᒪᐃᐧ 

ᑲᓇᐊᐧᐸᒋᑫᑕᒪᑫᐃᐧᐣ ᐁᐧᑎ ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒋᐅᒋ ᒣᒋᑲᒋᑲᑌᐠ ᑭᒪᒥᔑᑫᒧᐣ.

ᑲᓂᐅᑕᐱᓂᑲᑌᑭᐣ ᒋᒣᒋᑲᒋᑲᑌᑭᐣ ᒪᒪᐊᐧᑭᒋᑫᐃᐧᓇᐣ 

	• ᓇᐣᑕ 98.1% ᒪᒥᔑᑫᒧᓇᐣ ᑲᑭᐅᑕᐱᓂᑲᑌᑭᐣ ᒋᒣᒋᑲᑌᑭᐣ ᑭᔑᓂᔕᐦᐃᑲᑌᐊᐧᐣ ᐯᔑᑲᐧᐣ 

ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑭᐅᒋ ᐊᓄᑭᐦᐃᐨ ᔑᒪᑲᓂᐡ ᑲᑭᒪᒥᔑᒥᐨ. 

	• ᓇᐣᑕ 1.5% ᒪᒥᔑᑫᒧᓇᐣ 

ᑲᑭᐅᑕᐱᓂᑲᑌᑭᐣ ᑭᔑᓂᔕᐦᐃᑲᑌᐊᐧᐣ 

ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ..

	• ᓇᐣᑕ 0.3% ᒪᒥᔑᑫᒧᓇᐣ 

ᑭᐅᒋᐅᑕᐱᓂᑲᑌᐊᐧᐣ ᐃᒪ LECA.

ᐊᐸᒋᒋᑲᐣ: 2024-2025 LECA ᐯᔑᑯᔭᑭ ᑎᐸᒋᒧᐃᐧᐣ

ᒣᒋᑲᒋᑫᐃᐧᓇᐣ ᒪᒪᐊᐧᑭᒋᑫᐃᐧᓇᐣ

	• ᓇᐣᑕ 41% ᒪᒥᔑᑫᒧᓇᐣ ᑲᑭᒣᒋᑲᒋᑲᑌᑭᐣ ᑲᐃᐧᐣ ᒋᑭᐅᒋ ᒥᑭᑲᑌᐠ ᐁᑭᑐᒋᑲᑌᐠ 

ᐱᑯᓂᑫᐃᐧᐣ.

	• ᓇᐣᑕ 23% ᒪᒥᔑᑫᒧᓇᐣ 

ᐅᑭᑭᐁᐧᐅᑕᐱᓇᐣ ᑲᑭᒪᒥᔑᑫᒧᐨ ᒣᑲᐧᐨ 

ᑲᒣᒋᑲᒋᑲᓄᐊᐧᓂᐠ.

	• ᓇᐣᑕ 25% ᒪᒥᔑᑫᒧᓇᐣ ᑭᒥᓇᐧᒋᑲᑌᐊᐧᐣ 

ᑲᑭᔭᐸᑕᐠ ᓂᔭᑲᓇ ᒥᓇᐧᒋᑫᐃᐧᓂᐠ ᒣᑲᐧᐨ 

ᑲᑭᒣᒋᑲᒋᑲᓂᐊᐧᐠ. 

	• ᓇᐣᑕ 5% ᒪᒥᔑᑫᒧᓇᐣ ᑭᐅᒋ 

ᒥᑭᑲᑌᐊᐧᐣ ᐁᑭᑐᒋᑲᑌᐠ ᐱᑯᓂᑫᐃᐧᐣ.

	• ᓇᐣᑕ 6% ᒪᒥᔑᑫᒧᓇᐣ ᑭᐳᓂᒋᑲᑌᐊᐧᐣ.

ᐊᐸᒋᒋᑲᐣ: https://stats.leca.ca/?year=2024 

https://leca.ca/wp-content/uploads/ENGLISH-2024-25-LECA-Annual-Report-1.pdf
https://stats.leca.ca/?year=2024

ᔑᒪᑲᓂᐡ ᑲᔭᓄᑲᑕᐠ ᒣᒋᑲᒋᑫᐃᐧᓂ

ᑭᐡᐱᐣ ᐃᒪ LECA ᐃᔑᐸᑭᑎᓇᐠ ᑭᒪᒥᔑᑫᒧᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒋᒣᒋᑲᒋᑲᑌᐠ, ᐊᐁᐧ 

ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ (ᑕᐅᒋᑲᓇᐊᐧᐸᒋᑲᑌ ᑲᐅᒋᐸᐸᒥᓯᐨ ᔑᒪᑲᓂᐡ) ᐅᑲᐅᓀᑕᐣ 

ᑫᑐᑕᐠ ᐅᒣᒋᑲᒋᑫᐃᐧᓂᐠ ᒥᓇ ᐅᑲᐅᓇᓴᐣ ᑫᒣᒋᑲᒋᑫᓂᐨ. ᐊᐁᐧ ᑲᑭᐊᓄᓂᐨ ᑕᐅᒋ ᔑᒪᑲᓂᔑᐃᐧ 

ᐊᓄᑭᐃᐧᓂᐠ ᑲᑲᓇᐊᐧᐸᑕᐠ ᑲᐱᒥ ᓇᓇᑲᑕᐊᐧᐸᑕᒧᐊᐧᐨ ᐊᓄᑭᐃᐧᓇᐣ ᐸᑲᐣ ᐅᑐᒋᐊᓄᑲᑕᓇᐊᐧ 

ᑲᒣᒋᑲᑐᐊᐧᐨ ᔑᒪᑲᓂᐡ ᑲᑭᐱᑯᓂᑫᐨ. ᐅᒪ ᑕᐱᐡᑯᐨ ᐅᑐᒋᔭᓄᑲᑕᓇᐊᐧ ᒪᒥᔑᑫᒧᓇᐣ ᒥᓇ ᔑᒪᑲᓂᔑᐃᐧ 

ᐅᓇᔓᐊᐧᓂᑯᐃᐧᓇᐣ ᑐᑲᐣ ᐁᑲ ᑲᐱᒥᓂᔕᐦᐊᒧᐊᐧᐨ ᐅᑕᓄᑭᐦᐃᑯᐃᐧᓂᐊᐧ.

ᐅᒣᒋᑲᒋᑫ ᐅᑲᒪᐊᐧᑐᓇᐣ ᐊᓂᐣ ᑲᑭᐃᓯᓭᐠ ᑲᑭᒪᒥᔑᑫᐣᑕᒪᐣ. ᐅᐁᐧ ᑲᐱᒪᓄᑲᑕᐠ ᑕᐊᐃᔕ 

ᑲᑭᑕᔑᐃᓯᓭᓂᐠ, ᐅᑲ ᑲᑫᐧᒋᒪᐣ ᔑᒪᑲᓂᔕᐣ ᑲᒪᒥᔑᒥᒪᐨ. ᐅᑲᓇᓇᑲᒋᑐᐣ ᔑᒪᑲᓂᐡ ᐅᑎᐸᒋᒧᐣ 

ᑲᒪᒥᔑᒪᐨ ᒥᓇ ᑯᑕᑭᔭᐠ ᔑᒪᑲᓂᔕᐠ ᒥᓇ ᑲᐱᑲᓄᓂᐠ ᒥᓇ ᐊᐃᐧᔭᐠ ᑲᑭᐊᐧᐸᑫᐊᐧᐨ ᑲᑭᐃᓯᓭᔭᐣ. ᑭᐡᐱᐣ 

ᐊᐃᐧᔭ ᑭᑫᓂᒪᐨ ᑲᑭᐊᐧᐸᑫᐨ, ᐃᐧᑕᒪᐤ ᐅᒣᒋᑲᒋᑫ. 

ᐊᐁᐧ ᐅᒣᒋᑲᒋᑫ ᐃᓇᓄᑭ ᐁᓇᓇᑕᐃᐧᑭᑫᑕᐠ ᑲᑌᐯᐧᒪᑲᓂᐠ ᑫᑯᓇᐣ ᒋᑌᐯᐧᓇᑲᐧᓂᐠ ᐱᑯᓂᑫᐃᐧᐣ 

ᐁᑭᑐᒋᑲᑌᐠ ᐃᐁᐧ ᑲᑭᒪᒥᔑᑫᐣᑕᒪᐣ. ᐊᐁᐧ ᔑᒪᑲᓂᔑᐃᐧ ᐅᒣᒋᑲᒋᑫ ᐅᑲ ᑲᑫᐧᑭᔑᑐᐣ ᐅᒣᒋᑲᒋᑫᐃᐧᐣ 

ᐁᒪᐧᔦ 120 ᑕᓱᑯᐣ ᐊᓂᓯᓭᓂ. ᔑᒪᑲᓂᐡ ᑲᐃᐧᐣ ᐃᓇᑲᓄᓯᐣ ᒋᐱᒥᐃᐧᐣᑕᒪᐃᐧᐠ ᑫᑯᓇᐣ ᐸᓂᒪ ᐱᑯ 

ᑭᑭᔑᔭᓄᑲᑌᐠ ᒣᒋᑲᒋᑫᐃᐧᐣ.

ᑫᑯᓀᐣ ᑲᑌᐯᐧᒪᑲᐠ ᑫᑯᐣ ᑲᐃᒋᑲᑌᐠ? 

ᐊᐱ ᒣᒋᑲᒋᑲᑌᐠ ᔑᒪᑲᓂᔑᐃᐧ ᒪᒥᔑᑫᒧᐣ ᐅᐁᐧ “ᑲᑌᐯᐧᒪᑲᓂᐠ ᑫᑯᓇᐣ” ᑲᐃᒋᑲᑌᐠ 
ᒋᑫᒋᓇᐁᐧᑕᐠ ᓇᐣᑕ ᐅᑎᓯᓭᐃᐧᓇᐣ ᐊᐁᐧ ᑲᐊᔭᑲᐧᒥᓯᐨ ᐊᐃᐧᔭ ᐁᑌᐸᑫᐣᑕᐠ ᐱᑯᓂᑫᐃᐧᐣ 

ᐁᑭᑐᒋᑲᑌᐠ. ᐅᐁᐧ ᑕᐡ ᑌᐯᐧᑕᒧᐃᐧᐣ ᑫᒋᐊᐧᐠ ᐁᑭᐃᓇᐱᔑᐠ, ᑲᐃᐧᐣ ᐃᐧᐣ ᐃᒪ ᐁᑭᒧᒋᐃᓀᐣᑕᐠ 

ᓇᐣᑕ ᐁᑭᒧᒋᐃᓇᑐᑕᐠ.

ᐊᐱ ᐃᐡᑲᐧ ᑭᔑᒋᑲᑌᐠ ᒣᒋᑲᒋᑫᐃᐧᐣ, ᐊᐁᐧ ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ 
ᐅᑲᐃᔑᓂᔕᐦᐊᐣ ᐅᒣᒋᑲᒋᑫᐃᐧ ᑎᐸᒋᒧᐃᐧᐣ ᐃᒪ LECA ᒥᓇ ᑫᑭᐣ ᒋᐊᐧᐃᐧᒋᑲᑌᐠ ᑲᑭᔑᒥᑭᑫᐨ 

ᐅᒣᒋᑲᒋᑫᐃᐧᓂᐠ. ᐅᒪ ᑎᐸᒋᒧᐃᐧᓂᐠ ᑕᓂᑭᑭᓇᐊᐧᒋ ᐊᐧᐃᐧᒋᑲᑌᐊᐧᐣ ᑲᑭᔭᓂᓇᓄᑲᑕᑭᐣ ᑲᑭᒣᒋᑲᑐᐨ 

ᑭᒪᒥᔑᑫᒧᐣ, ᑲᑭᔑᒥᑭᑫᐨ ᒥᓇ ᑲᑭᔭᓂᔑᐊᐧᐸᑕᑭᐣ ᑭᐡᐱᐣ ᐱᑯᓂᑫᐃᐧᐣ ᑲᑐᒋᑲᑌᑫᐧᐣ, ᑭᐡᐱᐣ 

ᑭᒪᒥᔑᑫᒧᐣ ᑲᑌᐯᐧᒪᑲᓄᑫᐧᐣ.

ᑭᐡᐱᐣ ᒣᒋᑲᒋᑫᐃᐧᐣ ᑲᑭᒥᑭᑫᒪᑲᓄᑫᐧᐣ ᐁᑲ ᐱᑯᓂᑫᐃᐧᐣ ᐁᑭᐅᒋᑐᒋᑲᑌᐠ, ᐁᑲᐧ ᐁᑲ ᓇᐦᐁᑕᒪᐣ ᐅᐁᐧ, 

ᑲᑭᑲᑫᐧᒋᒪ LECA ᒋᑭᐁᐧ ᐊᓄᑲᑕᐠ ᒣᒋᑲᒋᑫᐃᐧᓂ. ᐃᒪ LECA ᐅᑕᔭᐣ ᒪᐡᑲᐃᐧᓯᐃᐧᐣ ᒋᑭᑐᐨ 
ᐁᑲᐧᔭᑲᐧᑌᓂᐠ ᒣᒋᑲᒋᑫᐃᐧᓂ, ᒋᑭᐊᐣᒋᒋᑲᑌᐠ ᑲᑭᔑ ᑭᔑᔭᓄᑲᑌᐠ, ᓇᐣᑕ ᒋᐅᓇᔓᐊᐧᑕᐠ ᒋᐅᐡᑭ 

ᒣᒋᑲᒋᑲᓂᐊᐧᐠ. ᐃᓇᐱᐣ (ᐸᑭᑭᓂᑲᐣ 38) ᑭᔭᐱᐨ ᐃᐧᑭᑫᑕᒪᐣ.

ᑯᓀᐣ LECA ᐁᑲ ᐁᐅᒋ ᒣᒋᑲᑐᐨ ᑫᑲᐟ ᑲᑭᓇ ᒪᒥᔑᑫᒧᓇᐣ?

ᐅᒪ LECA ᑎᐱᓇᐁᐧ ᐱᒧᓂᑎᓱᒪᑲᐣ ᑲᐱᒥ ᓇᓇᑲᑕᐊᐧᐸᑕᒧᐊᐧᐨ ᐊᓄᑭᐃᐧᓇᐣ ᑭᐅᓇᑌ ᐅᒪ 

ᒋᐅᒋ ᑲᓇᐊᐧᐸᒋᑲᑌᑭᐣ ᒣᒋᑲᒋᑫᐃᐧᓇᐣ, ᔕᑯᐨ ᑲᐃᐧᐣ ᒋᓇᑌᐠ ᑲᑭᓇ ᑫᒋᐊᐧᐠ ᒋᒣᒋᑲᒋᑲᑌᑭᐣ 

ᔑᒪᑲᓂᔑᐃᐧ ᒪᒥᔑᑫᒧᓇᐣ. ᓄᒪᑫ ᑕᔑᑭᑲᑌᐊᐧᐣ, ᐊᐸᒋᒋᑲᓇᐣ ᓇᑕᐁᐧᒋᑲᑌᐊᐧᐣ ᒥᓇ 

ᑲᓇᑲᒋᑐᐊᐧᐨ ᐅᒣᒋᑲᒋᑫᐠ ᓇᑕᐁᐧᑕᑯᓯᐊᐧᐠ, ᑲᐃᐧᐣ ᓇᐱᐨ ᒋᐊᔭᑭᐣ ᐃᒪ LECA ᐱᓀᒋᑫᐃᐧᓂᐠ 
ᐁᑲᐧ ᔑᒪᑲᓂᔑᐃᐧ ᐊᓄᑭᐃᐧᓇᐣ ᐅᑕᔭᐊᐧᐊᐧᐣ ᑲᐱᒥᓇᓇᑲᑕᐊᐧᐸᑕᒧᐊᐧᐨ ᐊᓄᑭᐃᐧᓇᐣ 

ᑲᐊᓄᑲᑕᒧᐊᐧᐨ ᑫᐅᒋ ᒣᒋᑲᐦᐊᐊᐧᐨ ᒥᓇ ᐅᓇᔓᐊᐧᓇᐊᐧᐨ ᑲᑭᒪᒥᔑᒥᑕᐧ ᔑᒪᑲᓂᔕᐠ.

ᓂᒪᒥᔑᑫᒧᐣ ᓇᐦ ᑕᐅᒋ ᒣᒋᑲᒋᑲᑌ ᐃᒪ ᐯᔑᑲᐧᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᔑᒪᑲᓂᐡ 

ᑲᑕᓇᓄᑭᐨ ᑲᑭᒪᒥᔑᒪᐠ?

ᐁᐦᐊ, LECA ᐅᑎᔑᐸᑭᑎᓇᓇᐣ ᒪᒥᔑᑫᒧᓇᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐊᐁᐧ ᔑᒪᑲᓂᐡ 

ᑲᑭᒪᒥᔑᒥᐨ ᑲᑕᓇᓄᑭᐨ ᑭᐡᐱᐣ ᐁᑕ ᑫᑯᓀᐣ ᐅᒋ ᐃᒪ ᐊᓄᑭᐃᐧᓂᐠ ᑲᑭᒪᒥᔑᒪᐨ ᐁᑲ ᐃᒪ 

ᒋᐅᒋᒣᒋᑲᑐᐊᐧᐨ.

ᐊᑎᑲ, ᑭᐡᐱᐣ ᒪᒥᔑᒪᐨ ᔑᒪᑲᓂᔑᐃᐧᑭᒪ, ᐃᒪ LECA ᓇᑕᐁᐧᑕᑯᓯ ᐃᐧᓇᐊᐧ ᒋᑲᓇᐊᐧᐸᑕᒧᐊᐧᐨ 
ᑭᒪᒥᔑᑫᒧᓂ.

ᓂᒪᒥᔑᑫᒧᐣ ᓇᐦ ᐅᑲᐅᒋᔭᓄᑲᑕᐣ ᒣᒋᑲᒋᑫᐃᐧᐣ ᔑᒪᑲᓂᐡ ᐅᑐᑌᒪᐣ ᓇᐣᑕ ᑲᐃᐧᑕᓄᑭᒪᐨ?

ᑭᒪᒥᔑᑫᒧᐣ ᑕᐅᒋᒣᒋᑲᒋᑲᑌ ᐃᒪ ᑲᔭᓄᑭᐨ ᑲᐱᒥ ᓇᓇᑲᑕᐊᐧᐸᑕᒧᐊᐧᐨ ᐊᓄᑭᐃᐧᓇᐣ 

ᐊᓄᑭᐃᐧᓂᐠ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ. ᐊᓇᐃᐧᐣ ᐊᐁᐧ ᑫᒣᒋᑲᒋᑫᐨ ᐃᒪ ᐯᔑᑲᐧᐣ 

ᐁᑕᓇᓄᑭᐨ ᔑᒪᑲᓂᔑᐃᐧ ᐊᓄᑭᐃᐧᓂᐠ, ᐸᐸᑲᐣ ᐃᓇᓄᑭᐃᐧᓇᐣ ᑕᓇᓄᑭᐊᐧᐠ ᑲᑎᐱᓇᐁᐧ 

ᐱᒧᒋᑲᑌᑭᐣ.

ᐊᓂᐣ ᑫᑐᑕᒪᐣ ᑭᐡᐱᐣ ᐃᓀᑕᒪᐣ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐁᑲ ᑲᐧᔭᐠ 

ᐁᔭᓄᑲᑕᒧᐊᐧᐨ ᓂᒪᒥᔑᑫᒧᓂ?

ᑭᐡᐱᐣ ᐃᓀᑕᒪᐣ ᑫᑯᓀᐣ ᐅᒋ ᐃᒪ ᐊᓄᑭᐃᐧᓂᐠ ᑲᑭᔑᒪᒥᔑᑫᒧᔭᐣ ᐁᑲ ᒋᑭᒣᒋᑲᑐᐊᐧᐸᐣ, 

ᑲᑭᑎᐸᒋᒧᑕᐊᐧ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA. ᑭᐡᐱᐣ ᐅᒣᒋᑲᒋᑫ ᑲᑭᐊᓄᑭᐦᐃᐨ ᒋᔭᓄᑲᑕᐠ 
ᑭᒪᒥᔑᑫᒧᐣ ᓇᓀᓯᑕᒥᓭᐃᐧᓇᑲᐧᓂᐠ ᐅᑕᓄᑭᐃᐧ ᐃᓇᑭᓱᐃᐧᓂᐠ, LECA ᑕᐅᒋ ᐅᓇᓴᑲᓄ ᐅᐡᑭ 
ᒣᒋᑲᒋᑫ ᐸᑲᐣ ᑫᒣᒋᑲᒋᑫᐨ.

LECA ᑲᐅᒋ ᐊᓄᑲᑌᐠ ᒣᒋᑲᒋᑫᐃᐧᐣ

ᑭᐡᐱᐣ ᐃᒪ LECA ᐅᒋᐅᓀᒋᑲᑌᐠ ᒋᐅᒋ ᒣᒋᑲᒋᑲᑌᐠ ᑭᒪᒥᔑᑫᒧᐣ LECA ᒪᒥᔑᑫᒧᐣ ᑲᓂᑲᓂᐡᑲᐠ 

ᐅᑲᐅᓇᓴᐣ LECA ᑲᑕᓇᓄᑭᐨ ᐅᒣᒋᑲᒋᑫᐣ. ᐃᒪ LECA ᑲᐃᐧᐣ ᒋᓇᑕᐁᐧᑕᑯᓯᐨ ᒋᐃᐧᑕᒪᐃᐧᐠ 
ᐅᒣᒋᑲᒋᑫᐃᐧᐣ ᐸᓂᒪ ᐱᑯ ᑭᑭᔑᒋᑲᑌᐠ ᒣᒋᑲᒋᑫᐃᐧᐣ, ᔕᑯᐨ ᑲᑲᓄᓂᑯᐠ ᑭᐡᐱᐣ ᓇᑕᐁᐧᑕᒪᐃᐧᑲᐧ ᑫᑯᓂ 

ᑲᐱᒥᒣᒋᑲᑐᐊᐧᐨ.

ᐃᒪ LECA ᓇᐱᐨ ᐸᑭ ᐅᑐᑕᐱᓇᓇᐊᐧ ᒪᒥᔑᑫᒧᓇᐣ ᒋᒣᒋᑲᑐᐊᐧᐨ, ᐁᑲᐧ ᑕᐃᓯᓭ ᐁᑲ ᑫᒋᐊᐧᐠ 

LECA ᒋᔭᓄᑲᑕᒧᐊᐧᐨ ᑭᒪᒥᔑᑫᒧᓂ.

ᐊᓂᐣ ᑕᓯᓇᐧ ᐃᒪ LECA ᐁᒣᒋᑲᑐᐊᐧᐨ ᒪᒥᔑᑫᒧᓇᐣ? 

ᐃᒪ LECA ᐊᐧᐃᐧᑲ ᐅᑐᑕᐱᓇᓇᐣ ᒪᒥᔑᑫᒧᓇᐣ ᒋᒣᒋᑲᑐᐨ. ᐊᑎᑲ, ᒣᑲᐧᐨ ᐊᐱ 2024 LECA 
ᐁᑕ ᐅᑭᐅᑕᐱᓇᓇᐣ ᓇᐣᑕ 0.3% ᑲᑭᐅᑕᐱᓂᑲᑌᑭᐣ ᒪᒥᔑᑫᒧᓇᐣ.  

ᐊᐸᒋᒋᑲᐣ: 2024-2025 LECA ᐯᔑᑯᔭᑭ ᑎᐸᒋᒧᐃᐧᐣ

ᐁᑲᐧ ᐃᒪ LECA ᐁᑕ ᐅᑲᐅᑕᐱᓇᐣ ᑭᒪᒥᔑᑫᒧᐣ ᑭᐡᐱᐣ ᒪᒥᔑᒪᐨ ᔑᒪᑲᓂᔑᐃᐧᑭᒪ, ᐊᓂᑫ 

ᔑᒪᑲᓂᔑᐃᐧᑭᒪ, OPP ᑲᐅᑭᒪᑲᑕᐠ, OPP ᑲᐊᓂᑫ ᐅᑭᒪᑲᑕᐠ ᓇᐣᑕ ᔑᒪᑲᓂᐡ ᑲᑕᓇᓄᑭᐨ 

ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ. ᐃᒪ LECA ᒥᓇ ᐅᑲᔭᓄᑲᑕᐣ ᒪᒥᔑᑫᒧᓂ ᑭᐡᐱᐣ 

ᒪᒥᔑᑫᒧᐣ ᑲᓂᑲᓂᐡᑲᐠ ᐃᓀᑕᐠ ᒪᒪᐃᐧ ᑲᓇᐊᐧᐸᒋᑫᑕᒪᑫᐃᐧᐣ ᐁᓇᑌᓂᐠ ᐃᒪ LECA 
ᒋᔭᓄᑲᑕᐠ ᒪᒥᔑᑫᒧᓂ. 

ᑐᑲᐣ ᐃᓀᐧᓂᐊᐧᐣ ᐊᐱ ᐃᒪ LECA ᒋᐅᑕᐱᓇᐠ ᒪᒥᔑᑫᒧᓂ: 

• �ᐊᐱ ᑲᑭᐃᓇᒋᒥᐨ ᔑᒪᑲᓂᐡ ᐁᑲ ᑲᐧᔭᐠ ᐁᑭᐅᒋ ᒣᒋᑲᑐᐨ ᐱᔑᑲᐧᒋ ᑐᑕᑫᐃᐧᓂ ᓇᐣᑕ ᐁᑲ 

ᐁᑭᑫᑕᑲᐧᐠ ᐊᐃᐧᔭ ᑲᑭᐅᒋᐳᓂᐱᒪᑎᓯᐨ

• �ᐁᑲ ᑲᑭᐅᒋ ᑌᐱᓂᑲᑌᐠ ᑲᐅᒋᐱᒥ ᓇᓇᑲᑕᐊᐧᐸᒋᑲᑌᑭᐣ ᐊᓄᑭᐃᐧᓇᐣ ᐁᑲᐧ ᑕᐡ 
ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒋᔑᐸᑭᑎᓂᑲᑌᐠ ᒪᒥᔑᑫᒧᐣ ᐁᑲ ᐃᐧᐣ ᐃᒪ ᓂᑕᑦ 

ᑲᑭᐅᒋᐊᓄᑲᑌᑭᐸᐣ ᒣᒋᑲᒋᑫᐃᐧᐣ

• �ᐊᐁᐧ ᐅᒪᒥᔑᑫᒧ ᓇᐣᑕ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐁᑭᔑᑲᑫᐧᑌᐊᐧᐨ ᐃᒪ LECA ᒋᐅᒋ 
ᐊᓄᑲᑌᓂᐠ ᒪᒥᔑᑫᒧᓂ ᐁᑲᐧ ᑕᐡ LECA ᑲᐅᑭᒪᐃᐧᐨ ᐃᔑᒥᑲᑭᐣ ᓇᑐᑕᒪᑫᐃᐧᓇᐣ 

ᐁᓇᐦᐃᓇᑲᐧᑭᐣ

• ᐁᐯᑌᓇᑲᐧᓂᑭᐣ ᑫᑯᓀᐣ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐁᑲ ᒋᑭᐅᒋ ᐊᓄᑲᑌᑭᐸᐣ ᒣᒋᑲᒋᑫᐃᐧᐣ

ᐊᐸᒋᒋᑲᐣ: https://leca.ca/wp-content/uploads/FINAL-002-OIPRD-Guideline-
for-Retaining-Complaints.pdf

ᑭᐡᐱᐣ ᐃᒪ LECA ᐅᒋᔭᓄᑲᑌᐠ ᒪᒥᔑᑫᒧᐣ, ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᐅᑲ ᑲᑫᐧᑫᒋᓇᐊᐧᑐᐣ 

ᒋᑭᔑᒋᑲᑌᐠ ᒣᒋᑲᒋᑫᐃᐧᐣ ᐁᒪᐧᔦ 120 ᑕᓱᑯᐣ. ᑭᐡᐱᐣ ᐃᒪ LECA ᐁᑲ ᑭᑲᐡᑭᒋᑲᑌᐠ 
ᒋᑭᔑᔭᓄᑲᑌᐠ ᒪᒥᔑᑫᒧᐣ ᐁᒪᐧᔦ 120 ᑕᓱᑯᐣ, ᐊᐁᐧ ᒪᒥᔑᑫᒧᐣ ᑲᓂᑲᓂᐡᑲᐠ ᓇᐣᑕ ᔑᒪᑲᓂᔑᐃᐧᑭᒪ 

ᑲᐃᐧᐣᑕᒪᐃᐧᐠ ᐊᓂᐣ ᐁᓂᔭᐱᑕᓄᑲᑌᐠ ᒣᒋᑲᒋᑫᐃᐧᐣ ᑕᓱ 30 ᑭᔑᑲ ᐊᐱ ᐃᐡᑲᐧᓭᐠ 120 ᑕᓱᑯᐣ 

ᑲᑭᐃᓇᑌᑭᐸᐣ ᒋᔑᑭᔕᓄᑲᑌᐠ.

ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᐣ ᒣᑲᐧᐨ ᑲᒣᒋᑲᒋᑲᓂᐊᐧᐠ

ᒣᑲᐧᐨ ᐊᐱ ᐱᒪᓄᑲᑌᐠ ᒣᒋᑲᒋᑫᐃᐧᐣ, ᑲᑭᓇᑯᑦ ᒋᒥᓇᐧᑕᒪᑯᔭᐣ ᑭᒪᒥᔑᑫᒧᐣ ᐃᒪ ᐃᓀᑫ ᐁᑲ 

ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ. ᑭᐡᐱᐣ ᑭᐣ ᒥᓇ ᔑᒪᑲᓂᐡ ᑲᑭᒪᒥᔑᒪᐨ ᒥᓇ ᔑᒪᑲᓂᔑᐃᐧ 

ᐊᓄᑭᐃᐧᓂᐠ ᓇᑯᒧᐊᐧᐨ ᐅᒪ ᑐᑲᐣ ᒥᓇᐧᒋᑫᐃᐧᓂᐠ, ᑲᒥᓂᑯ ᐅᐁᐧ ᒧᐡᑭᓀᐱᐃᑲᐣ ᒋᒪᓯᓇᐦᐅᑎᓱᔭᐣ. 

https://leca.ca/wp-content/uploads/FINAL-002-OIPRD-Guideline-for-Retaining-Complaints.pdf
https://leca.ca/wp-content/uploads/FINAL-002-OIPRD-Guideline-for-Retaining-Complaints.pdf

ᑭᐡᐱᐣ ᓇᑯᒧᔭᐣ ᒋᔑᑕᑭᐧᔭᐣ ᐃᒪ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ ᒣᑲᐧᐨ ᐊᓄᑲᑌᐠ 

ᒣᒋᑲᒋᑫᐃᐧᐣ, ᐊᐁᐧ ᔑᒪᑲᓂᐡ ᑲᒣᒋᑲᒋᑫᐨ ᓇᐣᑕ LECA ᐅᒣᒋᑲᒋᑫ ᐱᓇᒪ ᐅᑲᑭᐱᑎᓇᓇᐊᐧ 
ᒣᒋᑲᒋᑫᐃᐧᓂ. ᐃᒪ LECAᒋ ᑕᐅᒋ ᓇᓇᑲᒋᒋᑲᑌ ᒥᓇᐧᒋᑫᐃᐧᓂ ᐁᑲᐧ ᐅᑲᑭᐁᐧ ᑲᓇᐊᐧᐸᑕᓇᐊᐧ ᐁᑲ 
ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧ ᓇᑯᒥᑐᐃᐧᐣ. 

ᑲᑭᐃᑭᐟ ᐁᑲ ᑕᐊᐧᐨ ᐁᓇᑕᐁᐧᑕᒪᐣ ᒋᒥᓇᐧᑕᒪᑯᔭᐣ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᑲᑭᓇᑯᒧᔭᐸᐣ 

ᐁᒪᐧᔦ 12 ᑕᓱᑯᐣ ᐊᐱ ᑲᑭ ᓇᑯᒧᔭᐸᐣ, ᐃᐧᑕᒪᐤ ᒪᒥᔑᑫᒧᐣ ᑲᓂᑲᓂᐡᑲᐠ ᐃᒪ LECA ᐁᑲ ᑕᐊᐧᐨ 
ᐁᐃᐧᐊᐸᒋᑐᔭᐣ ᑭᒥᓇᐧᑕᒪᑯᐃᐧᐣ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ. ᑭᐡᐱᐣ ᐃᐧᐳᓂᑐᔭᐣ 

ᐃᒪ ᒥᓇᐧᒋᑫᐃᐧᓂᐠ, ᐁᑲᐧ ᑕᐡ ᐊᐁᐧ ᐅᒣᒋᑲᒋᑫ ᐅᑲᓂᑭᐁᐧ ᒪᑕᓄᑲᑕᐣ ᐅᒣᒋᑲᒋᑫᐃᐧᐣ. 

ᑭᐡᐱᐣ ᑌᐱᓇᒣᐠ ᐁᑲ ᒣᒋᑲᒋᑲᒋᑫᐃᐧᐣ ᑲᔭᐸᑕᐠ ᒣᒋᑲᒋᑫᐃᐧᓂᐠ ᓇᑯᒥᑐᐃᐧᐣ ᐊᐁᐧ ᔑᒪᑲᓂᐡ 

ᑲᑭᒪᒥᔑᒪᐨ ᐊᔑᐨ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑕᓇᓄᑭᐨ ᒥᓇ ᒋᒪᓯᓇᐦᐅᑎᓱᔦᐠ ᐅᐁᐧ ᐁᐃᐧᔭᐸᒋᑐᔦᐠ 

ᑭᓇᐊᐧ ᔑᒪᑲᓂᐡ, ᐊᒥ ᑫᔑᑭᐸᐦᐃᑲᑌᐠ ᑭᒪᒥᔑᑫᒧᐣ. ᑲᐃᐧᐣ ᐊᐊᐧᔑᒣ ᒥᓇᐊᐧ ᑲᑭᒪᒥᔑᑫᐣᑕᓯᐣ ᐅᐁᐧ 

ᐃᓯᓭᐃᐧᐣ ᐃᒪ LECA.

LECA ᑲᐃᔑᑲᐡᑭᐦᐅᒪᑲᐠ ᒋᐳᓂᑐᐨ ᐅᒣᒋᑲᒋᑫᐃᐧᐣ ᑭᐡᐱᐣ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ 
ᐅᒋᓭᓂᐠ ᒋᑭᑐᑕᑭᐸᐣ 

LECA ᐅᑲᑭᐳᓂᑐᐣ ᐅᒣᒋᑲᒋᑫᐃᐧᐣ ᐱᑯ ᐊᐱ ᓇᐣᑕ ᐅᑲᑭ ᑲᑫᐧᒋᒪᐣ ᔑᒪᑲᓂᔑᐃᐧᑭᒪᐣ ᓇᐣᑕ 

OPP ᑲᐅᑭᒪᑲᑕᐠ ᒋᐳᓂᒋᑲᑌᐠ ᒣᒋᑲᒋᑫᐃᐧᐣ ᑭᐡᐱᐣ LECA ᐃᔑᐅᓀᑕᐠ ᐃᒪ ᐁᐅᒋᓭᓂᐠ ᒪᒪᐃᐧ 

ᑲᓇᐊᐧᐸᒋᑫᑕᒪᑫᐃᐧᐣ ᒋᐅᒋ ᐳᓂᒋᑲᑌᐠ ᒣᒋᑲᒋᑫᐃᐧᐣ. LECA ᑕᐃᔑᓂᔕᐦᐊᒪᑫ ᑎᐸᒋᒧᐃᐧᐣ 

ᒋᐃᐧᐣᑕᒪᑫᐨ ᑫᑯᓀᐣ ᑲᑭᐅᒋᐳᓂᒋᑲᑌᐠ ᒣᒋᑲᒋᑫᐃᐧᐣ.  

ᑭᒪᒥᔑᑫᒧᐃᐧᐣ ᑕᑭᐸᐦᐃᑲᑌ.

ᑭᐡᐱᐣ LECA ᐅᐣᒋᓄᑌᐳᓂᑐᐨ ᑲᒣᒋᑲᒋᑲᑌᐠ ᑭᒪᒥᔑᑫᒧᐣ ᐃᐁᐧ ᐅᒋ ᒪᒪᐃᐧ 

ᑲᓇᐊᐧᐸᒋᑫᑕᒪᑫᐃᐧᐣ, ᑭᒪᒥᔑᑫᒧᐣ ᑕᑭᐸᐦᐃᑲᑌ. ᑲᐃᐧᐣ ᐊᐊᐧᔑᒣ ᒥᓇᐊᐧ ᑲᑭᒪᒥᔑᑫᐣᑕᓯᐣ ᐅᐁᐧ 

ᐃᓯᓭᐃᐧᐣ ᐃᒪ LECA.

ᑲᑭᔑᒧᐡᑭᓀᐱᐦᐃᑫ ᒋᔭᐸᑕᐠ ᐅᓇᔓᐊᐧᓂᑯ ᒣᒋᑲᒋᑫᐃᐧᐣ ᐁᒪᐧᔦ 30 ᑕᓱᑯᐣ ᐊᓭᐧᓭᐠ ᐊᐱ 

ᑲᑭᐅᑎᓯᑯᔭᐣ ᑎᐸᒋᒧᐃᐧᐣ.   

ᐊᓂᐣ ᑫᐃᓯᓭᐠ ᑭᐡᐱᐣ ᐊᐁᐧ ᔑᒪᑲᓂᐡ ᑲᑭᒪᒥᔑᒪᐨ ᐁᑭᐳᓇᓄᑭᐨ?

ᑭᐡᐱᐣ ᐊᐁᐧ ᔑᒪᑲᓂᐡ ᑲᑭᒪᒥᔑᒪᐨ ᐁᑭᐳᓇᓄᑭᐨ ᐁᒪᐧᔦ ᒪᒥᔑᒪᐨ, ᐱᑯ ᐊᐱ ᒣᒋᑲᒋᑲᓂᐊᐧᐠ, 

ᓇᐣᑕ ᒣᑲᐧᐨ ᐅᓇᑌᓂᐠ ᑫᐃᓇᔓᐊᐧᓂᐨ, ᑕᐳᓂᒋᑲᑌ ᑲᐱᒪᓄᑲᑌᑭᐸᐣ ᒣᒋᑲᒋᑫᐃᐧ ᐊᓄᑭᐃᐧᐣ ᐁᑲᐧ 

ᑲᐃᐧᐣ ᐊᐊᐧᔑᒣ ᒥᓇᐊᐧ ᑲᑭᒪᒥᔑᒪᓯᐣ.

ᑭᐡᐱᐣ ᐊᐁᐧ ᔑᒪᑲᓂᐡ ᑭᐁᐧᐊᓄᑭᐦᐊᑲᓄᐨ ᐸᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐅᒪ ᐅᐣᑌᕑᐃᔪ 

ᐁᒪᐧᔦ 5 ᓂᔭᓄᔭᑭᐃᐧᐣ ᐃᓯᓭᓂᐠ, LECA ᐅᑲᑭ ᑭᐁᐧ ᒪᑕᓄᑲᑕᐣ ᑭᒪᒥᔑᑫᒧᓂ. ᑭᐡᐱᐣ LECA 
ᑭᑫᑕᐠ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᓇᐣᑕ ᑲᑭᒪᒥᔑᑫᒧᐨ, ᑕᓂᐱᒥ ᒣᒋᑲᒋᑫ ᒥᓇ ᑲᐃᐧᐣ ᑲᑕᐨ 

ᑕᐅᐡᑭ ᒪᑕᓄᑲᑌᓯᐣ ᐅᒪᒥᔑᑫᒧᐣ.

ᑲᑭᒣᒋᑲᒋᑲᓂᐊᐧᐠ ᑲᑭᔑᒥᑭᑲᓂᐊᐧᐠ

ᓂᔑᐣ ᑫᑯᓇᐣ ᑕᐅᒋᒪᑲᓄᐣ ᑲᑭᐅᒋᔭᓄᑲᑌᐠ ᒪᒥᔑᑫᒧᐣ ᐅᒪ LECA. ᑲᑭ ᒣᒋᑲᒋᑲᓂᐊᐧᐠ 
ᑕᑭᐅᒋᒥᑭᑫᒪᑲᐣ:: 

	• ᑲᑭᐃᓇᒋᒧᓇᓂᐊᐧᐠ ᑭᐃᔑᒥᑭᑲᑌᐊᐧᐣ ᑲᒪᐡᑲᐊᐧᑌᐠ ᐊᐧᐸᑕᐦᐃᐁᐧᐃᐧᐣ, ᐃᐁᐧ ᑕᐡ ᑲᐃᒋᑲᑌᐠ 

ᐁᑭᒥᑭᑫᒪᑲᐠ ᐱᑯᓂᑫᐃᐧᐣ ᐁᑭᑐᒋᑲᑌᐠ. 

	• ᑲᑭᐃᓇᒋᒧᓇᓂᐊᐧᐠ ᑲᐃᐧᐣ ᒋᑭᑌᐯᐧᒪᑲᐠ, ᐃᐁᐧ ᑕᐡ ᑲᐃᒋᑲᑌᐠ ᑲᐃᐧᐣ ᒋᐅᒋᒥᑭᑫᒪᑲᐠ 

ᐱᑯᓂᑫᐃᐧᐣ ᐁᑭᑐᒋᑲᑌᐠ.  

ᑲᑭᒣᒋᑲᒋᑲᓂᐊᐧᐠ ᑭᒥᑭᑲᑌ ᐱᑯᓂᑫᐃᐧᐣ ᐁᑭᑐᒋᑲᑌᐠ

ᑭᐡᐱᐣ ᑲᑭᒣᒋᑲᒋᑲᓂᐊᐧᐠ ᒥᑭᑫᒪᑲᐠ ᐃᒪ ᑲᑭᐅᒋ ᑭᑫᒋᑲᑌᑭᐣ ᐁᓂᓯᑕᐃᐧᓇᑲᐧᑭᐣ ᐁᑌᐯᐧᒪᑲᑭᐣ, 

ᐊᐁᐧ ᔑᒪᑲᓂᐡ ᑲᑭ ᓇᓇᑕᐃᐧᑭᑫᒋᑲᑌᓂᐠ ᐅᑎᐸᒋᒥᑯᐃᐧᓇᐣ ᐁᑭᐱᑯᓂᑫᐨ, ᑲᑭᐃᓇᒋᒪᑲᓄᐨ 

ᑲᒪᐡᑲᐊᐧᑌᐠ ᐊᐧᐸᑕᐦᐃᐁᐧᐃᐧᐣ ᒥᓇ ᐱᑯᓂᑫᐃᐧᐣ ᐁᑭᒥᑭᑲᑌᐠ, ᐊᐁᐧ ᑕᐡ ᔑᒪᑲᓂᔑᐃᐧᑭᒪ ᓇᐣᑕ 

OPP ᑲᐅᑭᒪᑲᑕᐠ ᐅᑲᐅᓀᑕᐣ ᑭᐡᐱᐣ ᒋᐅᓇᔓᐊᐧᓇᑲᓄᐨ ᔑᒪᑲᓂᐡ ᑲᑭᒪᒥᔑᒪᐨ. 

ᑕᐅᒋᑲᓇᐊᐧᐸᒋᑲᑌ ᐊᓂᐣ ᑲᑭᔑᐱᑯᓂᑫᐨ ᒥᓇ ᑲᑭᐃᔑᒋᑫᐨ, ᐊᐁᐧ ᔑᒪᑲᓂᔑᐃᐧᑭᒪ ᓇᐣᑕ OPP 
ᑲᐅᑭᒪᑲᑕᐠ ᒪᐡᑯᐨ ᑕᐅᒋᐊᓀᑕᑦ:

	• ᒋᐳᓇᓄᑭᐦᐊᐨ ᔑᒪᑲᓂᔕᐣ. 

	• ᒋᓂᓴᑭᒪᐨ ᐅᑕᓄᑭᐃᐧᓂᐠ ᔑᒪᑲᓂᔕᐣ.

	• ᐊᒋᓇ ᐅᑲᐸᑭᑎᓇᐣ ᐅᑕᓄᑭᐃᐧᓂᐠ ᐊᔑᐨ ᐁᑲ ᒋᑎᐸᐦᐊᒪᐃᐧᐨ ᔑᒪᑲᓂᐡ.

	• ᐅᑲᐅᓇᔓᐊᐧᓇᐣ ᔑᒪᑲᓂᔕᐣ ᒋᑭᐡᑭᓇᒪᐊᐧᐨ ᐅᑎᐸᐦᐊᒪᑯᐃᐧᐣ ᓇᐣᑕ ᐅᑕᓀᐧᐱᐦᐃᑯᐃᐧᐣ.

	• ᐅᑲᐅᓇᔓᐊᐧᓇᐣ ᔑᒪᑲᓂᔕᐣ ᒋᐅᑕᐱᓇᒥᓂᐨ ᐊᓄᑭᐃᐧ ᑭᑭᓄᒪᑯᐃᐧᓂ ᓇᐣᑕ ᒪᒥᓄᒥᐁᐧᐃᐧᓂ.

	• ᐅᑲᒥᓇᐣ ᔑᒪᑲᓂᔕᐣ ᐊᔭᑲᐧᒥᒥᐁᐧᐃᐧᓂ.

ᐃᓀᐧᓂᐊᐧᐣ LECA ᑲᑭᐱᔭᓄᑲᑕᑭᐣ ᒣᒋᑲᒋᑫᐃᐧᓇᐣ, ᐃᒪ LECA ᒪᒥᔑᑫᒧᐣ ᑲᓂᑲᓂᐡᑲᐠ ᑕᑭᐃᑭᑐ 

ᒋᑭᔭᐸᑕᑭᐣ ᐃᓀᐧᓂᐊᐧᐣ ᐅᓇᔓᐊᐧᓂᑯᐃᐧᓇᐣ ᐃᒪ ᑲᑭᐃᐧᐣᒋᑲᑌᑭᐣ ᑫᑭᐊᐸᑕᑭᐣ.  

ᑲᐃᐧᐣᑕᒪᑯ ᐊᓂᐣ  ᑲᑭᐃᓇᔓᐊᐧᓇᑲᓄᐨ ᐊᐁᐧ ᔑᒪᑲᓂᐡ.

ᑭᐡᐱᐣ ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ ᐅᓀᑕᐠ ᐊᓂᐣ ᑫᔑᓇᐦᐃᓇᑲᐧᓂᐠ ᐅᑐᓇᔓᐊᐧᓂᑯᐃᐧᐣ 

ᒋᐳᓇᓄᑭᐦᐊᑲᓄᐨ ᓇᐣᑕ ᒋᓂᓴᑭᒪᑲᓄᐨ ᐅᑕᓄᑭᐃᐧᓂᐠ, ᐁᑲᐧ ᐊᐱᐣ ᑕᓂᔑ ᐸᑭᑎᓂᑲᑌ ᐅᐁᐧᓂ 

ᐅᑐᓇᔓᐊᐧᓂᑯᐃᐧᐣ ᐃᒪ ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ ᒥᓇ ᐅᓇᔓᐊᐧᓂᑯᐃᐧᐣ 

ᑲᐅᑭᒪᑲᑕᐠ (OPAAC) ᐊᓂᐣ ᑫᐃᓇᔓᐊᐧᓱᐨ. ᑭᐡᐱᐣ ᐃᔑᐸᑭᑎᓂᑲᑌᐠ ᐃᒪ OPAAC 
ᒋᐅᒋ ᐅᓀᒋᑲᑌᓂᐠ ᐅᑐᓇᔓᐊᐧᓂᑯᐃᐧᐣ, ᑲᐱᐃᐧᐣᑕᒪᑯ ᐅᐁᐧ ᒥᓇ ᑕᐃᓯᓭ ᑫᑭᐣ ᒋᑕᑭᐧᔭᐣ 

ᐅᑐᓇᔓᐊᐧᓂᑯᐃᐧᓂᐠ ᐊᓂᒧᒋᑲᑌᓂᐠ. ᐃᓇᐱᐣ ᐸᑫᐱᐃᑲᐣ 2.F.7, ᑫᐃᓇᔓᐊᐧᓱᐨ ᑲᑎᐸᑯᓂᐨ 

(ᐸᑭᑭᓂᑲᐣ 39) ᑭᔭᐱᐨ ᐃᐧᑭᑫᑕᒪᐣ. 

ᑲᑭᒣᒋᑲᒋᑲᓂᐊᐧᐠ ᑭᒥᑭᑲᑌ ᐁᑲ ᐱᑯᓂᑫᐃᐧᐣ ᐁᑭᑐᒋᑲᑌᐠ

ᑭᐡᐱᐣ ᑲᑭᒣᒋᑲᒋᑲᐦᐊᐨ ᔑᒪᑲᓂᔕᐣ ᑲᑭᒪᒥᔑᒪᐨ ᑌᐯᐧᑕᐠ ᐁᑲ ᐁᑭᐅᒋ ᐱᑯᓂᑫᐨ, ᑲᐃᐧᐣ ᐊᐊᐧᔑᒣ 

ᑕᔭᓄᑲᑌᓯᐣ ᑭᒪᒥᔑᑫᒧᐣ ᒥᓇ ᑲᐃᐧᐣ ᑕᐅᓇᔓᐊᐧᓇᑲᓄᓯᐣ. 

ᐃᒪ LECA, ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ ᐃᒪ ᑲᑭᐅᒋ ᐊᓄᑲᑌᐠ ᑭᒪᒥᔑᑫᒧᐣ 

ᐅᑲᐅᔑᑐᓇᐊᐧ ᐅᑎᐸᒋᒧᓂᐊᐧ ᑫᑯᓀᐣ ᑲᑭᐅᒋ ᑭᐸᐦᐊᒧᐊᐧᐨ ᑭᒪᒥᔑᑫᒧᓂ. ᑭᐣ ᒥᓇ ᐊᐁᐧ ᔑᒪᑲᓂᐡ 

ᑲᑭᒪᒥᔑᒪᐨ ᑲᒥᓂᑯᓇᐊᐧ ᐅᐁᐧ ᑎᐸᒋᒧᐃᐧᐣ. ᐁᑲᐧ ᒥᓇ ᑕᐃᔑ ᐸᑭᑎᓂᑲᑌ ᒣᒋᑲᒋᑫᐃᐧ ᑎᐸᒋᒧᐃᐧᐣ 

ᐁᑲ ᒋᐃᐧᐣᒋᑲᑌᑭᐣ ᑭᐃᐧᓱᐃᐧᓂᐊᐧ ᒋᐸᑭᑎᓇᒧᐊᐧᐨ LECA ᒪᒪᑕᐊᐧᐱᑯᐠ. 

ᑭᒋᓀᑕᑲᐧᐣ ᐃᐧᑕᒪᑫᐃᐧᐣ: ᑭᐡᐱᐣ ᓂᒪᒥᔑᑫᒧᐣ ᑲᑭᐊᓄᑲᑕᐠ LECA ᐁᑲ ᐁᐅᒋᑲᐡᑭᒋᑲᑌᐠ, 

ᑲᐃᐧᐣ ᓇᐦ ᑯᑕᑭᔭᐣ ᑫᑯᓇᐣ ᑫᑭᑐᑕᒪᐸᐣ?

ᑭᐡᐱᐣ ᑭᒪᒥᔑᑫᒧᐣ ᐁᑲ ᐁᐅᒋ ᑲᐡᑭᒋᑲᑌᐠ, ᐃᒪ LECA ᐅᑲᑭᐸᐦᐊᐣ ᑭᒪᒥᔑᑫᒧᐣ ᐁᑲᐧ ᐊᐁᐧ 

ᔑᒪᑲᓂᐡ ᑲᑭᒪᒥᔑᒪᐨ ᑲᐃᐧᐣ ᓇᐣᑕ ᑕᐃᓇᔓᐊᐧᓱᓯᐣ. 

ᔕᑯᐨ ᑕᐡ, ᐃᓯᓭ ᑭᔭᐱᐨ ᑫᑯᓇᐣ ᒋᑭᑐᑕᒪᐸᐣ ᐅᒪ ᑲᓂᐃᐧᐣᒋᑲᑌᑭᐣ. 

• ᑭᐡᐱᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐁᑭᐅᒋ ᒣᒋᑲᒋᑲᑌᐠ ᑭᒪᒥᔑᑫᒧᐣ, ᑲᑫᐧᒋᑦ LECA ᒋᑭᐁᐧ 
ᑲᓇᐊᐧᐸᑕᐠ ᐅᒣᒋᑲᒋᑫᐃᐧᓂᐊᐧ ᑭᐡᐱᐣ ᑌᐯᐧ ᑲᐧᔭᐠ ᑲᑭᒣᒋᑲᑐᐊᐧᑫᐧᐣ ᒥᓇ ᑲᔑᐅᓀᒋᑲᑌᑫᐧᐣ ᐁᑲ 

ᐱᑯᓂᑫᐃᐧᐣ ᑲᑭᐃᑭᑐᐊᐧᐨ ᑭᐡᐱᐣ ᑲᐧᔭᐠ ᑲᓇᓇᑲᒋᑐᐊᐧᑫᐧᐣ. ᐃᓇᐱᐣ ᐸᑫᐱᐃᑲᐣ F.6 ᒐᐸᔑᐡ. 

• �ᑭᐡᐱᐣ LECA ᐁᑭᒣᒋᑲᑐᐨ ᑭᒪᒥᔑᑫᒧᐣ ᓇᐣᑕ ᑭᐡᐱᐣ LECAᑭ ᐁᑭᐃᐧᐣᑕᐣ ᐊᓂᐣ ᑲᑭᔑᒥᑭᑫᐨ 

ᔑᒪᑲᓂᔕᐣ ᑲᑭᒣᒋᑲᐦᐊᐨ, ᑲᑭᑲᑫᐧᑌᐧ ᒋᐊᐸᑕᐠ ᐅᓇᔓᐊᐧᓂᑯ ᑭᐁᐧᒣᒋᑲᒋᑫᐃᐧᐣ ᑲᑭᔑ 

ᑭᔑᐅᓀᒋᑲᑌᐠ. ᐃᓇᐱᐣ ᐸᑫᐱᐃᑲᐣ 2.F.8, (ᐸᑭᑭᓂᑲᐣ 42).

• �ᑭᔭᑦ ᑭᒪᒥᔑᑫᒧᐣ ᑲᑭᐊᓄᑲᑕᒧᐊᐧᐨ LECA ᐁᑲ ᐁᐅᒋ ᑲᐡᑭᑐᐊᐧᐨ, ᒪᐡᑯᐨ ᑭᑕᑭ ᒥᓇᐧᑕᒪᑯ 
ᑭᒪᒥᔑᑫᒧᐣ ᐸᑲᐣ ᐱᒧᒋᑫᐃᐧᓂᐠ. ᑭᔭᐱᐨ ᐃᐧᑭᑫᑕᒪᐣ, ᐃᓇᐱᐣ (ᐸᑭᑭᓂᑲᐣ 52). 

LECA ᑲᑭᐁᐧ ᒣᒋᑲᑐᐨ ᔑᒪᑲᓂᔑᐃᐧ ᒣᒋᑲᒋᑫᐃᐧᓂ

ᑭᐡᐱᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐁᑭᐅᒋ ᒣᒋᑲᒋᑲᑌᐠ ᑭᒪᒥᔑᑫᒧᐣ ᐁᑲᐧ ᑕᐡ ᐁᑲ ᐁᓇᐦᐁᑕᒪᐣ ᑲᑭᔑ 

ᑭᔕᓄᑲᑕᒧᐊᐧᐨ, ᑲᑭᔑᑲᑫᐧᑌᐧ ᐃᒪ LECA ᒋᑭᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ ᒣᒋᑲᒋᑫᐃᐧᓂ ᐁᒪᔦ 

30 ᑕᓱᑯᐣ ᐃᐡᑲᐧᓭᐠ ᐊᐱ ᑲᑭᐅᑎᓯᑯᔭᐣ ᒣᒋᑲᒋᑫᐃᐧ ᑎᐸᒋᒧᐃᐧᐣ.

LECA ᑕᐡ ᐅᑲᑭᐁᐧ ᒣᒋᑲᑐᐣ ᔑᒪᑲᓂᔑᐃᐧ ᒣᒋᑲᒋᑫᐃᐧᓂ ᐁᑲᐧ ᒪᐡᑯᐨ:

	• ᐅᑲ ᑭᑭᓇᐊᐧᒋᐃᐧᐣᑕᐣ ᑲᑭᔑᐅᓀᒋᑲᑌᓂᐠ ᔑᒪᑲᓂᐡ ᐅᒣᒋᑲᐦᐃᑯᐃᐧᐣ

	– ᑫᑲᐟ ᑲᑭᓇ (ᓇᐣᑕ 63.5% ᒣᑲᐧᐨ 2024), LECA ᒪᒥᔑᑫᒧᐣ ᑲᓂᑲᓂᐡᑲᐠ ᐅᑭ 

ᑭᑭᓇᐊᐧᒋᐃᐧᑕᐣ ᐊᐁᐧ ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ ᐅᑐᓀᑕᒧᐃᐧᐣ.  

	• ᐅᑲᐊᐣᒋᑐᐣ ᑲᑭᔑᐅᓀᒋᑲᑌᐠ

	– ᐊᐁᐧ LECA ᒪᒥᔑᑫᒧᐣ ᑲᓂᑲᓂᐡᑲᐠ ᒪᐡᑯᐨ ᐅᑲᒥᐡᑲᐧᑕᑐᐣ ᔑᒪᑲᓂᔑᐃᐧᑭᒪᐣ ᓇᐣᑕ OPP 
ᑲᐅᑭᒪᑲᑕᐠ ᐅᑐᓀᑕᒧᐃᐧᐣ ᒋᔑᐅᓀᑕᐠ ᒪᐡᑯᐨ ᐱᑯᓂᑫᐃᐧᐣ ᐁᑭᑐᒋᑲᑌᐠ ᐁᑲᐧ ᐅᑲ ᑲᑫᐧᒋᒪᐣ 

ᔑᒪᑲᓂᔑᐃᐧᑭᒪᐣ ᓇᐣᑕ OPP ᑲᐅᑭᒪᑲᑕᐠ ᒋᐅᓇᔓᐊᐧᓇᐨ ᔑᒪᑲᓂᔕᐣ. LECA ᒪᒥᔑᑫᒧᐣ 

ᑲᓂᑲᓂᐡᑲᐠ ᑲᑭᐊᐣᒋᑐᐨ ᐅᓀᐣᑕᒧᐃᐧᓂ ᓇᐣᑕ 3% ᒥᓂᑯᐠ ᑭᑐᒋᑲᑌᐊᐧᐣ ᒪᒥᔑᑫᒧᓇᐣ ᒣᑲᐧᐨ 

2024.  

	• ᐅᑲᐅᓇᑐᐣ ᒋᐅᐡᑭ ᒣᒋᑲᒋᑲᓂᐊᐧᐠ

	– LECA ᒪᐡᑯᐨ ᐅᑲᐅᓇᑐᐣ ᒋᐅᐡᑭ ᒣᒋᑲᒋᑲᓂᐊᐧᐠ ᐃᒪ ᒋᐅᒋᐊᓄᑲᑌᐠ ᐯᔑᑲᐧᐣ 

ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑭᐅᒋᐊᓄᑲᑌᑭᐣ ᒣᒋᑲᒋᑫᐃᐧᐣ, ᓇᐣᑕ ᐸᑲᐣ ᔑᒪᑲᓂᔑᐃᐧ 

ᐊᓄᑭᐃᐧᓂᐠ ᑕᐅᒋ ᐊᓄᑲᑌ, ᓇᐣᑕ ᐃᐧᓇᐊᐧ ᐅᑲᔭᓄᑲᑕᓇᐊᐧ ᑭᒪᒥᔑᑫᒧᐣ ᒋᒣᒋᑲᑐᐊᐧᐨ.

	– ᓇᐣᑕ ᐱᑯ 9% ᑲᑭ ᑭᐁᐧᒣᒋᑲᒋᑲᑌᑭᐣ ᒣᑲᐧᐨ 2024, LECA ᑭᐅᒋ ᐅᓇᒋᑲᑌᐊᐧᐣ ᒋᐅᐡᑭ 
ᒣᒋᑲᒋᑲᑌᑭᐣ ᔑᒪᑲᓂᔑᐃᐧ ᒣᒋᑲᒋᑫᐃᐧᓇᐣ ᒥᓇ ᓇᐣᑕ 1% ᐁᑕ ᑲᑭ ᑭᐁᐧ ᒣᒋᑲᒋᑲᑌᑭᐣ, 

LECA ᑭᐅᒋ ᐅᐡᑭ ᑭᐁᐧ ᒣᒋᑲᒋᑲᑌᐊᐧᐣ. 

(ᐊᐸᒋᒋᑲᓇᐣ: https://stats.leca.ca/?year=2024)

LECA ᐅᑲᑲᑫᐧ ᑭᔑᑐᐣ ᐅᑭᐁᐧ ᒣᒋᑲᒋᑫᐃᐧᐣ ᔑᒪᑲᓂᔑᐃᐧ ᒣᒋᑲᒋᑫᐃᐧᐣ ᐁᒪᐧᔦ 60 ᑕᓱᑯᐣ ᐊᐱ 

ᑲᑭᐸᑭᑎᓇᒪᐸᐣ ᒋᑭᐁᐧ ᒣᒋᑲᒋᑲᑌᐠ. LECA ᑲᐃᐧᐣᑕᒪᐃᐧᐠ ᐅᑐᓀᐣᑕᒧᐃᐧᐣ ᐅᐁᐧ ᑭᐁᐧᒣᒋᑲᒋᑫᐃᐧᓂ 
ᐊᔑᐨ ᑫᑯᓀᐣ ᑲᑭᐅᒋ ᐅᓀᒋᑲᑌᐠ.

ᐊᓂᐣ ᑭᐡᐱᐣ LECA ᑲᑭᒣᒋᑲᑐᐨ ᓂᒪᒥᔑᑫᒧᐣ ᐁᑲ ᑕᐡ ᐁᓇᐦᐁᑕᒪᐣ ᑲᑭᔑᒥᑭᑫᐊᐧᐨ?

ᑭᐡᐱᐣ LECA ᐅᑕᐱᓇᐠ ᒥᓇ ᒣᒋᑲᑐᐨ ᑭᒪᒥᔑᑫᒧᐣ (ᐁᐡᑲᑦ ᐁᑕ ᐅᐁᐧ ᐅᑐᑕᓇᐊᐧ), ᑲᐃᐧᐣ 

ᑲᑭᑲᑫᐧᒋᒪᓯᐣ LECA ᒋᑭᐁᐧ ᒣᒋᑲᑐᐊᐧᐨ ᐅᒣᒋᑲᒋᑫᐃᐧᓂᐊᐧ.

ᑭᐡᐱᐣ ᐁᑲ ᓇᐦᐁᑕᒪᐣ ᑲᑭᔑᒥᑭᑫᐊᐧᐨ LECA ᐅᒣᒋᑲᒋᑫᐃᐧᓂᐊᐧ ᓇᐣᑕ ᑭᐡᐱᐣ LECA 
ᑭᐁᐧᒣᒋᑲᑐᐊᐧᐨ ᒥᓇ ᑭᑭᓇᐊᐧᒋᐃᐧᑕᒧᐊᐧᐨ ᔑᒪᓂᔕᐣ ᐁᑭᒣᒋᑲᐦᐊᐊᐧᐨ, ᐃᐁᐧ ᐁᑕ ᑲᑭᑐᑕᐣ 

ᒋᓇᑐᑕᒪᑫᔭᐣ ᐅᓇᔓᐊᐧᓂᑯ ᑭᐁᐧᒣᒋᑲᒋᑫᐃᐧᐣ ᐃᒪ LECA ᒪᒋᐨ ᒋᐅᒋ ᐅᓀᑕᒧᐊᐧᐨ. 

ᐃᓇᐱᐣ ᐸᑫᐱᐃᑲᐣ 2.F.8, (ᐸᑭᑭᓂᑲᐣ 42).

G. ᑫᐃᓇᔓᐊᐧᓱᐨ ᑲᑎᐸᑯᓂᐨ
ᑭᐡᐱᐣ ᑲᑭᒣᒋᑲᒋᑲᑌᐠ ᑭᒪᒥᔑᑫᒧᐣ ᐁᑭᐅᓀᒋᑲᑌᐠ ᔑᒪᑲᓂᐡ ᐁᑭᒥᑲᒪᐃᐧᐨ ᐁᑭᐱᑯᓂᑫᐨ. ᐊᐁᐧ 

ᔑᒪᑲᓂᐡ ᑕᐃᓇᑕᒪᐊᐧ ᐅᓇᑕᒪᑯᐃᐧ ᐅᓇᑯᓂᑯᐃᐧᐣ.  

ᑭᐡᐱᐣ ᐊᐁᐧ ᔑᒪᑲᓂᐡ ᐊᔑᑌᐣᑕᐠ ᑲᑭᐃᓇᑕᒪᐃᐧᐨ, ᐊᐁᐧ ᔑᒪᑲᓂᐡ ᑕᑭᓇᑐᑕᒪ ᐅᓇᑯᓂᑫᐃᐧ 

ᐅᓇᑕᒪᑐᐃᐧ ᐊᓂᒧᒋᑫᐃᐧᓂᐠ ᐃᒪ ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ ᒥᓇ ᐅᓇᔓᐊᐧᓂᑯᐃᐧᐣ 

ᑲᐅᑭᒪᑲᑕᐠ (OPAAC). ᐅᒪ OPAAC ᐅᒋᑲᓇᐊᐧᐸᒋᑲᑌ ᐅᓇᔓᐊᐧᓂᑯᐃᐧᓇᐣ ᒥᓇ ᐅᑭᐅᓀᒋᑲᑌᐊᐧᐣ 

ᑲᐊᔑᑌᐣᒋᑲᑌᑭᐣ ᐅᑐᓇᑯᓂᑯᐃᐧ ᐅᓇᑕᒪᑐᐃᐧᓂᐊᐧ ᔑᒪᑲᓂᔕᐠ. 

ᐊᓂᐣ ᐱᑯ ᑲᑭᔑᐅᓇᑕᒪᐃᐨ ᔑᒪᑲᓂᐡ, ᒪᐡᑯᐨ ᑲᑭᑕᑭᐧ ᐃᒪ ᐅᓇᔓᐊᐧᓂᑯᐃᐧ ᐊᓂᒧᒋᑫᐃᐧᓂᐠ ᐃᒪ 

OPAAC. 

ᑭᐣ ᐅᒪᒥᔑᑫᒧ, ᑲᐃᐧᐣ ᑭᑕᔭᓯᐣ ᒪᐡᑲᐃᐧᓯᐃᐧᐣ ᒋᒪᐃᐧᓀᐦᐊᒪᐣ ᑲᔑᐅᓀᒋᑲᑌᐠ ᐊᓂᐣ ᑫᐃᓇᑕᒪᐃᐧᐨ 

ᐅᑐᓇᔓᐊᐧᓂᑯᐃᐧᐣ ᐊᐁᐧ ᔑᒪᑲᓂᐡ, ᑭᐡᐱᐣ ᐁᑕ ᐃᓇᔓᐊᐧᓱᐨ ᒋᓂᓴᑭᒪᑲᓄᐨ ᓇᐣᑕ ᐳᓇᓄᑭᐦᐊᑲᓄᐨ. 

https://stats.leca.ca/?year=2024

ᐣᑲᑭᑕᑭᐧ ᓇᐦ ᐃᒪ OPAAC ᐊᓂᒧᒋᑫᐃᐧᓂᐠ?

ᑭᐡᐱᐣ ᐊᐁᐧ ᔑᒪᑲᓂᐡ ᐁᑭᐅᓇᑌᓂᐠ ᐅᑐᓇᑯᓂᑯᐃᐧ ᐅᓇᑕᒪᑯᐃᐧᐣ ᓂᓴᑭᒥᑯᐃᐧᐣ ᓇᐣᑕ 

ᐳᓇᓄᑭᐦᐃᑯᐃᐧᐣ, ᑲᑭᑕᑭᐧ ᐃᒪ OPAAC ᑲᒪᒪᐃᐧᓄᐊᐧᐨ ᐊᓂᒧᒋᑫᐃᐧᓂᐠ. ᐃᓇᐱᐣ ᐃᒪ ᒐᐸᔑᐡ 

ᒪᔭᑦ ᑲᐊᐧᐃᐧᒋᑲᑌᐠ ᑫᑯᓀᐣ ᑲᐃᒋᑲᑌᐠ ᑲᑭᓇ ᐊᐃᐧᔭᐠ ᒋᑕᑭᐧᐊᐧᐨ ᐊᓂᒧᒋᑫᐃᐧᓂᐠ ᐃᒪ 

ᑕᔑᐣᒋᑫᐃᐧᓂᐠ.

ᑭᐡᐱᐣ ᔑᒪᑲᓂᐡ ᐃᓇᑕᒪᐊᐧᑲᓄᐨ ᑯᑕᐠ ᐸᑲᐣ ᑫᑯᐣ ᐁᑲ ᐃᐧᐣ ᐃᐁᐧᓂ ᓂᓴᑭᒥᑯᐃᐧᐣ ᓇᐣᑕ 

ᐳᓇᓄᑭᐦᐃᑯᐃᐧᐣ, ᑲᐃᐧᐣ ᐃᒪ ᑲᑭᑕᑭᐧᓯᐣ OPAAC ᑕᔑᐣᒋᑫᐃᐧᓂᐠ.

ᑫᐃᓇᔓᐊᐧᓱᐨ ᑲᑎᐸᑯᓂᐨ - ᑭᐡᐱᐣ ᔑᒪᑲᓂᐡ ᓂᓴᑭᒪᑲᓄᐨ ᓇᐣᑕ ᐳᓇᓄᑭᐦᐊᑲᓄᐨ 

ᑭᐡᐱᐣ ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ ᔑᒪᑲᓂᐡ ᐅᐱᑯᓂᑫᐃᐧᐣ ᐁᐃᓇᑭᑌᓂᐠ 

ᒋᐳᓇᓄᑭᐦᐃᐨ ᓇᐣᑕ ᒋᓂᓴᑭᒥᐨ ᐅᑕᓄᑭᐃᐧᓂᐠ ᑲᑭᒪᒥᔑᒪᐨ, ᐊᐁᐧ ᔑᒪᑲᓂᔑᐃᐧᑭᒪ ᓇᐣᑕ OPP 
ᑲᐅᑭᒪᑲᑕᐠ ᑕᐃᔑᑲᑫᐧᑌᐧ OPAAC ᑫᐃᓇᔓᐊᐧᓱᐨ ᔑᒪᑲᓂᐡ. ᑲᐃᐧᐣ ᐃᐧᐣ ᔑᒪᑲᓂᔑᐃᐧᑭᒪ ᓇᐣᑕ 

OPP ᑲᐅᑭᒪᑲᑕᐠ ᐅᑲᑭᐳᓇᓄᑭᐦᐊᓯᐣ ᓇᐣᑕ ᐅᑲᑭᓂᓴᑭᒪᓯᐣ ᔑᒪᑲᓂᔕᐣ ᐁᑲᐧ ᐁᐧᑎ ᐱᓇᒪ ᓂᑲᐣ 

ᐃᒪ OPAAC ᑕᐅᒋ ᒪᒪᐃᐧ ᑕᔑᐣᒋᑲᑌᓂ ᑫᐃᓇᔓᐊᐧᓱᐨ. 

ᒣᑲᐧᐨ ᐊᐱ ᑕᔑᐣᒋᑲᑌᓂᐠ ᐅᑐᓇᔓᐊᐧᓂᑯᐃᐧᐣ ᔑᒪᑲᓂᐡ, ᐃᒪ OPAAC ᑕᐅᒋᐅᓀᒋᑲᑌ ᑭᐡᐱᐣ 
ᑲᑫᒋᓇᐁᐧᒋᑲᑌᑫᐧᐣ ᐁᑭᐱᑯᓂᑫᐨ ᒥᓇ ᒋᑎᐸᐸᒋᑲᑌᓂᐠ ᒋᑭᐳᓇᓄᑭᐦᐃᐨ ᓇᐣᑕ ᒋᓂᓴᑭᒪᑲᓄᐨ 

ᐊᐁᐧ ᔑᒪᑲᓂᐡ. ᐊᐁᐧ ᑲᐅᓇᔓᐊᐧᓂᐁᐧᐨ ᑕᐅᒋᐅᓀᑕᑦ ᑭᐡᐱᐣ ᓇᑲᐧᓄᑫᐧᐣ ᑲᐸᔭᑌᓂᓯᑕᐃᐧᓇᑲᐧᐠ 

ᐊᐧᐸᑕᐦᐃᐁᐧᐃᐧᐣ ᐊᐁᐧ ᔑᒪᑲᓂᐡ ᑲᒪᒥᔑᒪᐨ ᐅᐱᑯᓂᑫᐃᐧᐣ ᐁᑌᐱᓭᐃᐧᓇᑲᐧᓂᐠ ᒋᓂᓴᑭᒪᑲᓄᐨ 

ᓇᐣᑕ ᒋᐳᓇᓄᑭᐦᐊᑲᓄᐨ. ᐁᑲᐧ ᔕᑯᐨ ᐊᐁᐧ ᑲᑭᔑᐅᓇᔓᐊᐧᒋᑫᐨ ᑕᑭᐅᓀᑕᑦ ᓂᓴᑭᒥᐁᐧᐃᐧᐣ ᓇᐣᑕ 

ᐳᓇᓄᑭᐦᐃᐁᐧᐃᐧᐣ ᐁᑲ ᐁᑌᐱᓭᐃᐧᓇᑲᐧᐠ ᒋᓇᔓᐊᐧᓱᐨ, ᐁᑲ ᑲᐧᔭᐠ ᐁᓇᑌᓂᐠ ᐅᑐᓇᔓᐊᐧᓂᑯᐃᐧᐣ, 

ᒪᐡᑯᐨ ᐅᓴᑦ ᒥᑕᐦᐃ ᐁᑭᒋᓇᑭᑕᒪᐊᐧᑲᓄᐨ ᐅᐱᑯᓂᑫᐃᐧᐣ ᑲᑭᔑᒪᒥᔑᒥᐨ. 

ᑲᐃᐧᐣ ᐃᐧᑲ ᓇᐱᐨ ᒋᓇᑕᒪᐊᐧᑲᓄᐨ ᔑᒪᑲᓂᐡ ᓂᓴᑭᒥᑯᐃᐧᓂᐠ ᓇᐣᑕ ᐳᓇᓄᑭᐦᐃᑯᐃᐧᓂᐠ

ᑲᐃᐧᐣ ᐃᐧᑲ ᓇᐱᐨ ᒋᓯᓭᐠ ᔑᒪᑲᓂᐡ ᒋᓂᓴᑭᒥᐨ ᓇᐣᑕ ᒋᐳᓇᓄᑭᐦᐃᐨ ᑫᑯᐣ ᐁᑲ ᐃᐧᐣ ᑲᑐᑕᐠ 

ᑭᒋᐱᑯᓂᑫᐃᐧᓂ. ᑲᐃᐧᐣ ᐃᐧᑲ ᑫᑲᐟ ᒋᐳᓇᓄᑭᐦᐃᑕᐧ, ᔕᑯᐨ ᐁᐡᑲᑦ ᓂᓴᑭᒥᐁᐧᐃᐧᐣ ᑐᑕᐊᐧᑲᓄᐊᐧᐠ. 

ᑲᒣᒋᑲᒋᑲᑌᑭᐣ ᒪᒥᔑᑫᒧᓇᐣ ᐊᐱᐣ ᑕᐡ ᑲᐅᒋ ᓂᓴᑭᒥᐨ ᓇᐣᑕ ᐳᓇᓄᑭᐦᐃᐨ ᔑᒪᑲᓂᐡ ᑲᐃᐧᐣ 

ᐃᐧᑲ ᑫᑲᐟ ᒋᓯᓭᐠ ᑲᐱᐅᒋ ᐸᑭᑎᓇᐠ ᐊᐃᐧᔭ ᐅᒪᒥᔑᑫᒧᐣ.

ᑭᐣ ᑲᑭᒪᒥᔑᑫᒧᔭᐣ, ᑲᑭᐃᔕ ᐃᒪ ᑲᑭᓇ ᐊᐃᐧᔭᐠ ᒋᑕᑭᐧᐊᐧᐨ ᐊᓂᒧᒋᑫᐃᐧᓂᐠ ᒣᑲᐧᐨ 

ᐅᓇᔓᐊᐧᓂᑯᐃᐧᐣ ᐱᒥᔭᓂᒧᒋᑲᑌᐠ. ᐃᐁᐧ ᑕᐡ ᑲᐃᒋᑲᑌᐠ ᑫᑭᐣ ᑲᑭᐸᐸᒥᐢ ᐃᒪ OPAAC 
ᐊᓂᒧᒋᑫᐃᐧᓂᐠ, ᐊᔑᐨ ᒋᐊᓄᓇᐨ ᐅᑕᔭᒥᑕᒪᑫ ᒋᑲᓄᒋᑫᑕᒪᐃᐧᐠ. ᐃᒪ ᑫᑭᐣ ᐊᔑᑕᐱᔭᐣ, ᑭᐣ ᓇᐣᑕ 

ᑲᐊᔭᒥᑕᒪᐃᐧᐠ ᑲᑭᑐᑕᓇᐊᐧ:

	• ᑭᑕᑭᐧᔭᐣ ᑲᐃᔑ ᑲᑫᐧᔕᑯᓱᒥᑎᓇᓂᐊᐧᐠ

	• ᒋᐸᑭᑎᓇᒪᐣ ᐊᐧᐸᑕᐦᐃᐁᐧᐃᐧᐣ

	• ᒋᑲᑫᐧᒋᒪᑕᐧ ᒥᓇ ᒋᐊᔑᑌᒪᑕᐧ ᑲᑭᐊᐧᐸᑫᐊᐧᐨ, ᐊᔑᐨ ᔑᒪᑲᓂᐡ ᑲᑭᒪᒥᔑᒪᐨ

ᐁᑲᐧ ᐃᒪ ᑲᑭᓇ ᐊᐃᐧᔭᐠ ᒋᑕᑭᐧᐊᐧᐨ ᐊᓂᒧᒋᑫᐃᐧᓂᐠ, ᑭᑕᔭᐣ ᒥᓇ ᒪᐡᑲᐃᐧᓯᐃᐧᐣ ᒋᐃᐧᑕᒪᑯᔭᐣ 

ᐊᓂᐣ ᑲᑭᔑᐅᓀᑕᒧᐊᐧᐨ ᐃᒪ OPAAC ᐊᓂᒧᒋᑫᐃᐧᓂᐠ, ᐊᑎᑲ ᑭᐡᐱᐣ ᐊᒋᓇ ᐳᓂᒋᑲᑌᐠ 
ᒪᒪᐃᐧ ᐊᓂᒧᒋᑫᐃᐧᐣ ᓇᐣᑕ ᑭᐡᐱᐣ ᑭᔭᐱᐨ ᓇᑕᐁᐧᑕᑲᐧᐠ ᐊᐧᐸᑕᐦᐃᐁᐧᐃᐧᐣ ᓇᐣᑕ ᑲᑭᐊᐧᐸᑫᐊᐧᐨ 

ᓇᑕᐁᐧᑕᑯᓯᐊᐧᐨ. 

ᐊᐱ ᑕᐡ ᐃᐡᑲᐧ ᑭᔑᒋᑲᑌᐠ OPAAC ᒪᒪᐃᐧ ᐊᓂᒧᒋᑫᐃᐧᓂᐠ, ᐊᐁᐧ ᑲᑭᔑᐅᓇᔓᐊᐧᒋᑫᐨ ᒪᐡᑯᐨ:

	• ᑕᑭᑭᓇᐊᐧᒋᐃᐧᐣᑕᒪᑫ ᐁᑭᐳᓇᓄᑭᐦᐃᐨ ᓇᐣᑕ ᐁᑭᓂᓴᑭᒥᐨ ᔑᒪᑲᓂᐡ ᑲᑭᒪᒥᔑᒪᐨ.

	• ᐅᑲᐅᓇᑐᐣ ᐸᑲᐣ ᒋᓇᔓᐊᐧᓇᑲᓄᐨ.

	• ᐅᑭᒥᑲᐣ ᐊᐁᐧ ᔑᒪᑲᓂᐡ ᑲᑭᒪᒥᔑᒪᐨ ᐁᑲ ᐁᑭᐅᒋ ᐱᑯᓂᑫᐨ, ᐁᑲᐧ ᑕᐡ ᑲᐃᐧᐣ 

ᑲᐅᓇᔓᐊᐧᓱᓯᐣ. 

ᑭᐡᐱᐣ ᐁᑭᑕᑭᐧᔭᐣ ᐃᒪ OPAAC ᒪᒪᐃᐧ ᐊᓂᒧᒋᑫᐃᐧᓂᐠ ᐁᑲᐧ ᐁᔭᓀᐧᑕᒪᐣ ᑲᑭᔑ ᑭᔑᐅᓇᒋᑲᓂᐊᐧᐠ, 

ᑲᑭᓇᑐᑕᒪᑫ ᒋᓇᐱ ᑲᓇᐊᐧᐸᒋᑲᑌᓂᑭᐣ ᑲᑭᔑᐅᓇᔓᐊᐧᒋᑫᐨ ᑲᑭᔑᐅᓀᑕᐠ ᐃᒪ ᐅᐣᑌᕑᐃᔪ 

ᐅᓇᑯᓂᑫᐃᐧᑲᒥᐠ ᑯᑕᑭᔭᐣ ᐃᓯᓭᐃᐧᓇᐣ ᑲᔑᐊᓂᒧᒋᑲᑌᑭᐣ (ᑯᑕᑭᔭᐣ ᑫᑯᓇᐣ ᑲᔑᐊᓂᒧᒋᑲᑌᑭᐣ 

ᐅᓇᑯᓂᑫᐃᐧᑲᒥᑯᐠ) ᐁᒪᐧᔦ 30 ᑕᓱᑯᐣ ᐊᐱ ᑲᑭᐅᑎᓯᑯᔭᐣ ᑲᐅᓇᔓᐊᐧᓂᐁᐧᐨ ᐅᑐᓀᑕᒧᐃᐧᐣ.

ᑫᐃᓇᔓᐊᐧᓱᐨ ᑲᑎᐸᑯᓂᐨ - ᑯᑕᑭᔭᐣ ᑲᐃᓇᑌᑭᐣ ᐅᓇᑕᒪᑯᐃᐧᓇᐣ

ᑭᐡᐱᐣ ᔑᒪᑲᓂᔑᐃᐧᑭᒪ ᓇᐣᑕ OPP ᑲᐅᑭᒪᑲᑕᐠ ᐊᐁᐧ ᔑᒪᑲᓂᐡ ᑲᑭᒪᒥᔑᒪᐨ ᒋᑭᐅᓇᔓᐊᐧᓱᐸᐣ ᐸᑲᐣ 

ᐃᓀᑫ ᐁᑲ ᑲᑕᐨ ᒋᐳᓇᓄᑭᐦᐃᐨ ᓇᐣᑕ ᒋᓂᓴᑭᒪᑲᓄᐨ, ᑭᐣ ᒥᓇ ᔑᒪᑲᓂᐡ ᑲᐃᐧᑕᒪᑯᓇᐊᐧ. 

ᑭᐡᐱᐣ ᔑᒪᑲᓂᐡ ᑲᑭᒪᒥᔑᒪᐨ ᐃᓀᑕᐠ ᑲᑭᐃᓇᔓᐊᐧᓱᐨ ᐁᑲ ᑲᐧᔭᐠ ᐁᔑᓇᑲᐧᓂᐠ, ᐊᐁᐧ ᔑᒪᑲᓂᐡ 

ᑕᑭᔑᑲᑫᐧᑌᐧ ᐃᒪ ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ ᒥᓇ ᐅᓇᔓᐊᐧᓂᑯᐃᐧᐣ ᑲᐅᑭᒪᑲᑕᐠ 

(OPAAC) ᐊᓂᐣ ᑫᑭᐃᓇᔓᐊᐧᓱᐨ. ᐊᐁᐧ ᑲᑭᔑᐅᓇᔓᐊᐧᒋᑫᐨ ᒪᐡᑯᐨ ᐅᑲᑭᐊᐣᒋᑐᐣ ᔑᒪᑲᓂᔕᐣ 

ᐅᑐᓇᔓᐊᐧᓂᑯᐃᐧᐣ ᓇᐣᑕ ᐅᑲᑭᑫᐧᑭᓇᐣ ᑲᑭᔑᒥᑭᑲᑌᓂᐠ ᐅᐱᑯᓂᑫᐃᐧᐣ. 

ᑭᐡᐱᐣ ᔑᒪᑲᓂᐡ ᑲᑭᒪᒥᔑᒪᐨ ᐃᔑᑲᑫᐧᑌᐧᐨ ᐃᒪ OPAAC ᒋᐅᒋᐅᓇᔓᐊᐧᓱᐨ ᐅᑕᓄᑭᐃᐧ 

ᐅᓇᑕᒪᑯᐃᐧᐣ ᐁᑲ ᐃᐧᐣ ᒋᐳᓇᓄᑭᐦᐊᑲᓄᐨ ᓇᐣᑕ ᒋᓂᓴᑭᒪᑲᓄᐨ ᐅᑕᓄᑭᐃᐧᓂᐠ, ᑲᐃᐧᐣ ᑲᑭᑕᑭᐧᓯᐣ 

ᑲᑭᓇ ᐊᐃᐧᔭᐠ ᒋᑕᑭᐧᐊᐧᐨ ᐊᓂᒧᒋᑫᐃᐧᓂᐠ ᒥᓇ ᑲᐃᐧᐣ ᑲᑭᐃᔕᓯᐣ ᐃᒪ OPAAC ᐊᓂᒧᒋᑫᐃᐧᓂᐠ. 
ᐃᐁᐧ ᑕᐡ ᑲᐃᒋᑲᑌᐠ ᑲᐃᐧᐣ ᑲᑭᓇᑐᑕᒪᑫᓯᐣ ᐅᓇᔓᐊᐧᓂᑯ ᑭᐁᐧᒣᒋᑲᒋᑫᐃᐧᓂᐠ ᐃᒪ OPAAC 
ᑲᑭᑕᔑ ᐅᓀᒋᑲᑌᐠ ᐅᐁᐧ ᐊᓂᒧᒋᐃᐧᐣ.

https://www.ontariocourts.ca/scj/divisional-court/
https://www.ontariocourts.ca/scj/divisional-court/

H. ᐅᓇᔓᐊᐧᓂᑯ ᑭᐁᐧᒣᒋᑲᒋᑫᐃᐧᐣ ᑲᑭᐅᒋ ᐅᓀᒋᑲᑌᐠ ᐃᒪ LECA
ᑭᐡᐱᐣ ᐊᓀᐧᑕᒪᐣ ᐃᓀᐧᓂᐊᐧᐣ ᑲᑭᔑ ᑭᔑᐅᓀᒋᑲᑌᑭᐣ ᐃᒪ LECA ᒣᑲᐧᐨ ᔑᒪᑲᓂᐡ ᐅᒪᒥᔑᒥᑯᐃᐧᐣ 

ᐊᓂᒧᒋᑲᑌᓂᑭᐣ, ᑲᑭᔑᑲᑫᐧᑌᐧ ᐃᒪ (ᑯᑕᑭᔭᐣ ᑫᑯᓇᐣ ᑲᔑᐊᓂᒧᒋᑲᑌᑭᐣ ᐅᓇᑯᓂᑫᐃᐧᑲᒥᑯᐠ 

ᒋᔑᔭᓂᒧᒋᑲᑌᐠ ᐅᓇᔓᐊᐧᓂᑯ ᑭᐁᐧᒣᒋᑲᒋᑫᐃᐧᐣ. ᒥᐦᐅᐁᐧ ᑲᐃᒋᑲᑌᐠ ᒋᑭᑲᑫᐧᒋᒪᑕᐧ ᐅᑐᓇᑯᓂᑫᐠ 

ᒋᑭᐁᐧ ᑲᓇᐊᐧᐸᑕᒧᐊᐧᐨ LECA ᑲᑭᔑ ᑭᔑᐅᓀᑕᒧᐊᐧᐨ ᑫᒋᓇᐨ ᐁᑭᑲᐧᔭᑯ ᐅᓀᑕᒧᐊᐧᐨ. 

ᐊᑎᑲ ᐅᓀᐧᓂᐊᐧᐣ LECA ᑲᑭᔑᐅᓀᑕᑭᐣ ᑫᑭ ᑭᐁᐧᒣᒋᑲᒋᑲᑌᑲᐧᐸᐣ: 

	• ᑭᐡᐱᐣ LECA ᐁᑭᐅᓀᑕᐠ ᐁᑲ ᒋᐅᑕᐱᓇᐠ ᑭᒪᒥᔑᑫᒧᐣ ᒥᓇ ᐁᑭᐱᐃᐧᐣᑕᒪᑯᔭᐣ ᐃᒪ LECA 
ᑫᑯᓀᐣ ᐁᑲ ᑲᑭᐅᒋ ᐅᑕᐱᓂᑲᑌᐠ ᑭᒪᒥᔑᑫᒧᐣ. 

	• ᑭᐡᐱᐣ LECA ᐁᑭᐅᓀᑕᐠ ᒋᐳᓂᒋᑲᑌᐠ ᑲᑭᒣᒋᑲᒋᑲᑌᐠ ᑭᒪᒥᔑᑫᒧᐣ ᒥᓇ ᐁᑭᐱᐃᐧᐣᑕᒪᑯᔭᐣ 

ᑫᑯᓀᐣ ᑲᑭᐅᒋᐳᓂᒋᑲᑌᐠ ᒣᒋᑲᒋᑫᐃᐧᐣ. 

	• ᑭᐡᐱᐣ LECA ᐁᑭᐅᑕᐱᓇᐠ ᑭᒪᒥᔑᑫᒧᐣ ᒥᓇ ᐁᑭᒣᒋᑲᑐᐨ (ᑲᐃᐧᐣ ᐃᐧᑲ ᑫᑲᐟ ᐅᐁᐧᓂ 

ᒋᑐᑕᒧᐊᐧᐨ) ᐁᑲᐧ ᑕᐡ ᐁᑲ ᐁᓇᐦᐁᑕᒪᐣ ᑲᑭᔑ ᑭᔑᔭᓄᑲᑕᒧᐊᐧᐨ ᑭᒪᒥᔑᑫᒧᐣ.

ᓇᓇᑐᓇᐣ ᑎᐸᑯᓂᑫ ᐃᐧᑕᒪᑫ ᐃᐧᒋᐦᐃᐁᐧᐃᐧᐣ 

ᒪᐊᐧᐨ ᑭᒋᒣᑎᓂᑫᐃᐧᓂᐊᐧᐣ ᑲᐃᐧᑎᐸᑯᓂᑫᓇᓄᐊᐧᐠ, ᐊᓂᒪᐣ ᒥᓇ ᒥᑕᐦᐃ ᐊᓄᑭᐃᐧᓂᐊᐧᐣ. ᑭᑕᑭᑲᑫᐧ 

ᑲᑫᐧᒋᒪ ᑕᐡ ᐅᑕᔭᒥᑕᒪᑫ ᒋᑭᐊᐧᐃᐧᑕᒪᐃᐧᐠ ᑎᐸᑯᓂᑫ ᐃᐧᑕᒪᑫᐃᐧᓇᐣ ᑭᐡᐱᐣ ᐃᐧᑲᑫᐧᑌᐧᔭᐣ 

ᐅᓇᔓᐊᐧᓂᑯ ᑭᐁᐧᒣᒋᑲᒋᑫᐃᐧᓂᐠ. ᐃᓇᐱᐣ (ᐸᑭᑭᓂᑲᐣ 68) ᑲᓂᐱᑌᓯᓇᐦᐃᑲᑌᑭᐣ 

ᐱᒧᒋᑫᐃᐧᓇᐣ ᑫᑭᐃᐧᒋᐦᐃᑯᔭᐣ ᑎᐸᑯᓂᑫ ᐃᐧᑕᒪᑫᐃᐧᐣ ᐅᒋ ᓇᐣᑕ ᐊᔭᒥᑕᒪᑫᐃᐧᓂᐠ. 

ᑲᑭᑲᑫᐧᑌᐧ ᐃᒪ ᐅᓇᔓᐊᐧᓂᑯ ᑭᐁᐧᒣᒋᑲᒋᑫᐃᐧᓂᐠ ᒪᒋᐨ ᐊᐱᐣ ᑲᑭᔑ ᑭᔑᐅᓀᒋᑲᑌᐠ 

ᐁᒪᐧᔦ 30 ᑕᓱᑯᐣ ᑲᑭᐅᑎᓯᑯᔭᐣ ᐅᓀᑕᒧᐃᐧᐣ. ᐃᒪ (ᑯᑕᑭᔭᐣ ᑫᑯᓇᐣ ᑲᔑᐊᓂᒧᒋᑲᑌᑭᐣ 

ᐅᓇᑯᓂᑫᐃᐧᑲᒥᑯᐠ ᑕᐅᒋ ᑭᐁᐧ ᒣᒋᑲᒋᑲᑌ LECA ᑲᑭᔑ ᑭᔑᐅᓀᑕᐠ ᐁᑲᐧ ᐊᐱᐣ ᑕᐅᓀᒋᑲᑌ ᑭᐡᐱᐣ 

ᐁᑭᑲᐧᔭᑯᑐᒋᑲᑌᑫᐧᐣ ᒥᓇ ᑭᐡᐱᐣ ᐃᒪ LECA ᐁᑭᑐᒋᑲᑌᑫᐧᐣ ᐅᓇᔓᐁᐧᐃᐧ ᐊᐧᐊᐧᓂᐃᐧᐣ. ᑭᐡᐱᐣ 

ᐅᓇᑯᓂᑫᐃᐧᑭᒪ ᐃᓀᐣᑕᐠ ᑲᑭ ᑭᔑᐅᓀᒋᑲᑌᐠ ᐁᑲ ᑲᐧᔭᐠ ᐁᔑᓇᑲᐧᐠ ᓇᐣᑕ ᐅᓇᔓᐁᐧᐃᐧ ᐊᐧᐊᐧᓂᐃᐧᐣ 

ᐁᑭᑐᒋᑲᑌᐠ, ᒪᐡᑯᐨ ᑕᐡ ᐅᑲᐊᐣᒋᑐᐣ ᑲᑭᔑᑭᐅᓀᒋᑲᑌᐠ ᓇᐣᑕ ᐅᑲᐅᓇᑐᐣ ᒋᐅᐡᑭ ᒣᒋᑲᒋᑲᓂᐊᐧᐠ. 

ᐃᒪ ᐅᓇᑯᓂᑫᐃᐧᓂᐠ ᑲᐃᐧᐣ ᐅᑲᑭᐁᐧ ᒣᒋᑲᑐᓯᐣ ᓇᐣᑕ ᐅᑲᔭᐣᒋᑐᓯᐣ ᒥᑭᑫᐃᐧᓇᐣ ᑲᑭᔑᐊᐧᐸᒋᑲᑌᑭᐣ 

ᒣᒋᑲᒋᑫᐃᐧᓂᐠ. ᐃᒪ ᐁᑕ ᐅᓇᑯᓂᑫᐃᐧᓂᐠ ᑕᐅᒋ ᐊᐣᒋᒋᑲᑌ ᐅᓀᐣᑕᒧᐃᐧᐣ ᑭᐡᐱᐣ ᐅᓇᑯᓂᑫᐃᐧᑭᒪ 

ᐃᓀᐣᑕᐠ ᐁᑲ ᑲᐧᔭᐠ ᐁᑭᐅᒋ ᐅᓀᒋᑲᑌᐠ ᓇᐣᑕ ᐃᒪ LECA ᓇᐣᑕ OPAAC ᐁᑭᑐᑕᒧᐊᐧᐨ 
ᐅᓇᔓᐁᐧᐃᐧ ᐊᐧᐊᐧᓂᐃᐧᐣ.

ᐸᑫᐱᐦᐃᑲᐣ 3: ᑲᒪᒥᔑᒥᑕᐧ ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ 
ᐅᐣᑌᕑᐃᔪ ᑲᑕᓇᓄᑭᐊᐧᐨ 
ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᑭᐅᒋᐅᓇᓴᑲᓄᐊᐧᐠ ᑲᓇᑕ ᐅᑭᒪᐅᓂᐠ ᒥᓯᐁᐧ ᑲᓇᑕ ᐊᐦᑭᐠ ᒋᒪᑲᓂᔑ 

ᐊᓄᑭᑕᒪᑫᐊᐧᐨ ᐊᔑᐨ ᐅᐣᑌᕑᐃᔪ ᐊᐦᑭᐠ. ᐸᐱᑭᓯ ᑕᓇᐱᐃᐧᓇᐣ ᒥᓇ ᑲᔑᐸᐱᑭᓯ ᑎᐯᒋᑫᒪᑲᑭᐣ 

ᑕᓇᐱᐃᐧᓇᐣ ᑕᓇᓄᑭᐊᐧᐠ ᐃᒪ ᔑᒪᑲᓂᔑᐃᐧᑲᒥᑯᐣ. 13 ᔑᒪᑲᓂᔑᐃᐧᑲᒥᑯᐣ ᐊᔭᐊᐧᐣ ᐅᒪ ᐅᐣᑌᕑᐃᔪ 

ᐊᐦᑭᐠ. ᐃᐧᑭᑫᑕᒪᐣ ᐊᐣᑎ ᐁᔑᑕᑲᐧᐠ ᔑᒪᑲᓂᔑᐃᐧᑲᒥᐠ ᐅᐣᑌᕑᐃᔪ ᒪᑯᒪᑯᓇᐣ ᐅᒪ.

A. ᒣᑲᐧᐨ ᐁᔑᐱᒪᓄᑲᑌᐠ ᑲᒪᒥᔑᒥᑕᐧ ᑲᒥᐢᑲᐧᐱᓱᐊᐧᐨ ᔑᒪᑲᓂᑲᔕᐠ
ᒪᐡᑯᐨ ᑭᑭ ᑭᐱᑎᓂᑯᑐᐠ ᑲᒥᐢᑲᐧᐱᓱᐨ ᔑᒪᑲᓂᐡ ᐅᒪ ᐅᐣᑌᕑᐃᔪ - ᓇᐣᑕ ᐃᒪ ᑐᑲᐣ ᑭᒋᐅᑭᒪᐅᑲᒥᑯᐠ 

ᓇᐣᑕ ᑭᒋᐱᒥᓭᐃᐧᑲᒥᑯᐠ, ᒥᐦᐃᒪ ᑲᑕᓇᓄᑭᐦᐃᑕᐧ ᑐᑲᐣ ᔑᒪᑲᓂᔕᐠ - ᐁᑲᐧ ᐃᓯᓭ ᒋᐸᑭᑎᓇᒪᐣ 

ᑭᒪᒥᔑᑫᒧᐃᐧᐣ ᐊᓂᐣ ᑲᑭᑐᑕᑯᔭᐣ. ᐁᑲᐧ ᔕᑯᐨ ᐅᐣᑌᕑᐃᔪ ᑲᑕᔑᒪᒥᔑᒥᑕᐧ ᐅᑫᐧᓂᐊᐧᐠ ᔑᒪᑲᓂᔕᐠ 

ᑲᐃᐧᐣ ᑲᑭᐃᔑᒪᒥᔑᒥᐁᐧᓯᐣ ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ LECA. ᐁᑲᐧ 
ᐁᐧᑎ ᒋᔑᐃᐧᑐᔭᐣ ᐊᐃᐧᔭᐠ ᑲᒪᒣᒋᑲᒋᑲᑌᓂᐠ ᐅᒪᒥᔑᑫᒧᓂᐊᐧᐠ ᑲᑲᓇᐊᐧᐸᑕᒧᐊᐧᐨ. ᑲᑎᐱᓇᐁᐧ 

ᐱᒧᓂᑎᓱᐊᐧᐨ ᒥᓇ ᒪᒥᔑᑫᒧᓇᐣ ᑲᒪᒣᒋᑲᑐᐊᐧᐨ (CRCC), ᑎᐱᓇᐁᐧ ᐱᒥᐃᐧᓂᑎᓱᒪᑲᐣ 
ᑲᒪᒣᒋᑲᑐᐊᐧᐨ ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᑲᒪᒥᔑᒥᑕᐧ.

ᑭᒋᓀᑕᐧᑲᐣ ᒋᑭᑫᑕᒪᐣ: ᒣᑲᐧᐨ ᐊᐠᑐᐳᕑ ᐱᓯᑦ 31, 2024, ᐱᓫ ᓯ - 20 ᐅᓇᔓᐁᐧᐃᐧᐣ 

ᑭᐅᓇᒋᑲᑌ ᑲᑎᐱᓇᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ ᒪᒥᔑᑫᒧᓇᐣ ᒥᓇ ᑭᒪᒥᓇᐧᒋᑲᑌᐊᐧᐣ 

ᐊᑎᐟ ᐅᓇᔓᐁᐧᐃᐧᓇᐣ ᒥᓇ ᑯᑕᑭᔭᐣ ᑭᐱᑎᑲᒋᑲᑌ ᑭᒋᐅᑭᒪᐃᐧᑲᒥᑯᐠ ᒋᔭᓂ ᑭᔑᐅᓇᑌᑭᐣ 

ᒋᐅᓇᔓᐁᐧᐃᐧᓂᐊᐧᑭᐣ. 

ᐊᐱ ᔕᐳᓂᑲᑌᐠ ᒋᐅᓇᔓᐁᐧᐃᐧᓂᐊᐧᐠ, ᑕᐃᓯᓭ ᑫᑯᓇᐣ ᒋᐸᑲᓂᓭᑭᐣ ᔑᒪᑲᓂᔑᐃᐧ 

ᐅᒪᒣᒋᑲᐦᐃᑯᐃᐧᓂᐊᐧ, ᑕᒪᑕᓄᑲᑌ ᐃᐁᐧ ᑲᑎᐱᓇᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ ᒪᒥᔑᑫᒧᓇᐣ 

(“PCRC”), ᒋᑎᐱᓇᐁᐧ ᐱᒧᓂᑎᓱᒪᑲᐠ ᐁᑲᐧ ᑲᐃᐧᐣ ᑕᐊᐸᑕᐣ CRCC. 

ᐊᐱ ᐸᑭᑎᓂᑲᑌᐠ ᐅᐁᐧ ᒪᓯᓇᐦᐃᑲᐣ (ᑲᐡᑲᑎᓄᐱᓯᑦ 2025), ᑲᐃᐧᐣ ᒪᔑ ᒋᔕᐳᓂᑲᑌᐠ 

ᒋᐅᓇᔓᐁᐧᐃᐧᓂᐊᐧᐠ ᒥᓇ ᑲᐃᐧᐣ ᒪᔑ ᐅᐁᐧ PCRC ᑕᒪᑕᓄᑲᑌ. ᐃᓇᐱᐣ ᐸᑫᐱᐦᐃᑲᐣ 3.B, 
ᑭᒋᓀᑕᑲᐧᐣ ᒋᑭᑫᑕᒪᐣ (ᐸᑭᑭᓂᑲᐣ 45) ᒪᔭᑦ ᑲᔑᐊᐧᐃᐧᒋᑲᑌᑭᐣ.

ᑭᐡᐱᐣ ᐃᐧᒪᒥᔑᒪᐨ ᑲᒥᐢᑲᐧᐱᓱᐨ ᔑᒪᑲᓂᐡ ᑲᑭᐊᐧᓂᑐᑕᐠ ᐅᑕᓄᑭᐃᐧᓂᐠ, ᑲᑭᔕ ᒋᐃᐧᑕᒪᐣ 

ᑭᒪᒥᔑᑫᒧᐃᐧᐣ ᐃᒪ ᐱᑯ ᐊᐣᑎ ᔑᒪᑲᓂᔑᐃᐧᑲᒥᑯᐠ ᐱᑯ ᐊᐣᑎ ᐅᐣᑌᕑᐃᔪ ᓇᐣᑕ ᑭᑕᐧᑦ CRCC 
(ᐊᔕ ᑫᑲᐟ ᑕᓂᔑᓂᑲᑌ (“PCRC”). ᑲᒥᑲᐣ ᑲᓂᐱᑌᐱᑲᑌᑭᐣ ᑲᒥᐢᑲᐧᐱᓱᐊᐧᐨ ᔑᒪᑲᓂᔑᐃᐧᑲᒥᑯᐣ 

ᐅᒪ, ᑲᓂᐱᑌᐱᐦᐃᑲᑌᑭᐣ ᑲᒥᐢᑲᐧᐱᓱᐊᐧᐨ ᔑᒪᑲᓂᔑᐃᐧᑲᒥᑯᐣ ᐅᒪ, ᑲᑭᐅᒋᒥᑲᐣ ᐱᒥᐃᐧᒋᒪᓯᓇᐦᐃᑲᓂ 

ᑭᑭᓇᐊᐧᒋᐱᐦᐃᑲᓂᐠ ᐳᐢᑐ ᑯᐟ, ᐁᑲᐧ ᒥᓇ CRCC ᑲᐃᓇᓯᓇᐦᐃᑲᑌᓂᐠ ᒪᒪᑕᐊᐧᐱᐠ ᑫᐃᓇᑲᐧᐦᐊᒪᐣ 
ᐅᒪ.

ᐊᔭᒪᑲᐣ ᑲᓂᑕᐊᐸᑕᐠ ᒪᒥᔑᑫᒧ ᒧᐡᑭᓀᐱᐦᐃᑲᐣ ᐸᐸᑲᐣ ᑲᐃᔑᑭᔐᐧᒪᑲᑭᐣ ᒪᒪᑕᐊᐧᐱᑯᐠ ᑲᑭᔑᐊᑐᐨ 

CRCC ᑲᑭᔑᐊᑐᐨ ᒪᒪᑕᐊᐧᐱᑯᐠ ᒥᓇ ᑲᑭᓇ ᐃᒪ ᑲᒥᐢᑲᐧᐱᓱᐨ ᔑᒪᑲᓂᔑᐃᐧᑲᒥᑯᐠ. ᒥᓇ ᑭᓂᑯ 

ᐃᐧᔕᔭᐣ ᑲᒥᐢᑲᐧᐱᓱᐨ ᔑᒪᑲᓂᔑᐃᐧᑲᒥᑯᐠ, ᑲᑭᑐᑕᐣ ᒋᔑᐸᑭᑎᓇᒪᐣ ᑭᒪᒥᔑᑫᒧᐃᐧᐣ ᒪᒪᑕᐊᐧᐱᑯᐠ, 

ᒪᒋᑭᑐᐃᐧᓂᐠ, ᐸᐠᐢ, ᓇᐣᑕ ᐱᒥᐃᐧᒋᒪᓯᓇᐃᑲᓂᐠ. 

https://rcmp.ca/en/federal-policing/federal-policing-regions/federal-policing-detachment-locations
https://rcmp.ca/en/federal-policing/federal-policing-regions/federal-policing-detachment-locations
https://www.crcc-ccetp.gc.ca/en
https://www.crcc-ccetp.gc.ca/en
https://www.crcc-ccetp.gc.ca/en/complaint-form

ᑭᐡᐱᐣ ᐁᑲ ᑲᐡᑭᑐᔭᐣ ᑭᑕᐧᑦ ᒋᔕᔭᐣ ᔑᒪᑲᓂᔑᐃᐧᑲᒥᑯᐠ, ᐅᐁᐧ ᑲᑭᑐᑕᐣ ᒋᐅᒋᒥᓇᑕᐧ CRCC 
ᑭᒪᒥᔑᒥᐁᐧᐃᐧᐣ: 

	• ᒪᒪᑕᐊᐧᐱᑯᐠ: ᐱᐊᐧᐱᑯᐠ ᐅᒋᒪᒋᓂᔕᐊᐣ CRCC ᐱᐊᐧᐱᑯᐠ ᑲᐅᒋᒪᒋᓂᔕᐃᑲᑌᐠ ᒪᒥᔑᑫᒧᐃᐧ 

ᒧᐡᑭᓀᐱᑲᐣ  

	• ᒪᒋᑭᑐᐃᐧᓂᐠ: ᐊᐣᑎ ᐱᑯ ᑲᓇᑕ ᑲᑭᐅᒋᒪᒋᑭᐟ ᐅᒪ ᐊᑭᑕᓱᓂᐠ 1-800-665-6878 ᓇᐣᑕ TTY: 
1-866-432-5837 (ᐁᑲ ᑲᐅᓯᑌᐊᐧᐨ ᑲᐊᐸᒋᑐᐊᐧᐨ ᑭᑐᐃᐧᓂ) 	

	• ᐱᒥᐃᐧᒋᒪᓯᓇᐃᑲᓂᐠ: ᐅᒪ ᑲᒪᓯᓇᐃᑲᑌᐠ ᒐᐸᔑᐡ ᐃᔑᓂᔕᐦᐊᐣ ᑭᒪᒥᔑᑫᒧ 

ᑭᒧᐡᑭᓀᐱᑲᐣ:    

Civilian Review and Complaints Commission for the RCMP   
National Intake Office  
P.O. Box 1722, Station B   
Ottawa, ON K1P 0B3

ᑭᔭᑦ ᐃᑯ ᐊᐣᑎ ᓂᑕᑦ ᑲᑭᔑᐸᑭᑎᓇᒪᐣ ᑭᒪᒥᔑᑫᒧᐃᐧᐣ - ᑭᔭᑦ ᐃᒪ ᑲᒥᐢᑲᐧᐱᓱᐊᐧᐨ ᔑᒪᑲᓂᔑᑲᒥᑯᐠ 

ᓇᐣᑕ ᐃᒪ ᑭᑕᐧᑦ CRCC-- ᑲᒥᐢᑲᐧᐱᓱᐨ ᔑᒪᑲᓂᔑᐊᐧᓄᑭᐃᐧᐣ ᐃᐧᓇᐊᐧ ᐅᑲᓂᒪᒣᒋᑲᑐᐣ 

ᑭᒪᒥᔑᑫᒧᐃᐧᓂ. ᐃᒪ ᐃᐧᐣ CRCC ᑲᐃᐧᐣ ᒋᐅᒋᒪᒣᒋᑲᒋᑲᑌᐠ ᑭᒪᒥᔑᑫᒧᐃᐧᐣ. ᐁᑲᐧ ᐅᑎᔑᐃᐧᑐᓇᐊᐧ 

ᒪᒥᔑᑫᒧᓂ ᑲᒥᐢᑲᐧᐱᓱᐊᐧᐨ ᔑᒪᑲᓂᔑᑲᐠ, ᐃᐧᓇᐊᐧ ᒋᔭᓂᒣᒋᑲᑐᐊᐧᐨ ᐊᓂᐣ ᑲᑭᔑ ᐊᐧᓂᑐᒋᑲᑌᑫᐧᐣ 

ᐊᓄᑭᐃᐧᐣ ᔑᒪᑲᓂᔑᐊᓄᑭᐃᐧᓂᐠ. ᐁᑲᐧ ᑭᐡᐱᐣ ᐃᔑᐸᑭᑎᓇᒪᐣ ᑭᒪᒥᔑᑫᒧᐃᐧᐣ ᐃᒪ CRCC, ᒥᐁᐧᑎ 
ᑫᔑᐸᑭᑎᓇᒧᐊᐧᐨ ᑲᒥᐢᑲᐧᐱᓱᐊᐧᐨ ᔑᒪᑲᓂᔑᑲᒥᑯᐠ ᒋᒣᒋᒪᑯᐊᐧᐨ.

ᑭᐡᐱᐣ ᓂᓯᑕᐃᐧᓂᑲᑌᐠ ᑌᐯᐧ ᐁᑭᐊᐧᓂᑐᒋᑲᑌᐠ ᐊᓄᑭᐃᐧᐣ, ᐊᐁᐧ ᔑᒪᑲᓂᐡ ᒪᐡᑯᐨ ᑕᐅᓇᑕᒪᐊᐧ 

ᓇᓇᑲ ᒋᓇᔓᐊᐧᓱᐨ ᑐᑲᐣ ᒋᑭᐡᑭᓇᒪᐃᐧᐨ ᐅᑎᐸᐦᐊᒪᑯᐃᐧᐣ ᓇᐣᑕ ᒥᓇ ᑭᐡᐱᐣ ᐁᑭ ᑭᒋᒪᒪᓂᐨ, 

ᑕᓂᓯᐸᑭᑎᓇ ᐅᑕᓄᑭᐃᐧᓂᐠ ᓇᐣᑕ ᑕᐸᑭᑎᓇ ᐅᑕᓄᑭᐃᐧᓂᐠ. ᒪᐡᑯᐨ ᒥᓇ ᐊᐁᐧ ᔑᒪᑲᓂᐡ ᑕᐃᓇᑲᓄ 

ᒋᐃᐧᑕᒪᐃᐧᐠ ᐁᒥᒋᓇᐁᐧᓯᐨ ᑲᑭᔑᐊᐧᓂᑐᑕᐃᐧᐠ.  

ᑭᐡᐱᐣ ᐁᑲ ᓇᐦᐁᑕᒪᐣ ᑲᒥᐢᑲᐧᐱᓱᐨ ᔑᒪᑲᓂᔕᐠ ᑲᑭᔑᒣᒋᑲᒋᑲᑐᐊᐧᐨ ᑭᒪᒥᔑᑫᒧᐃᐧᓂ ᓇᐣᑕ 

ᒥᓇ ᑲᑭᐃᓇᔓᐊᐧᓱᐨ ᔑᒪᑲᓂᐡ, ᑲᑭᑲᑫᐧᑌ ᐃᒪ CRCC ᒋᑭᐁᐧ ᒣᒋᑲᒋᑲᑌᓂᐠ ᑲᒥᐢᑲᐧᐱᓱᐨ 
ᔑᒪᑲᓂᔕᐠ ᑲᑭᐃᓇᓄᑲᑕᒧᐊᐧᐨ ᑭᒪᒥᔑᑫᒧᐃᐧᐣ. ᒪᐡᑯᐨ CRCC ᑕᐃᑭᑐ ᑲᒥᐢᑲᐧᐱᓱᐨ ᔑᒪᑲᓂᔕᐠ 

ᒋᑭᐁᐧᒣᒋᑲᑐᐊᐧᐨ ᓇᐣᑕ ᐸᑲᐣ ᒋᓇᔓᐊᐧᓇᑲᓄᐨ ᑲᑭᒪᒥᔑᒥᐨ. 

ᑭᐡᐱᐣ ᐊᓀᐧᑕᒪᐣ ᑲᑭᔑ ᑭᔕᓄᑲᑌᐠ ᒪᒥᔑᑫᒧᐃᐧᐣ, ᒪᐡᑯᐨ ᑭᑕᑐᑕᐣ ᒋᔑᒧᐡᑭᓀᐱᑫᔭᐣ ᑲᑭ 

ᑭᔑᐅᓀᒋᑲᑌᑭᐣ ᑲᑭᐁᐧᒣᒋᑲᑐᐊᐧᐨ ᑲᑭᔑ ᑭᔑᐅᓀᒋᑲᑌᐠ. ᒥᐦᐅᒪ ᑫᔑᑲᑫᐧᑌᐧᔭᐣ ᑲᓇᑕ 

ᐅᓇᑯᓂᑫᐃᐧᑲᒥᐠ ᒋᑲᓇᐊᐧᐸᒋᑲᑌᐠ ᑭᐡᐱᐣ ᑭᒪᒥᔑᑫᒧᐃᐧᐣ ᑲᐧᔭᐠ ᑲᔭᓄᑲᑌᑫᐧᐣ. 

ᐅᐁᐧ ᒪᒥᔑᑫᒧᐃᐧᐣ ᑲᐃᐧᐣ ᔓᓂᔭ ᑎᐸᐦᐃᑫᐃᐧᐣ ᒋᐊᔭᒪᑲᐠ. ᑭᐡᐱᐣ ᐊᑕᐁᐧᑕᒪᐣ ᔓᓂᔭ ᑭᐁᐧᓇᒪᑫᐃᐧᐣ 

ᓇᐣᑕ ᑯᑕᐠ ᐃᐧᒋᐦᐃᑯᐃᐧᐣ, ᐃᓇᐱᐣ ᑲᒪᓯᓇᐦᐃᑲᑌᐠ (ᐸᑭᑭᓂᑲᐣ 52)

https://www.crcc-ccetp.gc.ca/en/make-complaint-form

B. ᑭᒋᓀᑕᑲᐧᐣ ᐃᐧᑕᒪᑫᐃᐧᐣ: ᐱᓫ ᓯ-20 ᒥᓇ ᐅᐡᑭ ᑲᒥᐢᑲᐧᐱᓱᐨ 
ᔑᒪᑲᓂᐡ ᐅᐡᑭ ᒪᒣᒋᑲᐃᑯᐃᐧᐣ
ᒣᑲᐧᐨ 2024, ᒋᑭᐅᑭᒪᐅᑲᒥᑯᐠ ᐅᑭᔕᐳᓇᐣ ᒋᐅᓇᔓᐁᐧᐃᐧᓂᐊᐧᐠ ᐊᐃᐧᔭᐠ ᐅᒪᒥᔑᑫᒧᓂᐊᐧ 

ᒥᓇ ᒣᒋᑲᒋᑫᐃᐧᐣ ᑲᐊᓄᑲᑕᒧᐊᐧᐨ ᒥᓇ ᑲᑭᒥᓇᐧᒋᑲᑌᑭᐣ ᐊᑎᐟ ᐅᓇᔓᐁᐧᐃᐧᓇᐣ ᒥᓇ ᑯᑕᑭᔭᐣ 

ᐅᓇᔓᐁᐧᐃᐧᓇᐣ, ᑲᑭᐊᑕᒋᑲᑌᑭᐣ ᒋᔭᐸᑕᑭᐣ ᑲᒥᐢᑲᐧᐱᓱᐨ ᔑᒪᑲᓂᔑᐊᐧᓄᑭᐃᐧᓂᐠ ᑲᒪᒥᔑᒥᑕᐧ 

ᑫᔑᑲᓇᐊᐧᐸᒋᑲᑌᑭᐣ ᒣᒋᑲᒋᑫᐃᐧᓇᐣ.  

ᐅᐁᐧ ᐅᐡᑭ ᐅᓇᔓᐁᐧᐃᐧᐣ ᑕᐃᓇᓄᑭᒪᑲᐣ: 

	• ᑕᒪᑕᓄᑭᒋᑲᑌ ᑲᑎᐱᓇᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ ᒪᒥᔑᑫᒧᓇᐣ (“PCRC”), ᒋᑎᐱᓇᐁᐧ 
ᐱᒧᓂᑎᓱᒪᑲᐠ ᐁᑲᐧ ᐊᐱᐣ ᑕᐳᓂᐊᐸᑕᐣ CRCC ᐊᐱ PCRC ᒪᑕᓄᑭᒪᑲᐠ

	• ᑕᐱᑕᒪᑫᒪᑲᐣ ᐅᐁᐧ ᑲᓇᑕ ᑲᐃᑯᑎᐯᒋᑫᒪᑲᐠ ᐃᐧᒋᐦᐃᐁᐧᐃᐧ ᐊᓄᑭᐃᐧᐣ (CBSA) ᐊᒥ 
ᐁᑫᐧᓇᐠ ᒋᑎᐱᓇᐁᐧ ᐱᒧᒋᑲᑌᐠ, ᐁᑲᐧ ᑕᐡ ᐊᐃᐧᔭᐠ ᑲᔑᒪᒥᔑᑫᒧᐊᐧᐨ ᑲᓇᑕ ᑲᐃᑯᑎᐯᒋᑫᒪᑲᐠ 

ᑲᑕᓇᓄᑭᐊᐧᐨᔑᒪᑲᓂᔕᐠ ᐃᑫᐧᓂᐊᐧᐠ PCRC ᐅᑲᑭᒣᒋᑲᐦᐊᐊᐧᐣ, ᐁᑲᐧ ᐊᔑᐨ ᑲᒥᐢᑲᐧᐱᓱᐊᐧᐨ 

ᔑᒪᑲᓂᔕᐠ

	• ᐅᑲᑭᑐᑕᓇᐊᐧ ᑲᔭᓂᑫᐃᐧᒋᑕᐧᐊᐧᐨ ᒋᐸᑭᑎᓇᒧᐊᐧᐨ ᒪᒥᔑᑫᒧᓇᐣ ᐃᒪ PCRC

	• ᑕᑭᓇᑭᓂᑲᑌ ᒋᐱᐦᐅᔭᐣ ᒋᒧᐡᑭᓀᐱᐦᐊᒪᐣ ᑭᒪᒥᔑᑫᒧᐃᐧᐣ ᐊᑯᓇᐠ ᓂᔓᔭᑭᐃᐧᐣ ᐊᐱ 

ᑭᑎᓯᓭᐃᐧᐣ 

	• ᑕᐅᒋᑕᒪᑫᐊᐧᐠ ᒋᒣᒋᑲᑐᐊᐧᐨ ᑲᒥᐢᑲᐧᐱᓱᐊᐧᐨ ᔑᒪᑲᓂᔑᐃᐧ ᐅᓇᔓᐁᐧᐃᐧᓇᐣ ᒥᓇ 

ᐱᒥᓂᔕᐦᐃᑫᐃᐧᓇᐣ, ᒥᓇ ᒪᔭᑦ ᑲᑭᐃᔑᒋᑫᐊᐧᐨ ᑲᑭᐅᒋᒪᒋᔑᒥᑕᐧ ᔑᒪᑲᓂᔑᐃᐧ ᐊᓄᑭᐠ

ᐊᐱ ᑭᔑᒋᑲᑌᐠ ᐅᐁᐧ ᒪᓯᓇᐦᐃᑲᐣ (ᑲᐡᑲᑎᓄᐱᓯᑦ 2025), ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᑲᒪᒥᔑᒥᑕᐧ 

ᑫᓇᓄᑲᑌᑭᐣ ᑭᔭᐱᐨ ᐃᐧᓇᐊᐧ ᐅᑲᔭᓄᑲᑕᓇᐊᐧ CRCC, ᑲᐃᐧᐣ ᒪᔑ ᑕᐅᒋ ᐊᓄᑲᑌᐊᐧᐣ ᒪᒥᔑᑫᒧᓇᐣ 

ᑲᓇᑕ ᑲᐃᑯᑎᐯᒋᑫᒪᑲᐠ ᐃᐧᒋᐦᐃᐁᐧᐃᐧ ᐊᓄᑭᐃᐧᐣ ᑲᐅᒋᓭᑭᐣ CBSA. ᐅᒪ PCRC ᐅᑲᔭᑲᐊᐧ 
ᒋᒪᐡᑲᐊᐧᑌᓂᐠ ᐅᑕᓄᑭᐃᐧᓂᐊᐧ, ᐊᔑᐨ ᒋᒣᒋᑲᑐᐊᐧᐨ ᑲᔑᐱᒧᒋᑲᑌᑭᐣ ᓇᓇᑲᒋᐦᐃᑯᐃᐧᓇᐣ ᒥᓇ ᐊᐱ 

ᑲᓂᑲᓇᐊᐧᐸᑕᒧᐊᐧᐨ ᑫᓂᔑᓇᑫᐧᑐᐊᐧᐨ ᐃᒪ RCMP ᒥᓇ CBSA.

ᐊᓇᐱ ᐅᐁᐧ PCRC ᑫᓂᒪᒋᔭᐸᑕᐠ ᒋᒪᑕᓄᑭᒪᑲᐠ?

ᐊᐱ ᐊᓂᒥᐡᑲᐧᒋᑲᑌᐠ ᐅᐁᐧ CRCC ᒋᐅᐡᑭᒋᑲᑕᐠ PCRC ᑕᐃᓯᓭ ᑲᑭᓇ ᑫᑯᐣ ᒋᐅᐡᑭᒋᑲᑌᐠ 
ᐱᒧᒋᑫᐃᐧᐣ, ᑫᐊᓄᑭᐦᐃᑕᐧ ᒥᓇ ᑫᔑᓇᑲᐧᐠ ᐊᓄᑭᐃᐧᓇᐣ ᑫᒋᓇᐨ ᐅᐁᐧ PCRC ᑕᐱᑕ 
ᒋᔑᐱᒧᒋᑲᑌᐠ ᑲᑭᐃᔑ ᓇᑭᒋᑲᑌᐠ ᒋᐱᒥᓂᔕᐦᐃᑲᑌᐠ.  

ᐊᐱ ᑲᑭᐅᔑᒋᑲᑌᐠ ᐅᐁᐧ ᒪᓯᓇᐦᐃᑲᐣ ᑲᐡᑲᑎᓄᐱᓯᑦ 2025, ᑲᐃᐧᐣ ᒪᔑ ᒋᐃᐧᒋᑲᑌᐠ ᐊᓂᐣ ᐊᐱ 

PCRC ᑫᒪᑕᓄᑲᑌᐠ.

ᐅᐁᐧ PCRC ᑕᑕᓯᓄᐊᐧᐠ ᐊᑯᓇᐠ ᓂᔭᓇᐣ ᑫᐊᐱᑕᒪᑫᐊᐧᐨ, ᐊᔑᐨ ᑲᓂᑲᓂᐊᐱᑕᒪᑫᐨ ᒥᓇ 

ᑲᐊᓂᑫᐊᐱᑕᒪᑫᐨ, ᑲᑭᐅᒋᐅᓇᑭᒥᑕᐧ ᐅᑭᒪᐅᓂᐠ. ᐅᒪ PCRC ᑕᐅᒋ ᑲᓇᐊᐧᐸᒋᑲᑌᐊᐧᐣ 
ᐅᒪᒥᔑᒥᑯᐃᐧᓇᐊᐧ ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᒥᓇ ᑲᓇᑕ ᑲᐃᑯᑎᐯᒋᑫᒪᑲᐠ ᐃᐧᒋᐦᐃᐁᐧᐃᐧ 

ᐊᓄᑭᐃᐧᓂᐠ. ᐅᒪ PCRC ᑫᐸᐸᒥᓯᐊᐧᐨ ᑲᐃᐧᐣ ᑕᐅᑕᐱᓇᐊᐧᐠ ᒋᐊᐱᑕᒪᑫᐊᐧᐨ RCMP ᓇᐣᑕ 
CBSA ᑲᑭᐱ ᑕᓇᓄᑭᑕᒪᑫᐊᐧᐨ, ᐁᑲᐧ ᒥᓇ ᐅᑭᒪᐅᐣ ᑕᓇᑕᐁᐧᑕᑯᓯ ᒋᓇᓇᑲᑕᐁᐧᑕᐠ ᑐᑲᐣ 
ᑲᐅᒋ ᐸᐸᑲᓂᓯᐊᐧᐨ ᐊᐃᐧᔭᐠ ᒥᓇ ᑲᐅᓴᒥᓄᐊᐧᐨ ᑭᐸᑲᐧᐦᐅᑯᐃᐧᓂᐠ ᐊᐱ ᑲᐅᓀᓂᒥᑕᐧ ᐅᒪ ᒋᐅᐡᑭ 

ᐊᐱᑕᒪᑫᐊᐧᐨ.

ᑭᐱᓇᓄᑲᑌᐸᐣ CRCC, ᑲᑭᒪᒥᔑᒥᑕᐧᐸᐣ ᐊᑯ ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᓇᐱᐨ ᐱᑯ ᐸᑭ 

ᑭᐃᔑᓇᑲᐧᓄᐸᐣ ᑫᑯᓇᐣ ᒋᔑᒪᒥᔑᒥᑕᐧ ᑲᔑᐊᐧᓂᑐᑕᑫᐊᐧᐨ. ᑲᐃᐧᐣ ᑭᐱᐅᒋ ᐸᑭᑎᓂᑲᑌᐸᓂᐣ 

ᒋᒪᒥᔑᑫᒧᓇᓂᐊᐧᐠ ᐃᓀᐧᓂᐊᐧᐣ ᑲᐃᓇᔓᐊᐧᑌᑭᐣ ᒥᓇ ᑲᑭᓇ ᑫᑯᓇᐣ ᑲᔑᐱᒥᓂᔕᐦᐊᒧᐊᐧᐨ 

ᑲᒥᐢᑲᐧᐱᓱᐊᐧᐨ ᔑᒪᑲᓂᔑᐊᐧᓄᑭᐃᐧᓇᐣ. ᐃᒪ CRCC ᐁᑕ ᐅᑭᐱᑐᑕᓇᐊᐧᐸᐣ ᐁᒣᒋᑲᑐᐊᐧᐨ 
ᑲᐃᓇᑌᓂᑭᐣ ᔑᒪᑲᓂᔑᐃᐧ ᐱᒧᒋᑫᐃᐧᓇᐣ ᓇᐣᑕ ᑲᐃᑯᐊᐧᐨ ᐅᑭᒪᐅᓇᐣ. ᐁᑲᐧ ᐃᐧᐣ PCRC ᐅᒪ 
ᑕᔭᒪᑲᐣ ᒪᐡᑲᐃᐧᓯᐃᐧᐣ ᒋᒣᒋᑲᒋᑲᑌᐠ ᒥᓇ ᒋᓇᓇᑲᑕᐊᐧᐸᒋᑲᑌᓂᑭᐣ ᐊᐃᐧᔭᐠ ᐅᒪᒥᔑᑫᒧᐃᐧᓂᐊᐧ 

ᒪᔭᑦ ᑲᑭᑐᑕᐃᑕᐧ ᒥᓇ ᐃᒪ ᑲᑭᐅᒋ ᐃᓯᓭᐦᐃᑯᐊᐧᐨ RCMP ᐅᓇᔓᐁᐧᐃᐧᓇᐣ ᒥᓇ ᑯᑕᑭᔭᐣ 

ᐱᒥᓂᔕᐦᐃᑫᐃᐧᓇᐣ. ᐁᑲᐧ ᒥᓇ ᑕᐃᑭᑐ ᐅᑭᒪᐃᐧᐣ ᓇᐣᑕ ᐃᐧᓂᑯ ᐅᑲᒪᒋᑐᐣ, PCRC 
ᑕᐅᒋᒣᒋᑲᒋᑲᑌᐊᐧᐣ ᐊᐧᓂᑐᑕᑯᐃᐧᓇᐣ ᐸᑲᐣ ᑲᑭᐅᒋ ᓇᑐᑕᒪᑲᓄᐊᐧᐠ.  

ᐯᔑᑲᐧᐣ ᐃᑯ ᑲᐃᓇᓄᑲᑌᑭᐣ CRCC ᒥᓇ ᑫᔭᓂᐊᐸᑕᐠ PCRC ᐱᒧᒋᑫᐃᐧᐣ, RCMP ᒪᐡᑯᐨ 
ᐃᐧᓇᐊᐧ ᓂᑕᑦ ᐅᑲᒣᒋᑲᑐᓇᐊᐧ ᑭᒪᒣᔑᒣᑯᐃᐧᓂ. ᐊᓇᐃᐧᐣ PCRC ᑭᑕᐧᑦ ᑕᐅᒋ ᐅᑭᒪᐃᐧᐡᑭᒪᑫᒪᑲᐣ 
ᒣᒋᑲᒋᑫᐃᐧᐣ, ᑲᐃᐧᐣ ᒪᔑ ᑭᑫᑕᑲᐧᐣ ᐊᓇᐱ ᓇᐣᑕ ᐊᓂᐣ ᑫᔑᐱᒧᑐᐊᐧᑫᐧᐣ. ᐊᐱ PCRC ᒪᑕᓄᑲᑕᐠ 
ᒣᒋᑲᒋᑫᐃᐧᐣ, ᐅᐡᑭ ᐅᓇᔓᐁᐧᐃᐣ ᒋᓇᐣᑭᒪᑲᐠ, ᐊᔑᐨ ᒋᓇᑐᒥᑕᐧ ᑲᑭᐊᐧᐸᑫᐊᐧᐨ ᑲᑭᐃᓯᓭᐠ 

ᑲᑭᒪᒥᔑᑫᒧᐨ ᓇᐣᑕ ᑫᒋᓇᐨ ᐊᐧᐸᑕᐦᐃᐁᐧᐃᐧᐣ - ᑐᑲᐣ ᑲᑐᒋᑲᑌᐠ ᑎᐸᑯᓂᑫᑲᒥᑯᐠ.

ᐅᒪ ᐅᐡᑭ PCRC ᐱᒧᒋᑫᐃᐧᓂᐠ, RCMP ᑭᔭᐱᐨ ᑕᓇᑕᐁᓂᒪ ᒋᒥᓂᐠ ᑎᐸᒋᒧᐃᐧᓂ ᐊᐱ 
ᐅᒣᒋᑲᒋᑫᐃᐧᓂᐊᐧ ᑭᑭᔑᑐᐊᐧᐨ. ᐅᐁᐧᓂ ᐅᑎᐸᒋᒧᐃᐧᓂᐊᐧ ᑲᐃᐧᑕᒪᑯᐣ ᐁᐊᔭᔭᐣ ᒪᐡᑲᐃᐧᓯᐃᐧᐣ 

ᒋᔑᐃᐧᑐᔭᐣ ᑭᒪᒥᔑᑫᒧᐃᐧᐣ ᐃᒪ PCRC, ᒋᐅᒋ ᒣᒋᑲᑐᐊᐧᐨ RCMP ᑲᑭᒣᒋᑲᑐᐊᐧᐨ ᑭᒪᒥᔑᑫᒧᓂ, 

ᐁᑲᐧ ᒥᓇ ᑭᒥᓂᑯ 60 ᑕᓱᑯᐣ ᐊᐱ ᑲᑭᐡᑲᐧᒥᓂᑯᔭᐣ ᑎᐸᒋᒧᐃᐧᐣ (ᑭᐡᐱᐣ ᐁᑲ ᓇᐦᐁᑕᒧᐊᐧᐨ RCMP 
ᐅᒥᓇᐧᒋᑫᐃᐧᐣ), ᒋᔑᑲᑫᐧᑌᐧᔭᐣ ᒋᒣᒋᑲᑐᐊᐧᐨ PCRC ᑭᒪᒥᔑᑫᒧᐃᐧᐣ.

ᐅᒪ ᐅᐡᑭ PCRC ᐱᒧᒋᑫᐃᐧᓂᐠ, ᑭᐡᐱᐣ ᓇᑐᑕᒪᑫᔭᐣ ᒋᒣᒋᑲᒋᑲᑌᓂᐠ RCMP ᐊᓂᐣ ᑲᑭᐃᓇᓄᑲᑕᐠ 
ᑭᒪᒥᔑᑫᒧᓂ, ᐃᒪ PCRC ᐅᑲᐅᒋ ᒣᒋᑲᑐᓇᐣ RCMP ᑲᑭᔑ ᐅᓀᑕᐠ ᐁᑲᐧ ᐊᐱᐣ ᐅᑲᐅᓀᑕᐣ 

ᒋᓇᐦᐁᑕᒧᑫᐧᐣ ᓇᐣᑕ ᐁᑲ ᓇᐦᐁᑕᒧᑫᐧᐣ ᑲᑭᔑᒥᑲᐠ. ᑭᐡᐱᐣ PCRC ᐁᑲ ᓇᐦᐁᑕᐠ, ᑕᐃᔑ ᑎᐸᒋᒧ 

RCMP ᒋᑲᑭᑭᓇᐊᐧᒋᐱᐦᐊᑭᐣ ᐅᒥᑭᑫᐃᐧᓇᐣ ᓇᐣᑕ ᒋᐃᐧᑕᑭᐣ ᐊᓂᐣ ᑲᑭᔑᒪᒥᓇᐧᑐᐊᐧᐨ ᒪᒥᔑᑫᒧᐃᐧᓂ. 

ᒪᐡᑯᐨ ᒥᓇ ᑕᑲᑫᐧᑌᐧ RCMP ᑭᔭᐱᐨ ᐊᐊᐧᔑᒣ ᒋᒣᒋᑲᒋᑫᐨ. ᐅᐁᐧ ᐅᐡᑭ ᐅᓇᔓᐁᐧᐃᐧᐣ 

ᑕᓇᑕᐁᐧᑕᑯᓯ RCMP ᓂᑯᑕᐧᓱᐱᓯᑦ ᒋᔑᓇᑫᐧᐁᐧᔑᒥᐁᐧᐨ ᐃᒪ PCRC.

ᐃᒪ ᐅᐡᑭ ᐅᓇᔓᐁᐧᐃᐧᓂᐠ, PCRC ᒪᐡᑯᐨ ᑕᑐᑕᑦ ᒋᓇᑐᑫᒧᐨ ᒋᓇᑭᐡᑲᐃᐧᑕᐧ ᒣᑲᐧᐨ ᓇᐣᑕ 
ᓂᑕᑦ ᐊᓂᒣᒋᑲᓂᐊᐧᐠ ᓇᐣᑕ ᒣᒋᑲᒋᑲᑌᓂᐠ ᐊᓂᐣ RCMP ᑲᑭᐃᓇᓄᑲᑕᐠ ᒪᒥᔑᑫᒧᐃᐧᓂ. ᑭᐡᐱᐣ 

ᓇᑭᐡᑲᑫᐃᐧᐣ ᓇᑐᑫᒧᓇᓂᐊᐧᐠ, ᑕᓇᑭᐡᑲᑫ ᑲᓇᑫ ᐯᔑᐠ ᑲᐊᐱᑕᒪᑫᐨ ᐃᒪ PCRC ᐊᐱᑕᒪᑫᐃᐧᓂᐠ. ᑭᐣ 
ᑲᒪᒥᔑᑫᒧᔭᐣ, ᒥᓇ RCMP ᑲᒪᒥᔑᒪᐨ ᑫᐃᐧᐣ ᑕᓇᑐᒪ ᒋᐱᔕᐨ ᒋᐱᐊᐧᐸᑕᐦᐃᐁᐧᐨ ᐊᓂᐣ ᑲᑭᐃᓯᓭᓂᐠ, 

ᑕᐊᔑᑌᒪᐊᐧᐠ ᑲᑭᐊᐧᐸᑫᐊᐧᐨ. ᒥᓇ ᑕᐸᑭᑎᓂᑲᑌᐊᐧᐣ ᑎᐸᒋᒧᐃᐧᓇᐣ. 

ᑯᑕᐠ ᐸᑲᐣ ᑫᑯᐣ ᑫᐊᔕᐧᐸᑕᒧᐊᐧᐨ ᑲᒪᒥᔑᑫᒧᐊᐧᐨ ᐅᒪ ᐅᐡᑭ PCRC ᐱᒧᒋᑫᐃᐧᓂᐠ ᐸᑲᐣ ᐊᐃᐧᔭᐠ 
ᐅᑲᑭᒪᒋᑐᓇᐊᐧ. ᑲᑭᑲᑫᐧᒋᒪ ᐸᑲᐣ ᐊᐃᐧᔭ (ᑐᑲᐣ ᑭᐊᐧᑯᒪᑲᐣ) ᒋᒧᐡᑭᓀᐱᐃᑫᒪᐃᐧᐠ. ᒪᐡᑯᐨ ᒥᓇ 

ᑲᑭᑐᑕᐣ ᒋᐅᒋ ᐃᐧᒋᐦᐃᑯᔭᐣ ᐊᓄᑭᑕᒪᑫ ᐃᐧᒋᐦᐃᑯᐃᐧᓂᐠ ᓇᐣᑕ ᐁᑲ ᑲᔓᓂᔭᑫᒪᑲᑭᐣ ᐱᒧᒋᑫᐃᐧᐣ 

ᑐᑲᐣ ᑲᓇᑕ ᑲᐃᐧᒋᐦᐊᐊᐧᐨ ᑲᒪᒋᔭᒧᑕᒧᐊᐧᐨ ᐅᑕᑭᒥᐊᐧ ᓇᐣᑕ ᑎᐸᑯᓂᑫ ᐃᐧᒋᐦᐃᐁᐧᐃᐧᑲᒥᑯᐠ. ᐅᔑᑐᐣ 

ᒋᒪᓯᓇᐦᐊᒪᐣ ᐁᐸᑭᑎᓇᐨ ᐸᑲᐣ ᐊᐃᐧᔭ ᒋᔑᐃᐧᑕᒪᐃᐧᐠ ᑭᒪᒥᔑᑫᒧᐃᐧᐣ. ᑭᐡᐱᐣ ᐃᐁᐧ ᐃᐧᑐᑕᒪᐣ, ᑭᑫᑕᐣ 

ᐃᒪ RCMP ᒥᓇ PCRC ᐅᑲᑭᐊᓀᐧᑕᓇᐊᐧ ᒪᒥᔑᑫᒧᓇᐣ ᑭᐡᐱᐣ ᑲᑭᒪᒋᑐᐨ ᒪᒥᔑᑫᒧᓂ ᐁᑲ ᐃᐧᐣ 

ᐊᐁᐧ ᐁᑭᐅᒋᐸᑭᑌᐡᑲᑯᐨ RCMP ᐅᑐᑕᒧᐃᐧᓂᐠ, ᒥᓇ ᐁᑲ ᐃᒪ ᐁᑭᐅᒋᐊᔭᐨ ᒣᑲᐧᐨ ᑲᑭᐃᓯᓭᓂᐠ 
ᓇᐣᑕ ᐁᑲ ᓇᐣᑕ ᐁᑭᐅᒋᒪᒋᓭᐨ. ᑭᐡᐱᐣ ᐁᐯᔑᑯᔭᐣ ᓇᐣᑕ ᐸᑲᐣ ᐁᐅᒋ ᒪᒥᔑᑫᒧᔭᐣ, ᐅᐁᐧ ᐅᐡᑭ 

ᐅᓇᔓᐁᐧᐃᐧᐣ ᐃᓇᔓᐊᐧᓱ RCMP ᒥᓇ PCRC ᒋᐃᐧᒋᐦᐃᑲᐧ ᒋᔑᐃᐧᑕᒪᐊᐧᑕᐧ ᑭᐡᐱᐣ ᐃᔑᓇᑕᐁᐧᑕᒪᐣ 

ᒋᑐᑕᒪᐣ. 

ᐃᒪ ᐅᐡᑭ ᐅᓇᔓᐁᐧᐃᐧᓂᐠ ᑕᓇᑭᓭ ᐯᔑᑯᔭᑭ ᐁᑕ ᑲᐃᑲᐧᑌᑭᐸᐣ ᐁᑲᐧ ᓄᑯᑦ ᓂᔓᔭᑭ ᑕᐃᑲᐧᑌ 

ᒋᐱᐦᐃᑯᔭᐣ ᒋᒪᒥᔑᑫᒧᔭᐣ. ᑭᔭᑦ ᐊᓭᐧᓭᐠ ᓂᔓᔭᑭ ᐊᐱ ᑲᑭᐊᐧᓂᑐᑕᑯᔭᐸᐣ ᑲᐃᐧᒪᒥᔑᑫᒧᔭᐣ, 

ᑕᑭᓇᑭᓂᑲᑌ ᑭᐡᐱᐣ ᐃᔑᓇᑲᐧᐠ ᒋᒣᒋᓇᑲᒋᑲᑌᐠ ᒥᓇ ᐁᑲ ᒋᐅᒋᐊᔑᑌᐡᑭᑫᒪᑲᐠ ᐃᐧᑕᑎᓯᒥᑎᐃᐧᓂᐠ. 

ᑭᐡᐱᐣ PCRC ᐁᑲ ᐃᐧᐅᑕᐱᓇᐠ ᑭᒪᒥᔑᑫᒧᐃᐧᐣ ᐊᐱ ᓂᔓᔭᑭ ᑭᐊᓭᐧᓭᐠ, ᑕᓇᑕᐁᐧᑕᑯᓯ ᒋᐃᐧᑕᒪᐃᐧᐠ 

ᑫᑯᓀᐣ ᐁᑲ ᑲᑭᐅᒋᐃᓀᑕᐠ ᒋᓇᑭᓇᐠ ᑲᑭᐊᓭᐧᓭᓂᐠ. 

ᓂᑲᐣ ᐃᓇᐱᐃᐧᐣ: ᑫᔑᐊᔓᓱᓇᓂᐊᐧᐠ ᐊᓂᐅᐡᑭ ᐊᓄᑭᒪᑲᐠ PCRC ᐱᒧᒋᑫᐃᐧᐣ

ᐊᓇᐃᐧᐣ ᑲᐃᐧᐣ ᒪᔑ ᒪᔭᑦ ᒋᑭᐃᐧᒋᑲᑌᐠ ᐊᐱ ᑫᒪᑕᓄᑲᑌᑭᐣ ᑲᒪᒥᓇᐧᒋᑲᑌᑭᐣ ᒪᒥᔑᑫᒧᓇᐣ 

ᐅᒪ ᑲᐃᐧᐅᐡᑭ ᒪᑕᓄᑲᑌᐠ PCRC ᐱᒧᒋᑫᐃᐧᓂᐠ, ᐅᒪ PCRC, RCMP, CBSA, ᒥᓇ 
ᑲᐅᒋ ᐃᐧᑕᓄᑭᒥᑎᒪᑲᑭᐣ ᐅᑲᐅᓇᑐᓇᐊᐧ ᐃᐧᒋᐦᐃᐁᐧᐃᐧ ᐊᓄᑭᐃᐧᓇᐣ ᑫᑲᓇᐊᐧᐸᒋᑲᑌᑭᐣ ᐅᐡᑭ 

ᒪᒥᔑᑫᒧᐃᐧ ᐊᓄᑭᐃᐧᓇᐣ, ᐊᔑᐨ ᒥᓂᑯᐠ ᑫᐱᐦᓇᓂᐊᐧᐠ ᒥᓇ ᒋᔑᐊᒋᑲᑌᑭᐣ ᐅᐡᑭ ᐅᓇᔓᐁᐧᐃᐧᓇᐣ 

ᑲᔑᐊᑲᑌᑭᐣ ᑭᒋᐅᓇᔓᐁᐧᐃᐧᓂᐠ ᒥᓇ ᐅᐡᑭ PCRC ᐅᑐᓇᔓᐁᐧᐃᐧᓇᐣ ᑫᔑᐱᒪᓄᑲᑕᑭᐣ. 

ᐊᑎᑲ ᑐᑲᐣ, ᐅᓀᐧᓂᐊᐧᐣ ᐱᒥᓂᔕᐦᐃᑲᓇᐣ ᐅᓇᑌᐊᐧᐣ ᐊᐱ ᑫᐱᐃᐧᑕᒪᑯᔭᐣ ᒣᒋᑲᒋᑫᐃᐧᐣ, ᑐᑲᐣ 

ᓂᑕᑦ ᒥᓇ ᐃᐡᑲᐧᔭᐨ ᑎᐸᒋᒧᐃᐧᓇᐣ.  

RCMP ᐅᑲᓇᐊᐧᐸᒥᑯᐣ ᒋᐱᒥᓂᔕᐦᐊᑭᐣ ᒣᒋᑲᒋᑫᐃᐧ ᐊᓄᑭᐃᐧᓇᐣ ᒥᑐᓂ ᐱᑯ ᑲᑭᓇ ᑫᑯᓇᐣ, 

ᐃᐧᐸᐨ ᒋᔭᓂᑐᑕᑭᐣ ᒥᓇ ᒋᔕᐸᐧᑌᓇᑯᑐᐨ, ᐊᔑᐨ ᒋᑎᐸᒋᒧᑕᐊᐧᐨ ᑲᑭᒪᒥᔑᑫᒧᓂᐨ. ᐯᔑᑲᐧᐣ 

ᑕᐃᓇᑌᓂ ᐃᒪ ᐅᐡᑭ PCRC ᐱᒧᒋᑫᐃᐧᓂᐠ.

ᐸᑫᐱᐦᐃᑲᐣ 4: ᐊᓂᔑᓂᓂᐃᐧ ᔑᒪᑲᓂᔕᐠ ᑲᒪᒥᔑᒥᑕᐧ 

A. ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐱᒧᒋᑫᐃᐧᐣ ᑲᑭᔑᐅᓇᑌᑭᐣ: 
ᑭᐁᐧ ᒣᒋᑲᒋᑫᐃᐧᐣ
ᓴᑲᓱ 9 ᐁᑕ ᐊᔭᐊᐧᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᐅᒪ ᐅᐣᑌᕑᐃᔪ ᐁᑎᐱᓇᐁᐧᓯᐊᐧᐨ ᔑᒪᑲᓂᔑᐃᐧ 

ᐊᓄᑭᐃᐧᐱᒧᒋᑫᐃᐧᓇᐣ, ᐅᑭᐅᓇᑐᓇᐊᐧᐸᐣ ᒥᓇ ᐅᐱᒧᑐᓇᐊᐧ ᐅᑕᓂᔑᓂᓂᐃᐧ ᑕᓇᐱᐃᐧᓂᐊᐧ. 

ᐅᓀᐧᓂᐊᐧᐣ 9 ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐱᒧᒋᑫᐃᐧᓇᐣ ᐅᑐᒋᐊᓄᑲᑕᓇᐊᐧ ᓇᐣᑕ ᐱᑯ 114 

ᐊᓂᔑᓂᓂ ᑕᓇᐱᐃᐧᓇᐣ ᐅᒪ ᐅᐣᑌᕑᐃᔪ.

ᐊᑎᐟ ᐊᓂᔑᓂᓂᐃᐧ ᑕᓇᐱᐃᐧᓇᐣ ᐅᒪ ᐅᐣᑌᕑᐃᔪ ᑭᓇᑯᒥᑐᐊᐧᐠ ᐅᐣᑌᕑᐃᔪ ᔑᒪᑲᓂᔕᐠ OPP 
ᓇᐣᑕ ᐅᑌᓇ ᓇᐣᑕ ᑲᐅᒋᒪᒪᐃᐧ ᐊᓄᑲᑌᑭᐣ ᐅᑌᓇ ᑕᓇᐱᐃᐧᓇᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ 

ᒋᐃᐧᒋᐦᐃᑯᐊᐧᐨ ᐅᔑᒪᑲᓂᔑᐃᐧ ᐊᓄᑭᑕᒪᑫᐃᐧᓂᐊᐧ. OPP ᐅᒋᑕᒪᑫᒪᑲᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᐣ 

ᓇᐣᑕ ᐱᑯ 22 ᐊᓂᔑᓂᓂᐃᐧ ᑕᓇᐱᐃᐧᓇᐣ ᐅᒪ ᐅᐣᑌᕑᐃᔪ ᐁᑲᐧ ᒥᓇ ᑯᑕᑭᔭᐣ 18 ᑕᓇᐱᐃᐧᓇᐣ. 

ᓂᐱᑌᓯᓇᐦᐃᑲᑌᐊᐧᐣ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ OPP ᑲᐅᒋᐃᐧᒋᐦᐃᐁᐧᐊᐧᐨ ᑲᒥᑲᐣ 
ᐱᐊᐧᐱᑯᐠ ᐅᒪ.  

ᐊᐱ ᑲᑭᒪᑕᓄᑲᑌᑭᐸᐣ ᐅᐡᑭ ᑕᓇᐱᐃᐧ ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ 

ᐅᓇᔓᐁᐧᐃᐧᐣ (CSPA) ᒣᑲᐧᐨ ᓂᑭᐱᓯᑦ 1, 2024, ᐅᓀᐧᓂᐊᐧᐣ ᐅᐣᑌᕑᐃᔪ 9 ᑲᐱᒥᐃᐧᓂᑎᓱᒪᑲᑭᐣ 
ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧ ᐱᒧᒋᑫᐃᐧᓇᐣ ᓄᑯᑦ ᑕᑭᓇᒧᐊᐧᐠ ᐅᔑᒪᑲᓂᔑᐃᐧ 

ᒪᒥᔑᒥᑯᐃᐧᓂᐊᐧ ᑕᑭᐅᒋᔭᓄᑲᑌᓂᐊᐧᐣ ᐃᒪ LECA. ᐅᓀᐧᓂᐊᐧᐣ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧ 

ᐱᒧᒋᑫᐃᐧᓇᐣ ᓇᑕᐁᐧᑕᑲᐧᓄᐣ ᒋᐅᓀᑕᒧᐊᐧᐨ ᒋᐅᑕᐱᓇᒧᐊᐧᐨ ᐃᒪ LECA ᒋᐅᒋ ᑲᓇᐊᐧᐸᒋᑲᑌᓂᑭᐣ 
ᐅᒪᒥᔑᒥᑯᐃᐧᓂᐊᐧ. ᒣᑲᐧᐨ ᑲᐡᑲᑎᓄᐱᓯᑦ 2025, ᐃᒪ ᐁᑕ ᐊᓂᔑᓇᐯ ᐊᐢᑭ ᔑᒪᑲᓂᔑᐃᐧ ᐊᓄᑭ 

ᐱᒧᒋᑫᐃᐧᓂᐠ (NAPS) ᐅᑭᐅᑕᐱᓇᓇᐊᐧ ᐃᒪ LECA ᒋᐅᒋ ᐊᓄᑲᑌᓂᐠ ᒪᒥᔑᑫᒧᓇᐣ. 

ᐃᒪ ᓇᐦ LECA ᐣᑕᑭᓇᑕᐃᐧᐃᔑ ᒪᒥᔑᒪ ᔑᒪᑲᓂᐡ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧ 

ᐱᒪᒋᑫᐃᐧᓂᐠ (FNPS)?

ᑭᐡᐱᐣ ᐃᓀᑕᒪᐣ ᐁᐃᐧᒪᒥᔑᒪᐨ FNPS ᒥᓇ ᐅᒋᐃᐧᑕᓄᑭᒥᑯᐨ OPP ᓇᐣᑕ ᑭᐡᐱᐣ FNPS 
ᐁᑭᓇᑯᒧᐨ ᐃᒪ LECA ᒋᐅᒋ ᐊᓄᑲᑌᓂᑭᐣ ᐅᒪᒥᔑᒥᑯᐃᐧᓂᐊᐧ ᐁᑲᐧ ᐃᓀᑕᒪᐣ ᐁᐃᐧᒪᒥᔑᒪᐨ, 

ᑲᑭᑐᑕᐣ ᒋᒧᐡᑭᓀᐱᐦᐊᒪᐣ ᑭᒪᒥᔑᑫᒧ ᒧᐡᑭᓀᐱᐦᐃᑲᐣ ᒋᒥᓇᐨ LECA ᒋᒣᒋᑲᑐᐨ.

ᐃᒪ ᐊᓂᔑᓂᓂᐃᐧ ᑕᓇᐱᐃᐧᓂᐠ ᔑᒪᑲᓂᔑᐃᐧ ᐊᓄᑭ ᐱᒧᒋᑫᐃᐧᓂ (ᐁᑲ ᒪᔑ ᑲᑭᓇᑯᒧᐊᐧᐨ 

LECA ᒋᐅᒋ ᒣᒋᑲᒋᑲᑌᓂᐠ ᐅᒪᒥᔑᒥᑯᐃᐧᓂᐊᐧ), ᑲᒪᒥᔑᑫᒧᐊᐧᐨ ᑕᐃᐧᑕᒪᐊᐧᐊᐧᐠ ᒪᔭᑦ ᑫᑐᑕᒧᐊᐧᐨ 

ᐊᓂᐣ ᒪᔭᑦ ᑲᐃᓇᓄᑭᑕᒪᑫᒪᑲᐠ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧ ᐱᒧᒋᑫᐃᐧᓂ. ᐃᓇᐱᐣ 

(ᐸᑭᑭᓂᑲᐣ 73) ᑲᔑᓂᐱᑌᐱᐃᑲᑌᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᔑᒪᑲᓂᔑᐃᐧ ᐊᓄᑭ 

ᐱᒧᒋᑫᐃᐧᓇᐣ ᐅᒪ ᐅᐣᑌᕑᐃᔪ ᒥᓇ ᑲᐊᓂᑯᐱᐦᐃᑲᑌᑭᐣ ᐱᐊᐧᐱᑯᐠ ᑲᐃᐧᒋᑲᑌᑭᐣ ᑲᐃᓇᓄᑲᑌᑭᐣ 

ᒪᒥᔑᑫᒧᓇᐣ (ᑭᐡᐱᐣ ᐊᔭᑭᐣ). ᐊᑎᑲ ᑐᑲᐣ, ᐃᐁᐧ ᐊᓂᔑᓇᐯᐠ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᐣ 

ᐅᑕᔭᓇᐊᐧ ᑲᒣᒋᑲᐦᐃᑕᐧ ᔑᒪᑲᓂᔑᐃᐧ ᐅᑕᓄᑭᐠ ᑲᒪᒥᔑᒥᑕᐧ ᑲᐊᓄᑲᑕᒧᐊᐧᐨ ᒪᒥᔑᑫᒧᓇᐣ. 

ᑯᑕᑭᔭᐣ ᑲᐊᑲᓯᑭᐣ FNPS ᐅᐱᒧᑐᓇᐊᐧᑐᐠ (ᐊᓇᐃᐧᐣ ᐁᔭᑲᓯᐠ) ᐅᔑᒪᑲᓂᔑᐃᐧ ᐱᒧᒋᑫᐃᐧᓂᐊᐧ 

ᑲᑲᓇᐊᐧᐸᑕᒧᐊᐧᐨ ᒪᒥᔑᑫᒧᓇᐣ ᑲᐃᓇᑌᓂᐠ ᔑᒪᑲᓂᔑᐃᐧ ᐊᓄᑭᑕᒪᑫᐃᐧ ᐅᑕᓄᑭ ᑲᐃᓇᑕᒪᐃᐧᐨ 

ᐅᑕᓄᑭᐃᐧᓂᐠ.

B. ᑲᓂᐊᐧᐃᐧᒋᑲᑌᑭᐣ: ᐊᓂᔑᓂᓂᐃᐧ ᑕᓇᐱᐃᐧᓂᐠ ᔑᒪᑲᓂᔑᐃᐧ 
ᐊᓄᑭ ᐱᒧᒋᑫᐃᐧᓇᐣ ᑲᔑᐊᓂᒥᓭᑭᐣ ᑲᔭᓄᑲᑌᑭᐣ ᔑᒪᑲᓂᔑᐃᐧ 
ᒪᒥᔑᑫᒧᓇᐣ
ᐅᑫᐧᓂᐊᐧᐠ FNPS ᐸᐸᑲᐣ ᐅᑎᔑᓇᑭᐡᑲᓇᐊᐧ ᑲᔭᓄᑲᑕᒧᐊᐧᐨ ᔑᒪᑲᓂᔑᐃᐧ ᒪᒥᔑᑫᒧᓇᐣ, ᐃᒪ ᑐᑲᐣ 

ᐁᓄᑌᓭᑭᐣ ᐊᐸᒋᒋᑲᓇᐣ ᒋᑭᐅᒋ ᒥᑐᓂ ᑲᐧᔭᐠ ᒋᑭᒣᒋᑲᒋᑫᐊᐧᐨ. ᐁᐡᑲᑦ ᒥᓇ ᑲᐃᐧᐣ ᒋᑭᑫᑕᒧᐊᐧᐨ 

ᐊᐣᑎ ᒪᔭᑦ (ᐊᓂᔑᓂᓂ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ, ᐅᐣᑌᕑᐃᔪ ᒣᒋᑲᒋᑫᐃᐧ 

ᐱᒧᒋᑫᐃᐧᓂᐠ ᓇᐣᑕ ᑲᓇᑕ ᐱᒧᒋᑫᐃᐧᓂᐠ) ᑫᑭᐅᒋ ᑲᓇᐊᐧᐸᒋᑲᑌᑭᐣ ᒣᒋᑲᒋᑫᐃᐧᓇᐣ. ᒪᐊᐧᐨ 

ᑭᒋᓀᑕᑲᐧᐣ ᒋᑭᑫᒋᓇᐁᐧᑕᒥᐦᐃᑕᐧ ᑕᓇᐱᐃᐧᓂᐠ ᑲᑲᐯᔑᐊᐧᐨ ᑲᒪᒥᔑᑫᒧᐊᐧᐨ ᒥᓇ ᒋᑭᑫᑕᑲᐧᐠ ᒪᐊᐧᐨ 

ᐁᐱᒥᔭᓂᒥᓴᐦᐃᑯᐊᐧᐨ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭ ᐱᒧᒋᑫᐃᐧᓇᐣ.

ᒋᑭᒥᓇᐧᔑᒋᑲᑌᐠ ᐊᓄᑭᐃᐧᐣ, ᐊᑎᐟ FNPS ᐅᑭᑲᓄᑕᓇᐊᐧ ᒋᐸᑭᑎᓂᑕᐧ ᒋᑭᔭᓄᑲᑕᒧᐊᐧᐨ ᒪᒥᔑᑫᒧᓇᐣ, 

ᐊᔑᐨ ᒋᑭᓇᑭᐸᑭᑎᓂᐨ ᔓᓂᔭ ᑫᐅᒋᐃᐧᒋᒋᑲᑌᐠ ᒣᒋᑲᒋᑫᐃᐧ ᐊᓄᑭᐃᐧᓇᐣ, ᒋᓇᑭᐸᑭᑎᓂᑲᑌᑭᐣ 

ᐅᑭᑭᓄᒪᑯᐃᐧᓂᐊᐧ ᑲᔑᒪᑲᓂᔑᐃᐧ ᐊᓄᑭᐊᐧᐨ ᒋᓂᑕᐁᐧᑕᒧᐊᐧᐨ ᐸᐸᑲᐣ ᑲᔑᐱᒪᑎᓯᐊᐧᐨ ᐊᐃᐧᔭᐠ ᒥᓇ 

ᑲᐧᔭᐠ ᐃᓇᓄᑭᐃᐧᓇᐣ, ᒥᓇ ᒋᒪᐡᑲᐃᐧᓯᒪᑲᑭᐣ ᐃᐧᑕᓄᑭᒥᑐᐃᐧᓇᐣ ᐃᒪ ᐅᐣᑌᕑᐃᔪ ᒥᓇ ᑲᓇᑕ ᐅᑭᒪᐃᐧ 

ᐱᒧᒋᑫᐃᐧᓇᐣ. ᑭᔑᐸᑯᓭᒋᑲᑌᐸᐣ ᒥᓇ ᐊᑎᐠ FNPS ᒋᔑᑕᑭᐧᒪᑲᑭᐣ ᐃᒪ LECA ᒋᐅᒋ ᐊᓄᑲᑌᑭᐣ 
ᒪᒥᔑᑫᒧᓇᐣ ᒋᐃᐧᒋᐦᐃᑯᐊᐧᐨ ᐊᓄᑲᑕᒧᐊᐧᐨ ᒪᒥᔑᑫᒧᓇᐣ.  

ᑭᐡᐱᐣ ᐃᐧᓇᓇᑐᓇᒪᐣ ᒪᔭᑦ ᐁᓇᓄᑲᑌᐠ ᒪᒥᔑᑫᒧᐃᐧᐣ ᑲᐅᒋᓭᐠ FNPS, ᓂᑕᑦ ᑭᑕᑐᑕᐣ ᒋᓇᐱᔭᐣ 
ᐱᐊᐧᐱᑯᐠ ᑲᑭᒪᓯᓇᐦᐊᒧᐊᐧᐨ ᐅᑕᓄᑭᐃᐧᓂᐊᐧ ᓇᐣᑕ ᒋᑲᓄᓂᒪᐨ ᑲᐅᒋ ᓂᑲᓂᐡᑲᒪᑯᐊᐧᐨ ᔑᒪᑲᓂᔑᐃᐧ 

ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ. ᐃᓇᐱᐣ (ᐸᑭᑭᓂᑲᐣ 73) ᑭᔭᐱᐨ ᑫᑯᓇᐣ ᒥᓇ ᑫᑲᓄᓂᑕᐧ ᐃᒪ 

ᑲᔭᓄᑭᐊᐧᐨ.

C. FNPS ᑲᐅᒋᓭᑭᐣ ᒪᒥᔑᑫᒧᓇᐣ ᑲᓂᔑᐱᒪᓄᑲᑌᑭᐣ
ᐅᒪ ᑲᑭᐅᓇᓯᓇᐦᐃᑲᑌᐠ (ᐸᑭᑭᓂᑲᐣ 55), ᐊᑎᐟ FNPS ᐅᐱᒧᑐᓇᐊᐧ ᑲᒣᒋᑲᑐᐊᐧᐨ ᐅᔑᒪᑲᓂᔑᒥᐊᐧ 

ᑲᐊᐧᓂᑐᑕᒥᓂᐨ ᐅᑕᓄᑭᐃᐧᓂᐊᐧ. ᐅᐁᐧᓂ ᑲᔭᓄᑲᑕᒧᐊᐧᐨ ᐅᐱᒥᓂᔕᐦᐊᓇᐊᐧ ᐅᓇᔓᐁᐧᐃᐧᓇᐣ 

ᑲᑭᐅᒋᐅᓇᒋᑲᑌᑭᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓂᐠ ᓇᐣᑕ ᒥᓇ ᐃᒪ ᑲᐅᒋ ᓂᑲᓂᐡᑲᒪᑯᐊᐧᐨ 

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ (ᐁᐡᑲᑦ ᐃᔑᓂᑲᑌ ᐅᑭᒪᐃᐧᐡᑲᒪᑫᐃᐧᐣ). ᒥᐅᓄ 

ᑫᐱᒥᓂᔕᐦᐊᒧᐊᐧᐨ ᒪᒥᔑᑫᒧᓇᐣ ᐅᒪ FNPS ᑲᓂᒪᓯᓇᐦᐃᑲᑌᑭᐣ: 

	• ᑲᐱᐃᐧᒋᑲᑌᐠ ᒪᒥᔑᑫᒧᐃᐧᐣ: ᑕᓇᐱᐃᐧᓂᐠ ᑲᑲᐯᔑᐊᐧᐨ ᐅᑲᑭᔑᐃᐧᑐᓇᐊᐧ ᐅᒪᒥᔑᑫᒧᓂᐊᐧ 

ᐃᒪ ᔑᒪᑲᔑᐃᐧ ᐊᓄᑭᐃᐧᓂᐠ (ᓇᐣᑕ ᐃᒪ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ 

ᓇᐣᑕ ᑲᐅᒋ ᓂᑲᓂᐡᑲᒪᑯᐊᐧᐨ).

	• ᒣᒋᑲᒋᑫᐃᐧᐣ: ᑕᐅᓇᓴᑲᓄ ᔑᒪᑲᓂᐡ ᑫᔭᓄᑲᑕᐠ ᒣᒋᑲᒋᑫᐃᐧᐣ (ᐃᒪ ᑲᔭᓄᑲᑕᐠ ᑲᒣᒋᑲᑐᐨ 

ᔑᒪᑲᓂᔑᐃᐧ ᒪᒥᔑᒥᑯᐃᐧᓇᐣ ᑐᑲᐣ ᑲᒣᒋᑲᐦᐃᑕᐧ ᔑᒪᑲᓂᔑᐃᐧ ᐅᑕᓄᑭᐠ ᑲᒪᒥᔑᒥᑕᐧ ᐯᔑᐠ 

ᐱᑯ ᐊᐁᐧ ᔑᒪᑲᓂᐡ ᑲᑭᐊᓄᑭᐦᐊᓄᐨ ᐃᐧᐣ ᒋᔭᓄᑲᑕᐠ ᐅᐁᐧᓂ), ᑫᒋᓇᐨ ᑲᐧᔭᐠ ᒋᑐᒋᑲᑌᐠ ᒥᓇ 

ᑕᐱᑕ ᒋᔑᑲᓇᐊᐧᐸᒋᑲᑌᐠ.

	• ᒥᓇᐧᑕᒪᑫᐃᐧᐣ: ᐁᑲᐧ ᐃᒪ ᑕᐅᑎᓂᑲᑌᐊᐧᐣ ᑲᑭᔑᒥᑭᑲᓄᐊᐧᐠ, ᒥᓇᐧᑕᒪᑫᐃᐧᓇᐣ ᒪᐡᑯᐨ 

ᑕᐃᓇᑕᒪᑲᓄᐊᐧᐣ ᒋᐃᐧᒋᐦᐃᐨ ᒥᓄᑲᓇᐊᐧᐸᒥᐁᐧᐃᐧᓂᐠ, ᐅᓇᔓᐊᐧᓂᑯᐃᐧᐣ ᓇᐣᑕ ᒋᐊᑕᒋᑲᑌᑭᐣ 

ᐊᓄᑭ ᐅᓇᔓᐁᐃᐧᓇᐣ.

ᐅᐁᐧ ᑲᓇᓇᑐᓇᒪᐣ ᒥᓇᐧᑕᒪᑯᐃᐧᐣ, ᑲᑭᐃᔑ ᑲᑫᐧᑌᐧ FNPS ᒋᑭᐅᓇᑐᐊᐧᐨ ᐅᑭᑭᓄᒪᑯᓂᐊᐧ 
ᒋᓂᓯᑕᐁᐧᑕᒧᐊᐧᐨ ᑲᔑᐱᒪᑎᓯᐊᐧᐨ ᐸᑲᐣ ᐊᐃᐧᔭᐠ ᑲᐊᓄᑲᑕᒧᐊᐧᐨ ᑭᒪᒥᔑᑫᒧᐣ. ᒥᐅᓄ ᑐᑲᐣ 



50ᐃᐧᒪᒥᔑᒪᐨ ᔑᒪᑲᓂᐡ ᐅᒪ ᐅᐣᑌᕑᐃᔪ: ᑫᔑᑭᑫᑕᒪᐣ

ᑫᑭᑐᑕᒧᐊᐧᐸᐣ ᒥᓄᑲᓇᐊᐧᐸᒥᐁᐧᐃᐧᐣ ᓇᐣᑕ ᒋᑭᐁᐧᒥᓇᐧᒋᑲᑌᐠ ᑎᐸᑯᓂᑫ ᐃᐧᒋᐦᐃᐁᐧᐃᐧᐣ, 

ᒋᐯᑌᓇᑯᒋᑲᑌᐠ ᑭᐁᐧᒥᓄᑲᓇᐊᐧᐸᒥᑐᐃᐧᐣ ᒥᓇ ᑕᓇᐱᐃᐧᓂᐠ ᑭᑫᐃᐧᐣ ᐊᐱ ᐃᐡᑲᐧ ᑎᐸᑯᓂᐨ ᒥᓇ 

ᒋᐊᓄᑭᐦᐃᑕᐧ ᑭᒋᐦᐊᐠ, ᑕᓇᐱᐃᐧᓂᐠ ᑲᑲᐯᔑᐊᐧᐨ ᓇᐣᑕ ᒋᐊᐸᑕᐠ ᐊᓂᔑᓂᓂᐃᐧ ᑐᑕᒧᐃᐧᓇᐣ 

ᑫᐅᒋᒥᓇᐧᒋᑲᑌᑭᐣ ᒪᒥᔑᑫᒧᓇᐣ.

ᑭᑭᓇᐊᐧᐸᑕᐦᐃᐁᐧᐃᐧᐣ ᐊᓂᔑᓂᓂᐃᐧ ᔑᒪᑲᓂᔕᐠ ᐅᒪᒥᔑᒥᑯᐃᐧᓂᐊᐧ ᑲᐊᓄᑲᑕᒧᐊᐧᐨ

ᐊᓂᔑᓇᐯᐠ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᐣ (APS) ᒥᐦᐅᒪ ᐁᐅᒋ ᑲᓇᐊᐧᐸᒋᑲᑌᑭᐣ ᔑᒪᑲᓂᐃᐧ 

ᐊᓄᑭᐃᐧᓇᐣ ᐃᒪ 16 ᐊᓂᔑᓂᓂᐃᐧ ᑕᓇᐱᐃᐧᓇᐣ ᐅᒪ ᐅᐣᑌᕑᐃᔪ, ᒥᓇ ᑎᐱᓇᐁᐧ ᐅᐱᒧᑐᓇᐊᐧ 

ᐅᒪᒥᔑᒥᑯᐃᐧ ᒣᒋᑲᒋᑫᐃᐧᓂᐊᐧ. ᐊᐧᐃᐧᒋᑲᑌ ᐅᒪ ᐱᐊᐧᐱᑯᐠ:  

https://www.anishinabekpolice.ca/submit-a-complaint.

ᐅᐁᐧ ᐊᐱ ᑲᑭᐅᔑᒋᑲᑌᐠ ᒪᓯᓇᐦᐃᑲᐣ, APS ᑲᐃᐧᐣ ᒋᑭᐅᒋᐃᑭᑐᐊᐧᐨ ᐃᒪ ᒋᐅᒋᐊᓄᑲᑌᓂᐠ 

ᑕᓇᐱᐃᐧᓂᐠ ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ ᐅᓇᔓᐁᐧᐃᐧᐣ, 2019 (CSPA) 
ᐁᑲᐧ ᒥᓇ, ᑲᒪᒥᔑᒥᑕᐧ APS ᔑᒪᑲᓂᔕᐠ ᑲᐃᐧᐣ ᑕᑭᐃᔑᒪᒥᔑᒪᐊᐧᐠ ᐃᒪ ᐅᓇᔓᐁᐧᐃᐧ 

ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ (LECA).

ᐊᐱ ᐃᐧᐃᔑᐃᐧᑕᒪᐣ ᑭᒪᒥᔑᑫᒧᐃᐧᐣ ᐃᒪ APS, ᒧᐡᑭᓀᐱᐦᐊᐣ ᒥᓇ ᒪᓯᓇᐦᐅᑎᓱᐣ ᒧᐡᑭᓀᐱᐃᑲᐣ 
ᑲᔭᐸᑕᐠ ᐁᒪᐧᔦ ᑯᑕᐧᓱᐱᓯᑦ ᐊᐱᐣ ᑲᑭᐊᐧᓂᑐᑕᑯᔭᐣ. ᑲᑭᔑᐃᐧᑐᐣ ᑭᒧᐡᑭᓀᐱᐃᑲᐣ ᐃᒪ APS 
ᔑᒪᑲᓂᔑᐃᐧᑲᒥᑯᐠ ᓇᐣᑕ ᒋᔑᓂᔕᐊᒪᐣ APS ᐊᓄᑭᐃᐧᑲᒥᑯᐠ. 

ᐊᐱ ᐅᑎᓯᑯᐊᐧᐨ, ᐊᐁᐧ APS ᑲᒣᒋᑲᐦᐃᑕᐧ ᔑᒪᑲᓂᔑᐃᐧ ᐅᑕᓄᑭᐠ ᑲᒪᒥᔑᒥᑕᐧ ᐅᑕᓄᑭ 

ᐃᐧᐣ ᐅᑲᒣᒋᑲᑐᐣ ᒪᒥᔑᑫᒧᓇᐣ. ᐃᓀᐧᓂᐊᐧᐣ ᐁᑲ ᒥᑕᐦᐃ ᑲᐃᓀᑕᑲᐧᑭᐣ, ᒪᐡᑯᐨ ᑕᑐᒋᑲᑌ ᒋᐅᒋ 

ᑲᑫᐧᒥᓇᐧᑕᒪᑫᐊᐧᐨ ᑲᑕᓇᓄᑲᑌᐠ ᔑᒪᑲᓂᔑᑲᒥᑯᐠ.   

ᑭᐡᐱᐣ ᒣᒋᑲᒋᑫᐃᐧᐣ ᐃᔑᓂᓯᑕᐃᐧᓂᑲᑌᐠ ᑲᑭᐃᓇᒋᒧᓇᓂᐊᐧᐠ ᒥᓇ ᔑᒪᑲᓂᐡ ᐁᑲ ᐁᐃᐧᑐᑕᐠ 

ᑲᑭᔑᐅᓇᑕᒪᐃᐧᐨ  ᒋᔑᐅᓇᑌᓂᐠ ᐅᑐᓇᔓᐊᐧᓂᑯᐃᐧᐣ, ᒪᐡᑯᐨ ᐊᐱᐣ ᑕᓂᑐᒋᑲᑌᓂ ᑯᑕᐠ ᐸᑲᐣ 

ᒋᔑᐅᓇᑕᒪᐃᐧᐨ ᒥᓇᐧᑕᒪᑫᐃᐧᓂ.  

ᑲᑭᒪᒥᔑᑫᒧᐊᐧᐨ ᐊᐱᐱᑯ ᐅᑲᑭᐳᓂᑐᓇᐊᐧ ᐅᒪᒥᔑᑫᒧᓂᐊᐧ ᒋᔑᐃᐧᑕᒧᐊᐧᐨ ᐃᒪ APS 
ᒋᔑᒪᓯᓇᐦᐃᑫᐊᐧᐨ.

D. ᐊᓂᔑᓇᐯ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ ᑲᐅᒋ 
ᓂᑲᓂᑲᓇᐊᐧᐸᒋᑫᑕᒪᑫᐊᐧᐨ
ᑫᑲᐟ ᑲᑭᓇ FNPS ᐅᑕᔭᓇᐊᐧ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ (ᐁᐡᑲᑦ ᐃᔑᓂᑲᑌ 

ᐅᑭᒪᐃᐧᐡᑲᒪᑫᐃᐧᐣ). ᐅᓀᐧᓂᐊᐧᐣ ᐊᐱᑕᒪᑫᐃᐧᓇᐣ ᑭᐅᓇᑭᒪᐊᐧᐠ ᒋᔭᐱᑕᒪᑫᐊᐧᐨ ᑕᓇᐱᐃᐧᓂᐠ 

ᑲᓂᑲᓂᑕᒪᑫᐊᐧᐨ ᒥᓇ ᑲᑲᓇᐊᐧᐸᒋᑫᑕᒪᑫᐊᐧᐨ ᒥᓇ ᐸᐸᒥᓯᑕᒪᑫᐊᐧᐠ ᐅᑭᒪᐅᓂ ᐊᓄᑭᐃᐧᓂᐠ ᒥᓇ 

ᔑᒪᑲᓂᔑᐃᐧ ᑲᓇᐊᐧᐸᒋᑫᐃᐧᓂᐠ. ᐃᐧᓇᐊᐧ ᐅᑐᓇᑐᓇᐊᐧ ᐅᓇᔓᐁᐧᐃᐧᓇᐣ ᑫᔭᐸᑕᑭᐣ ᔑᒪᑲᓂᔑᐃᐧ 

ᐊᓄᑭᐃᐧᓂᐠ, ᐊᔑᐨ ᒪᒥᔑᑫᒧ ᑲᓇᐊᐧᐸᒋᑫᐃᐧᓇᐣ. ᒥᓇ ᑕᑭᓇᓄᑭᑕᒪᑫᒪᑲᐣ ᒋᒪᒥᓇᐧᑕᒪᑫᐊᐧᐨ 

ᑕᓇᐱᐃᐧᓂᐠ ᒥᓇ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑫᒋᓇᐨ ᑲᐧᔭᐠ ᒋᑐᒋᑲᑌᑭᐣ ᒪᒥᔑᑫᒧᓇᐣ.ᑭᐡᐱᐣ FNPS 

https://www.anishinabekpolice.ca/submit-a-complaint

ᐃᔑᑕᑭᐧᒪᑲᐠ ᐃᒪ ᑕᓇᐱᐃᐧ ᐊᔭᑲᐧᒥᑲᓇᐁᐧᒋᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ ᐅᓇᔓᓂᐁᐧᐃᐧᐣ, 

2019 CSPA), ᑲᑭᔑᐸᑭᑎᓇᐣ ᑭᒪᒥᔑᑫᒧᐣ ᐃᒪ ᑭᒋᔑᒪᑲᓂᔑᐃᐧ ᓇᓇᑕᐃᐧᑭᑫᒋᑫ ᑲᔑᐃᐧᒋᑲᑌᑭᐣ 

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ ᐅᓇᔓᐁᐧᐃᐧᓇᐣ ᓇᐣᑕ ᐊᓂᐣ ᐁᐱᑕᓄᑲᑌᐠ 

ᔑᒪᑲᓂᔑᐊᐧᓄᑭᐃᐧᐣ. ᐊᐁᐧ ᐅᓇᓇᑕᐃᐧᑭᑫᒋᑫ ᐅᑐᑕᐱᓇᓇᐣ ᑲᒪᒥᔑᒥᐨ ᑲᔑᐊᐱᑕᒪᑫᐨ FNPS 
ᐊᐱᑕᒪᑫᐃᐧᓂᐠ. ᐊᓇᐱᐣ ᐸᑫᐱᐃᑲᓂᐠ 5.E, ᑭᒋᔑᒪᑲᓂᔑᐃᐧ ᓇᓇᑕᐃᐧᑭᑫᒋᑫ (ᐸᑭᑭᓂᑲᐣ 57) 

ᑭᔭᐱᐨ ᐃᐧᑭᑫᑕᒪᐣ.

ᑫᑐᑕᒪᐣ ᐃᐧᒪᒥᔑᒪᐨ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᔑᐊᓄᑭᑕᒪᑫᐨ (FN) 
ᔑᒪᑲᓂᐡ)

1. ᑫᒋᓇᐁᐧᑕᐣ ᐊᐣᑎ ᐁᐅᒋᐊᓄᑲᑌᐠ ᔑᒪᑲᓂᔑᐃᐧ ᐊᓄᑭᐃᐧᐣ ᐊᓂᔑᓂᓂᐃᐧ ᑕᓇᐱᐃᐧᓂᐠ.

ᓂᑕᑦ ᑕᐡ, ᓇᓇᑕᐃᐧᑭᑫᑕᐣ ᑭᐡᐱᐣ ᐅᐣᑌᕑᐃᔪ ᐅᑭᒪᐅᐣ ᔑᒪᑲᓂᐡ (OPP) ᐅᒋᔑᒪᑲᓂᔑᐃᐧ 

ᐊᓄᑭᑕᒪᑫᐊᐧᑫᐧᐣ ᐊᓂᔑᓂᓂᐃᐧ ᑕᓇᐱᐃᐧᓂᐠ. ᑭᐡᐱᐣ OPP ᐸᐸᒥᓯᐨ, ᑭᑕᐧᑦ ᑲᑭᐃᔑ ᒪᒥᔑᑫᑦ 

ᐁᐧᑎ ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ (LECA).

2. ᓇᓇᒋᑐᐣ ᑭᐡᐱᐣ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐣ ᐃᔑᑕᑭᐧᒪᑲᓄᑫᐧᐣ ᐃᒪ 

LECA. ᑭᐡᐱᐣ ᐊᓂᔑᓂᓂᐃᐧ ᑕᓇᐱᐃᐧᐣ ᐊᔭᐊᐧᐨ ᔑᒪᑲᓂᔑᐃᐧ ᐊᓄᑭᐃᐧ ᐱᒧᒋᑫᐃᐧᐣ ᓇᐣᑕ 

FNPS, ᓇᓇᑕᐃᐧᑭᑫᑕᐣ ᑭᐡᐱᐣ ᑕᑭᐧᒪᑲᐠ ᐅᐣᑌᕑᐃᔪ ᐅᑭᒪᐅᓂ ᒪᒥᔑᑫᒧᓇᐣ ᐅᑭᐊᓄᑲᑌᐊᐧᑫᐧᐣ 

ᑲᐅᒋᑲᓇᐊᐧᐸᒋᑲᑌᑭᐣ ᐃᒪ (CSPA). ᑭᐡᐱᐣ ᐁᐦᐊ, ᐃᒪ ᑲᔦ LECA ᑲᑭᔑᐸᑭᑎᓇᐣ 

ᑭᒪᒥᔑᑫᒧᐣ.

3. ᑭᐡᐱᐣ ᐃᒪ FNPS ᐁᑲ ᑲᑭᑕᑭᐧᒪᑲᐠ LECA ᒋᐅᒋᐊᓄᑲᑌᑭᐣ ᒪᒥᔑᑫᒧᓇᐣ: ᑭᑕᐧᑦ 

ᐃᒪ FNPS ᐃᔑᑭᑐᐣ. ᑲᑫᐧᑌᐧᐣ ᒋᑲᓄᓇᐨ ᑲᑕᓇᓄᑭᐨ ᑲᒣᒋᐦᐃᑕᐧ ᔑᒪᑲᓂᔑᐃᐧ ᐅᑕᓄᑭᐠ 

ᑲᒪᒥᔑᒥᑕᐧ (ᐁᐡᑲᑦ ᐃᔑᓂᑲᑌ ᐅᑭᒪᐃᐧᐡᑲᒪᑫᐃᐧᐣ), ᓇᐣᑕ ᑲᐊᓄᑲᑕᑭᐣ ᒪᒥᔑᑫᒧᓇᐣ. 

(ᐃᓇᐱᐣ (ᐸᑭᑭᓂᑲᐣ 73) ᑲᔑᓂᐱᑌᐱᑲᓱᐊᐧᐨ ᑲᑎᐱᓇᐁᐧ ᐱᒧᓂᑎᓱᒪᑲᑭᐣ ᐊᓂᔑᓂᓂᐃᐧ 

ᔑᒪᑲᓂᔑᐃᐧ ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ.)

4. ᓇᓇᑕᐃᐧᑭᑫᑕᐣ ᑫᑯᓀᐣ ᐁᔭᑭᐣ ᐊᓱᐡᑲᒪᑫ ᐃᐧᒋᐦᐃᐁᐧᐃᐧᓇᐣ ᐁᑕᑲᐧᑭᐣ. ᑲᑫᐧᑌᐧᐣ ᑭᐡᐱᐣ 

FNPS ᐅᒋᐸᑭᑎᓂᑲᑌᐊᐧᑫᐧᐣ ᐊᓱᐡᑲᒪᑫ ᐃᐧᒋᐦᐃᐁᐧᐃᐧᓇᐣ ᒣᑲᐧᐨ ᐱᐊᓄᑲᑌᐠ ᒪᒥᔑᑫᒧᓇᐣ, ᑐᑲᐣ 

ᐃᓀᐧᑕᑫᐃᐧᓇᐣ, ᐃᐧᑕᒪᑫᐃᐧᓇᐣ ᓇᐣᑕ ᑫᓄᒋᑭᑫᒋᑲᑌᐠ ᑲᓂᔑᐱᒪᓄᑲᑌᐠ.

5. ᓂᓯᑕᐁᐧᑕᐣ ᑫᔑᓇᑕᐁᐧᓂᒥᑯᔭᐣ ᒋᐃᐧᒋᐦᐃᐁᐧᔭᐣ ᐱᒪᓄᑲᑌᐠ ᑭᒪᒥᔑᑫᒧᐣ. ᑲᑫᐧᑌᐧᐣ 

ᐊᓇᐱ ᒥᓇ ᐊᓂᐣ ᑫᑭᔑᐃᐧᒋᐦᐃᐁᐧᔭᐣ ᐊᐱ ᐅᓇᔓᐊᐧᓇᑲᓄᐨ ᑲᑭᔑᐊᐧᓂᑐᑕᐃᐧᐠ. ᑐᑲᐣ: 

ᑲᑲᑫᐧᒋᒥᑯᐠ ᑫᑯᓇᐣ ᑲᐃᐧᒋᑕᐧᐨ ᐃᒪ ᑲᒣᒋᑲᐦᐃᑕᐧ ᔑᒪᑲᓂᔑᐃᐧ ᐅᑕᓄᑭᐠ ᑲᒪᒥᔑᒥᑕᐧ 

ᒣᑲᐧᐨ ᑲᒣᒋᑲᐦᐊᑲᓄᐊᐧᐠ. ᒪᐡᑯᐨ ᑲᑲᑫᐧᒋᒥᑯ ᒋᐃᐧᒋᐦᐃᐁᐧᔭᐣ ᐁᑲ ᑎᐸᑯᓂᑫᐃᐧᓂᐠ ᐃᐧᐅᒋ 

ᑲᑫᐧᒥᓇᐧᒋᑲᓄᐊᐧᐠ ᑭᐡᐱᐣ ᔑᒪᑲᓂᐡ ᐊᔑᑌᐡᑲᐠ ᐅᑐᓇᔓᐊᐧᓂᑯᐃᐧᐣ.

6. ᓂᓯᑕᐁᐧᑕᐣ ᑭᒪᐡᑲᐃᐧᓯᐃᐧᓇᐣ ᒣᑲᐧᐨ ᑲᐱᒪᓄᑲᑌᐠ ᑭᒪᒥᔑᑫᒧᐣ.  

ᔑᒪᑲᓂᐡ ᐊᓄᑭᑕᒪᑫᐃᐧᓂᐠ ᓇᑕᐁᐧᑕᑯᓯᐊᐧᐠ ᒋᑐᑕᒧᐊᐧᐨ: 

• ᒋᐱᒥᑭᑫᑕᒧᓂᑲᐧ ᑲᓂᔑ ᐱᒪᓄᑲᑌᐠ ᑭᒪᒥᔑᑫᒧᐣ.

• ᒋᐱᒥ ᐅᒋᑕᒪᐃᐧᑲᐧ ᔑᒪᑲᓂᔑᐃᐧ ᐊᓄᑭ ᐃᐧᒋᐦᐃᐁᐧᐃᐧᓇᐣ ᒥᓂᑯᐠ ᑫᐱᒪᓄᑲᑌᐠ ᑭᒪᒥᔑᑫᒧᐣ.

ᐸᑫᐱᐦᐃᑲᐣ 5: ᑯᑕᑭᔭᐣ ᑫᑯᓇᐣ ᑫᑭᑐᒋᑲᑌᑭᐣ ᐁᑲ 
ᒥᐡᑲᐧᐨ ᒋᒪᒥᔑᒥᐨ ᔑᒪᑲᓂᐡ
ᒥᓴᐊᐧᐨ ᐁᔭᓇᑭ ᑲᐡᑭᒋᑲᑌᐠ ᑲᑭᒣᒋᑲᒋᑲᑌᐠ ᒪᒥᔑᑫᒧᐣ ᐯᔑᑫᐧᐠ ᐁᑕ ᐃᔑᓇᑲᐧᐣ ᒋᔑᒥᓇᐧᒋᑲᓄᐊᐧᐠ: 

ᐅᑐᓇᑯᓂᑯᐃᐧᐣ ᓇᐣᑕ ᑫᐃᓇᑯᓂᐨ ᔑᒪᑲᓂᐡ ᑲᑭᒪᒥᔑᒪᐨ. ᐁᑲᐧ ᐃᐧᐣ ᐁᐧᑎ ᐃᔑᐸᑭᑎᓇᒪᐣ 

ᑭᒪᒥᔑᑫᒧᐣ LECA (ᐅᐣᑌᕑᐃᔪ, ᑲᐃᑯᑎᐯᒋᑫᒪᑲᐠ ᐊᓄᑭᑕᒪᑫᐃᐧᐣ, ᐅᑌᓇᐠ ᓇᐣᑕ ᐊᓂᔑᓂᓂᐃᐧ 

ᐊᓄᑭ ᐱᒧᒋᑫ ᔑᒪᑲᓂᐡ) ᓇᐣᑕ ᐁᐧᑎ CRCC (ᒋᒪᒋᔑᒪᐨ RCMP ᔑᒪᑲᓂᐡ) ᑲᐃᐧᐣ ᑕᓴᐧ ᐃᒪ 

ᑲᑭᐅᑎᓇᐣ ᑲᓇᓇᑐᓇᒪᐣ ᒋᔑᐃᐧᒋᐦᐃᑯᔭᐣ. 

ᒥᓇ ᑭᐡᐱᐣ ᐃᒪ LECA ᓇᐣᑕ CRCC ᐊᓇᐃᓯᓭᐠ ᒋᔑᐊᑕᐃᐧ ᒪᒥᔑᑫᒧᔭᐣ, ᒪᐡᑯᐨ ᒥᓇ 

ᑭᑕᑭᓇᓇᑐᓇᐣ ᐸᑲᐣ ᒥᓇᐧᑕᒪᑫᐃᐧᐣ ᐯᔑᑲᐧᐣ ᐃᐁᐧ ᐊᐱ ᐸᑲᐣ ᒋᐅᒋᓇᓇᑐᓇᒪᐣ. 

ᑭᐡᐱᐣ ᓇᑕᐁᐧᑕᒪᐣ ᔓᓂᔭᐃᐧ ᑎᐸᐦᐊᒪᑫᐃᐧᐣ ᐱᑯ ᐊᓂᐣ ᑲᑭᔑᒪᒪᓂᑲᑕᑯᔭᐣ, ᒪᐡᑯᐨ ᑭᑕᒪᒥᑎᓀᑕᐣ 

ᐸᑲᐣ ᒋᑭᐅᒋ ᑎᐸᑯᓇᑎᐸᐣ ᔑᒪᑲᓂᐡ ᓇᐣᑕ ᒋᔑᐃᐧᑐᔭᐣ ᑭᒪᒥᔑᑫᒧᐣ ᐃᒪ ᒪᒪᓂᑲᑕᑫᐃᐧᓇᐣ 

ᑲᒣᒋᑲᑐᐊᐧᐨ ᐅᒪ ᐅᐣᑌᕑᐃᔪ (HRTO), ᒐᐸᔑᐡ ᐃᓇᐱᐣ. ᐁᑲᐧ ᒥᓇ ᑲᓇᓇᑐᓇᒪᐣ ᔓᓂᔭᐃᐧ 

ᑎᐸᐦᐊᒪᑫᐃᐧᐣ ᒪᒋᑲᓇᐊᐧᐸᒥᑯᐃᐧᓂᐠ ᒪᔭᑫᓂᒥᑐᐃᐧᐣ ᑲᑭᓇᑭᐡᑲᒪᐣ, ᐁᑲᐧ HRTO ᑲᑭᔑᐃᐧᑐᔭᐣ 

ᒪᒥᔑᑫᒧᐃᐧᐣ ᑕᑭᐅᒋ ᐊᒋᒋᑲᑌᐊᐧᐣ ᔑᒪᑲᓂᔑᐃᐧ ᐃᓇᓄᑭ ᐱᒧᒋᑫᐃᐧᓇᐣ ᑐᑲᐣ ᐅᓇᔓᐁᐧᐃᐧᓇᐣ ᒥᓇ 

ᒋᑭᑭᓄᒪᐃᐧᑕᐧ.  

ᑭᐡᐱᐣ ᔑᒪᑲᓂᐡ ᐁᑭ ᑭᒋᐊᐧᓂᑐᑕᐠ ᐅᑕᓄᑭᐃᐧᓂᐠ, ᑭᑕᑐᑕᐣ ᒋᑭᑎᐸᑯᓇᐨ ᒪᒪᓂᐃᐧ ᑎᐸᑯᓂᑯᐃᐧᓂᐠ. 

ᐅᓀᐧᓂᐊᐧᐣ ᐅᑭ ᒋᐊᐧᓂᑐᑕᒧᐃᐧᓇᐣ ᔑᒪᑲᓂᐡ ᑲᑭᐅᒋᐳᓂᐱᒪᑎᓯᐨ ᐊᐃᐧᔭ, ᐱᔑᑲᒋᑐᑕᑫᐃᐧᐣ, 

ᐁᑭᐅᒋ ᑭᒋᐃᓇᐱᓇᓂᐨ ᐊᐃᐧᔭ ᓇᐣᑕ ᐁᑭᔭᐸᒋᑐᐨ ᐸᐢᑭᓯᑲᓂ, ᑲᑭᑲᓄᓇ ᔑᒪᑲᓂᔑᐃᐧ ᐊᓄᑭᐃᐧᐣ 

ᒣᒋᑲᒋᑫᐃᐧᐣ ᐊᓄᑭᐃᐧᐣ (SIU). 

ᓇᓇᑐᓇᐣ ᑎᐸᑯᓂᑫᐃᐧ ᐃᐧᒋᐦᐃᐁᐧᐃᐧᐣ ᒋᐃᐧᑕᒪᑯᔭᐣ ᑫᑐᑕᒪᐣ

ᐊᓇᐃᐧᐣ ᐸᑫᐱᐦᐃᑲᐣ 7: ᐊᐸᒋᒋᑲᓇᐣ (ᐸᑭᑭᓂᑲᐣ 65) ᑲᑭᑐᑕᐣ ᐊᑎᐟ ᐅᓀᐧᓂᐊᐧᐣ 

ᐁᑲ ᒋᔭᐸᒋᐦᐊᐠ ᐅᑕᔭᒥᑕᒪᑫ, ᑕᒥᓇᐧᔑᐣ ᒋᑭᐊᔭᒥᐦᐊᑎᐸᐣ ᐊᓂᐣ ᑫᑭᑐᑕᒪᐸᐣ. ᐁᑲᐧ ᒥᓇ 

ᓇᓇᑲᒋᑐᐣ ᐊᐱ ᐁᔑᑭᐡᑭᓂᑲᑌᐠ ᒋᒧᐡᑭᓀᐱᐦᐃᑫᔭᐣ. ᑭᐡᐱᐣ ᐱᐦᐅᔭᐣ ᐯᔑᐠ ᑲᔭᓄᑲᑌᐠ 

ᒋᑭᔕᓄᑲᑌᐠ ᒋᒪᒥᓇᐧᒋᑲᑌᐠ ᐁᓂᒪᐧᔦ ᑯᑕᐠ ᒪᒋᑐᔭᐣ,           ᒪᐡᑯᐨ ᐊᐱᐣ ᑲᔭᒋᓇᓭ ᑯᑕᐠ 

ᒋᔭᓂᒧᐡᑭᐱᐦᐃᑫᔭᐣ.

ᐃᓇᐱᐣ ᑫᔑᒥᑲᒪᐣ ᐃᐧᑕᒪᑫᐃᐧᐣ ᒥᓇ ᑫᔑᑭᑐᔭᐣ ᑲᔭᓄᑲᑕᒧᐊᐧᐨ ᒪᒥᔑᑫᒧᓇᐣ ᐅᒪ ᒐᐸᔑᐡ ᒥᓇ 

ᑎᐸᑯᓂᑫ ᐃᐧᒋᐦᐃᐁᐧ ᐱᒧᒋᑫᐃᐧᓇᐣ ᑫᑭᐅᒋ ᐃᐧᒋᐦᐃᑯᔭᐣ.

A. ᐊᐃᐧᔭᐠ ᐅᒪᒪᓂᑲᑕᑯᐃᐧᓂᐊᐧ ᒪᒥᔑᑫᒧᓂᐊᐧ
ᑭᐡᐱᐣ ᑌᐯᐧᑕᒪᐣ ᔑᒪᑲᓂᐡ ᓇᐣᑕ ᑯᑕᐠ ᐃᒪ ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᓂᐠ ᐁᑭᒪᒪᓂᑲᑕᐃᐧᐠ 

ᓇᐣᑕ ᒪᒉᓂᒥᐁᐧᐃᐧᓂᐠ ᒪᔭᑫᓂᒥᑐᐃᐧᐣ ᐁᑭᑐᑕᐃᐧᐠ ᑲᐅᑕᑲᓀᓯᔭᐣ, ᑲᐃᔑᓇᑯᓯᔭᐣ, ᑲᒪᑭᓯᔭᐣ ᓇᐣᑕ 

ᐱᑯ ᐁᑲ ᑲᐃᓀᑕᑲᐧᐠ ᒋᑭᔑ ᒪᓀᓂᒥᑯᔭᐸᐣ, ᑲᑭᑐᑕᐣ ᒋᒪᒥᔑᑫᒧᔭᐣ. ᐅᓀᐧᓂᐊᐧᐣ ᑐᑲᐣ ᑲᒪᒥᔑᒥᑕᐧ 

ᔑᒪᑲᓂᔕᐠ ᑲᔑᐊᐧᓂᑐᑕᑫᐊᐧᐨ:

	• ᐅᑐᑕᑲᓀᓯᐃᐧᓂᐠ ᑲᑭᐅᒋᑭᐱᑎᓂᐠ - ᐅᒋᑕ ᐱᑯ ᐁᑭᐱᑎᓂᐠ, ᐁᓇᓇᑲᒋᐦᐃᐠ ᓇᐣᑕ ᐸᑲᐣ 

ᐁᑐᑕᐃᐧᐠ ᔑᒪᑲᓂᐡ ᑲᐃᓇᑲᓀᓯᐊᐧᐨ.

	• ᑲᑭ ᑭᒋᑐᑕᐃᐧᐠ ᐁᒪᓂᐱᓂᐠ - ᐊᐱ ᔑᒪᑲᓂᐡ ᐁᑭᒋᒪᓂᐱᓂᐠ ᐁᑲ ᐁᒪᓇᒋᐦᐃᐠ ᐃᒪ ᐃᓀᑫ 

ᑲᐃᓇᑲᓀᓯᐊᐧᐨ, ᑲᒪᑭᓯᔭᐣ ᓇᐣᑕ ᒥᓇ ᐁᑲ ᑲᐃᓀᑕᑲᐧᐠ ᒋᑭᔑ ᒪᓀᓂᒥᑯᔭᐸᐣ.

	• ᑲᒪᑭᓯᔭᐣ ᐁᐅᒋᒪᒋᑲᓇᐊᐧᐸᒥᑯᔭᐣ ᒪᔭᑫᓂᒥᑐᐃᐧᐣ - ᐊᐱ ᔑᒪᑲᓂᐡ ᐁᑲ ᐁᐃᐧᐅᒋ ᐃᐧᒋᐦᐃᐠ 

ᑲᒪᑭᓯᔭᐣ ᑭᒪᒥᑎᓀᒋᑲᓂᐠ, ᑭᔭᐃᐧᐠ ᑲᒪᑭᓯᔭᐣ ᓇᐣᑕ ᑲᒪᑭᐦᐃᑯᔭᐣ ᒥᓂᑫᐧᐊᐧᐱᓀᐃᐧᐣ ᒥᓇ 

ᑯᑕᑭᔭᐣ ᑲᑲᐧᒋᐊᐸᒋᒋᑲᑌᑭᐣ ᑫᑯᓇᐣ.

	• ᐱᔑᑲᐧᒋ ᑐᑕᑫ ᒥᑯᐡᑲᒋᐦᐃᑯᐃᐧᐣ ᓇᐣᑕ ᑭᑎᔑᓇᑯᓯᐃᐧᐣ ᐁᐅᒋᒪᒋᑲᓇᐊᐧᐸᒥᑯᔭᐣ 

ᒪᔭᑫᓂᒥᑐᐃᐧᐣ - ᐁᐅᒋ ᓇᓇᑐᑯᒥᑯᔭᐣ, ᐁᓇᓇᑐᑯᑐᑕᑯᔭᐣ ᓇᐣᑕ ᐁᑲ ᑲᐧᔭᐠ 

ᐁᔑᑲᓇᐊᐧᐸᒥᑯᔭᐣ ᐃᒪ ᐃᓀᑫ ᑭᑎᔑᓇᑯᓯᐃᐧᓂᐠ, ᑲᐊᐁᐧᓀᓂᐃᐧᔭᐣ.

	• ᐁᑲ ᑕᐱᑕ ᐁᔑᐃᐧᒋᐦᐃᑯᔭᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ - ᐁᑲ ᑲᐧᔭᐠ ᐁᑐᑕᑯᔭᐣ ᑲᑕᑯᓂᑯᔭᐣ, 

ᑲᒣᒋᑲᐦᐃᑯᔭᐣ ᓇᐣᑕ ᔑᒪᑲᔑᐃᐧᒋᐦᐃᑯᐃᐧᐣ ᐁᐧᓴ ᑲᐅᑕᑲᓀᓯᔭᐣ, ᑭᑎᔑᓇᑯᓯᐃᐧᓂᐠ, 

ᑲᔑᐅᑕᔭᒥᐦᐊᐃᐧᓂᔭᐣ ᓇᐣᑕ ᐁᑲ ᑲᐃᓀᑕᑲᐧᐠ ᒋᑭᔑ ᒪᓀᓂᒥᑯᔭᐸᐣ.

	• ᐁᑲ ᐱᓯᐢᑫᓂᒥᐠ ᒋᐃᐧᒋᐦᐃᐠ - ᐊᐱ ᔑᒪᑲᓂᐡ ᐁᑲ ᐃᐧᐃᐧᒋᐦᐃᐠ ᓇᐣᑕ ᐊᓀᐧᑕᐠ ᒋᐃᐧᒋᐦᐃᐠ 

ᐁᒪᒋᑲᓇᐊᐧᐸᒥᐠ ᒪᔭᑫᓂᒥᑐᐃᐧᐣ.

ᒪᒪᓂᑲᑕᑫᐃᐧᓇᐣ ᑲᒪᒣᒋᑲᑐᐊᐧᐨ ᐅᒪ ᐅᐣᑌᕑᐃᔪ

ᑲᑭᓇ ᔑᒪᑲᓂᔑᐃᐧ ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ (ᑲᐃᐧᓂᐣ RCMP), ᑲᑭᐸᑭᑎᓇᐣ ᐊᐃᐧᔭᐠ 
ᐅᒪᒪᓂᑲᑕᑯᐃᐧᓂᐊᐧ ᒪᒥᔑᑫᒧᓂᐊᐧ ᐁᐧᑎ ᒪᒪᓂᑲᑕᑫᐃᐧᓇᐣ ᑲᒣᒋᑲᑐᐊᐧᐨ ᐅᒪ ᐅᐣᑌᕑᐃᔪ 

(HRTO). ᑲᑭᒥᑲᐣ ᑭᔭᐱᐨ ᐃᐧᑕᒪᑫᐃᐧᓇᐣ ᑲᐃᐧᐣᒋᑲᑌᑭᐣ ᐃᒪ ᐱᐊᒪᐱᑯᐠ.  

ᐊᔕ ᒋᔑᒧᐡᑭᓀᐱᑫᔭᐣ ᐃᒪ HRTO ᐁᒪᐧᔦ ᐯᔑᑯᔭᑭ ᐊᐱᐣ ᑲᑭᒪᒪᓂᑲᑕᑯᔭᐸᐣ ᒪᔭᑫᓂᒥᑐᐃᐧᐣ. 

ᑲᒥᑲᐣ HRTO ᒧᐡᑭᓀᐱᐃᑲᓂ ᐃᐧᑕᒪᑫᐃᐧᐣ ᐅᒪ ᑲᐃᐧᐣ ᑭᔭᑦ ᑲᓇᑕᐁᐧᓂᒪ ᐅᑕᔭᒥᑕᒪᑫ 

ᐃᐧᔑᒧᐡᑭᓀᐱᐃᑫᔭᐣ ᐃᒪ HRTO.

ᐃᒪ HRTO ᓂᑕᑦ ᐅᑲᐃᐧᑕᒪᐊᐧᐣ ᒋᑲᑫᐧᒥᓇᐧᑕᒪᑎᐊᐧᐨ ᐃᒪ ᒪᒥᓇᐧᑕᒪᑫᐃᐧᓂᐠ. ᑭᐡᐱᐣ ᑕᐡ ᐁᑲ 

ᑭᐃᐧᒋᓀᑕᒧᒥᑐᐊᐧᐨ ᒪᒥᓇᐧᑕᒪᑫᐃᐧᓂᐠ, ᓇᐣᑕ ᐁᑲ ᑭᑲᐡᑭᑐᐊᐧᐨ ᒋᒥᓇᐧᑕᒪᑫᐊᐧᐨ, HRTO ᐅᑲᐅᓇᑐᐣ 

ᒋᑕᔑᑕᒧᐊᐧᐨ ᐃᓯᓭᐃᐧᓂ.	

ᑲᑭᔑᒧᐡᑭᓀᐱᐃᑫ HRTO ᑭᔭᑦ ᐁᔭᓇᑭᐃᔑ ᒪᒥᔑᑫᒧᔭᐣ ᐃᒪ LECA. 

ᐃᒪ LECA ᑲᑭᔑᒪᒥᔑᑫᒧᔭᐣ ᐃᓀᐧᓂᐊᐧᐣ ᐁᑕ ᐅᑐᒋᑲᓇᐊᐧᐸᑕᓇᐊᐧ ᐅᑐᓇᔓᐊᐧᓂᑯᐃᐧᐣ ᒥᓇ 

ᑫᔑᐅᓇᑕᒪᐃᐧᐨ ᔑᒪᑲᓂᐡ ᑲᑭᒪᒥᔑᒪᐨ.

https://tribunalsontario.ca/hrto/
https://tribunalsontario.ca/documents/hrto/Guides/Applicants Guide.html

ᑭᐡᐱᐣ ᑭᒪᒪᓂᑲᑕᑯᐃᐧ ᒪᒥᔑᑫᒧᐃᐧᐣ ᐁᑭᐅᑕᐱᓂᑲᑌᐠ, ᐃᒪ HRTO ᑲᑭᐅᒋ ᔓᓂᔭᐃᐧ ᑎᐸᐦᐊᒪᑯ 

ᒥᓇ ᑕᐃᓇᔓᐁᐧᐊᐧᐠ ᒋᓇᑲᓇᒧᐊᐧᐨ ᐁᑲ ᒥᓇᐊᐧ ᐯᔑᑲᐧᐣ ᒋᔑᒪᒋᑲᓇᐊᐧᐸᒥᐨ ᒪᔭᑫᓂᒥᑐᐃᐧᐣ ᐊᐃᐧᔭᐠ 

ᐁᐧᑎ ᓂᑲᐣ. ᐁᑲᐧ ᔕᑯᐨ HRTO ᑲᐃᐧᐣ ᐅᑕᔭᓇᐊᐧ ᒋᐅᓇᔓᐊᐧᓇᐊᐧ ᑲᑭᔕᑯᑕᑯᓂᐨ ᒋᑎᐸᐦᐊᑭᐣ 

ᑎᐸᑯᓂᑫᐃᐧ ᒣᑎᓂᑫᐃᐧᓇᐣ. ᐁᑲᐧ ᑭᐡᐱᐣ ᒥᓴᐊᐧᐨ ᐁᑭᐸᑭᓇᑫᔭᐣ ᑲᑭᒪᒥᔑᑫᒧᔭᐣ, ᑭᓂᑯ ᑲᐸᐸᒥᐢ 

ᑭᒪᓯᓇᐦᐃᑫᐃᐧᓇᐣ.

ᑲᓇᑕ ᐊᐃᐧᔭᐠ ᐅᓇᑕᒪᑯᐃᐧᓂᐊᐧ ᑲᐊᓄᑲᑕᒧᐊᐧᐨ  

ᑭᐡᐱᐣ ᑌᐯᐧᑕᒪᐣ ᒪᒋᑲᓇᐊᐧᐸᒥᐁᐧᐃᐧᓂᐠ ᐁᑭᐅᒋᒪᒋᑐᑕᐃᐧᐠ RCMP, ᑲᑭᐃᔑ ᒪᒥᔑᒪ ᐃᒪ ᑲᓇᑕ 

ᐊᐦᑭᐠ ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ ᑲᐅᑭᒪᑲᑕᐠ (CHRC). 

ᓇᑕᐁᐧᑕᑲᐧᐣ ᒪᒥᔑᑫᒧᐣ ᒋᒧᐡᑭᓀᐱᑲᑌᐠ 12 ᑕᓱᐱᓯᑦ ᐊᐱᐣ ᑲᑭᐊᐧᓂᑐᑕᑯᔭᐣ. ᑲᐃᐧᐣ ᑭᔭᑦ 

ᑲᔭᐸᒋᐦᐊᓯᐣ ᐅᑕᔭᒥᑕᒪᑫ, ᔕᑯᐨ ᑭᐡᐱᐣ ᐊᐸᒋᐦᐊᐨ, ᑭᐣ ᑲᐸᐸᒥᐢ ᒋᑎᐸᐦᐊᒪᐊᐧᐨ. 

ᐃᒪ ᑲᐃᔑᒧᐡᑭᓀᐱᑲᓂᐊᐧᐠ ᑲᓇᑕ ᐊᐃᐧᔭᐠ ᐅᓇᑕᒪᑯᐃᐧᓂᐊᐧ ᑲᐊᓄᑲᑕᒧᐊᐧᐨ ᒪᐡᑯᐨ ᑕᑭᐃᓯᓭ 

ᒋᔓᓂᔭᐃᐧ ᑎᐸᐦᐊᒪᑯᔭᐣ. ᑭᔭᐱᐨ ᐊᐊᐧᔑᒣ ᐊᐧᐃᐧᒋᑲᑌ ᐊᓂᐣ ᐁᓇᓄᑭᐊᐧᐨ CHRC ᑲᒥᑲᐣ ᐃᒪ 
ᐱᐊᐧᐱᑯᐠ.

B. ᑎᐱᓇᐁᐧ ᒪᐃᐧᓀᐡᑯᑕᑎᐃᐧᐣ ᒥᓇ ᑲᐃᐧᑎᐸᑯᓂᐨ ᔑᒪᑲᓂᐡ
ᔑᒪᑲᓂᔕᐠ ᐅᑲᓇᐊᐧᐸᒥᑯᓇᐊᐧ ᑲᐧᔭᐠ ᒋᑐᑕᒧᐊᐧᐨ ᐅᑕᓄᑭᐃᐧᓂᐊᐧ. ᑭᐡᐱᐣ ᔑᒪᑲᓂᐡ ᐁᑭᐃᐧᓴᑲᐦᐅᐠ 

ᓇᐣᑕ ᐊᐧᓂᒋᑫᐦᐃᐠ (ᑐᑲᐣ, ᐁᑭᒪᑭᐦᐃᐠ ᓇᐣᑕ ᑭᑎᐯᒋᑫᐃᐧᐣ ᐁᑭᐱᑯᓇᐠ) ᐁᑲ ᑲᐧᔭᐠ ᐁᑭᐅᒋᐃᔑᒋᑫᐨ, 

ᒪᐡᑯᐨ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᑭᔑᑎᐸᑯᓂᐁᐧ ᓇᐣᑕ ᐅᑌᓇᐠ ᑲᑭᔑᐊᐧᓂᒋᑫᔭᐣ. ᑭᑕᑐᑕᐣ 

ᐃᐧᐸᐨ ᒋᓇᓇᑐᓇᒪᐣ ᑎᐸᑯᓂᑫ ᐃᐧᒋᐦᐃᐁᐧᐃᐧᓂᐠ ᒋᐅᒋᐃᐧᑕᒪᑯᔭᐣ ᑫᑐᑕᒪᐣ ᒥᓇ ᒪᐡᑯᐨ 

ᐊᔭᑐᐠ ᐊᐱ ᐁᔑᑭᔑᐱᓭᐠ ᑫᔑᑎᐸᑯᓂᐁᐧᔭᐣ. 

ᑭᐡᐱᐣ ᔑᒪᑲᓂᐡ ᐁᑲ ᐁᐅᒋᒪᓇᒋᑐᐨ ᑭᑎᐯᓂᒧᐃᐧᐣ ᓇᐣᑕ ᑲᐧᐣᑕ ᐱᑯ ᐊᐱᐣ ᐁᑭᐃᐧᓴᑲᐦᐅᐠ, 

ᑲᑭᑐᑕᐣ ᑎᐱᓇᐁᐧ ᒪᐃᐧᓀᐡᑯᑕᑎᐃᐧᐣ ᒋᐅᒋᒪᐃᐧᓀᐡᑲᐊᐧᐨ ᐊᐁᐧ ᔑᒪᑲᓂᐡ ᒋᒥᓂᑯᔭᐣ ᔓᓂᔭ 

ᑎᐸᐦᐊᒪᑫᐃᐧᐣ. ᑭᐡᐱᐣ ᓇᑕᐁᐧᑕᒪᐣ ᐊᑯᓇᐠ $25,000, ᐃᒪ ᑲᑭᔑᐸᑭᑎᓇᐣ ᔓᓂᔭ ᑭᐁᐧᓇᒪᑫᐃᐧᐣ 

ᑎᐸᑯᓂᑫᑲᒥᑯᐠ. ᑭᐡᐱᐣ ᒪᐃᐧᓀᐦᐊᒪᐣ ᐊᐊᐧᔑᒣ $25,000 ᑎᐸᐦᐊᒪᑫᐃᐧᐣ, ᐃᔑᐃᐧᑐᐣ ᐃᒪ ᐅᐣᑌᕑᐃᔪ 

ᑭᒋ ᑎᐸᑯᓂᑫᑲᒥᑯᐠ. ᒋᑭᑫᑕᒪᐣ, ᓇᐊᐧᐨ ᐅᒋᐁᐧᑕᑭᑌ ᒥᓇ ᐃᐧᐸᐨ ᐃᓯᓭ ᐃᔑᐃᐧᑐᔭᐣ ᑭᒪᐃᐧᓀᐦᐃᑫᐃᐧᐣ 

ᐃᒪ ᔓᓂᔭ ᑭᐁᐧᓇᒪᑫᐃᐧᐣ ᑎᐸᑯᓂᑫᑲᒥᑯᐠ.

ᒋᑭᐅᒋᑲᐡᑭᑐᔭᐣ ᒋᐸᑭᓇᑫᔭᐣ ᐃᐧᒪᐃᐧᓀᐡᑲᐊᐧᐨ ᔑᒪᑲᓂᐡ, ᐊᐁᐧ ᔑᒪᑲᓂᐡ ᑫᒋᓇᐨ ᐁᑭᑐᑕᐃᐧᐠ 

ᐁᑭᐅᒋᐱᑯᓇᐠ ᐅᓇᔓᐁᐧᐃᐧᓂ. ᐃᒪ ᑲᑕᔑᑎᐸᑯᓂᑕᐧ ᐅᑕᓄᑭᐠ, ᑲᐱᑯᓇᐠ ᐅᑐᑕᒧᐃᐧᐣ ᐊᒥ ᐁᔑᓂᑲᑌᐠ 

ᒪᒪᓂᐃᐧ ᐅᓇᑕᒪᑫᐃᐧᐣ. 

https://www.chrc-ccdp.gc.ca/eng
https://www.chrc-ccdp.gc.ca/en/complaints/how-file-a-complaint

ᒪᐡᑯᐨ ᑲᑭᐅᒋᒥᓇᐧᑕᒪᑯ ᐅᓇᔓᐁᐧᐃᐧᐣ (ᑲᒪᓯᓇᐦᐃᑲᑌᐠ ᒪᐡᑲᐃᐧᓯᐃᐧᐣ ᒥᓇ ᑎᐯᓂᒧᐃᐧᐣ) ᐃᒪ 

ᑲᓂᒪᓯᓇᐦᐃᑲᑌᑭᐣ ᑲᑭᐱᑯᐱᑕᒪᑯᔭᐣ (ᒪᐡᑯᐨ ᑕᑭᐃᔑᓇᑲᐧᐣ ᐅᓇᔓᐁᐧᐃᐧᐣ ᐁᑭᐱᑯᓂᑲᑌᑭᐣ ᑐᑲᐣ 

ᐁᑭᐱᑯᓂᑲᑌᑭᐣ ᑭᑕᔓᑕᒪᑯ ᑎᐯᓂᒧᓇᐣ): 

	• ᑲᐧᐣᑕ ᐁᑭᐅᑕᐱᓂᑯᔭᐣ ᓇᐣᑕ ᐁᑭ ᑭᐸᑯᐦᐅᑯᔭᐣ 

	• ᑲᐧᐣᑕ ᐁᑭᒪᑲᒥᑯᔭᐣ ᑭᑎᐯᒋᑫᐃᐧᐣ

	• ᑲᐧᐣᑕ ᐁᑭᒪᒣᒋᑲᐦᐃᑯᔭᐣ

	• ᐁᑭᒥᑲᓂᐠ ᒥᓇ ᐁᑭᐸᑭᑌᐦᐅᐠ

	• ᑲᐧᐣᑕ ᐱᑯ ᐁᑭᑲᑫᐧᐊᒪᐦᐅᐠ

ᑭᓇᑕᐁᐧᑕᑯᐢ ᒋᐊᐧᐸᑕᐦᐊᐨ ᑎᐸᑯᓂᑫᐃᐧᓂ ᐊᓂᐣ ᔑᒪᑲᓂᐡ ᑲᑭᔑᐃᐧᓴᑲᐦᐅᐠ ᐁᑭᑐᑕᐠ ᐁᑭᐱᑯᓇᐠ 

ᐅᓇᔓᐁᐧᐃᐧᓂ. ᒋᑫᒋᓇᐃᐧᓇᑯᑐᔭᐣ ᑭᑎᐸᒋᒧᐃᐧᐣ ᒋᓂᓯᑕᐃᐧᓇᑲᐧᑭᐣ ᐊᓂᐣ ᒪᔭᑦ ᑲᑭᓯᓭᔭᐣ, 

ᒋᐊᐧᐸᑕᐦᐊᐨ ᑎᐸᑯᓂᑫᐃᐧᓂ ᑭᑎᐸᒋᒧᐃᐧᐣ ᐁᑌᐯᐧᐃᐧᓂᐊᐧᐠ ᐊᐱᐨ ᐃᐧᐣ ᔑᒪᑲᓂᐡ ᑲᑭᐃᑭᑐᐨ 

ᑲᑭᐃᓯᓭᓂᐠ.

ᑲᑎᐸᑯᓇᑲᓄᐨ ᔑᒪᑲᓂᐡ - ᐊᔭᑲᐧᒥᑕᑯᓯᐃᐧᐣ

ᑭᐡᐱᐣ ᐁᑲ ᐸᑭᓇᑫᔭᐣ, ᒪᐡᑯᐨ ᑲᐃᑯ ᐸᐣᑭ ᓇᐣᑕ ᒥᓯᐁᐧ ᒋᑎᐸᐦᐊᒧᐊᐧᐨ ᔑᒪᑲᓂᐡ ᐅᑎᐸᑯᓂᑫ 

ᒪᓯᓇᐦᐃᑫᐃᐧᓇᐣ.

ᒥᔑᓇᐧ ᐃᓯᓭ ᔑᒪᑲᓂᔕᐠ ᑲᐧᔭᐠ ᑎᐸᑯᓂᑫ ᓇᑕᒪᑫᐃᐧᐣ ᐁᒥᓂᑕᐧ ᒥᓇ ᑲᐃᐧᐣ ᒋᑎᐸᐦᐃᑫᐊᐧᐨ. 

ᒥᑕᐦᐃ ᑎᐸᐦᐃᑫᐃᐧᐣ ᑕᑲᐧᐣ, ᑭᓀᐧᐡ ᐱᒪᓄᑲᑌ, ᐊᓂᒥᐦᐃᐁᐧᒪᑲᐣ ᒥᓇ ᓇᓂᓴᓀᑕᑲᐧᐣ ᒋᑭᑎᐸᑯᓂᐨ 

ᔑᒪᑲᓂᐡ ᓇᐣᑕ ᔑᒪᑲᓂᔑᐃᐧ ᐊᓄᑭᐃᐧᐣ. ᑭᒋᓀᑕᑲᐧᐣ ᒋᐃᐧᒋᐦᐃᐠ ᐅᑕᔭᒥᑕᒪᑫ ᑲᔭᓄᑲᑕ ᐅᐁᐧᓂ 

ᑐᑲᐣ ᒋᐊᐧᐃᐧᑕᒪᐃᐧᐠ ᑭᐡᐱᐣ ᐃᓀᑕᒪᐣ ᒋᑎᐸᑯᓇᐨ ᔑᒪᑲᓂᐡ. 

ᐃᓇᐱᐣ ᑎᐸᑯᓂᑫᐃᐧ ᐊᐸᒋᒋᑲᓇᐣ (ᐸᑭᑭᓂᑲᐣ 68) ᑲᒪᓯᓇᐃᑲᑌᑭᐣ ᐱᒧᒋᑫᐃᐧᓇᐣ ᑫᑭᐅᒋ 

ᐃᐧᒋᐦᐃᑯᔭᐣ ᑎᐸᑯᓂᑫᐃᐧ ᐃᐧᑕᒪᑫᐃᐧᐣ ᓇᐣᑕ ᑫᐅᒋᐃᐧᒋᐦᐃᑯᔭᐣ.

C. ᒪᒪᓂᐃᐧ ᒪᒥᔑᐦᐅᐃᐧᓇᐣ
ᑭᐡᐱᐣ ᐊᓇᒣᓂᒪᐨ ᔑᒪᑲᓂᐡ ᐁᑭᒪᒪᓂᐨ, ᑲᑭᐃᔑᑎᐸᒋᒪ ᔑᒪᑲᓂᔑ ᐊᓄᑭᐃᐧᓂᐠ ᐁᑲ ᐃᐧᐣ ᑲᑕᐨ 

ᒋᔑᐃᐧᑕᒪᐣ ᐃᒪ LECA ᒪᒥᔑᑫᒧᐃᐧᓂᐠ. ᑲᑭᔑᑎᐸᒋᒪ ᐅᒪᒪᓂᐃᐧᐣ ᐃᒪ ᐅᔑᒪᑲᓂᔑᐃᐧ ᐊᓄᑭᐃᐧᓂᐠ 

ᓇᐣᑕ ᐱᑯ ᑯᑕᐠ ᔑᒪᑲᓂᔑᐃᐧ ᐊᓄᑭᐃᐧᓂᐠ, ᑐᑲᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐸᑲᐣ ᐅᑌᓇᐠ, OPP, 
ᓇᐣᑕ ᐃᒪ RCMP. ᑭᐡᐱᐣ ᒥᑭᑫᐊᐧᐨ ᐊᐁᐧ ᔑᒪᑲᓂᐡ ᐁᑭᒪᒪᓂᐨ, ᐊᒥ ᑫᑐᑕᒧᐊᐧᐨ ᒋᔑᐸᑭᑎᓇᒧᐊᐧᐨ 

ᐅᒣᒋᑲᒋᑫᐃᐧᓂᐊᐧ ᐁᐧᑎ ᑭᒋᐅᑭᒪᐃᐧ ᐅᑕᔭᒥᑕᒪᑫᐃᐧᓂᐠ - ᑲᐅᒋ ᓂᑲᓂᐡᑭᑫᒪᑲᐠ ᐅᓇᔓᐊᐧᓂᑯᐃᐧᐣ - 

ᒋᐅᒋᐅᓀᒋᑲᑌᓂᐠ ᒋᑭᐊᑭᑕᒪᐊᐧᑲᓄᐨ ᔑᒪᑲᓂᐡ ᑲᑭᒪᒪᓂᐨ. 

ᑲᐃᔑᓇᑲᐧᑭᐣ ᒪᒪᓂᐃᐧ ᒪᒥᔑᐦᐅᐃᐧᓇᐣ: ᔑᒪᑲᓂᐡ ᐁᕑᐃᐠ ᔕᐧᕑᐃ ᒥᓇ ᐯᓫᐱᓫ ᔑᒪᑲᓂᔑᐃᐧ 

ᐊᓄᑭᐃᐧᓂᐠ (2017)

ᔑᒪᑲᓂᐡ ᐁᕑᐃᐠ ᔕᐧᕑᐃ ᑲᑕᓇᓄᑭᐨ ᐯᓫᐱᓫ ᔑᒪᑲᓂᔑᐃᐧ ᐊᓄᑭᐃᐧᓂᐠ ᐅᑭ ᑭᒧᒋ ᓇᓇᑲᒋᐦᐊᐣ 

ᑲᑭᐃᐧᒋᐊᐧᐸᐣ ᐃᑫᐧᐊᐧᐣ ᓯᐁᐢ ᒥᓇ ᐅᑐᐡᑭᓇᐯᒪᐣ ᒣᑲᐧᐨ ᑲᐱᒪᓄᑭᐨ ᒥᓇ ᐁᑲ ᑲᔭᓄᑭᐨ. 

ᑲᐃᐧᐣ ᑕᐡ ᒋᑭᐅᒋᑎᐸᒋᒪᐨ ᔑᒪᑲᓂᐡ ᔕᐧᕑᐃ ᑲᑭᑐᑕᒥᓂᐨ ᐃᒪ LECA, ᐊᐁᐧ ᐃᑫᐧ ᓯᐁᐢ 
ᑭᐃᔑᑎᐸᒋᒧ ᐯᓫᐱᓫ ᔑᒪᑲᓂᔑᐃᐧ ᐊᓄᑭᐃᐧᓂᐠ. ᐁᑲᐧ ᑕᐡ ᒥᐦᐃᒪ ᑲᑭᐅᒋ ᒣᒋᑲᑐᐊᐧᐨ 

ᑲᑭᐃᓇᒋᒥᐨ ᐊᐁᐧ ᔑᒪᑲᓂᐡ ᐁᑲᐧ ᐊᐱᐣ ᑭᐃᓇᑭᑕᒪᐊᐧ ᔕᐧᕑᐃ ᒥᑯᐡᑲᒋᐦᐃᐁᐧᐃᐧᐣ ᒥᓇ 

ᐁᑭᐱᑯᓇᐠ ᐅᓇᔓᐁᐧᐃᐧᓂ. ᑭᐊᑭᑕᐊᐧ ᐃᒪ ᓂᑕᑦ ᓇᓇᑲᒋᐦᐃᑯᐃᐧᓂᐠ ᒥᓇ ᑭᐃᓇᑭᑕᒪᐊᐧ 

ᑯᑕᐧᓱᐱᓯᑦ ᐱᒥᓇᓇᑲᒋᐦᐃᑯᐃᐧᐣ ᒥᓇ ᐁᑲ ᒋᑲᓇᐁᐧᑕᐠ ᐸᐢᑭᓯᑲᓂ. 

ᐊᐱ ᔑᒪᑲᓂᐡ ᔕᐧᕑᐃ ᑲᑭᐡᑲᐧ ᑎᐸᑯᓂᐨ, ᐯᓫᐱᓫ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑭᐅᒋᐸᑭᑎᓇᑲᓄ 

ᑲᑭᔑᒪᒪᓂᐨ ᐅᑕᓄᑭᐃᐧᓂᐠ. ᔕᐧᕑᐃ ᑲᑭᐸᑭᑎᓇᑲᓄᐨ ᐅᑕᓄᑭᐃᐧᓂᐠ ᑭᐅᒋᐅᓇᔓᐊᐧᑌᓂ ᑲᐃᔑ 

ᑕᔑᒋᑲᑌᑭᐣ ᐃᓯᓭᐃᐧᓇᐣ. 

D. ᔑᒪᑲᓂᔑᐃᐧ ᒣᒋᑲᒋᑫᐃᐧᐣ ᐊᓄᑭᐃᐧᐣ
ᐅᐁᐧ ᔑᒪᑲᓂᔑᐃᐧ ᐊᓄᑭᐃᐧᐣ ᒣᒋᑲᒋᑫᐃᐧᐣ ᐊᓄᑭᐃᐧᐣ (SIU). ᑎᐱᓇᐁᐧ ᐊᐃᐧᔭᐠ ᐅᑐᒋ 
ᑲᓇᐁᐧᑕᓇᐊᐧ ᐅᓇᔓᐁᐧᐃᐧ ᐱᒧᒋᑫᐃᐧᓂ ᐅᒪ ᐅᐣᑌᕑᐃᔪ ᑲᐃᐦᑲᐧᑌᐠ ᐅᓇᔓᐁᐧᐃᐧ ᑎᐯᐣᒋᑫᐃᐧᐣ 

ᒋᒣᒋᑲᒋᑫᐊᐧᐨ ᒥᓇ ᒋᐅᓇᑯᓇᐊᐧᐨ ᔑᒪᑲᓂᐃᐧ ᐊᓄᑭᓇᑲᓇᐠ ᑲᑭᒪᒪᓂᐊᐧᐨ. ᐅᒪ SIU 

ᓂᑲᓂᐡᑭᑫᑕᒪᑫᐊᐧᐠ ᔑᒪᑲᓂᔑᐃᐧ ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ ᒥᓇ ᐃᓀᐧᓂᐧᐊᐣ:

	• ᐅᐣᑌᕑᐃᔪ ᐅᑭᒪᐅᐣ ᔑᒪᑲᓂᔕᐠ

	• ᒪᒪᐤ ᒥᓇ ᐅᑌᓇ ᔑᒪᑲᓂᔑᐃᐧ ᐊᓄᑭᐃᐧᓇᐣ

	• ᔑᒪᑲᓂᔕᐠ ᑲᑭᐅᒋ ᐊᓄᑭᐦᐃᑕᐧ ᓇᔭᐠᕑᐊ ᐸᕑᐠᐢ ᑲᐊᓄᑲᑕᒧᐊᐧᐨ

	• ᔑᒪᑲᓂᔕᐠ ᑲᑕᓇᓄᑭᐊᐧᐨ ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ

	• ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᓇᐣ ᑲᑕᑭᐧᐊᐧᐨ ᐃᒪ ᐅᐡᑭ ᑕᓇᐱᐃᐧ ᐊᔭᑲᐧᒥ 

ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ ᐅᓇᔓᐁᐧᐃᐧᐣ, 2019 (CSPA)

ᐊᐁᐧ ᔑᒪᑲᓂᔑᐃᐧ ᐊᓄᑭᐃᐧᐣ ᒣᒋᑲᒋᑫᐃᐧᐣ ᐊᓄᑭᐃᐧᐣ ᑲᐅᑭᒪᐃᐧᐨ ᐅᑲᑭᒣᒋᑲᑐᓇᐣ ᓇᓇᑲ 

ᐃᓯᓭᐃᐧᓇᐣ ᐱᑯ ᐊᐁᐧᓀᐣ ᑲᔑᒪᑲᓂᔑᐊᐧᓄᑭᐨ ᑲᑭᐅᒋᒪᒥᔑᐦᐅᐨ ᐅᓀᐧᓂᐊᐧᐣ ᑲᑭᑐᑕᐠ:

	• ᑲᑭᐅᒋᐳᓂᐱᒪᑎᓯᐨ ᐊᐃᐧᔭ

	• ᐁᑭ ᑭᒋᐃᓇᐱᓇᓂᐨ ᐊᐃᐧᔭ

	• ᐁᑭᐸᐢᑭᓴᐧᐨ ᐊᐃᐧᔭᐣ

	• ᐁᑭᐱᔑᑲᐧᒋᑐᑕᐊᐧᐨ ᐊᐃᐧᔭᐣ

ᑭᐡᐱᐣ ᐃᔑᐃᐧᑐᔭᐣ ᑭᒪᒥᔑᑫᒧᐣ ᐃᒪ SIU, ᐊᐁᐧ SIU ᑲᐅᑭᒪᐃᐧᐨ ᒪᑯᐨ ᐅᑲᒪᑕᓄᑲᑕᐣ ᒪᒪᓂᐃᐧ 

ᒣᒋᑲᒋᑫᐃᐧᐣ. ᐁᑲᐧ ᑭᐡᐱᐣ ᐃᔑᐃᐧᑐᔭᐣ ᑭᒪᒥᔑᑫᒧᐣ ᐃᒪ LECA ᐁᑲᐧ LECA ᐃᓀᑕᐠ ᓇᐊᐧᐨ ᐃᐧᐣ 
SIU ᑕᒥᓇᐧᔑᓄᐸᐣ ᒋᔭᓄᑲᑕᒧᐊᐧᐨ. ᐁᑲᐧ ᐊᐱᐣ LECA ᐅᑲᐃᔑᐸᑭᑎᓇᐣ ᑭᒪᒥᔑᑫᒧᐣ ᐃᒪ SIU. 

ᑭᐡᐱᐣ ᐁᑭᐊᐧᐸᒪᐨ ᔑᒪᑲᓂᐡ ᑲᑭᑐᑕᐠ ᐊᐱᐣ ᐊᐃᐧᔭ ᐁᑭᐅᒋᐳᓂᐱᒪᑎᓯᐨ, ᐁᑭᐅᒋ ᑭᒋᐃᓇᐱᓇᓂᐨ, 

ᐁᑭᐊᐸᒋᑐᐨ ᐸᐢᑭᓯᑲᓂ ᓇᐣᑕ ᐁᑭᐱᔑᑲᐧᒋᑐᑕᐊᐧᐨ, ᑲᑭᐃᔑᑎᐸᒋᑦ ᐁᐧᑎ SIU. ᐁᑲᐧ ᐊᐱᐣ SIU 

ᑕᐅᒋᒣᒋᑲᒋᑲᑌ ᒋᓇᓇᑐᓂᑲᑌᐠ ᑭᐡᐱᐣ ᐊᐁᐧ ᔑᒪᑲᓂᐡ ᒋᑭᐃᓇᑭᑕᒪᐃᐧᐨ ᐁᑭᒪᒪᓂᐨ, ᐃᒪ SIU 

ᑲᐃᐧᐣ ᑲᐱᐅᒋ ᐃᐧᑕᒪᑯᐠ ᑲᑭᒣᒋᑲᒋᑫᐊᐧᐨ ᒥᓇ ᑲᐃᐧᐣ ᑲᑭᑲᑫᐧᑌ ᑲᑭᔑᒣᒋᑲᒋᑲᓄᐊᐧᐠ. ᔕᑯᐨ SIU 

ᒪᐡᑯᐨ ᑲᑲᑫᐧᒋᒥᐠ ᒋᑎᐸᒋᒧᔭᐣ ᑲᑭᐃᓇᐱᔑᓇᐣ. 

ᐃᒪ SIU ᐅᑕᔭᐣ ᑲᑭᐸᑭᑌᐡᑲᑯᐊᐧᐨ ᒪᒪᓂᐃᐧᐣ ᐃᐧᒋᐦᐃᑯᐃᐧᐣ, ᐃᐧᒋᐦᐊᐊᐧᐠ ᑲᑭᐸᑭᑎᓇᒧᐊᐧᐨ 

ᒪᒥᔑᑫᒧᐣ ᐃᒪ SIU, ᐅᑐᑌᒥᒪᐠ ᒥᓇ ᐊᐧᑯᒪᑲᓇᐠ ᑲᑭᒪᒥᔑᑫᒧᐊᐧᐨ ᒥᓇ ᑲᑭᐊᐧᐸᑫᐊᐧᐨ ᑲᑭᐃᓯᓭᓂᐠ. 

ᐅᐁᐧ ᐃᐧᒋᐦᐃᑯᐃᐧᐣ ᐃᓇᐧᑌ ᒋᐅᒋ ᐊᓱᐡᑲᑯᔭᐣ ᒣᑲᐧᐨ SIU ᐊᓄᑲᑕᒧᐊᐧᐨ ᑭᒪᒥᔑᑫᒧᐣ ᒥᓇ 

ᒣᒋᑲᑐᐊᐧᐨ.

E. ᑭᒋᔑᒪᑲᓂᔑᐃᐧ ᐅᓇᓇᑕᐃᐧᑭᑫᒋᑫ
ᑭᒋᔑᒪᑲᓂᔑᐃᐧ ᐅᓇᓇᑕᐃᐧᑭᑫᒋᑫ (IG) ᑭᐅᒋᐅᓇᓴᑲᓄ ᑲᓇᑕ ᐅᑭᒪᐃᐧᐣ ᐅᑕᓄᑭᓇᑲᓂᒪᐣ ᒋᐅᒋ 
ᑲᓇᐊᐧᐸᒋᑫᑕᒪᑫᐨ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᒋᐱᒥᓂᔕᐦᐊᒧᐊᐧᐨ ᑲᑭᔑᐅᓇᑌᑭᐣ ᐃᒪ ᑕᓇᐱᐃᐧ 

ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ ᐅᓇᔓᐁᐧᐃᐧᐣ, 2019 (CSPA).

ᐅᒪ CSPA, ᐊᔑᐨ ᑲᒪᒥᔑᒥᐨ ᔑᒪᑲᓂᐡ (ᑲᑭᐃᐧᐣᒋᑲᑌᐠ ᐸᑫᐱᐃᑲᓂᐠ 2 - ᑲᔑᒪᒥᔑᑫᒧᓇᓂᐊᐧᐠ 

LECA), ᑲᑭᑐᑕᐣ ᑲᒪᒥᔑᑫᑦ ᐊᓂᐣ ᐁᔑᓇᐦᐃᓇᑲᐧᓂᐠ ᒥᓇ ᐃᐧᒋᐦᐃᐁᐧᒪᑲᓂᑫᐧᐣ ᐅᑕᓄᑭᐃᐧᓂᐊᐧ 

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ.

ᑲᑭᐃᔑ ᒪᒥᔑᑫᑦ IG ᑲᑭᔑᐅᓇᑐᐨ ᐅᓇᔓᐁᐧᐃᐧᓇᐣ ᐊᐁᐧ ᔑᒪᑲᓂᔑᐃᐧ ᐅᑭᒪ ᓇᐣᑕ ᐃᒪ 

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ. ᐃᒪ ᒥᓇ ᑲᑭᔑᒪᒥᔑᑫᑦ IG ᑲᑭᐃᔑᒋᑫᐨ ᐯᔑᐨ 

ᑲᑕᑭᐧᐨ ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᓂᐠ.  

ᑫᑯᓀᐣ ᐃᐁᐧ ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᐣ?

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ ᐅᑐᑲᓇᐊᐧᐸᑕᓇᐊᐧ ᐊᓂᐣ ᔑᒪᑲᓂᔑᐃᐧ 

ᐊᓄᑭᐃᐧᓇᐣ ᐁᓇᓄᑭᑕᒪᑫᒪᑲᑭᐣ ᑕᓇᐱᐃᐧᓂᐠ ᑲᑭᐅᓇᑐᐊᐧᐨ ᑫᓇᓄᑭᐊᐧᐨ, ᐱᒥᓂᔕᐦᐃᑫᐃᐧᓇᐣ 

ᒥᓇ ᐅᓇᔓᐁᐧᐃᐧᓇᐣ ᑫᔭᐸᑕᑭᐣ ᔑᒪᑲᓂᔑᐃᐧ ᐊᓄᑭᐃᐧᓂᐠ. ᐃᐁᐧ ᓂᑲᐣ ᑲᑲᓇᐊᐧᐸᑕᒧᐊᐧᐨ 

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ ᑫᔭᓄᑲᑕᒧᐊᐧᐨ ᑫᒋᓇᐨ ᒋᓇᐦᐃᓇᑲᐧᓂᐠ ᒥᓇ 

ᒋᐃᐧᒋᐦᐃᐁᐧᒪᑲᑭᐣ ᐅᔑᒪᑲᓂᔑᐃᐧ ᐊᓄᑭᑕᒪᑫᐃᐧᓂᐊᐧ ᑕᓇᐱᐃᐧᓂᐠ ᑲᑕᓇᓄᑭᑕᒪᑫᐊᐧᐨ.

ᐊᑎᑲ ᑐᑲᐣ, ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ ᐅᒋᐅᓇᑌᐊᐧᐣ, ᐊᐱ ᑲᐃᐡᑲᐧ 

ᑲᑫᐧᒋᒥᑕᐧ ᑕᓇᐱᐃᐧᓂᐠ ᑲᑲᐯᔑᐊᐧᐨ, ᔑᒪᑲᓂᔕᐠ ᒋᑭᑭᐡᑲᒧᐊᐧᐨ ᒣᑲᐧᐨ ᐊᓄᑭᐊᐧᐨ ᓇᐣᑕ ᑲᐱᒥ 

ᔑᒪᑲᓂᔑᐃᐧ ᑭᑭᓄᒪᐃᐧᑕᐧ.

ᑲᑕᓱ ᐸᐯᔑᑯᔭᑭᐣ ᐅᑌᓇᐠ ᓇᐣᑕ ᑲᐅᒋᐱᑭᓯᔭᓄᑲᑌᑭᐣ ᔑᒪᑲᓂᔑᐃᐧ ᐊᓄᑭᐃᐧᓇᐣ, 

ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐣ ᒥᓇ ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ ᑕᑎᐸᐣ 

ᐅᑕᔭᐊᐧᐊᐧᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ.

https://www.siu.on.ca/en/apc.php


58ᐃᐧᒪᒥᔑᒪᐨ ᔑᒪᑲᓂᐡ ᐅᒪ ᐅᐣᑌᕑᐃᔪ: ᑫᔑᑭᑫᑕᒪᐣ

ᐁᐧᑎ ᑕᐡ IG ᑲᑭᐃᔑ ᒪᒋᔑᑫᑦ ᐅᓀᐧᓂᐊᐧᐣ ᑐᑲᐣ ᒪᒋᓭᐃᐧᓇᐣ ᑲᔭᓂᐃᐧᒋᑲᑌᑭᐣ:

	• ᐱᑯᓂᑫᐃᐧᐣ: ᐊᐃᐧᔭ ᑲᐱᑯᓇᐠ ᐅᑕᓄᑭᐃᐧᐣ ᑲᐸᐸᒥᓯᐨ ᐃᒪ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ 

ᐅᑕᐱᑕᒪᑫᐠ, ᑲᐸᐸᒥᓯᐨ ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔑᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᓂᐠ, 

ᑲᐸᐸᒥᓯᐨ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᓂᐠ (ᑭᐡᐱᐣ ᐊᓂᔑᓂᓂᐃᐧ 

ᐊᓄᑭᐃᐧᐣ ᐊᐱᑕᒪᑫᐃᐧᐣ ᑲᑕᑭᐧᒪᑲᐠ ᐃᒪ CSPA)

	– ᐊᑎᑲ ᑐᑲᐣ, ᑲᐊᐱᑕᒪᑫᐨ ᐁᑭᐅᒋ ᑲᑫᐧᐊᐧᓇᒋᑫᐨ ᔑᒪᑲᓂᔕᐠ ᑲᐱᒪᓄᑲᑕᒧᐊᐧᐨ 

ᒣᒋᑲᒋᑫᐃᐧᓂ ᓇᐣᑕ ᐁᑭᑲᑫᐧ ᔕᑯᓱᒪᐨ ᔑᒪᑲᓂᔑ ᐅᑭᒪᐣ ᒋᐁᐧᐸᑯᓂᑲᑌᓂᐠ ᐅᒪᒥᔑᐦᐅᐣ 

ᐅᑐᑌᒪᐣ ᓇᐣᑕ ᐅᐊᐧᑯᒪᑲᓇᐣ

	• ᐸᐧᓇᐃᐧᒋᑫᐃᐧᐣ: ᐸᐧᓇᐃᐧᒋᑫᐃᐧᐣ ᓇᐣᑕ ᐊᓄᑭᐃᐧᓂᐠ ᑲᐸᐧᓇᐃᐧᑐᐊᐧᐨ ᔑᒪᑲᓂᔑᐃᐧ ᐊᓄᑭᐃᐧ 

ᐅᑕᐱᑕᒪᑫᐠ, ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔑᐃᐧ ᐊᓄᑭᐃᐧ ᐅᑕᐱᑕᒪᑫᐠ, ᐊᓂᔑᓂᓂᐃᐧ 

ᔑᒪᑲᓂᔑᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᓂᐠ (ᑭᐡᐱᐣ ᐊᓂᔑᓂᓂᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᐣ 

ᑲᑕᑭᐧᒪᑲᐠ ᐃᒪ CSPA), ᑲᔑᒪᑲᓂᔑᐃᐧ ᐅᑭᒪᐃᐧᐨ, ᒋᑭᑎᐱᑐᑕᑭᐣ ᑲᐃᓇᑕᒪᑫᐨ CSPA 
(ᐊᐱᐨ ᐃᐧᐣ ᒪᒋᒋᑫᐃᐧᓂᐠ)

	– ᐊᑎᑲ ᑐᑲᐣ, ᐅᑕᐱᑕᒪᑫᐠ ᑲᓇᓇᐱ ᐸᐧᓇᐃᐧᑐᐊᐧᐨ ᒋᒪᒥᓇᐧᓴᐊᐧᐨ ᑲᐅᑭᒪᐃᐧᓂᐨ ᑲᐸᐱᑯᓇᑭᐣ 

ᐅᑎᓇᔓᐊᐧᓂᑯᐃᐧᓇᐣ, ᐊᓇᐃᐧᐣ ᐁᔭᓇᑭ ᑕᑎᐸᒋᒥᐨ ᐁᑭᒋᑐᑕᑫᐨ ᒥᓇ ᒥᔑᐣ ᐸᐸᑲᐣ 

ᑲᐃᓇᑲᓀᓯᐊᐧᐨ ᐁᑕ ᐁᑕᑯᓂᑕᐧ.

	• ᑲᐧᔭᑲᐧᓄᑭᐃᐧᐣ: ᐅᓇᔓᐁᐧᐃᐧᓇᐣ ᑲᐱᒥᓂᔕᐊᒧᐊᐧᐨ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ 

ᐅᑕᐱᑕᒪᑫᐠ, ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔑᐃᐧ ᐊᓄᑭᐃᐧ ᐅᑕᐱᑕᒪᑫᐠ, ᐊᓂᔑᓂᓂᐃᐧ 

ᔑᒪᑲᓂᔑᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᓂᐠ (ᑭᐡᐱᐣ ᐊᓂᔑᓂᓂᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᐣ 

ᑲᑕᑭᐧᒪᑲᐠ ᐃᒪ  CSPA), ᓇᐣᑕ ᑫᐃᓇᓄᑭᐊᐧᐨ ᑲᑭᐅᓇᑐᐨ ᔑᒪᑲᓂᔑᐃᐧᑭᒪ. 

	– ᐊᑎᑲ ᑐᑲᐣ, ᑭᐡᐱᐣ ᐃᓀᑕᒪᐣ ᑭᔑᒪᑲᓂᔑᐃᐧ ᐊᓄᑭᑕᒪᑫᐃᐧᐣ ᐁᑲ ᐁᓇᑫᐧᑕᒧᐊᐧᐨ 

ᑲᑲᓄᓂᑕᐧ ᓇᐣᑕ ᐁᑲ ᐁᓴᐸᓄᑭᑕᒪᑫᐊᐧᐨ ᑭᑕᓇᐱᐃᐧᓂᐠ.

ᑲᐃᐧᐣ ᐃᐧᐣ ᑐᑲᐣ LECA ᒥᓇ SIU, ᐃᒪ IG ᑲᐃᐧᐣ ᒋᒣᒋᑲᑐᐊᐧᐨ ᒪᒥᔑᑫᒧᓇᐣ ᑲᐱᐃᐧᑕᒧᐊᐧᐨ 

ᐊᐃᐧᔭᐠ ᑲᑭᒪᒋᒋᑫᐊᐧᐨ ᔑᒪᑲᓂᔕᐠ. ᐃᒪ IG ᐁᑕ ᐅᑐᒋ ᓇᓇᑲᒋᐦᐊᐊᐧᐣ ᔑᒪᑲᓂᔑᐃᐧ ᐊᓄᑭᐃᐧ 

ᐊᐱᑕᒪᑫᐠ ᒥᓇ ᐅᒣᒋᑲᑐᓇᐊᐧ ᑲᐱᒪᒥᔑᑫᒧᓇᓂᐊᐧᐠ ᑲᐱᑯᓂᑲᑌᑭᐣ ᑲᑭᐅᓇᑐᐊᐧᐨ ᐅᓇᔓᐁᐧᐃᐧᓇᐣ 

ᐃᑫᐧᓂᐊᐧᐠ ᔑᒪᑲᓂᔑᐃᐧᑭᒪᐠ ᒥᓇ ᔑᒪᑲᓂᔑᐃᐧ ᐊᓄᑭ ᐅᑕᐱᑕᒪᑫᐠ.  

ᑫᑯᓀᐣ ᐃᓀᐧᓂᐊᐧᐣ ᐱᒥᐃᐧᒋᑫᐃᐧ ᐅᓇᒋᑫᐃᐧᓂᐠ ᑲᐅᒋᔭᓂᒥᓭᐦᐃᐁᐧᒪᑲᐠ ᔑᒪᑲᓂᔑᐃᐧ 

ᐊᓄᑭᐃᐧᓂᐠ?

ᐅᒪ ᑲᐅᒋᔭᓂᒥᓭᐦᐃᐁᐧᒪᑲᑭᐣ ᑲᐃᐧᐣ ᐃᐧᐣ ᐃᒪ ᐁᑕ ᑲᐃᔑᐯᔑᑯᐨ ᔑᒪᑲᓂᐡ ᐅᑎᔑᒋᑫᐃᐧᐣ 

ᑲᐅᒋᓭᓂᐠ. ᐃᒪ ᐅᒋᒪᑲᐣ ᑲᑭᔑ ᐅᓇᑐᐊᐧᐨ ᐅᓇᔓᐁᐧᐃᐧᓇᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ 

ᐅᑕᐱᑕᒪᑫᐠ ᓇᐣᑕ ᔑᒪᑲᓂᔑᐃᐧᑭᒪᐠ. 

ᑭᐡᐱᐣ ᔑᒪᑲᓂᐡ ᑭᒋᑐᑕᐊᐧᐨ ᑲᐅᑕᐱᓇᐨ ᐊᐃᐧᔭᐣ, ᒥᐦᐃᐁᐧ ᑐᑲᐣ ᑲᐃᒋᑲᑌᐠ ᔑᒪᑲᓂᐡ 

ᐁᒪᒋᒋᑫᐨ, ᐁᑲᐧ ᐃᒪ LECA ᑲᑭᔑᒪᒥᔑᑫᑦ. ᐁᑲᐧ ᑭᐡᐱᐣ ᐃᒪ ᔑᒪᑲᓂᔑᐃᐧ 

ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ ᐁᑭᐅᒋ ᐅᓇᒋᑲᑌᐠ ᐅᓇᔓᐁᐧᐃᐧᐣ ᐁᐸᑭᑕᔓᐊᐧᓱᐨ ᑲᑭᓇ 

ᔑᒪᑲᓂᔕᐠ ᐅᒋᑕ ᐱᑯ ᒋᑭᐱᑎᓇᐊᐧᐨ ᒥᓇ ᒋᓇᓇᑐᓇᐊᐧᐊᐧᐨ ᑲᓇᓂᐸᐃᐧᐊᐧᐨ ᐅᑌᓇᐠ, ᒥᐦᐅᐁᐧ 

ᑕᐡ ᑐᑲᐣ ᐅᓇᔓᐁᐧᐃᐧᐣ ᑫᑭᔭᓂᒥᓭᐦᐃᐁᐧᒪᑲᐠ ᑫᑭᔑᒪᒥᔑᑫᔭᐸᐣ ᐃᒪ IG.

ᐱᒥᐃᐧᒋᑫᐃᐧ ᐅᓇᒋᑫᐃᐧᐣ ᑲᔭᓂᒥᓭᐦᐃᐁᐧᒪᑲᐠ ᐃᒪ ᐅᒋᒪᑲᓄᐣ ‘ᐸᐸᑲᐣ ᑲᐅᑕᑲᓀᓯᐊᐧᐨ ᐁᑕ 
ᑲᑕᑯᓂᑕᐧ’ ᒥᓇ ‘ᐁᑲ ᑲᐧᔭᐠ ᐁᑲᓇᐁᐧᑕᑯᓯᐊᐧᐨ’ ᐃᒪ ᑕᓇᐱᐃᐧᓇᐣ ᑲᔑᑲᐯᔑᐊᐧᐨ ᐊᓂᔑᓂᓂᐊᐧᐠ, 

ᒪᑲᑌᐃᐧᔭᓴᐠ ᒥᓇ ᐸᑲᐣ ᑲᐃᓇᑎᓯᐊᐧᐨ ᐊᐃᐧᔭᐠ ᑲᐃᔑᑲᐯᔑᐊᐧᐨ. ᐅᓀᐧᓂᐊᐧᐣ ᑐᑲᐣ 

ᐊᓂᒥᓭᐃᐧᓇᐣ ᐅᒋᓭᐊᐧᐣ ᐁᐅᒋᐊᓀᐧᓂᒪᐊᐧᐨ ᑲᔑᒪᑲᓂᔑᐃᐧ ᐊᓄᑭᑕᒪᑫᐊᐧᐨ ᐃᒪ ᑲᑲᐯᔑᐊᐧᐨ ᐁᑲ 

ᐃᐧᐣ ᑲᑕᐨ ᑲᐃᓇᑌᓂᐠ ᐅᓇᔓᐁᐧᐃᐧᓂ ᐁᐅᒋᑐᑕᒧᐊᐧᐨ.

ᐸᐸᑲᐣ ᑲᐅᑕᑲᓀᓯᐊᐧᐨ ᐁᑕ ᑲᑕᑯᓂᑕᐧ ᑲᐃᒋᑲᑌᐠ ᐃᐁᐧ ᔑᒪᑲᓂᔕᐠ ᑲᑲᐯᐦᐃ ᐁᐸᐸᒥ 

ᓇᓇᑲᒋᒋᑫᐊᐧᐨ ᑲᔑᑲᐯᔑᓇᓂᐊᐧᐠ ᐯᔑᑫᐧᐠ ᐊᐱᐨ ᐃᐧᐣ ᑯᑕᐠ ᐁᑲᐧ ᒥᓇ ᐁᑭᐱᑎᓂᐁᐧᐊᐧᐨ, 

ᐁᑲᑫᐧᒋᒥᐁᐧᐊᐧᐨ ᒥᓇ ᐁᑕᑯᓇᐊᐧᐨ ᐊᐃᐧᔭᐣ ᐊᐱᐨ ᐃᐧᐣ ᑯᑕᑭᔭᐠ ᐸᑲᐣ ᑲᑲᐯᔑᐊᐧᐨ.

ᐁᑲ ᑲᐧᔭᐠ ᑲᑲᓇᐁᐧᑕᑯᓯᐊᐧᐨ ᑲᐃᒋᑲᑌᐠ ᔑᒪᑲᓂᔕᐠ ᐁᑲ ᑲᐧᔭᐠ ᐁᔭᓄᑭᑕᒪᑫᐊᐧᐨ 

ᑲᔑᑲᐯᔑᐊᐧᐨ ᐯᔑᑫᐧᐠ ᐊᐱᐨ ᑯᑕᐠ  ᑕᓇᐱᐃᐧᓇᐣ. ᐃᐁᐧ ᑐᑲᐣ ᐁᑐᑕᒧᐊᐧᐨ ᐁᐸᐧᑕᐃᐧᐃᔕᐊᐧᐨ 

ᑲᒪᑌᐃᔑᓇᑐᒥᑕᐧ, ᐁᑲ ᐁᑎᐸᒋᒧᐊᐧᐨ ᑫᑯᐣ ᑲᐃᓯᓭᓂᐠ ᐃᒪ ᑕᓇᐱᐃᐧᓇᐣ ᓇᐣᑕ ᐁᑲ 

ᐁᒣᒋᑲᑐᐊᐧᐨ ᑲᐃᐧᑕᒪᐃᐧᑕᐧ ᐁᑭᒪᒪᓂᓇᓂᐊᐧᓂᐠ.

ᑭᐡᐱᐣ ᐃᐧᒪᒥᔑᑫᒧᔭᐣ ᐃᐁᐧ ᐅᒋ ᔑᒪᑲᓂᔑᐃᐧ ᐊᓄᑭᐃᐧ ᐅᓇᔓᐁᐧᐃᐧᐣ ᓇᐣᑕ ᐃᓇᓄᑭᐃᐧᐣ, 

ᐃᒪ IG ᒪᐡᑯᐨ ᐅᑲᐃᔑᐸᑭᑎᓇᐣ ᑭᒪᒥᔑᑫᒧᐣ ᑲᐅᒋᑲᓇᐊᐧᐸᑕᐠ ᑭᒋᐅᑭᒪ ᒥᓇ ᔑᒪᑲᓂᔑᐃᐧ 

ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ, ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔑᐃᐧ ᐊᓄᑭᐃᐧ ᐅᑕᐱᑕᒪᑫᐠ, ᓇᐣᑕ 

ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᓂᐠ (ᑭᐡᐱᐣ ᐊᓂᔑᓂᓂᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᐣ 

ᑲᑕᑭᐧᒪᑲᐠ ᐃᒪ CSPA), ᑲᒪᒥᔑᒪᑕᐧ.

ᑭᐡᐱᐣ ᐃᓀᑕᒪᐣ ᐊᐁᐧ ᐯᔑᐠ ᐃᒪ ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᓂᐠ, ᐅᐣᑌᕑᐃᔪ ᐅᑭᒪᐃᐧᐣ 

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ, ᓇᐣᑕ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐣ 

ᐊᐱᑕᒪᑫᐃᐧᓂᐠ (ᑭᐡᐱᐣ ᐊᓂᔑᓂᓂᐃᐧ ᐊᓄᑭᐃᐧᐣ ᐊᐱᑕᒪᑫᐃᐧᐣ ᑲᑕᑭᐧᒪᑲᐠ ᐃᒪ CSPA), 
ᐁᑭᒪᒪᒋᒋᑫᐨ, ᐁᐧᑎ IG ᐃᔑᒪᒥᔑᑫᒧᐣ. ᑭᐡᐱᐣ IG ᒥᑲᐠ ᒋᒣᒋᑲᒋᑲᑌᐠ ᑭᒪᒥᔑᑫᒧᐣ, ᐅᑲᒣᒋᑲᑐᐣ 

ᑭᒪᒥᔑᑫᒧᐣ ᓇᐣᑕ ᐅᑲᐅᓇᓴᐣ ᐅᓇᓇᑕᐃᐧᑭᑫᒋᑫᐣ ᑫᒣᒋᑲᒋᑫᓂᐨ.  

ᐃᒪ IG ᑲᐱᐅᒋ ᐃᐧᑕᒪᑯ ᑲᑭᔑᐅᓀᒋᑲᑌᐠ ᑭᐡᐱᐣ ᒋᔑᐃᐧᒋᑲᑌᐠ ᑭᒪᒥᔑᑫᒧᐣ ᐸᑲᐣ ᐊᓄᑭᐃᐧᓂᐠ. 

ᐁᑲᐧ ᒥᓇ IG ᒪᐡᑯᐨ ᐅᑲᐅᓇᓴᐣ ᐅᓇᓇᑕᐃᐧᑭᑫᒋᑫᐣ ᒋᒣᒋᑲᑐᓂᐨ ᑭᒪᒥᔑᑫᒧᓂ. 

ᐃᒪ IG ᐅᑲᐊᓀᐧᑕᐣ ᒋᔭᓄᑲᑕᐠ ᑲᐱᒪᒥᔑᒥᐨ ᐁᑭᒪᒪᒋᒋᑫᐨ ᔑᒪᑲᓂᔑᐃᐧ ᐊᓄᑭᐃᐧ ᐅᑕᐱᑕᒪᑫ 

ᑭᐡᐱᐣ:

	• ᑲᑭᔑᒪᒪᒋᒋᑫᐨ ᐊᔕ ᐁᔭᓄᑕᐠ ᐸᑲᐣ ᐊᐃᐧᔭ ᓇᐣᑕ ᔑᒪᑲᓂᔑᐃᐧ ᐊᓄᑭᓇᑲᐣ.

	• ᑲᑭᔑᒪᒋᒋᑫᐨ ᐁᑭᐅᒋᒪᑲᐠ ᐊᓄᑭᐃᐧᓂᐠ ᓇᐣᑕ ᐊᓄᑭᐃᐧ ᑫᑯᓂᐠ ᑫᑭᐅᒋ ᐊᓄᑲᑌᑭᐸᐣ ᐸᑲᐣ 

ᐃᓀᑫ ᓇᐣᑕ ᒪᒪᐃᐧ ᓇᑯᒥᑐᐃᐧᓂᐠ. 

	• ᒪᒥᔑᑫᒧᐃᐧᐣ ᐁᔑᓇᑲᐧᐠ ᐁᓇᓇᑐᑯᓯᐊᐧᑫᐨ, ᐁᐅᒋᒥᑯᐡᑲᒋᐦᐃᐁᐧᐨ, ᓇᐣᑕ ᑭᒧᒋᒋᑫᐃᐧᓂᐠ 

ᐁᐅᒋᑲᑫᐧᑐᒋᑲᑌᐠ.

	• ᐁᐧᓴ ᐊᔕ ᑭᓇᐧᑲᐡ ᐊᐱᐣ ᒪᒋᒋᑫᐃᐧᐣ ᑲᑭᐃᓯᓭᑭᐸᐣ ᐊᐱᐣ ᑲᑭᒪᒥᔑᑫᒧᓇᓂᐊᐧᐠ.

	• ᐊᔭᐊᐧᐣ ᑯᑕᑭᔭᐣ ᑭᒋᑫᑯᓇᐣ ᐁᑲ ᑲᐃᐧᐅᒋ ᐊᓄᑲᑌᐠ ᒪᒋᒋᑫᐃᐧᐣ.

ᐅᓇᓇᑕᐃᐧᑭᑫᒋᑫᐠ, ᓇᓇᑕᐃᐧᑭᑫᒋᑫᐃᐧᓇᐣ ᒥᓇ ᑲᑭᔑᒥᑭᑲᑌᑭᐣ ᓇᓇᑕᐃᐧᑭᑫᒋᑫᐃᐧᓇᐣ

ᐅᒪ IG ᑕᐅᒋ ᐅᓇᓴᐊᐧᐠ ᐅᓇᓇᑕᐃᐧᑭᑫᒋᑫᐠ ᒋᓇᓇᑕᐃᐧᑭᑫᒋᑫᐊᐧᐨ. ᐊᐁᐧ ᐅᓇᓇᑕᐃᐧᑭᑫᒋᑫ 
ᐅᑲᔭᓄᑲᑕᐣ ᑭᒪᒥᔑᑫᒧᐣ. ᐅᓇᓇᑕᐃᐧᑭᑫᒋᑫᐠ ᑲᑭᐅᒋᐅᓇᓯᑕᐧ ᐅᒪ IG ᑲᐃᐧᐣ ᐅᑲᑭ ᓇᓇᑲᒋᐦᐊᓯᐣ 
ᔑᒪᑲᓂᔕᐣ ᑲᑭᒪᒪᓂᓂᐨ. ᑭᐡᐱᐣ ᐅᓇᓇᑕᐃᐧᑭᑫᒋᑫ ᒥᑲᒪᐊᐧᐨ ᔑᒪᑲᓂᔕᐣ ᐁᑭᒪᒪᓂᓂᐨ, ᑕᐃᔑᑎᐸᒋᒧ 

ᐃᒪ IG ᐁᑲᐧ ᐊᐱᐣ ᒪᐡᑯᐨ ᑕᐃᔑᑎᐸᒋᒧ IG ᐃᒪ LECA ᒪᒥᔑᑫᒧᓇᐣ ᑲᓂᑲᓂᐡᑲᐠ, ᐊᓂᐡ LECA 
ᒥᒪ ᐁᐅᒋ ᐸᐸᒥᓯᒪᑲᐠ ᑲᔭᓄᑲᑌᑭᐣ ᑲᒪᒥᔑᒥᑕᐧ ᔑᒪᑲᓂᔕᐠ.

ᑭᐡᐱᐣ ᐅᓇᓇᑕᐃᐧᑭᑫᒋᑫ ᑌᐯᐧᑕᐠ ᑲᐸᐸᒥᓯᐨ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ 

ᐁᑭᒪᒪᓂᐨ, ᑕᐃᔑᑎᐸᒋᒧ ᐃᒪ ᔑᒪᑲᓂᔑᐃᐧᑭᒪᑲᐠ ᑲᓂᑲᓂᐡᑲᒪᐊᐧᐨ ᑲᑭᒪᒪᓂᓂᐨ. ᑭᐡᐱᐣ 

ᑲᑭᔭᓇᒣᑕᑯᓯᐨ ᐁᑭᐅᒋ ᐳᓂᐱᒪᑎᓯᐨ ᐊᐃᐧᔭ, ᐁᑭᐅᒋ ᑭᒋᐃᓇᐱᓇᓂᐨ, ᐁᑭᔭᐸᒋᑐᐨ ᐸᐢᑭᓯᑲᓂ, 

ᓇᐣᑕ ᐁᑭᐱᔑᑲᐧᒋᑐᑕᑫᐨ, ᐅᓇᓇᑕᐃᐧᑭᑫᒋᑫ ᐅᑲᐃᐧᑕᒪᐊᐧᐣ ᑲᓂᑲᓂᐡᑲᒪᑫᐨ ᐃᒪ SIU, ᒪᐡᑯᐨ ᐃᒪ 

ᑫᐅᒋᒪᑕᓄᑲᑌᐠ ᒣᒋᑲᒋᑫᐃᐧᐣ. 

ᐅᒪ IG ᓇᑕᐁᐧᑕᑯᓯᐊᐧᐠ ᒋᐅᔑᑐᐊᐧᐨ ᐅᑎᐸᒋᒧᓂᐊᐧ ᐊᓂᐣ ᒪᔭᑦ ᑲᑭᐃᓇᓄᑲᑕᒧᐊᐧᐨ ᑭᒪᒥᔑᑫᒧᐃᐧᐣ 

ᑲᑭᒣᒋᑲᑐᐊᐧᐨ. ᐊᐁᐧ ᐅᓇᓇᑕᐃᐧᑭᑫᒋᑫ ᐃᒪ IG ᑲᑭᐅᒋᐅᓇᓴᑲᓄᐨ ᓇᑕᐁᐧᑕᑯᓯ ᐊᔕ ᒋᑭᔕᓄᑲᑕᐠ 

ᐅᒣᒋᑲᒋᑫᐃᐧᐣ ᑕᓱᑭᔑᑲ ᒥᓂᑯᐠ.

ᑭᐡᐱᐣ ᑲᑭᐃᐧᒋᑲᑌᑭᐣ ᒪᒥᔑᑫᒧᓇᐣ ᓇᐣᑕ ᒣᒋᑲᒋᑫᐃᐧᐣ ᐁᓇᑲᐧᐠ ᒪᒪᓂᐃᐧᐣ, ᐃᒪ IG ᒪᐡᑯᐨ 
ᑕᐅᓇᑕᒪᑫ ᑫᐱᒥᓂᔕᐦᐃᑲᑌᑭᐣ ᐊᓄᑭᐃᐧᓂᐠ, ᓇᐣᑕ ᑭᔭᐱᐨ ᒋᐸᑭᑎᓂᑲᑌᑭᐣ ᑭᑭᓄᒪᑫᐃᐧᐣ, ᓇᐣᑕ 

ᑭᐡᐱᐣ ᑭᒋᒪᒪᓂᐃᐧᐣ ᐁᑭᑐᑕᐠ, ᒋᐊᐧᐁᐧᓇᒋᑲᑌᐠ ᔑᒪᑲᓂᔑᐃᐧ ᐊᐱᑕᒪᑫᐃᐧ ᐱᒥᐃᐧᒋᑫᐃᐧᐣ ᓇᐣᑕ 

ᒋᐸᑭᑎᓂᐨ ᑲᑭᒪᒥᔑᒥᐨ. 

ᐸᑫᐱᐦᐃᑲᐣ 6: ᑲᐃᔑᓂᑲᑌᑭᐣ ᑫᑯᓇᐣ
ᐸᐸᑲᐣ ᑲᐃᓇᑎᓯᐊᐧᐨ ᐊᐃᐧᔭᐠ: ᒥᐅᑯ ᑲᐃᓂᑕᐧ ᐊᐃᐧᔭᐠ 
ᐸᐸᑲᐣ ᑲᐃᓇᑎᓯᐊᐧᐨ ᑲᐃᑫᐧᐃᐧᐊᐧᐨ ᒥᓇ ᑲᓇᐯᐃᐧᐊᐧᐨ, ᑐᑲᐣ 
ᐃᔑᓂᑲᓂᑎᓱᐊᐧᐨ ᓂᔓᐊᒐᐠ, ᐃᐧᒋ ᐃᑫᐧᐊᐧᐣ ᑲᐃᐧᒋᐊᐧᐊᐧᐨ, 
ᐃᐧᒋᓇᐯᐊᐧᐣ ᑲᐃᐧᒋᐊᐧᐊᐧᐨ, ᓇᐯᐊᐧᐣ ᒥᓇ ᐃᑫᐧᐊᐧᐣ ᑲᒥᓀᐧᓂᒪᐊᐧᐨ, 
ᑲᐊᒋᓇᑯᐃᑎᓱᐊᐧᐨ, ᐁᑲ ᑲᑭᑫᑕᑯᐦᐃᑎᓱᐊᐧᐨ ᐊᐁᐧᓀᓂᐃᐧᐊᐧᐨ ᒥᓇ 
ᑯᑕᑭᔭᐠ. ᒥᓇ ᑯᑕᑭᔭᐠ ᐸᐸᑲᐣ ᐃᔑᑲᓇᐊᐧᐸᒥᑎᓱᐊᐧᐠ ᑎᐱᓇᐁᐧ ᐃᒪ 
ᑲᐃᔑᓇᑯᓯᐊᐧᐨ. 

ᑫᐃᓇᔓᐊᐧᓱᐨ ᑲᑎᐸᑯᓂᐨ: ᒥᐊᐱ ᐃᒪ ᑫᐃᓇᔓᐊᐧᓱᐨ ᑲᑎᐸᑯᓂᐨ 
ᑲᑭᒪᒥᔑᐦᐅᐨ, ᐊᐱ ᑲᑭᐡᑲᐧᔭᓂᒧᒋᑲᑌᓂᐠ ᐁᑲᐧ ᐊᐱᐣ ᐊᐁᐧ ᑲᑭ 
ᑭᔑᐅᓀᑕᐠ (ᑲᑭᔑᐅᓇᔓᐊᐧᒋᑫᐨ). ᐅᒪ ᑲᐃᐧᒋᑲᑌᐠ, ᐊᐁᐧ ᔑᒪᑲᓂᐡ 
ᑲᑭᒪᒪᓂᐨ ᒥᓇ ᔑᒪᑲᓂᐡ ᑲᐅᒋᐅᑐᑭᒪᒥᐨ ᔑᒪᑲᓂᔑᐃᐧᑭᒪᑲᐠ ᓇᐣᑕ 
OPP ᑲᐅᑭᒪᑲᑕᐠ ᐅᑐᒋᐊᓄᑲᑕᐣ ᑲᑭᔑᐅᓇᔓᐊᐧᒋᑫᐨ ᐃᒪ ᑲᐃᔑ 
ᐸᐸᒥᓯᐨ OPAAC.

ᑲᑭᔑᐅᓇᔓᐊᐧᒋᑫᐨ: ᒥᐦᐊᐁᐧ ᑲᑭᔑᐅᓇᔓᐊᐧᒋᑫᐨ ᑫᑯᐣ ᐁᑲ 
ᑲᔑᓇᐦᐊᐸᒥᑎᓇᓄᐊᐧᐠ ᓇᐣᑕ ᑲᒥᓇᐧᑕᒪᑫᐨ ᐊᔑᑌᐡᑯᑕᑐᐃᐧᓂᐠ. 

ᑲᓇᑕ ᑲᐃᑯᑎᐯᒋᑫᒪᑲᐠ ᐃᐧᒋᐦᐃᐁᐧᐃᐧ ᐊᓄᑭᐃᐧᐣ 
(CBSA): ᑲᓇᑕ ᐅᑭᒪᐅ ᐊᓄᑭᐃᐧ ᐱᒧᒋᑫᐃᐧᓂᐠ ᐅᒋᐸᐸᒥᓯᒪᑲᐣ 
ᑲᔭᓄᑲᑌᐠ ᑲᓇᑕ ᑲᐃᑯᑎᐯᒋᑫᒪᑲᐠ, ᐱᒥᑲᓇᐁᐧᒋᑲᑌ 
ᒋᐱᒥᓂᔕᐃᑲᑌᑭᐣ ᑲᓇᑕ ᐅᑭᒪᐃᐧ ᐅᓇᔓᐁᐧᐃᐧᓇᐣ ᑲᐃᓇᔕᐊᐧᑌᑭᐣ, 
ᐸᑲᐣ ᐊᐦᑭᐠ ᑲᐱᐊᑕᑭᐊᐧᐨ, ᐊᑲᒪᑭᐠ ᑫᑯᓇᐣ ᑲᐱᑕᑯᐃᐧᒋᑲᑌᑭᐣ ᒥᓇ 
ᒥᐡᑲᐧᑕᑕᒥᑐᐃᐧᓇᐣ. ᐊᐱ ᑕᐡ ᑲᑎᐱᓇᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ 
ᒪᒥᔑᑫᒧᓇᐣ ᑲᐅᑭᒪᑲᐠ ᑭᔭᓂᒪᑕᓄᑭᒪᑲᐠ, ᐅᒪ PCRC ᑕᐅᒋ 
ᐅᑕᐱᓂᑲᑌᐊᐧᐣ ᐅᒪᒥᔑᒥᑯᐃᐧᓂᐊᐧ CBSA ᔑᒪᑲᓂᔑᐅᑕᓄᑭᐠ. 

ᑲᓇᑕ ᐊᐦᑭᐠ ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ ᑲᐅᑭᒪᑲᑕᐠ 
(CHRC): ᑎᐱᓇᐁᐧ ᐱᒧᓂᑎᓱᒪᑲᐣ ᐅᐁᐧ ᐊᓄᑭᐃᐧᐣ ᑲᒣᒋᑲᑐᐊᐧᐨ 
ᒥᓇ ᑲᒥᓇᐧᑐᐊᐧᐨ ᑲᒪᒥᔑᑫᒧᐊᐧᐨ ᐊᐃᐧᔭᐠ ᐁᑭᒪᒋᑲᓇᐊᐧᐸᒥᑕᐧ ᐃᒪ 
ᐃᓀᑫ ᑲᓇᑕ ᐊᐦᑭᐠ ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ ᐅᓇᔓᐁᐧᐃᐧᓂᐠ 
ᑲᑭᐅᒋᐱᒧᓂᑲᑌᑭᐣ ᑲᐱᒥᓂᔕᐦᐃᑲᑌᑭᐣ ᑲᓇᑕ ᐅᑭᒪᐅᓂ ᐊᓄᑭᐃᐧᓇᐣ 
ᑐᑲᐣ RCMP. ᑭᐡᐱᐣ ᑌᐯᐧᑕᒪᐣ ᐁᑭᐅᒋ ᒪᒋᑲᓇᐊᐧᐸᒥᐠ RCMP, ᐃᒪ 
ᑲᑭᔑᒪᒥᔑᑫᑦ CHRC.

ᔑᒪᑲᓂᔑᐃᐧᑭᒪ: ᒥᐦᐊᐁᐧ ᒪᐊᐧᐨ ᑲᓂᑲᓂ ᐅᑭᒪᐃᐧᐨ ᐃᒪ 
ᔑᒪᑲᓂᔑᐃᐧ ᐊᓄᑭᐃᐧᓂᐠ, ᐃᐧᐣ ᐸᐸᒥᓯ ᐁᐅᒋ ᓂᑲᓂᐡᑲᒪᐊᐧᐨ 
ᑲᔑᒪᑲᓂᔑᐃᐧ ᐊᓄᑭᐊᐧᐨ ᒥᓇ ᐅᑐᒋ ᓇᓇᑲᒋᐦᐊᐣ ᑫᒋᓇᐨ 
ᒋᐱᒥᓂᔕᐦᐊᒧᐊᐧᐨ ᐅᑕᓄᑭᐃᐧᓂᐊᐧ. 

ᑲᑎᐱᓇᐁᐧ ᐱᒧᓂᑎᓱᐊᐧᐨ ᒥᓇ ᒪᒥᔑᑫᒧᓇᐣ 
ᑲᒪᒣᒋᑲᑐᐊᐧᐨ (CRCC): ᑲᑎᐱᓇᐁᐧ ᐱᒧᓂᑎᓱᐊᐧᐨ ᒥᓇ 
ᑲᔭᓄᑲᑕᒧᐊᐧᐨ ᑲᒪᒥᔑᒥᑕᐧ ᔑᒪᑲᓂᔕᐠ ᑲᔑᔭᓄᑭᐊᐧᐨ ᐃᒪ RCMP, 
ᐁᑲᐧ ᑕᒥᐡᑲᐧᒋ ᐃᔑᓂᑲᑌ ᐅᐁᐧ ᐱᒧᒋᑫᐃᐧᐣ ᑲᑎᐱᓇᐁᐧ ᒣᒋᑲᑐᐊᐧᐨ 
ᔑᒪᑲᓂᔑᐃᐧ ᒪᒥᔑᑫᒧᓇᐣ ᑲᐅᑭᒪᑲᑕᐠ (PCRC) ᐊᐱ ᐅᓇᔓᐁᐧᐃᐧᐣ 
ᐱᓫ ᓯ-20 ᐅᓇᔓᐁᐧᐃᐧᐣ ᑲᑭᐅᓇᒋᑲᑌᐠ ᐃᐁᐧ ᑲᑎᐱᓇᐁᐧ ᒣᒋᑲᑐᐊᐧᐨ 
ᔑᒪᑲᓂᔑᐃᐧ ᒪᒥᔑᑫᒧᓇᐣ ᑲᐅᑭᒪᑲᑕᐠ ᒥᓇ ᑲᑭᒥᓇᐧᒋᑲᑌᑭᐣ ᑯᑕᑭᔭᐣ 
ᐅᓇᔓᐁᐧᐃᐧᓇᐣ ᑲᑭᓇ ᐊᐱᐣ ᒋᔭᐸᑕᑭᐣ ᑲᑭᐅᓇᒋᑲᑌᑭᐣ. 

ᐸᔭᑌᐃᐧᒋᑫᐃᐧᐣ: ᐊᐱ ᔑᒪᑲᓂᔑᐃᐧ ᐊᓄᑭ ᐱᒧᒋᑫᐃᐧᓂᐠ 
ᐅᒋᑕᒪᑲᓄᐊᐧᐠ ᐅᐸᔭᑌᐃᐧᑕᒪᑫᐃᐧᓂᐊᐧ ᒋᐃᐧᒋᐦᐃᑯᐨ ᐅᒪᒥᔑᒥᐁᐧ 
ᒋᐸᔭᑌ ᓂᓯᑐᑕᐠ ᑲᑭᐃᓯᓭᓂᐠ. ᑭᐡᐱᐣ ᑕᐡ ᑲᑭᔑᐃᐧᑕᒪᑫᐊᐧᐨ 
ᐁᑭᐅᒋᒪᑲᐠ ᑲᐧᔭᑯᐃᐧᒋᑫᐃᐧᐣ ᒥᓇ ᐊᐁᐧ ᐁᓇᐦᐁᑕᐠ, ᐊᒥ ᑫᓀᒋᑲᑌᐠ 
ᐁᑭᒥᓇᐧᒋᑲᑌᐠ ᐁᑲ ᐊᐱᐣ ᒋᒣᒋᑲᒋᑲᓂᐊᐧᐠ.

ᑲᐸᔭᑌᓂᓯᑕᐃᐧᓇᑲᐧᐠ ᐊᐧᐸᑕᐦᐃᐁᐧᐃᐧᐣ: ᐃᓇᑌ 
ᑎᐸᑯᓂᑫᐃᐧᓂᐠ ᑫᒋᓇᐁᐧᑕᑲᐧᐣ ᐁᑌᐯᐧᒪᑲᐠ ᐁᐃᐡᐯᐣᑕᑲᐧᐠ ᐊᐱᐨ 
ᐃᐧᐣ ᑲᐃᑭᑐᓇᓂᐊᐧᐠ “ᑌᐯᐧᒪᑲᐣ ᑲᐃᓀᒋᑲᑌᐠ”. ᐃᐁᐧ ᑲᐃᒋᑲᑌᐠ 
ᐊᐧᐸᑕᐦᐃᐁᐧᐃᐧᐣ ᒋᓇᑯᒋᑲᑌᐠ ᐁᑫᒋᓇᐃᐧᓇᑲᐧᐠ - ᑲᐃᐧᐣ ᐁᑕ 
ᐁᒧᒋᐃᑭᑐᓇᓂᐊᐧᐠ ᐁᑭᐃᓯᓭᐠ, ᑐᑲᐣ ᔑᒪᑲᓂᐡ ᐁᑭᒪᒪᓂᐨ. ᐊᑎᑲ ᐃᒪ 
ᒣᑲᐧᐨ ᑲᔭᓂᒧᒋᑲᑌᓂᐠ ᑫᔑᐅᓇᔓᐊᐧᓱᐨ ᔑᒪᑲᓂᐡ, ᐊᐁᐧ OPAAC 
ᑲᑭᔑᐅᓇᔓᐊᐧᒋᑫᐨ ᓇᑕᐁᐧᑕᑯᓯ ᒋᐸᔭᑌᓇᑯᑐᐨ ᒥᓇ ᒋᑫᒋᓇᑐᐨ ᐅᑭᔑ 
ᐅᓇᔓᐊᐧᒋᑫᐃᐧᐣ.

ᐅᑕᓄᑭ ᑲᐃᓇᑕᒪᐃᐧᐨ ᐅᑕᓄᑭᐃᐧᓂᐠ: ᑭᐅᓇᑌᐊᐧᐣ 
ᐅᓇᔓᐁᐧᐃᐧᓇᐣ ᒥᓇ ᐱᒥᓂᔕᐦᐃᑫᐃᐧᓇᐣ ᑲᔑᓇᑕᐁᐧᑕᑯᓯᐊᐧᐨ 
ᔑᒪᑲᓂᔕᐠ ᒋᔑᒋᑫᐊᐧᐨ, ᒣᑲᐧᐨ ᑲᔭᓄᑭᐊᐧᐨ ᒥᓇ ᐁᑲ ᑲᔭᓄᑭᐊᐧᐨ. 
ᑭᐡᐱᐣ ᔑᒪᑲᓂᐡ ᐱᑯᓇᐠ ᐅᑐᓇᑕᒪᑯᐃᐧᐣ, ᐊᒥ ᑫᓇᑭᑕᒪᐃᐧᐨ 
“ᐁᑭᐱᑯᓇᐠ” ᐅᑕᓄᑭᐃᐧᐣ.

ᑕᓇᐱᐃᐧ ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ 
ᐊᓄᑭᐃᐧᐣ ᐅᓇᔓᐁᐧᐃᐧᐣ, 2019 (CSPA): ᒥᐦᐅᐁᐧ ᐅᐣᑌᕑᐃᔪ 
ᐅᑭᒪᐅᐣ ᐅᓇᔓᐁᐧᐃᐧᐣ ᑲᒪᓯᓇᐦᐃᑲᑌᑭᐣ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ 
ᐅᒪ ᐅᐣᑌᕑᐃᔪ, ᐃᓇᐧᑌ ᒋᓇᓄᑭᒪᑲᐠ ᑎᐸᐸᒋᑫᐃᐧᓂᐠ, ᒋᐯᑌᓇᑲᐧᐠ 
ᒥᓇ ᒋᑲᓇᐊᐧᐸᒋᑲᑌᑭᐣ ᐊᔭᑲᐧᒥ ᑲᓇᐁᐧᒋᑫᐃᐧᓇᐣ ᒥᓇ ᒋᑲᓇᐁᐧᑕᑲᐧᑭᐣ 
ᑕᓇᐱᐃᐧᓇᐣ, ᒋᔭᓄᑭᒋᑲᑌᐠ LECA ᒥᓇ ᑭᒋᔑᒪᑲᓂᔑᐃᐧ 
ᓇᓇᑕᐃᐧᑭᑫᒋᑫᐃᐧ ᐅᓇᓇᑕᐃᐧᑭᑫᒋᑫ. 

ᒪᒥᔑᑫᒧᐣ ᑲᐅᑭᒪᐃᐧᐡᑲᐠ ᐃᒪ LECA: ᑭᒋᐅᑭᒪ 
ᐅᑕᓄᑭᓇᑲᓇᐣ ᑭᐅᒋᐅᓇᑭᒪ ᑲᒪᒪᐊᐧᐱᑕᒪᑫᐊᐧᐨ, ᐊᐁᐧ ᒪᒥᔑᑫᒧᐣ 
ᑲᓂᑲᓂᐡᑲᐠ ᐅᑐᒋᑲᓇᐊᐧᐸᑕᓇᐣ ᑲᐃᔑᐸᑭᑎᓂᑲᑌᑭᐣ ᐃᒪ LECA. ᐊᐱ 
ᐃᔑᒪᒥᔑᑫᒧᔭᐣ ᐃᒪ LECA, ᒪᒥᔑᑫᒧᐣ ᑲᐅᑭᒪᐃᐧᐡᑲᐠ ᐅᑲᔭᓄᑲᑕᐣ 
ᓇᐣᑕ ᑯᑕᐠ ᑲᐅᒋ ᐊᓄᑲᑕᐠ ᐅᐁᐧᓂ.

ᓂᓴᑭᒥᑯᐃᐧᐣ: ᒥᐦᐅᐁᐧ ᑐᑲᐣ ᐃᓇᑕᒪᑯᐃᐧᐣ ᑫᒥᓂᐨ ᔑᒪᑲᓂᐡ 
ᐊᐱ ᒥᑲᒪᐃᐧᐨ ᐁᑭᐱᑯᓇᐠ ᐅᑕᓄᑭᐃᐧᓂᐠ. ᑕᓂᓯᐸᑭᑎᓇ ᔑᒪᑲᓂᐡ 
ᐅᑕᓄᑭᐃᐧᓂᐠ ᓇᐊᐧᐨ ᐁᑲ ᓇᐱᐨ ᒥᑕᐦᐃ ᑲᐃᓯᓭᓂᐠ ᐃᓇᓄᑭᐃᐧᓂᐠ 
ᒥᓇ ᒋᐊᒋᐃᐧᑎᐸᐦᐊᒪᐃᐧᐨ. 

ᐅᑐᓇᑕᒪᑯᐃᐧᐣ ᓇᐣᑕ ᑫᐃᓇᑯᓂᐨ: ᒥᑕᐡ ᑫᔑᐅᓇᑌᓂᐠ 
ᔑᒪᑲᓂᐡ ᐊᐱ ᒥᑲᒪᐃᐧᐨ ᐁᑭᐱᑯᓇᐠ ᐅᑕᓄᑭᐃᐧᓂᐠ (ᐊᐱ ᐃᐡᑲᐧ 
ᓇᓇᑲᒋᒋᑲᑌᓂᐠ ᐊᐃᐧᔭ ᐅᒪᒥᔑᑫᒧᐣ ᓇᐣᑕ ᐊᓄᑭᐃᐧᓂᐠ ᒣᒋᑲᒋᑫᐃᐧᐣ).

ᒪᔭᑫᓂᒥᑐᐃᐧᐣ: ᒪᔭᑫᓂᒥᑯᐃᐧᓂᐠ (ᒪᔭᑫᓂᒥᑐᐃᐧᐣ) ᐃᓀᑫ ᑲᐅᒋ 
ᑲᓇᐊᐧᐸᒥᐨ ᐊᐃᐧᔭ ᐃᐁᐧ ᑲᐃᔑᔭᐨ ᑐᑲᐣ ᑲᔭᐱᑕᑎᓯᐨ, ᑲᐅᒋᐨ, 
ᑲᐃᔑᐅᑕᔭᒥᐦᐊᐃᐧᓂᐨ, ᐅᒪᑭᓯᐃᐧᐣ ᓇᐣᑕ ᑲᐃᓇᑎᓯᐨ, ᐁᑲ ᐃᐧᐣ 
ᑲᐃᓇᑎᓯᐨ ᓇᐣᑕ ᑲᐃᔑᒋᑫᐨ.

ᓂᔭᑲᓇ ᑲᒥᓇᐧᒋᑲᓂᐊᐧᐠ: ᑕᑭᑐᒋᑲᑌ ᒋᑭᒥᓇᐧᒋᑲᑌᑭᐣ 
ᒪᒥᔑᑫᒧᓇᐣ ᑲᐱᐃᐧᒋᑲᑌᑭᐣ ᐃᒪ LECA ᐁᒪᐧᔦ ᓇᓇᑲᑕᐊᐧᐸᒋᑫᐃᐧᐣ 
ᑐᒋᑲᑌᐠ. ᐅᒪ ᓂᔭᑲᓇ ᑲᒥᓇᐧᒋᑲᓂᐊᐧᐠ, ᑕᑭᒥᓇᐧᒋᑲᑌ ᑭᒪᒥᔑᑫᒧᐣ 
ᒋᐃᐧᒋᐦᐃᐠ ᑲᐃᓇᓄᑭᐨ ᑲᒪᒥᓇᐧᑕᒪᑫᐨ. ᐃᒪ LECA ᐅᑲᑭᐁᐧ 
ᑲᓇᐊᐧᐸᑕᓇᐣ ᐊᔭᐊᐧᑫᐣ ᒥᓇᐧᑫᐃᐧ ᓇᑯᒥᐁᐧᐃᐧᐣ ᑫᑭᑐᑕᒪᐣ ᐃᒪ ᓂᔭᑲᓇ 
ᒥᓇᐧᒋᑫᐃᐧᓂᐠ. ᑭᐡᐱᐣ ᑕᐡ LECA ᐅᒋᐅᑕᐱᓂᑲᑌᐠ ᑲᑭᓇᑯᒧᔭᐣ, ᐊᒥ 
ᑫᔑᑭᐸᐦᐃᑲᑌᐠ ᑭᒪᒥᔑᑫᒧᐣ.

ᑲᓇᑐᑕᑫᐨ: ᒥᐦᐊᐁᐧ ᑲᐱᒥᓇᑐᑕᐊᐧᐨ ᑲᐊᔭᔑᑌᒥᑎᓂᐨ ᒥᓇ ᐅᑕᓂ 
ᐊᐧᐃᐧᒋᐦᐊᐣ ᒋᔭᓂᓇᑯᒥᑐᐊᐧᐨ ᒋᐃᐧᒋᓀᑕᒧᒥᑐᐊᐧᐨ. 

ᑲᓇᑕ ᐅᓇᑯᓂᑫᐃᐧᑲᒥᐠ: ᒥᓯᐁᐧ ᐅᒪ ᑲᓇᑕ ᐅᓇᑯᓂᑫᐃᐧᑲᒥᑯᐠ 
ᑲᔑᑕᔑᑌᑭᐣ ᐃᓯᓭᐃᐧᓇᐣ ᑲᓇᑕ ᐅᓇᔓᐁᐧᐃᐧᐣ. ᑭᐡᐱᐣ ᐃᐧᔑᓇᑐᑕᒪᔭᐣ 
ᐅᓇᔓᐊᐧᓂᑯᐃᐧ ᓇᓇᑲᒋᐦᐃᑯᐃᐧᐣ ᑲᑭᔑᐅᓀᒋᑲᑌᐠ ᒣᑲᐧᐨ RCMP 
ᐅᒪᒥᔑᒥᑯᐃᐧᓇᐣ ᑲᑭᑐᒋᑲᑌᓂᑭᐣ, (ᑐᑲᐣ ᑲᑭᐅᒋ ᑭᔑᐅᓀᒋᑲᑌᐠ ᐃᒪ 
ᑲᑎᐱᓇᐁᐧ ᐱᒧᓂᑎᓱᐊᐧᐨ ᒥᓇ ᒪᒥᔑᑫᒧᓇᐣ ᑲᒣᒋᑲᑐᐊᐧᐨ), ᐁᑲᐧ 
ᐃᒪ ᑲᓇᑕ ᐅᓇᑯᓂᑫᐃᐧᑲᒥᐠ ᑕᐅᒋ ᓇᓇᑲᑕᐊᐧᐸᒋᑲᑌ ᑭᐡᐱᐣ ᑲᑭᔑ 
ᑭᔑᐅᓀᒋᑲᑌᐠ ᑲᐧᔭᑯᓇᑲᐧᓄᑫᐧᐣ.

ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᐣ (FNPS): 
ᔑᒪᑲᓂᔑᐃᐧ ᐊᓄᑭᐃᐧᐣ ᑲᑕᓇᓄᑭᑕᒪᑫᒪᑲᐠ ᐃᒪ ᐊᓂᔑᓂᓂᐃᐧ 
ᑕᓇᐱᐃᐧᓂᐠ ᒥᓇ ᐅᒋᐱᒥᐃᐧᒋᑫᒪᑲᐣ ᐊᓂᔑᓂᓂᐃᐧ ᐊᓄᑭᐃᐧ ᐱᒧᒋᑫᐃᐧ 
ᐊᐱᑕᒪᑫᐃᐧᓂᐠ. 

ᑭᐡᑭᓇᒪᑯᐃᐧᐣ: ᐊᐱ ᔑᒪᑲᓂᐡ ᒋᑭᐡᑭᓇᒪᐃᐧᐨ ᐸᑭ ᐅᑐᑎᓯᐃᐧᐣ 
ᓇᐣᑕ ᐅᑕᓀᐧᐱᐦᐃᑯᐃᐧᐣ ᐁᐃᓇᑭᑕᒪᐃᐧᐨ ᑲᑭᒪᒪᓂᐨ. ᒥᐃᒪ ᑲᑭᐅᒋ 
ᐅᓇᑕᒪᐃᐧᐨ ᐅᑐᓇᔓᐊᐧᓂᑯᐃᐧᐣ ᒋᐊᐧᐸᑕᐦᐃᐨ ᔑᒪᑲᓂᐡ ᑲᑭᒪᒪᓂᐨ ᒥᓇ 
ᐁᑲ ᒥᓇᐊᐧ ᓂᑲᐣ ᒋᑐᑕᐠ.

ᐁᑲ ᐁᑭᒋᑫᑯᓄᐊᐧᐠ (ᒪᒥᔑᑫᒧᐣ): ᐁᑲ ᐁᑭᒋᑫᑯᓄᐊᐧᐠ 
ᒪᒥᔑᑫᒧᐣ ᑭᐡᐱᐣ ᓂᓯᑕᐃᐧᓇᑲᐧᐠ ᑲᐧᐣᑕ ᐁᔑᓇᑲᐧᐠ ᓇᐣᑕ ᐁᑲ 
ᐁᑭᒋᑫᑯᓄᐊᐧᐠ ᒥᓇ ᐁᑲ ᐁᔑᓇᑲᐧᐠ ᒋᑭᒣᒋᑲᒋᑲᑌᐠ.

ᑲᑭᓇ ᐊᐃᐧᔭᐠ ᒋᑕᑭᐧᐊᐧᐨ ᐊᓂᒧᒋᑫᐃᐧᓂᐠ: ᒥᐦᐅᐁᐧ 
ᑲᐃᒋᑲᑌᐠ ᑫᑭᐣ ᑭᑎᓀᑕᑯᐢ ᒋᑕᑭᐧᔭᐣ ᐊᓂᒧᒋᑫᐃᐧᓂᐠ. ᑲᑭᐸᑭᑎᓇᐣ 
ᑭᑎᑭᑐᐃᐧᐣ, ᑲᑭᐊᐧᐸᑕᐦᐃᐁᐧ ᑭᑎᓯᓭᐃᐧᐣ, ᑲᑭᑲᑫᐧᑌᐧ ᑫᑯᓇᐣ 
ᒥᓇ ᐅᑕᔭᒥᑕᒪᑫ ᑲᑭᐃᐧᒋᐦᐃᐠ ᑐᑲᐣ ᐃᑯ ᑯᑕᑭᔭᐠ ᑲᑐᑕᒧᐊᐧᐨ. 
ᐃᒪ ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ ᒥᓇ ᐅᓇᔓᐊᐧᓂᑯᐃᐧᐣ 
ᑲᐅᑭᒪᑲᑕᐠ  ᑕᔑᒋᑫᐃᐧᓂᐠ, ᑲᑕᐃᐧᓇᒪᑯ ᒋᐸᐸᒥᓯᔭᐣ, ᑲᐃᐧᐣ ᐁᑕ 
ᒋᒧᒋ ᓇᑐᑕᒪᐣ, ᑫᑭᓂᑯ ᒋᐃᐧᑕᒪᐣ ᐊᓂᐣ ᑫᓇᓄᑲᑌᐠ ᑭᒪᒥᔑᑫᒧᐣ.

ᒪᒪᓂᑲᑕᑫᐃᐧᓇᐣ ᑲᒣᒋᑲᑐᐊᐧᐨ ᐅᒪ ᐅᐣᑌᕑᐃᔪ 
(HRTO): ᑲᑎᐱᓇᐁᐧ ᐱᒧᓂᑎᓱᒪᑲᐠ ᐊᓄᑭᐃᐧᐣ ᑲᒪᒥᓇᐧᑕᒪᑫᐊᐧᐨ 
ᑲᑭᐅᒋ ᐊᐧᓂᑐᑕᐃᐧᑕᐧ ᐊᐃᐧᔭᐠ ᒪᔭᑫᓂᒥᑐᐃᐧᐣ ᒪᔭᑫᓂᒥᑐᐃᐧᓂ 
ᒥᓇ ᒥᑯᐡᑲᒋᐦᐃᐁᐧᐃᐧᓂᐠ ᑲᒪᓯᓇᐦᐃᑲᑌᐠ ᐅᐣᑌᕑᐃᔪ ᐊᐃᐧᔭᐠ ᑕᐱᑕ 
ᐅᑲᓇᐊᐧᐸᒥᑯᐃᐧᓂᐊᐧ ᐊᓄᑭᐃᐧᐣ. ᐅᑐᑕᐱᓇᓇᐊᐧ ᒧᐡᑭᓀᐱᐦᐃᑲᓇᐣ, 
ᐅᓇᑐᑕᓇᐊᐧ ᐃᓯᓭᐃᐧᓇᐣ ᒥᓇ ᑕᑭᐃᑭᑐᐊᐧᐠ ᒋᐅᓇᑌᑭᐣ 
ᒪᒥᓇᐧᒋᑫᐃᐧᓇᐣ ᑭᐡᐱᐣ ᐃᓀᑕᒧᐊᐧᐨ ᐊᐃᐧᔭ ᐁᑭᐊᐧᓂᑐᑕᐊᐧᑲᓄᐨ. 

ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ (LECA): 
ᒥᐦᐅᐁᐧ ᐯᔑᑫᐧᐠ ᑫᑭᑐᒋᑲᑌᐠ ᒋᒥᓄᓂᑲᑌᐠ ᒪᒥᔑᑫᒧᐣ ᐃᒪ  
LECA ᐁᑲ ᑲᑕᐨ ᒋᒣᒋᑲᑐᐊᐧᐨ ᒥᐡᑲᐧᐨ ᒋᓇᓇᑐᓇᒧᐊᐧᐨ 
ᑫᑭᔑᐃᐧᒋᓀᑕᒧᒥᑐᐊᐧᐨ ᐊᔑᐨ ᒋᐅᒋᐃᐧᒋᐦᐃᑯᐊᐧᐨ ᐅᒪᒥᓇᐧᑕᒪᑫᐣ. 
ᑲᑭᐅᑕᐱᓇᐣ ᐅᐁᐧ ᐱᑯ ᐊᐱ ᒣᑲᐧᐨ ᑭᒪᒥᔑᑫᒧᐣ ᐊᓄᑲᑌᐠ, ᐊᔑᐨ ᒥᓇ 
ᒣᑲᐧᐨ ᐱᒥᒣᒋᑲᒋᑲᑌᐠ ᓇᐣᑕ ᐃᐡᑲᐧ ᒣᒋᑲᒋᑲᑌᐠ. 

ᑭᒋᔑᒪᑲᓂᔑᐃᐧ ᐅᓇᓇᑕᐃᐧᑭᑫᒋᑫ (IG): ᑲᑎᐱᓇᐁᐧ ᐱᒧᑐᐨ 
ᑭᒋᔑᒪᑲᓂᔑᐃᐧ ᐅᓇᓇᑕᐃᐧᑭᑫᒋᑫ ᐅᒪ ᐅᐣᑌᕑᐃᔪ ᑲᑲᓇᐊᐧᐸᑕᐠ 
ᔑᒪᑲᓂᔑᐃᐧ ᐊᓄᑭᐃᐧᓇᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᓇᐣ 
ᑫᒋᓇᐨ ᒋᐱᒥᓂᔕᐦᐊᒧᐊᐧᐨ ᑲᑭᐃᓇᓯᑕᐧ ᒋᓇᓄᑭᐊᐧᐨ. ᐊᐁᐧ IG 
ᐅᑲᑭ ᓇᓇᑲᒋᑐᓇᐣ ᑯᑕᑭᔭᐣ ᒪᒥᔑᑫᒧᓇᐢ ᒥᓇ ᐃᓯᓭᐃᐧᓇᐣ ᑫᑭᐅᒋ 
ᒪᒥᓇᐧᒋᑲᑌᑭᐣ ᔑᒪᑲᓂᔑᐃᐧ ᐊᓄᑭ ᐱᒧᒋᑫᐃᐧᓇᐣ ᒥᓇ ᐊᓄᑭᐃᐧᓇᐣ.

ᐅᓇᔓᐊᐧᓂᑯ ᑭᐁᐧᒣᒋᑲᒋᑫᐃᐧᐣ: ᑎᐸᑯᓂᑫᐃᐧᓂᐠ ᐅᒋᐊᓄᑲᑌ 
ᑫᑭᐃᔑᑲᑫᐧᑌᐧᔭᐣ ᑎᐸᑯᓂᑫᐃᐧᑲᒥᑯᐠ ᒋᑭ ᑭᐁᐧᒣᒋᑲᒋᑲᑌᐠ ᐊᐱᐣ 
ᑲᑭᐃᔑ ᑭᔑᐅᓀᒋᑲᑌᐠ ᐅᑭᒪᐃᐧᓂᐠ, ᑐᑲᐣ ᐃᒪ LECA ᐃᒪ 
ᑎᐸᑯᓂᑫᑲᒥᑯᐠ ᑲᐃᐧᐣ ᐅᑐᒋᑭᐁᐧ ᓇᑐᑕᓯᓇᐊᐧ ᐃᓯᓭᐃᐧᓇᐣ ᔕᑯᐨ 
ᐅᑐᓀᑕᓇᐊᐧ ᑭᐡᐱᐣ LECA ᑲᐊᐧᐊᐧᓂᐊᐧᑫᐧᐣ, ᑐᑲᐣ ᐁᑲ ᑲᐧᔭᐠ 
ᐁᐅᒋᑐᒋᑲᑌᐠ ᓇᐣᑕ ᐁᑭᐸᔑᒋᐡᑲᒧᐊᐧᐨ ᐅᑕᓄᑭᐃᐧᓂᐊᐧ. ᑭᐡᐱᐣ 
ᒥᑭᑲᑌᐠ ᐊᐧᐊᐧᓂᐃᐧᐣ, ᑕᐳᓂᒋᑲᑌ ᐁᑲᐧ ᑕᐅᓇᒋᑲᑌ ᒥᓇᐊᐧ ᑭᐧᑕᑦ 
ᒋᒣᒋᑲᒋᑲᓂᐊᐧᐠ ᓇᐣᑕ ᒋᑕᔑᐣᑌᐠ ᐃᓯᓭᐃᐧᐣ.

ᑲᐃᑲᐧᑌᐠ ᐅᓇᔓᐁᐧᐃᐧ ᑎᐯᒋᑫᐃᐧᐣ: ᑎᐸᑯᓂᑫ ᓇᐣᑕ 
ᐅᑭᒪᐃᐧᐣ ᐅᓇᔓᐁᐧ ᑲᓇᐊᐧᐸᒋᑫᐃᐧᐣ ᑲᐅᒋ ᐅᓇᒋᑲᑌᑭᐣ 
ᐅᓇᔓᐁᐧᐃᐧᓇᐣ. ᑕᑭᐅᒋᐅᓇᔓᐊᐧᓱ ᐊᐃᐧᔭ, ᑕᓇᐱᐃᐧᓂᐠ ᓇᐣᑕ ᑫᑯᓂᑯ 
ᑎᐸᑯᓂᑫ ᐃᓯᓭᐃᐧᐣ. ᐊᑎᑲ ᑐᑲᐣ ᐅᒪ ᐅᐣᑌᕑᐃᔪ ᐅᐁᐧ ᐅᓇᔓᐁᐧᐃᐧ 
ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ (LECA) ᐅᒋᑎᐯᑕᑲᐧᐣ 
ᒋᑭᒪᒥᔑᒥᑕᐧ ᐅᑌᓇᐠ ᒥᓇ ᐅᐣᑌᕑᐃᔪ ᔑᒪᑲᓂᔕᐠ, ᑐᑲᐣ ᐃᑫᐧᓂᐊᐧᐠ 
ᐅᐣᑌᕑᐃᔪ ᐅᑭᒪᐅᐣ ᔑᒪᑲᓂᔕᐠ (OPP). ᐁᑲᐧ ᐃᐧᐣ ᑭᐡᐱᐣ RCMP 
ᔑᒪᑲᓂᐡ, ᒪᒥᔑᒥᐨ, LECA ᑲᐃᐧᐣ ᐃᐧᓇᐊᐧ ᑎᐯᒋᑫᐃᐧᐣ ᐅᑕᔭᓇᐊᐧ 
ᒋᑭᒣᒋᑲᐦᐊᐊᐧᐨ.

ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ 
(LECA): ᑎᐱᓇᐁᐧ ᐱᒧᓂᑎᓱᒪᑲᐣ ᐅᐁᐧ ᐱᒧᒋᑫᐃᐧᐣ, ᑭᐅᒋᐅᓇᒋᑲᑌ 
ᐃᒪ ᑕᓇᐱᐃᐧ ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ 
ᐅᓇᔓᐁᐧᐃᐧᐣ, ᐅᒋᑲᓇᐊᐧᐸᒋᑲᑌᐊᐧᐣ ᔑᒪᑲᓂᔑᐃᐧ ᒪᒥᔑᑫᒧᓇᐣ ᐅᒪ 
ᐅᐣᑌᕑᐃᔪ. ᐅᑐᒋ ᑲᓇᐁᐧᑕᓇᐊᐧ ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ 
ᐊᔑᐨ ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ, ᐅᑌᓇᐠ ᒥᓇ ᑲᐃᑯᑎᐯᑕᑲᐧᐠ 
ᐊᓄᑭᐃᐧᐣ ᔑᒪᑲᓂᔑᐃᐧ ᐊᓄᑭᐃᐧᐣ, ᐊᑎᐟ ᐊᓂᔑᓂᓂᐃᐧ ᔑᒪᑲᓂᔑᐃᐧ 
ᐊᓄᑭᐃᐧᓇᐣ ᒥᓇ ᑯᑕᑭᔭᐠ ᑲᔑᒪᑲᓂᔑᐃᐧ ᐊᓄᑭᐊᐧᐨ, ᑲᐧᔭᐠ 
ᒋᒣᒋᑲᑐᐊᐧᐨ ᑲᐱᐃᐧᒋᑲᑌᑭᐣ ᒪᒥᔑᑫᒧᓇᐣ.

ᐅᓇᔓᐁᐧᐃᐧ ᐊᐧᐊᐧᓂᐃᐧᐣ: ᐊᐧᓂᐃᐧᐣ ᑲᐃᓯᓭᐠ ᐊᐱ ᑲᐃᐡᑲᐧ 
ᐅᓀᑕᐠ ᐊᐁᐧ ᑲᑭᔑᐃᓇᔓᐊᐧᒋᑫᐨ, ᒪᒥᔑᑫᒧᓇᐣ ᑲᓂᑲᓂᐡᑲᐠ, 
ᑲᔑᒪᑲᓂᔑᐃᐧᑭᒪᐃᐧᐨ, ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔑᐃᐧ ᐊᓄᑭᐃᐧᐣ 
ᑲᐅᑭᒪᑲᑕᐠ, ᐁᑭᐊᐧᓂᑐᑕᐠ ᐅᓇᔓᐁᐧᐃᐧᓂᐠ. ᐃᐁᐧ ᑲᐃᒋᑲᑌᐠ ᐁᑭᐊᐧᓂ 
ᓂᓯᑐᑕᐠ ᓇᐣᑕ ᐁᑭᐊᐧᓂᑐᑕᐠ ᑲᑭᐅᓀᑕᐠ ᑫᑐᒋᑲᑌᐠ ᔑᒪᑲᓂᐡ 
ᐅᒪᒥᔑᒥᑯᐃᐧᐣ. ᑲᐃᐧᐣ ᐃᐧᐣ ᐃᓀᐧᓂᐊᐧᐣ ᐅᓇᔓᐁᐧᐃᐧ ᐊᐧᐊᐧᓂᐃᐧᓇᐣ 
ᑲᐃᒋᑲᑌᑭᐣ (ᑐᑲᐣ ᐊᓂᐣ ᑲᑭᐃᓯᓭᐠ ᓇᐣᑕ ᐊᐁᐧᓀᐣ 

ᐅᓇᔓᐁᐧᐃᐧᐣ ᑲᓇᐁᐧᒋᑫᐃᐧᐣ ᐊᓄᑭᐃᐧᐣ: ᐃᐧᓇᐊᐧ 
ᐅᑕᓄᑲᑕᓇᐊᐧ ᐅᐣᑌᕑᐃᔪ ᐅᓇᔓᐁᐧᐃᐧ ᑲᓇᐁᐧᒋᑫᐃᐧ ᐊᓄᑭᐃᐧᓂ ᒥᓇ 
ᑌᑎᐸᐦᐃ ᑲᐅᒋ ᐊᓄᑲᑌᑭᐣ ᐊᓄᑭᑕᒪᑫᐃᐧᓇᐣ. 

ᑎᐱᓇᐁᐧ ᒪᒥᓇᐧᑕᒪᑐᐃᐧᐣ: ᒥᐦᐅᐁᐧ ᐯᔑᑫᐧᐠ ᑫᑭᐅᒋ 
ᒪᒥᓇᐧᑕᒪᑐᐊᐧᐸᐣ ᐁᑲ ᓇᐱᐨ ᑲᑭ ᑭᒋᑐᑕᐠ ᔑᒪᑲᓂᐡ ᐅᒪᒪᓂᐃᐧᐣ 
ᐁᑲᐧ ᑕᐡ ᑎᐱᓇᐁᐧ ᒋᐅᒋ ᒪᒪᐃᐧ ᐊᓂᒧᑕᒪᑐᐊᐧᐨ ᑫᔑᒥᓇᐧᑕᒪᑐᐊᐧᐨ 
ᐃᒪ ᔑᒪᑲᓂᐡ ᑲᑕᓇᓄᑭᐨ. ᑭᐡᐱᐣ ᐅᐁᐧ ᐃᐧᑐᑕᒪᐣ, ᑭᐣ ᒥᓇ ᔑᒪᑲᓂᐡ 
ᑲᑲᑫᐧ ᐃᐧᒋᓀᑕᒧᒥᑎᓇᐊᐧ ᐁᑲ ᒋᒧᐡᑭᓀᐱᐊᒪᐣ ᒪᒥᔑᑫᒧᐣ. ᐊᐱ 
ᑕᐡ ᑭᑌᐱᓇᒣᐠ ᑭᒥᓇᐧᑕᒪᑐᐃᐧᓂᐊᐧ, ᔑᒪᑲᓂᔑᐃᐧ ᐊᓄᑭᐃᐧᓂᐠ 
ᐅᑲᐃᔑᓂᔕᐦᐊᐣ ᒋᒪᓯᓇᐦᐃᑲᑌᐠ ᐃᒪ LECA, ᐁᑲᐧ ᔕᑯᐨ ᑲᐃᐧᐣ ᐃᒪ 
LECA ᒋᐅᒋ ᑲᓇᐊᐧᐸᒋᑲᑌᐠ ᓇᐣᑕ ᒋᐅᒋᐅᑕᐱᓂᑲᑌᐠ ᓇᑯᒥᑐᐃᐧᐣ. 
ᐅᐁᐧ ᑎᐱᓇᐁᐧ ᒪᒥᓇᐧᑕᒪᑐᐃᐧᐣ ᑲᑭᐅᓀᑕᒪᐢ ᐃᐧᐅᑕᐱᓇᒪᐣ, ᒥᓇ 
ᑲᐃᐧᑕᒪᑯ ᑫᑐᑕᒪᐣ ᐃᐧᔑᒧᐡᑭᓀᐱᑫᔭᐣ ᑭᒪᒥᔑᑫᒧᐣ ᐃᒪ LECAᒋ 
ᐁᒪᐧᔦ ᐃᐧᐃᔑᓇᑯᒧᔭᐣ.

ᒪᒥᓇᐧᑕᒪᑫᐃᐧᐣ: ᑲᐊᔭᒥᐦᐃᑕᐧ ᑲᐊᔑᑌᐡᑯᑕᑎᐊᐧᐨ 
ᑲᑲᑫᐧᒪᒥᓇᐧᑕᒪᑯᐊᐧᐨ ᐅᒪᒥᓇᐧᑕᒪᑫ ᑲᐃᓇᓄᑭᐨ. 

ᐅᒪᒥᓇᐧᑕᒪᑫ: ᒥᐦᐊᐁᐧ ᑲᑲᑫᐧ ᒪᒥᓇᐧᑕᒪᐊᐧᐨ ᑲᐊᔑᑌᐡᑯᑕᑎᐊᐧᐨ 
ᑫᓄᒋᒥᑲᒧᐊᐧᐨ ᐃᐧᒋᓀᑕᒧᒥᑎᐃᐧᓂᐊᐧ. ᑲᐃᐧᐣ ᐊᐧᐃᐧᒋᓀᑕᒪᑫᓯᐣ ᓇᐣᑕ 
ᒋᐅᓀᑕᒪᑫᐨ ᑫᓂᑐᑕᒧᐊᐧᐨ ᐅᒧᒋᐃᐧᒋᐦᐊᐣ ᑫᔑᓂᓯᑐᑕᑎᐊᐧᐨ ᒥᓇ 
ᑫᓂᔑ ᒪᒪᐃᐧᓀᑕᒧᑎᑐᐊᐧᐨ.

ᐱᑯᓂᑫᐃᐧᐣ: ᒥᐦᐅᐁᐧ ᑲᐃᒋᑲᑌᐠ ᐁᑲ ᑲᓇᐦᐃᓇᑲᐧᓂᐠ, 
ᐁᑲᑭᐸᓯᓇᑯᒋᑫᐨ ᓇᐣᑕ ᐁᐱᑯᓇᐠ ᐅᓇᔓᐁᐧᐃᐧᓂ ᐅᑎᔑᒋᑫᐃᐧᐣ 
ᐊᐁᐧ ᔑᒪᑲᓂᐡ ᒪᐡᑯᐨ ᐊᐱᐣ ᐁᔑᓇᑲᐧᓂᐠ ᐁᐱᑯᓇᐠ ᐅᑕᓄᑭ 
ᑲᐃᓇᑕᒪᐃᐧᐨ ᐅᑕᓄᑭᐃᐧᓂᐠ. ᑐᑲᐣ ᐃᐁᐧ ᑲᐧᐣᑕ ᐱᑯ ᐁᑕᑯᓇᐨ ᐊᐃᐧᔭᐣ, 
ᐁᑭᐅᓴᒪᐱᓇᓂᐁᐧᐨ, ᐁᒪᒪᒋᑭᔕᐧᓇᐨ, ᐁᑲ ᐁᒣᒋᑲᑐᐨ ᒪᒥᔑᑫᒧᓂ 
ᓇᐣᑕ ᐁᑲ ᐁᑭᐅᒋ ᑭᔑᑐᐨ ᑲᐃᓀᑕᑯᓯᐨ ᒋᒪᓯᓇᐦᐊᑭᐣ ᐅᑕᓄᑭᐃᐧ 
ᑎᐸᒋᒧᓇᐣ. 

ᐅᑌᓇ ᓇᐣᑕ ᑲᐃᑯᑎᐯᒋᑫᒪᑲᐠ ᔑᒪᑲᓂᔑᐃᐧ 
ᐊᓄᑭᑕᒪᑫᐃᐧᐣ: ᔑᒪᑲᓂᔑᐃᐧ ᐊᓄᑭᑕᒪᑫᐃᐧᐣ ᑲᑭᐅᓇᒋᑲᑌᐠ 
ᒋᑕᓇᓄᑭᑕᒪᑫᒪᑲᐠ ᐅᑌᓇᐠ ᓇᐣᑕ ᑲᐃᔑᐸᐱᑯᔭᐣ ᐅᑌᓇ ᑕᓇᐱᐃᐧᓇᐣ.

ᓇᔭᐠᕑᐊ ᐸᕑᐠᐢ ᑲᐅᑭᒪᑲᑕᐠ: ᒥᐦᐅᒪ ᐁᐅᒋᑲᓇᐊᐧᐸᒋᑲᑌᐠ 
ᓇᔭᐠᕑᐊ ᐸᕑᐠᐢ, ᐊᔑᐨ ᑲᓇᐁᐧᒋᑫᐃᐧ ᐊᓄᑭᑕᒪᑫᐃᐧᓇᐣ ᑲᔭᓄᑲᑌᑭᐣ 
ᓇᔭᐠᕑᐊ ᐸᕑᐠᐢ, ᒥᓇ ᐸᕑᐠᐢ, ᐱᒧᓭ ᒥᑲᓇᐣ, ᑲᔭᐡ ᑭᑭᓇᐊᐧᒋᒋᑲᓇᐣ ᐃᒪ 
ᓇᓀᐤ ᓇᔭᐠᕑᐊ ᐸᐃᑎᑯᐠ. ᑲᒪᒥᔑᒥᑕᐧ ᐅᑲᓇᐁᐧᒋᑫ ᔑᒪᑲᓂᔕᐠ ᐃᒪ 
ᓇᔭᐠᕑᐊ ᐸᕑᐠᐢ ᑲᐅᑭᒪᑲᑕᐠ ᑲᔭᓄᑭᐊᐧᐨ ᑕᑭᔑᐃᐧᒋᑲᑌ ᐃᒪ LECA.

ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ 
(LECA): ᐅᐁᐧ ᐅᓇᔓᐁᐧᐃᐧᐣ ᐃᓇᑌ ᐁᓇᑕᒪᑯᐊᐧᐨ ᐊᐃᐧᔭᐠ 
ᐅᒪ ᐅᐣᑌᕑᐃᔪ ᐃᒪ ᐃᓀᑫ ᑲᑕᓇᓄᑭᐊᐧᐨ, ᐅᑲᐯᔑᐃᐧᓂᐊᐧᐠ ᒥᓇ 
ᐃᐧᒋᐦᐃᐁᐧᐃᐧᓇᐣ, ᐱᑯ ᐊᓂᐣ ᐁᔑᓇᑯᓯᐊᐧᐨ ᑐᑲᐣ ᑲᐅᑕᑲᓀᓯᐊᐧᐨ, 
ᐊᐁᐧᓀᓂᐃᐧᐨ, ᐅᒪᑭᓯᐃᐧᓂᐠ ᒥᓇ ᐅᑕᔭᒥᐦᐊᐃᐧᓂᐠ.

ᐅᐣᑌᕑᐃᔪ ᐊᐃᐧᔭᐠ ᑕᐱᑕ ᐅᑲᓇᐊᐧᐸᒥᑯᐃᐧᓂᐊᐧ 
ᐊᓄᑭᐃᐧᐣ: ᐅᐁᐧ ᐅᓇᔓᐁᐧᐃᐧᐣ ᑲᑲᓇᐁᐧᓂᒥᑯᐊᐧᐨ ᐊᐃᐧᔭᐠ ᐅᒪ 
ᐅᐣᑌᕑᐃᔪ ᐁᑲ ᒋᒪᓀᓂᒥᑕᐧ ᒪᔭᑫᓂᒥᑐᐃᐧᓂᐠ ᒥᓇ ᒥᑯᐡᑲᒋᐦᐃᑐᐃᐧᓂᐠ 
ᐃᒪ ᑲᑕᓇᓄᑭᐊᐧᐨ, ᑲᔑᑲᐯᔑᐦᐃᑕᐧ ᒥᓇ ᐊᓄᑭᑕᒪᑯᐃᐧᓇᐣ, ᑎᐱᓇᐁᐧ 
ᐅᐱᒪᑎᓯᐃᐧᓂᐊᐧᐠ ᑲᐅᑕᑲᓀᓯᐊᐧᐨ, ᑲᐃᔑᓇᑯᓯᐊᐧᐨ, ᑲᒪᑭᓯᐊᐧᐨ ᒥᓇ 
ᐅᑕᔭᒥᐊᐃᐧᓂᐊᐧ. 

ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ ᒥᓇ 
ᐅᓇᔓᐊᐧᓂᑯᐃᐧᐣ ᑲᐅᑭᒪᑲᑕᐠ (OPAAC): ᑲᑎᐱᓇᐁᐧ 
ᐱᒧᓂᑎᓱᒪᑲᐠ ᒥᓇ ᐅᑕᓄᑲᑕᓇᐊᐧ ᒪᒥᓇᐧᒋᑫᐃᐧᓇᐣ ᒥᓇ 
ᐅᓇᔓᐊᐧᒋᑫᐃᐧᓇᐣ ᐃᒪ ᐅᐣᑌᕑᐃᔪ ᔑᒪᑲᓂᔑᐃᐧ ᐅᓇᔓᐁᐧᐃᐧᓂᐠ. 
ᐅᑐᒋ ᑭᐁᐧᒣᒋᑲᑐᓇᐊᐧ ᒥᓇ ᐅᑲᑭᒥᐡᑲᐧᑕᑐᓇᐊᐧ ᔑᒪᑲᓂᔑᐃᐧᑭᒪᐠ 
ᓇᐣᑕ ᐅᐣᑌᕑᑌᔪ ᔑᒪᑲᓂᔑᐃᐧ ᐊᓄᑭᐃᐧᐣ ᑲᐅᑭᒪᑲᑕᐠ. 

ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ (OPP): OPP ᐅᒪ 
ᐅᐣᑌᕑᐃᔪ ᑕᓇᓄᑭᐊᐧᐠ ᔑᒪᑲᓂᔕᐠ. ᒥᓯᐁᐧ ᐅᒪ ᐅᐣᑌᕑᐃᔪ 
ᑕᓇᓄᑭᑕᒪᑫᐊᐧᐠ, ᐊᔑᐨ ᑭᒋᐅᑕᐸᓂᒥᑲᓇᐠ ᒥᓇ ᓂᐱᑲᐠ. 
ᔑᒪᑲᓂᔑᐃᐧᑲᒥᑯᐣ ᑲᔦ ᐊᔭᐊᐧᐣ ᑕᓇᐱᐃᐧᓇᐣ ᑲᑕᓇᓄᑭᐊᐧᐨ.

ᐅᐣᑌᕑᐃᔪ ᐅᓇᑯᓂᑫᐃᐧᑲᒥᐠ (ᑯᑕᑭᔭᐣ ᐃᓯᓭᐃᐧᓇᐣ 
ᑲᔑᐊᓂᒧᒋᑲᑌᑭᐣ): ᑲᐅᒋᐊᓂᑫ ᐱᒧᒋᑫᒪᑲᐠ ᐅᐣᑌᕑᐃᔪ 
ᐅᓇᑯᓂᑫᐃᐧᑲᒥᐠ ᑲᔑᐊᓂᒧᒋᑲᑌᑭᐣ ᓇᑐᑕᒪᑫᐃᐧᓇᐣ ᒥᓇᐊᐧ 
ᒋᑲᓇᐊᐧᐸᒋᑲᑌᑭᐣ ᒥᓇ ᐅᓇᔓᐊᐧᓂᑯ ᑭᐁᐧᒣᒋᑲᐦᐃᑯᐃᐧᓇᐣ. ᒥᐦᐃᒪ 
ᐁᑕᔑ ᑭᐁᐧᒣᒋᑲᒋᑲᑌᑭᐣ ᑲᑭᐅᒋ ᑭᔑᐅᓀᒋᑲᑌᑭᐣ ᐱᒧᒋᑫᐃᐧᓂᐠ ᐅᒪ 
ᐅᐣᑌᕑᐃᔪ ᑐᑲᐣ ᐃᒪ LECA (ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ 
ᑲᐊᓄᑲᑕᒧᐊᐧᐨ) ᒥᓇ OPAAC (ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ 
ᒥᓇ ᐅᓇᔓᐊᐧᓂᑯᐃᐧᐣ ᑲᐅᑭᒪᑲᑕᐠ). 

ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ ᑲᐅᑭᒪᑲᑕᐠ: ᒥᐦᐊᐁᐧ 
ᒪᐊᐧᐨ ᑲᓂᑲᓂᐡᑲᐠ ᐅᒪ ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ (OPP) 
ᐊᓄᑭᐃᐧᓂᐠ. ᐊᒥ ᐁᓇᓄᑭᐊᐧᐨ ᐁᐅᒋ ᑲᓇᐊᐧᐸᑕᒧᐊᐧᐨ ᑲᑭᓇ 
ᑲᔑᐸᐸᒥᓯᒪᑲᑭᐣ ᔑᒪᑲᓂᔑᐃᐧ ᐊᓄᑭᐃᐧᓇᐣ, ᒥᓇ ᒋᐅᒋ ᐃᐧᑕᓄᑭᒥᑕᐧ 
ᐅᐣᑌᕑᐃᔪ ᐅᑭᒪᐅᐣ ᒋᑌᐱᓭᑭᐣ ᐊᓄᑭᐃᐧ ᐊᐸᒋᒋᑲᓇᐣ. 

ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔑᐃᐧᑲᒥᐠ: ᑕᓇᐱᐃᐧᓂᐠ ᑲᔭᒪᑲᐠ 
ᔑᒪᑲᓂᔑᐃᐧᑲᒥᐠ ᑲᑕᓇᓄᑭᐊᐧᐨ ᔑᒪᑲᓂᔕᐠ.

ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ ᐅᑕᐱᑕᒪᑫᐠ: 
ᑲᑭᐅᒋᐅᓂᓂᑕᐧ ᑕᓇᐱᐃᐧᓂᐠ, ᐅᑌᓇᐠ ᒥᓇ ᐅᐣᑌᕑᐃᔪ ᐅᑭᒪᐃᐧ 
ᐊᓄᑭᓇᑲᓇᐠ ᒋᐊᐱᐊᐧᐨ OPP ᐊᐱᑕᒪᑫᐃᐧᓂᐠ ᒋᓇᓇᑲᒋᑐᐊᐧᐨ ᑲᑭᓇ 
ᑲᐊᓄᑲᑌᑭᐣ ᔑᒪᑲᓂᔑᐃᐧ ᐊᓄᑭ ᐱᒧᒋᑫᐃᐧᓇᐣ. 

ᑲᐱᒥ ᓇᓇᑲᑕᐊᐧᐸᑕᒧᐊᐧᐨ ᐊᓄᑭᐃᐧᓇᐣ: ᑎᐱᓇᐁᐧ 
ᐱᒧᓂᑎᓱᒪᑲᐣ ᐁᑭᐁᐧ ᒣᒋᑲᑐᐊᐧᐨ ᑲᑭ ᓇᓇᑕᐃᐧᑭᑫᒋᑲᑌᑭᐣ ᓇᐣᑕ ᑲᑭ 
ᑭᔑᐅᓀᑕᒧᐊᐧᐨ ᔑᒪᑲᓂᔑᐃᐧ ᐊᓄᑭᐃᐧᓂᐠ ᒥᓇ ᐅᑐᒋ ᑲᓇᐊᐧᐸᑕᓇᐊᐧ 
ᓇᓇᑕᐃᐧᑭᑫᒋᑫᐃᐧᓇᐣ. ᐅᐁᐧ ᑭᑭᓄᐦᐃᑫᐃᐧᐣ ᒪᔭᑦ ᑲᐊᐧᐃᐧᒋᑲᑌᐠ 
LECA, ᑲᐅᒋᐊᓄᑲᑌᐠ ᒥᓇ ᑭᐁᐧᒣᒋᑲᒋᑲᑌᐠ ᑐᑲᓂ ᔑᒪᑲᓂᔑᐃᐧ 
ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ. ᑯᑕᑭᔭᐣ ᓇᓇᑲᑕᐊᐧᐸᒋᑫᐃᐧᓇᐣ 
ᑲᐃᐧᒋᑲᑌᑭᐣ ᐅᒪ ᑭᑭᓄᐦᐃᑫᐃᐧᓂᐠ ᐅᓇᓇᑕᒋᑐᓇᐊᐧ SIU ᒥᓇ IG.

ᔑᒪᑲᓂᐡ: ᑭᐅᓇᑭᒪ ᐊᓄᑭᓇᑲᐣ ᒋᒣᒋᑲᑐᐨ ᒪᒪᓂᐃᐧᓇᐣ ᒥᓇ 
ᒪᐡᑲᐃᐧᓯᐃᐧᐣ ᐅᑕᔭᐣ ᒋᐅᑕᐱᓇᐨ ᒥᓇ ᒋᑭᐸᑲᐧᐦᐊᐧᐨ ᑲᔭᓇᒣᑕᑯᓯᓂᐨ. 
ᒥᔑᐣ ᐃᑫᐧᓂᐊᐧᐠ ᑐᑲᐣ ᔑᒪᑲᓂᔑᐊᐧᓄᑭᐊᐧᐠ ᐃᒪ RCMP, OPP, 
ᓇᐣᑕ ᔑᒪᑲᓂᔑᐃᐧ ᐊᓄᑭᐃᐧᓂᐠ, ᔕᑯᐨ ᐊᑎᐟ ᐅᑫᐧᓂᐊᐧᐠ ᑲᐃᐧᐣ ᒥᑐᓂ 
ᒋᔑᒪᑲᓂᔑᐃᐧᐊᐧᐨ, ᐁᑲᐧ ᐃᒪ ᑭᐅᒋ ᐊᓄᑭᐦᐊᑲᓄᐊᐧᐠ ᐅᓇᔓᐁᐧᐃᐧ 
ᑲᓇᐁᐧᒋᑫᐃᐧ ᐊᓄᑭᑕᒪᑫᐃᐧᓂᐠ.  

ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓇᐣ ᐅᑕᐱᑕᒪᑫᐠ: ᑲᑭᐅᒋ 
ᐅᓂᓂᑕᐧ ᐅᐣᑌᕑᐃᔪ ᒥᓇ ᑕᓇᐱᐃᐧᓂᐠ ᐅᑭᒪᐅᓇᐣ, ᐁᑲᐧ ᐯᔑᐠ ᓇᐣᑕ 
ᑭᔭᐱᐨ ᑕᓇᐱᐃᐧᓂᐠ ᑲᐅᒋᐨ. ᑲᐧᔭᐠ ᒋᔑᓇᐧᑲᐠ ᒥᓇ ᒋᐃᐧᒋᐦᐃᐁᐧᒪᑲᐠ 
ᔑᒪᑲᓂᔑᐃᐧ ᐊᓄᑭᑕᒪᑫᐃᐧᐣ ᐅᒋᑕᒪᑫᒪᑲᐣ ᑲᐃᑯ ᑲᓇᐊᐧᐸᒋᑫᑕᒪᑫᒪᑲᐠ. 
ᐅᑐᓇᑐᓇᐊᐧ ᑫᐊᐸᑕᑭᐣ ᐃᓇᓄᑭᐃᐧᓇᐣ ᒥᓇ ᐅᓇᔓᐁᐧᐃᐧᓇᐣ, ᐊᔑᐨ 
ᒋᐅᓇᓴᑲᓄᐨ ᔑᒪᑲᓂᔑᐃᐧᑭᒪ ᓇᐣᑕ OPP ᔑᒪᑲᓂᔑᐃᐧᑲᒥᑯᐠ 
ᑲᐅᑭᒪᐃᐧᐨ ᒥᓇ ᒋᐱᒥ ᓇᓇᑲᒋᑐᐊᐧᐨ ᐅᑕᓄᑭᐃᐧᓂᐊᐧ.

ᑲᒣᒋᑲᐦᐃᑕᐧ ᔑᒪᑲᓂᔑᐃᐧ ᐅᑕᓄᑭᐠ ᑲᒪᒥᔑᒥᑕᐧ 
ᓇᐣᑕ ᑲᒣᒋᑲᒋᑲᑌᑭᐣ ᔑᒪᑲᓂᔑᐃᐧ ᐊᓄᑭᐃᐧᓇᐣ 
ᑲᒪᒥᔑᐣᒋᑲᑌᑭᐣ: ᐸᑲᐣ ᐅᒋᑲᓇᐊᐧᐸᒋᑲᑌ ᔑᒪᑲᓂᔑᐃᐧ ᐊᓄᑭᐃᐧᐣ 
ᑲᐅᒋ ᐸᑭᑎᓂᑲᑌᐠ ᑭᑭᓄᒪᑫᐃᐧᐣ ᒥᓇ ᑲᓇᓇᑕᐃᐧ ᑭᑫᒋᑲᑌᑭᐣ 
ᑲᐱᐃᐧᒋᑲᑌᐠ ᐱᑯᓂᑫᐃᐧᐣ ᐊᔑᐨ ᑲᐱᐃᐧᒋᑲᑌᑭᐣ ᒪᒥᔑᑫᒧᓇᐣ ᐱᑯ 
ᐊᐣᑎ ᓇᐣᑕ ᑯᑕᑭᔭᐠ ᔑᒪᑲᓂᔕᐠ.

ᑲᑎᐱᓇᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ ᒪᒥᔑᑫᒧᓇᐣ 
ᑲᐅᑭᒪᑲᑕᐠ (PCRC): ᑭᐅᐡᑭ ᐅᓇᑌ ᑲᑎᐱᓇᐁᐧ ᐊᓄᑲᑌᐠ  
RCMP ᑲᐅᒋ ᑲᓇᐊᐧᐸᒋᑲᑌᐠ ᒋᒥᐡᑲᐧᒋ ᐊᐸᑕᐠ ᑲᑭᐱᐊᐸᑕᐠ 
ᐅᐁᐧ CRCC ᐊᐱ ᐊᓂᐊᐸᑕᐠ ᐱᓫ ᓯ-20 ᐅᓇᔓᐁᐧᐃᐧᐣ 
ᑭᐅᓇᒋᑲᑌ ᑲᑎᐱᓇᐁᐧ ᒣᒋᑲᑐᐊᐧᐨ ᔑᒪᑲᓂᔑᐃᐧ ᒪᒥᔑᑫᒧᓇᐣ ᒥᓇ 
ᑭᒪᒥᓇᐧᒋᑲᑌᐊᐧᐣ ᐊᑎᐟ ᐅᓇᔓᐁᐧᐃᐧᓇᐣ.

ᒪᒪᐃᐧ ᑲᓇᐊᐧᐸᒋᑫᑕᒪᑫᐃᐧᐣ: ᒥᐦᐅᒪ ᐯᔑᑫᐧᐠ ᑫᑯᓂ ᑫᑭᐅᒋ 
ᑲᓇᐊᐧᐸᑕᑭᐸᐣ ᒪᒥᔑᑫᒧᐣ ᑲᐅᑭᒪᐃᐧᐡᑲᐠ ᐃᒪ LECA ᐊᐱ ᐃᐧᐅᓀᑕᐠ 
ᒋᑭᒣᒋᑲᑐᐨ ᔑᒪᑲᓂᐡ ᐅᒪᒥᔑᒥᑯᐃᐧᐣ. ᐃᐧᐣ ᑕᐡ ᐅᑐᒋᐅᓀᑕᐣ ᐊᐱ 
ᑲᒣᒋᑲᑐᐨ ᐃᓯᓭᐃᐧᓂ ᑫᑭᐅᒋ ᐃᐧᒋᐦᐃᐁᐧᒪᑲᓂᐠ ᑲᐧᔭᑲᐧᓄᑭᑕᒪᑫᐃᐧᓂᐠ, 
ᒋᐯᑌᓇᐧᑲᓂᐠ ᐊᓄᑭᑕᒪᑫᐃᐧᐣ ᓇᐣᑕ ᒋᐊᐯᓂᒧᒋᑲᑌᐠ 
ᔑᒪᑲᓂᔑᐊᐧᓄᑭᑕᒪᑫᐃᐧᐣ.

ᑌᐯᐧᒪᑲᐣ ᑲᐃᓀᒋᑲᑌᐠ: ᐅᓇᔓᐁᐧᐃᐧᓂᐠ ᑲᐧᐃᐣᒋᑲᑌᐠ 
ᑲᑫᒋᓇᐁᐧᑕᑲᐧᐠ ᐁᑌᐯᐧᒪᑲᐠ ᐊᐸᑕᐣ ᐃᒪ LECA ᔑᒪᑲᓂᐡ 
ᐅᒪᒥᔑᒥᑯᐃᓂᐠ ᑲᐊᓄᑲᑌᓂᐠ. ᐃᐁᐧ ᑕᐡ ᑲᐃᒋᑲᑌᐠ ᓇᐦᐃᓂᑯᐠ 
ᒋᓇᑲᐧᓂᐠ ᐅᐱᑯᓂᑫᐃᐧᐣ ᔑᒪᑲᓂᐡ. ᐁᑲ ᐃᐧᓂᑯ ᒋᒧᒋ ᐊᓇᒣᑕᑯᓯᐨ, 
ᔕᑯᐨ ᑲᐃᐧᐣ ᒥᑐᓂ ᒋᑭ ᑌᐯᐧᒪᑲᓄᐨ. ᐃᐁᐧ ᑕᑭᑐᒋᑲᑌᓂᐸᐣ, 
ᒋᐅᒋᐊᓄᑲᑌᓂᐠ ᓇᐣᑕ ᐊᐊᐧᔑᒣ ᒋᒣᒋᑲᐦᐃᐨ, LECA 
ᑕᐅᒋᓇᓇᑐᓀᐦᐃᑫ ᑲᑭᔑᒥᑭᑲᑌᐠ ᐱᑯᓂᑫᐃᐧᐣ ᐁᑭᑐᒋᑲᑌᐠ.

ᐊᔭᑲᐧᒥᒥᐁᐧᐃᐧᐣ: ᑲᑭ ᒪᓯᓇᐃᑲᑌᓂᐠ ᐅᑕᔭᑲᐧᒥᒥᑯᐃᐧᐣ ᔑᒪᑲᓂᐡ 
ᑲᑭᐃᔑᒋᑫᐨ ᐁᑲ ᐃᐁᐧ ᒋᑭᑐᑕᑭᐸᐣ ᒥᓇ ᐁᑲ ᒥᓇᐊᐧ ᒋᑐᑕᐠ. ᐅᐁᐧᓂ 
ᐅᑕᔭᑲᐧᒥᒥᑯᐃᐧᐣ ᑕᑭᐃᔑ ᑕᑲᐧᒋᑲᑌᓂ ᔑᒪᑲᓂᐡ ᐅᑐᓇᔓᐊᐧᓂᑯ 
ᑎᐸᒋᒥᑯᐃᐧᓂᐠ. ᒋᓇᐧᑌᓂᐠ ᑲᑭᔑᑲᐧᔭᑲᐧᑕᒪᐃᐧᐨ, ᑲᑭᔭᓄᑲᑌᓂᐠ ᐊᐁᐧ 
ᔑᒪᑲᓂᐡ ᐅᐱᑯᓂᑫᐃᐧᐣ ᐁᑲ ᐊᐊᐧᔑᒣ ᒋᑭᒋᓇᑭᑕᒪᐃᐧᐨ ᑐᑲᐣ ᐊᒋᓇ 
ᐸᑭᑎᓂᑯᐃᐧᐣ ᓇᐣᑕ ᓀᐱᐨ ᐳᓇᓄᑭᐦᐃᑯᐃᐧᐣ.

ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ (RCMP): ᒥᓯᐁᐧ ᑲᓇᑕ 
ᐊᐦᑭᐠ ᔑᒪᑲᓂᔑᐃᐧ ᐊᓄᑭᑕᒪᑫᐊᐧᐠ. ᐅᐱᒧᑐᓇᐊᐧ ᑲᓇᑕ ᐅᑭᒪᐅᐣ 
ᐅᓇᔓᐁᐧᐃᐧᓇᐣ ᒥᓯᐁᐧ ᑲᓇᑕ ᒥᓇ ᑲᑕᓱ ᐸᐱᑭᓯ ᑎᐯᑕᑲᐧᑭᐣ 
ᑎᐸᐦᐊᑲᓇᐣ ᒥᓇ ᑕᓇᐱᐃᐧᓇᐣ ᑕᓇᓄᑭᑕᒪᑫᒪᑲᐣ. ᑲᐃᐧᐣ ᐃᐧᐣ 
ᐅᐣᑌᕑᐃᔪ RCMP ᒋᐊᓄᑭᑕᒪᒧᐊᐧᐨ ᑕᓇᐱᐃᐧᓂᐠ ᔑᒪᑲᓂᔑ 
ᐊᓄᑭᑕᒪᑫᐃᐧᓇᐣ, ᐃᒪ ᐁᑕ ᒥᓯᐁᐧ ᑲᓇᑕ ᐊᐦᑭᐃᐧ ᐊᓄᑭᐃᐧᓇᐣ ᑐᑲᐣ 
ᒪᒪᓂᐃᐧ ᑭᐱᑎᓂᑫᐃᐧᓇᐣ, ᒥᓯᐁᐧ ᑲᓇᐁᐧᒋᑫᐃᐧᐣ ᒥᓇ ᑲᐃᑯᑎᐯᒋᑫᒪᑲᐠ 
ᑲᓇᑕ ᐊᐦᑭ ᑲᓇᐁᐧᒋᑫᐃᐧᐣ. 

ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ ᑲᐅᑭᒪᑲᑕᐠ: ᒪᔭᑦ ᑲᐅᑭᒪᐃᐧᐡᑲᐠ 
ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ (RCMP), ᑲᓇᑕ ᐊᐦᑭᐠ ᔑᒪᑲᓂᔑ 
ᐊᓄᑭᑕᒪᑫᐃᐧᐣ. ᐊᐁᐧ RCMP ᑲᐅᑭᒪᑲᑕᐠ ᐅᒋᓂᑲᓂᐡᑲᒪᑫ RCMP 
ᒥᓇ ᐅᑲᑭᐅᓀᑕᓇᐣ ᑫᑯᓇᐣ ᒣᑲᐧᐨ ᑲᐊᓄᑲᑌᑭᐣ ᒪᒥᔑᑫᒧᓇᐣ, ᐊᔑᐨ 
ᑲᐃᐧᐅᓀᒋᑲᑌᐠ ᐁᑲ ᒣᒋᑲᒋᑫᐃᐧᐣ ᑲᔭᐸᑕᐠ ᒥᓇᐧᒋᑫᐃᐧᓂᐠ ᒪᒥᔑᑫᒧᓂᐠ.

ᓇᓇᑲᒋᒋᑫᐃᐧᐣ (LECA): ᒣᑲᐧᐨ ᐊᐱ “ᓇᓇᑲᒋᒋᑫᐃᐧᐣ” 
ᑲᑐᒋᑲᑌᐠ, ᒪᒥᔑᑫᒧᐣ ᑲᐅᑭᒪᐃᐧᐡᑲᐠ ᐃᒪ LECA ᐅᑲᐅᓀᑕᐣ ᑭᐡᐱᐣ 
ᐃᒪ LECA ᒋᑭᐅᑕᐱᓂᑲᑌᐠ (ᐅᑕᐱᓂᑲᑌ) ᓇᐣᑕ ᐁᑲ ᒋᐅᑕᐱᓂᑲᑌᐠ 
(ᐊᓀᐧᒋᑲᑌ) ᑭᒪᒥᔑᑫᒧᐣ. ᑭᐡᐱᐣ ᑭᒪᒥᔑᑫᒧᐣ ᐅᑕᐱᓂᑲᑌᐠ, 
ᑕᒣᒋᑲᒋᑲᑌ ᑭᒪᒥᔑᑫᒧᐣ. ᑭᐡᐱᐣ ᐊᓀᐧᒋᑲᑌᐠ, ᐃᒪ LECA ᑲᐃᐧᐣ 
ᐅᑲᒣᒋᑲᑐᓯᐣ.

ᑲᔑᒪᑲᓂᔑᐊᐧᑭᓱᐨ: ᒥᐦᐊᐁᐧ ᑯᑕᐠ ᑲᑭᐅᓇᑭᒥᐨ ᒋᑲᓇᐁᐧᒋᑫᐨ 
ᓇᐣᑕ ᒋᔑᒪᑲᓂᔑᐃᐧ ᐃᓇᓄᑭᐨ. ᐅᑫᐧᓂᐊᐧᐠ ᐊᑎᐟ ᔑᒪᑲᓂᔑᐃᐧ 
ᒪᐡᑲᐃᐧᓯᐃᐧᐣ ᒥᓇᐊᐧᐠ ᒋᓇᓄᑭᐊᐧᐨ ᒋᑕᑯᓂᐁᐧᐊᐧᐨ ᒥᓇ ᒋᑭᐸᑲᐧᐊᐧᐊᐧᐨ 
ᐊᐃᐧᔭᐣ ᔕᑯᐨ ᑲᐃᐧᐣ ᒪᔭᑦ ᔑᒪᑲᓂᐡ ᒋᐃᓇᑭᓱᐊᐧᐨ. ᐊᑎᑲ ᑐᑲᐣ 
ᐅᑫᐧᓂᐊᐧᐠ ᑕᓇᓄᑭᐦᐊᐊᐧᐠ ᑐᕑᐊᐣᑐ ᐅᑕᓂᑲᒥᑯᐠ ᒥᓇ ᒥᔑᐣ ᑭᒋ 
ᑭᑭᓄᒪᑎᑲᒥᑯᐠ.

ᔑᒪᑲᓂᔑᐃᐧ ᐊᓄᑭᐃᐧ ᒣᒋᑲᒋᑫᐃᐧᐣ ᐊᓄᑭᐃᐧᐣ, SIU 
ᑲᐅᑭᒪᑲᑕᐠ (SIU): ᐅᒪ SIU ᑎᐱᓇᐁᐧ ᐱᒧᓂᑎᓱᒪᑲᐣ 
ᐅᓇᔓᐁᐧᐃᐧ ᐱᒧᒋᑫᐃᐧᐣ ᑲᐅᒋᒣᒋᑲᑐᐊᐧᐨ ᓇᐣᑕ ᑲᑭᑐᑕᑫᐊᐧᐨ 
ᔑᒪᑲᓂᔕᐠ ᐊᐃᐧᔭᐠ ᑲᑭᐅᒋᐳᓂᐱᒪᑎᓯᐨ, ᑲᑭᐅᒋ ᑭᒋᐃᓇᐱᓇᓂᐨ 
ᓇᐣᑕ ᐁᑭᐃᓇᒋᒥᐨ ᐁᑭᐱᔑᑲᐧᒋᑐᑕᑫᐨ. ᑭᐡᐱᐣ SIU ᑌᐸᑫᐣᑕᐠ 
ᔑᒪᑲᓂᐡ ᐁᑭᒪᒪᓂᐨ, ᐅᑲᑭᒪᒋᑐᐣ ᒪᒪᓂᐃᐧ ᒣᒋᑲᒋᑫᐃᐧᓂ. ᐊᐱ ᑭᐡᑲᐧ 
ᓇᓇᑲᑕᐊᐧᐸᑕᑭᐣ ᒥᑭᑫᐃᐧᓇᐣ, ᐊᐁᐧ SIU ᑲᐅᑭᒪᑲᑕᐠ ᐅᑲᐅᓀᑕᐣ 
ᒋᑭᐊᑭᑕᒪᐊᐧᑲᓂᐃᐧᐨ ᐊᐁᐧ ᔑᒪᑲᓂᐡ.

ᑫᒋᓇᐁᐧᑕᑲᐧᐣ ᐁᑌᐯᐧᒪᑲᐠ: ᒥᐦᐅᐁᐧ ᒥᓂᑯᐠ ᑐᑲᐣ 
ᐊᐧᐸᑕᐦᐃᐁᐧᐃᐧᓇᐣ ᑲᓇᑕᐁᐧᒋᑲᑌᑭᐣ ᑫᑭᐅᑎᓇᑭᐣ ᒋᐅᒋᐅᓀᑕᑭᐣ 
ᑫᐃᓇᔓᐊᐧᒋᑫᐨ. ᐊᑎᑲ ᑐᑲᐣ, ᑲᓇᓇᑕᐃᐧᑭᑫᒋᑲᑌᓂᐠ ᔑᒪᑲᓂᐡ 
ᑲᑭᐃᓇᒋᒥᐨ ᐁᑭᒪᒪᓂᐨ, ᓇᑕᐁᐧᑕᑲᐧᐣ ᑌᐯᐧᒪᑲᐣ ᑲᐃᓀᒋᑲᑌᐠ, 
ᑲᑭᐅᒋᒪᑲᐠ ᐊᐧᐸᑕᐦᐃᐁᐧᐃᐧᓂᐠ, ᒋᑌᐯᐧᒋᑲᑌᐠ ᐁᑭᒪᒪᓂᐨ. ᐊᐁᐧ ᑕᐡ 
OPAAC ᑲᐅᓇᔓᐊᐧᓄᐁᐧᐨ ᒋᑭᐃᐧᒋᒋᑫᒪᑲᓂᐠ ᑲᐃᐧᔑᐅᓇᔓᐊᐧᓇᐨ, 
ᓇᑕᐁᐧᑕᑲᐧᐣ ᒋᐸᔭᑌᓇᑲᐧᐠ ᒥᓇ ᒋᑫᒋᓇᐃᐧᓇᑲᐧᐠ ᒪᒪᐃᐧᓂᐃᐧᐣ ᐁᑭᑐᑕᐠ. 

ᑲᒪᐡᑲᐊᐧᑌᐠ ᐊᐧᐸᑕᐦᐃᐁᐧᐃᐧᐣ: ᐅᑕᐸᒋᑐᐣ ᐅᐁᐧᓂ LECA 
ᑲᐃᐧᑕᐠ, ᐊᐱ ᑲᐃᐡᑲᐧ ᒣᒋᑲᒋᑫᐨ, ᐁᓇᑲᐧᑭᐣ ᐁᑌᐯᐧᒪᑲᑭᐣ 
ᑲᐃᓀᒋᑲᑌᑭᐣ ᒋᑭᑌᐯᐧᒋᑲᑌᐠ ᒪᒪᓂᐃᐧᐣ ᐁᑭᑐᒋᑲᑌᐠ.

ᒥᑯᐡᑲᒋᐦᐃᐁᐧᐃᐧᓂᐠ (ᑲᒪᒥᔑᑫᒧᐨ): ᑲᒪᒥᔑᑫᒧᐨ: ᐁᑲ 
ᑭᒋᑫᑯᓂᐠ ᐁᐅᒋᒪᒥᔑᑫᒧᐨ, ᐁᐅᒋᑲᑫᐧ ᐊᔑᑌᐡᑲᐊᐧᐨ ᔑᒪᑲᓂᔕᐣ ᐱᑯ 
ᑫᑯᓂ ᐅᒋ, ᓇᐣᑕ ᒥᓇ ᐁᐅᒋ ᑲᑫᐧᒥᑯᐡᑲᒋᐦᐊᐨ ᓇᐣᑕ ᓇᓇᑐᑯᐦᐊᐨ 
ᔑᒪᑲᓂᔕᐣ.

ᐸᑫᐱᐦᐃᑲᐣ 7: ᐊᐸᒋᒋᑲᓇᐣ 

ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ (ᐊᔑᐨ ᐃᐧᑕᒪᑫᐃᐧᓇᐣ 
ᑫᔑᓇᓇᑕᐃᐧᑭᑫᑕᒪᐣ)

ᑲᓇᑕ ᐊᐦᑭᐠ ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ ᑲᐅᑭᒪᑲᑕᐠ 
ᑲᓇᑕ ᐊᐦᑭᐠ ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ ᑲᐅᑭᒪᑲᑕᐠ ᐅᒋᐊᓄᑲᑌ ᑲᓇᓇᑲᒋᒋᑲᑌᑭᐣ ᐊᐃᐧᔭᐠ 

ᐅᒪᐡᑲᐃᐧᓯᐃᐧᓂᐊᐧ ᒥᓇ ᒪᔭᑫᓂᒥᑐᐃᐧᐣ ᑲᐅᒋᒪᓀᓂᒥᐨ ᐊᐃᐧᔭ ᑲᒪᒥᔑᒥᑕᐧ ᑲᓇᑕ ᐅᑭᒪᐅᐣ 

ᐊᓄᑭᓇᑲᓇᐠ ᑐᑲᐣ   RCMP, ᐁᑲᐧ ᑲᐃᓇᑯᓂᑲᑌᐠ ᑲᓇᑕ ᐊᐦᑭᐠ ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ 
ᐅᓇᔓᐁᐧᐃᐧᐣ ᒥᓇ ᑕᐃᐧᐡᑲᒪᑫᐃᐧᐣ ᑲᓇᑕ ᐅᓇᔓᐁᐧᐃᐧᐣ. ᐃᐧᐸᑭᑎᓇᒪᐣ ᑭᒪᒥᔑᑫᒧᐣ, ᐃᓇᐱᐣ CHRC 
ᒪᒪᑕᐊᐧᐱᑯᐠ ᐅᒪ website.

Canadian Human Rights Commission  
344 Slater Street, 8th Floor Ottawa, Ontario K1A 1E1 
Toll Free: 1-888-214-1090 
Phone: 613-995-1151 
TTY: 1-888-643-3304 
FAX: 613-996-9661 
VRS: Canada VRS 
https://www.chrc-ccdp.gc.ca/en

ᒪᒪᓂᑲᑕᑫᐃᐧᓇᐣ ᑲᒣᒋᑲᑐᐊᐧᐨ ᐅᒪ ᐅᐣᑌᕑᐃᔪ (HRTO)
ᒪᒪᓂᑲᑕᑫᐃᐧᓇᐣ ᑲᒣᒋᑲᑐᐊᐧᐨ ᐅᒪ ᐅᐣᑌᕑᐃᔪ (HRTO) ᐅᒋᐊᓄᑲᑌᐊᐧᐣ ᑲᑭᓇ ᒪᔭᑫᓂᒥᑐᐃᐧᐣ 
ᑲᐅᒋᒪᓀᓂᒥᐨ ᑲᐃᓇᑌᐠ ᐅᐣᑌᕑᐃᔪ ᐊᐃᐧᔭᐠ ᑕᐱᑕ ᐅᑲᓇᐊᐧᐸᒥᑯᐃᐧᓂᐊᐧ ᐊᓄᑭᐃᐧᐣ. ᑭᐡᐱᐣ 

ᐃᐧᒪᒥᔑᒪᐨ ᐅᐣᑌᕑᐃᔪ ᔑᒪᑲᓂᐡ, ᐃᓇᐱᐣ ᑲᔑᒪᓯᓇᐦᐃᑲᑌᓂᐠ ᒪᒪᑕᐊᐧᐱᑯᐠ ᐅᒪ:

	• ᒧᐡᑭᓀᐱᐦᐃᑲᐣ (ᐃᐧᒪᒥᔑᑫᒧᔭᐣ ᒪᔭᑫᓂᒥᑐᐃᐧᐣ ᐁᑭᐅᒋᒪᓀᓂᒥᑯᔭᐣ ᑲᐃᓇᑌᐠ ᐊᐃᐧᔭᐠ ᑕᐱᑕ 

ᐅᑲᓇᐊᐧᐸᒥᑯᐃᐧᓂᐊᐧ ᐊᓄᑭᐃᐧᐣ);

	• ᑲᒧᐡᑭᓀᐱᐦᐃᑫᐨ ᑫᑐᑕᐠ ᐃᐧᒧᐡᑭᓀᐱᐦᐃᑫᐨ (ᒋᐃᐧᒋᐦᐃᑯᔭᐣ ᑫᑐᑕᒪᐣ ᐃᐧᒧᐡᑭᓀᐱᐦᐊᒪᐣ 

ᒧᐡᑭᓀᐱᐦᐃᑲᐣ). 

ᑲᓄᓂᐠ ᑲᐊᓄᑲᑕᒧᐊᐧᐨ ᐃᐧᑭᑫᑕᒪᐣ ᐅᓀᐧᓂᐊᐧᐣ:

	• ᐊᓂᐣ ᐁᓇᓄᑲᑕᒧᐊᐧᐨ ᑲᐱᒥᓂᑕᐧ ᒧᐡᑭᓀᐱᐦᐃᑲᓇᐣ;

	• ᐊᓂᐣ ᐁᑐᒋᑲᑌᐠ ᑭᒧᐡᑭᓀᐱᐦᐃᑲᐣ ᐊᔕ ᑲᑭᒥᓇᑕᐧ.

Human Rights Tribunal of Ontario  
655 Bay Street, 14th Floor, Toronto, ON M7A 2A3 
Tel : (416) 326-1312 
Toll Free: 1-866-598-0322 
TTY (Local): (416) 326-2027 
TTY (Toll Free): 1-866-607-1240 
Fax: (416) 326-2199 
Fax (Toll Free): 1-866-355-6099 
www.sjto.gov.on.ca/hrto

https://www.chrc-ccdp.gc.ca/en/complaints/make-a-complaint
https://www.chrc-ccdp.gc.ca/en
http://www.sjto.gov.on.ca/hrto/forms-filing/
http://www.sjto.gov.on.ca/hrto/application-and-hearing-process/
http://www.sjto.gov.on.ca/hrto

ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ ᐅᑕᓱᐡᑲᒪᑯᐃᐧᓂᐊᐧ ᐊᓄᑭᐃᐧᑲᒥᑯᐠ 
ᑭᐡᐱᐣ ᓇᑕᐁᐧᑕᒪᐣ ᒋᐃᐧᒋᐦᐃᑯᔭᐣ ᒋᒧᐡᑭᓀᐱᐦᐊᒪᐣ ᒪᒥᔑᑫᒧᐣ, ᐃᒪ ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ 

ᐅᑕᓱᐡᑲᒪᑯᐃᐧᓂᐊᐧ ᐊᓄᑭᐃᐧᑲᒥᑯᐠ ᐅᒋᑕᒪᑫᒪᑲᐣ ᐁᑲ ᒋᑎᐸᐦᐃᑫᔭᐣ ᑎᐸᑯᓂᑫᐃᐧ ᐃᐧᒋᐦᐃᑯᐃᐧᐣ 

ᐅᒪ ᒥᓯᐁᐧ ᐅᐣᑌᕑᐃᔪ ᒪᔭᑫᓂᒥᑕᐧ ᒪᔭᑫᓂᒥᑎᐃᐧᓂᐠ ᑲᑭᐅᒋᐱᑯᓂᑲᑌᐠ ᐊᐃᐧᔭᐠ ᑕᐱᑕ 

ᐅᑲᓇᐊᐧᐸᒥᑯᐃᐧᓂᐊᐧ ᐊᓄᑭᐃᐧᐣ, ᒥᓇ ᐱᑯ ᐊᐁᐧᓀᐣ ᑲᐃᐧᐃᔑ ᒧᐡᑭᓀᐱᐦᐃᑫᐨ ᑲᑕᓇᓄᑲᒋᑲᑌᐠ ᐅᐁᐧ.

Human Rights Legal Support Centre  
180 Dundas Street West, 8th Floor, Toronto, ON M7A 0A1 
Tel: (416) 597-4900 
Toll Free: 1-866—625-5179 
TTY: (416) 597-4903 
TTY Toll Free: 1-866 612-8627 
www.hrlsc.on.ca

ᑭᒋᔑᒪᑲᓂᔑᐃᐧ ᓇᓇᑕᐃᐧᑭᑫᒋᑫ 
ᐊᐁᐧ ᑭᒋᔑᒪᑲᓂᔑᐃᐧ ᓇᓇᑕᐃᐧᑭᑫᒋᑫ ᐅᐱᒥ ᓇᓇᑲᑕᐊᐧᐸᑕᐣ ᒥᓇ ᐅᑕᓄᑲᑕᓇᐣ ᑲᐱᒥ ᒣᒋᑲᒋᑲᑌᑭᐣ 

ᐅᐣᑌᕑᐃᔪ ᔑᒪᑲᓂᔑᐃᐧ ᐊᓄᑭᐃᐧᓇᐣ ᒥᓇ ᐊᓄᑭᐃᐧ ᐊᐱᑕᒪᑫᐃᐧᓇᐣ. ᐁᑲᐧ ᑲᑭᐃᔑ ᒪᒥᔑᑫᑦ 

ᐃᓀᐧᓂᐊᐧᐣ ᐅᒋ:

	• ᑲᑭᐱᑯᓂᑫᐨ ᑲᐸᐸᒥᓯᐨ ᐃᒪ ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᓂᐠ, OPP ᐊᓄᑭᐃᐧ 
ᐊᐱᑕᒪᑫᐃᐧᓂᐠ, ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᓂᐠ (ᑭᐡᐱᐣ ᐊᓂᔑᓂᓂᐃᐧ 

ᔑᒪᑲᓂᔑᐃᐧ ᐊᓄᑭᐃᐧ ᐊᐱᑕᒪᑫᐃᐧᐣ ᐁᑭᑕᑭᐧᒪᑲᐠ ᑕᓇᐱᐃᐧ ᐊᔭᑲᐧᒥ ᑲᓇᐁᐧᒋᑫᐃᐧᐣ ᒥᓇ 

ᔑᒪᑲᓂᔑᐃᐧ ᐊᓄᑭᐃᐧᐣ ᐅᓇᔓᐁᐧᐃᐧᐣ, 2019 (CSPA);

	• ᐅᐣᑌᕑᐃᔪ ᔑᒪᑲᓂᔑᐃᐧ ᐊᓄᑭᐃᐧᐣ ᑲᐃᓇᑌᐠ ᒋᓇᐦᐃᓇᑲᐧᐠ ᒥᓇ ᒋᐃᐧᒋᐦᐃᐁᐧᒪᑲᐠ 

ᐅᑎᓇᓄᑭᐃᐧᐣ;

	• ᐅᐣᑌᕑᐃᔪ ᔑᒪᑲᓂᔑᐃᐧ ᐊᓄᑭ ᐊᐱᑕᒪᑫᐠ ᓇᐣᑕ ᐅᐣᑌᕑᐃᔪ ᔑᒪᑲᓂᔑ ᐊᓄᑭᑕᒪᑫᐠ 

ᐁᐸᐧᓇᐃᐧᑐᐊᐧᐨ ᒋᐱᒥᓂᔕᐦᐊᒧᐊᐧᐨ ᑲᑭᐅᒋ ᐅᓇᑕᒪᐃᐧᑕᐧ ᐃᒪ CSPA ᓇᐣᑕ ᑲᑭᐃᓇᔓᐊᐧᓂᑕᐧ 

ᒋᓇᓄᑭᑕᒪᑫᐊᐧᐨ;

	• ᑲᐃᓇᔓᐊᐧᑌᑭᐣ ᔑᒪᑲᓂᔑᐃᐧ ᐊᓄᑭ ᐊᐱᑕᒪᑫᐠ ᓇᐣᑕ ᐅᐣᑌᕑᐃᔪ ᐅᑭᒪᐃᐧᐣ ᑎᐸᑯᓂᑫᐃᐧᓂᐠ; 

ᓇᐣᑕ

	• ᐊᓄᑭᐃᐧᓇᐣ ᑲᑭᐅᓇᑐᐨ ᑲᐅᑭᒪᐃᐧᐨ ᔑᒪᑲᓂᔑᐃᐧ ᐊᓄᑭᐃᐧᓂᐠ ᓇᐣᑕ OPP ᑲᐅᑭᒪᑲᑕᐠ.    

Inspectorate of Policing 
25 Grosvenor Street, 10th Floor, Toronto, ON M7A 1Y6 
Email: igp@ontario.ca 
Phone: 1-888-333-5078 (toll-free) 
Website: www.iopontario.ca  
Toll-free phone: 1-888-333-5078 
Local phone: 416-314-4130

http://www.hrlsc.on.ca
mailto:igp%40ontario.ca?subject=
http://www.iopontario.ca

ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ (LECA) 
ᐅᓇᔓᐁᐧᐃᐧ ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ (LECA) ᑎᐱᓇᐁᐧ ᐱᒥᐃᐧᓂᑎᓱᒪᑲᐣ ᐅᒪ 
ᐅᐣᑌᕑᐃᔪ ᒥᓇᑲᓂᐃᐧᐊᐧᐠ, ᐅᑲᓇᐁᐧᑕᓇᐊᐧ ᒥᓇ ᐅᒣᒋᑲᑐᓇᐊᐧ ᑲᐱᒥᓂᑕᐧ ᑲᒪᒥᔑᒥᑕᐧ ᔑᒪᑲᓂᔕᐠ 

ᒥᓇ ᐊᓄᑭᑕᒪᑫᐃᐧᓇᐣ ᒥᓇ ᑲᐃᓇᔓᐊᐧᑌᑭᐣ ᔑᒪᑲᓂᔑ ᐊᓄᑭᐃᐧᓇᐣ. LECA ᓇᓇᑲᒋᑕᒪᑫᐊᐧᐠ 
ᒋᐱᒥᓂᔕᐦᐊᒧᐊᐧᐨ ᒥᓇ ᒋᐯᑌᓇᑯᑐᐊᐧᐨ ᔑᒪᑲᓂᔑ ᐊᓄᑭᐃᐧᓇᐣ ᑲᐃᓇᑌᐠ ᑕᓇᐱᐃᐧ ᐊᔭᑲᐧᒥ 

ᑲᓇᐁᐧᒋᑫᐃᐧᐣ ᒥᓇ ᔑᒪᑲᓂᔑᐃᐧ ᐊᓄᑭᐃᐧᐣ ᐅᓇᔓᐁᐧᐃᐣ, 2019 (CSPA).

Law Enforcement Complaints Agency  
655 Bay Street, 10th Floor, Toronto, ON M7A 2T4 
Phone (Toll-Free): 1-877-411-4773 
Email: contact@leca.on.ca 
Website: www.leca.on.ca

ᐅᐣᑌᕑᐃᔪ ᓇᑕᒪᑫᐃᐧᐣ ᑲᑕᓇᓄᑲᑌᐠ ᐊᓄᑭᐃᐧᐣ 
ᐅᐣᑌᕑᐃᔪ ᓇᑕᒪᑫᐃᐧᐣ ᑲᑕᓇᓄᑲᑌᐠ ᐊᓄᑭᐃᐧᐣ ᐅᒋᑲᓇᐊᐧᐸᒋᑫᒪᑲᐣ ᐊᐊᐧᔑᒣ 1000 ᐅᐣᑌᕑᐃᔪ 

ᐅᑭᒪᐃᐧᐣ ᒥᓇ ᑯᑕᑭᔭᐣ ᑲᐅᒋ ᐊᓄᑭᑕᒪᑫᐊᐧᐨ, ᑐᑲᐣ ᐅᐣᑌᕑᐃᔪ ᐅᑭᒪᐃᐧᓇᐣ, ᐅᑌᓇᐠ, 

ᐊᐱᑕᒪᑫᐃᐧᓇᐣ, ᑲᐅᑭᒪᑲᑕᒧᐊᐧᐨ ᐱᒧᒋᑫᐃᐧᓇᐣ ᒥᓇ ᑲᐊᓄᑲᑕᒧᐊᐧᐨ ᒥᓇᐧᑕᒪᑫᐃᐧᓇᐣ. ᐅᐣᑌᕑᐃᔪ 

ᓇᑕᒪᑫᐃᐧᓂᐠ ᐅᑐᑕᐱᓇᓇᐊᐧ ᑲᒪᒥᔑᒥᑕᐧ ᐅᐣᑌᕑᐃᔪ ᐅᑭᒪᐃᐧᐣ ᔑᒪᑲᓂᔕᐠ, ᐅᓇᔓᐁᐧᐃᐧ 

ᐱᒧᒋᑫᐃᐧᐣ ᒪᒥᔑᑫᒧᓇᐣ ᑲᐊᓄᑲᑕᒧᐊᐧᐨ (LECA) ᒥᓇ ᐅᐣᑌᕑᐃᔪ ᔑᒪᑲᓂᔕᐠ ᒪᒥᓇᐧᒋᑫᐃᐧᐣ 

ᒥᓇ ᐅᓇᔓᐊᐧᓂᑯᐃᐧᐣ ᑲᐅᑭᒪᑲᑕᐠ (OPAAC). ᐅᒪ ᓇᑕᒪᑫᐃᐧᓂᐠ ᑲᐃᐧᐣ ᐃᒪ ᒋᐅᒋᑲᓇᐊᐧᐸᒋᑫᒪᑲᐠ 
ᐅᑌᓇᐠ, ᑲᓇᑕ ᐅᑭᒪᐅᓂᐠ ᓇᐣᑕ ᐊᓂᔑᓂᓂ ᔑᒪᑲᓂᔑᐃᐧ ᐊᓄᑭᐃᐧᓇᐣ.       

Ontario Ombudsman’s Office 
483 Bay Street, 10th Floor, South Tower, Toronto, ON M5G 2C9 
Telephone: 1-800-263-1830 
Telephone: 416-586-3300 
Toll-Free (within Ontario): 1-800-263-1830 
TTY (Teletypewriter): 1-866-411-4211 
https://www.ombudsman.on.ca/home  
ᑯᑕᑭᔭᐣ ᐸᐸᑲᐣ ᒪᒥᔑᑫᒧᓇᐣ ᒧᐡᑭᓀᐱᐦᐃᑲᓇᐣ ᑫᔑᓇᓇᑐᓇᒪᐣ:   
https://www.ombudsman.on.ca/have-a-complaint/make-a-complaint/
complaint-form-general

mailto:contact%40leca.on.ca?subject=
http://www.leca.on.ca
https://www.ombudsman.on.ca/home 
https://www.ombudsman.on.ca/have-a-complaint/make-a-complaint/complaint-form-general
https://www.ombudsman.on.ca/have-a-complaint/make-a-complaint/complaint-form-general

ᔑᒪᑲᓂᔑᐃᐧ ᐊᓄᑭᐃᐧ ᒣᒋᑲᒋᑫᐃᐧᐣ ᐊᓄᑭᐃᐧᐣ (SIU) 
ᔑᒪᑲᓂᔑᐃᐧ ᐊᓄᑭᐃᐧ ᒣᒋᑲᒋᑫᐃᐧᐣ ᐊᓄᑭᐃᐧᐣ (SIU) ᐅᒪ ᐅᐣᑌᕑᐃᔪ ᑕᓇᓄᑲᑌ 
ᐁᑎᐱᓇᐁᐧ ᐱᒧᒋᑫᒪᑲᐠ ᑲᒣᒋᑲᑐᐊᐧᐨ ᔑᒪᑲᓂᐡ ᐅᒪᒥᔑᒥᑯᐃᐧᐣ ᑲᑭᐅᒋ ᑭᒋᓇᐱᓇᓂᐨ ᐊᐃᐧᔭ, 

ᑲᑭᐅᒋᐳᓂᐱᒪᑎᓯᐨ ᐊᐃᐧᔭ ᓇᐣᑕ ᐱᔑᑲᐧᒋᑐᑕᑫᐃᐧᐣ ᐁᑭᑐᑕᐠ. ᑭᐡᐱᐣ ᐃᓀᑕᒪᐣ ᔑᒪᑲᓂᐡ ᐁᑭᑐᑕᐠ 

ᐅᐁᐧᓂ, ᐅᒪ SIU ᑕᐅᒋᐊᓄᑲᑌ ᒋᓇᓇᑐᑭᑫᒋᑲᑌᐠ ᑭᐡᐱᐣ ᒪᒪᓂᐃᐧᐣ ᐁᑭᑐᑕᒧᑫᐧᐣ.

Special Investigations Unit 
1075 Bay Street, 11th Floor, Toronto, ON M5S 2B1 
siu.inquiries@ontario.ca  
Toll-free phone: 1-800-787-8529 
Local phone: 416-622-0SIU (0748) 
Telephone: 416-622-0748 or 1-800-787-8529  
ᑲᑫᐧᑌᐧᐣ ᐁᐃᐧᐊᔭᒥᐦᐊᐨ ᒣᒋᑲᒋᑫᐃᐧᓂᐠ ᑲᐅᑭᒪᐃᐧᐨ ᐁᐃᐧᒪᒥᔑᑫᒧᔭᐣ ᒪᒋᑭᑐᐃᐧᓂᐠ.   
https://siu.on.ca/en/injured.php

ᐃᒪ SIU ᐅᑕᔭᐣ ᑲᑭᐸᑭᑌᐡᑲᑯᐊᐧᐨ ᒪᒪᓂᐃᐧᐣ ᐃᐧᒋᐦᐃᑯᐃᐧᐣ, ᐃᐧᒋᐦᐊᐊᐧᐠ ᑲᑭᐸᑭᑎᓇᒧᐊᐧᐨ 

ᒪᒥᔑᑫᒧᐣ ᐃᒪ SIU, ᐅᑐᑌᒥᒪᐠ ᒥᓇ ᐊᐧᑯᒪᑲᓇᐠ ᑲᑭᒪᒥᔑᑫᒧᐊᐧᐨ ᒥᓇ ᑲᑭᐊᐧᐸᑫᐊᐧᐨ 

ᑲᑭᐃᓯᓭᓂᐠ. ᐅᐁᐧ ᐃᐧᒋᐦᐃᑯᐃᐧᐣ ᐃᓇᐧᑌ ᒋᐅᒋ ᐊᓱᐡᑲᑯᔭᐣ ᒣᑲᐧᐨ SIU ᐊᓄᑲᑕᒧᐊᐧᐨ 

ᑭᒪᒥᔑᑫᒧᐣ ᒥᓇ ᒣᒋᑲᑐᐊᐧᐨ.

ᑎᐸᑯᓂᑫᐃᐧ ᐊᐸᒋᒋᑲᓇᐣ

ᐊᓂᔑᓂᓂᐃᐧ ᑎᐸᑯᓂᑫᐃᐧ ᐃᐧᒋᐦᐃᐁᐧᐃᐧᓇᐣ 
ᐊᓂᔑᓂᓂᐃᐧ ᑎᐸᑯᓂᑫᐃᐧ ᐃᐧᒋᐦᐃᐁᐧᐃᐧᓇᐣ ᐅᒋᑕᒪᑫᒪᑲᐣ ᑎᐸᑯᓂᑫᐃᐧ ᐃᐧᒋᐦᐃᐁᐧᐃᐧᓇᐣ ᒥᓇ ᑫᒋᐊᐧᐠ 

ᒋᐅᒋ ᐃᐧᒋᐦᐃᑕᐧ ᐊᓂᔑᓂᓂᐊᐧᐠ ᑲᑲᐯᔑᐊᐧᐨ ᑐᕑᐊᐣᑐ. ᒪᐡᑯᐨ ᒥᓇ ᑫᒋᐊᐧᐠ ᑕᑭᐅᒋᑕᒪᐊᐧᑲᓄᐃᐧᐊᐧᐠ 

ᐃᐧᒋᐦᐃᑯᐃᐧᐣ ᒥᓇ ᐊᐣᑎ ᑫᐅᒋᐃᐧᒋᐦᐃᑕᐧ ᐯᔓᐨ ᑲᐃᔑᑲᐯᔑᔭᐣ. 

https://aboriginallegal.ca/ 
Phone: 1-416-408-4041 (head office) 
Email: info@aboriginallegal.ca 

519 ᑎᐸᑯᓂᑫ ᐃᐧᒋᐦᐃᐁᐧᐃᐧ ᐊᓄᑭᐃᐧᑲᒥᐠ 
519 ᑎᐸᑯᓂᑫ ᐃᐧᒋᐦᐃᐁᐧᐃᐧ ᐊᓄᑭᐃᐧᑲᒥᐠ ᐅᒋᑕᒪᑫᒪᑲᐣ ᒪᒋᑭᑐᐃᐧᓂᐠ ᒥᓇ ᒪᓯᓇᑌᓯᒋᑲᓂᐠ ᐁᐅᒋ 

ᐊᐧᐃᐧᑕᒪᑫᐊᐧᐨ ᐃᑫᐧᓂᐊᐧᐠ 2SLGBTQ+ ᑲᑲᐯᔑᐊᐧᐨ, ᐊᔑᐨ ᑲᑭᐅᒋ ᐊᓂᒥᓭᐊᐧᐨ ᔑᒪᑲᓂᔑᓇᐠ ᒥᓇ 

ᑎᐸᑯᓂᑫᐃᐧ ᒪᓯᓇᐦᐃᑲᐣ ᑲᑭᐁᐧᒣᒋᑲᑐᐊᐧᐨ. ᑲᐊᔭᒥᐦᐃᐁᐧᐊᐧᐨ ᐁᑕ ᐊᔭᐊᐧᐠ ᒣᑲᐧᐨ 6 ᐊᑯᓇᐠ 8:30 

ᑲᐅᓇᑯᔑᐠ ᑲᓂᔓᑭᔑᑲᐠ ᒥᓇ ᑲᓂᐅᑭᔑᑲᐠ.

Telephone: 416-392-6874  
Email: LegalClinic@The519.org  
https://www.the519.org/programs/legal-clinic 

mailto:siu.inquiries%40ontario.ca?subject=
https://siu.on.ca/en/injured.php
https://www.siu.on.ca/en/apc.php
https://aboriginallegal.ca/
mailto:LegalClinic%40The519.org?subject=
https://www.the519.org/programs/legal-clinic

ᐸᐱᓇ ᔑᓫᐳᕑ ᒪᒥᑯᐣᑕᑫᐃᐧᐣ ᐃᐧᒋᐦᐃᐁᐧᐃᐧᐣ 
ᐸᐱᓇ ᔑᓫᐳᕑ ᒪᒥᑯᐣᑕᑫᐃᐧᐣ ᐃᐧᒋᐦᐃᐁᐧᐃᐧᐣ ᐅᒋᑕᒪᑫᒪᑲᐣ ᑎᐸᑯᓂᑫ ᐃᐧᒋᐦᐃᐁᐧᐃᐧᐣ, ᒪᒥᓄᒥᐁᐧᐃᐧᐣ 

ᒥᓇ ᐃᓀᐧᑕᒪᑫᐃᐧ ᐃᐧᒋᐦᐃᑯᐃᐧᓇᐣ ᐃᑫᐧᐊᐧᐠ ᑲᔭᓂᒥᓭᐊᐧᐨ ᒥᓇ ᑕᐸᓯᑲᓇᐊᐧᐸᒥᑯᐃᐧᓂᐠ ᒥᓇ 

ᑲᑭᔕᐳᐡᑲᒧᐊᐧᐨ ᒥᑲᓂᒧᐃᐧᐣ.  

ᒪᒋᑭᑐᐃᐧᐣ (ᑎᐸᑯᓂᑫᐃᐧᐣ ᒥᓇ ᒪᒥᓄᒥᐁᐧᐃᐧ ᐃᐧᒋᐦᐃᐁᐧᐃᐧᓇᐣ): 416-323-9149x234 
ᒪᒋᑭᑐᐃᐧᐣ (ᐃᓀᐧᑕᒪᑫᐃᐧ ᐃᐧᒋᐦᐃᐁᐧᐃᐧᓇᐣ): 416-323-2503 
https://www.schliferclinic.com/

ᒪᑲᑌᐃᐧᔭᓴᐠ ᑎᐸᑯᓂᑫ ᐃᐧᒋᐦᐃᑯᐃᐧᓇᐣ (BLAC) 
ᒪᑲᑌᐃᐧᔭᓴᐠ ᑎᐸᑯᓂᑫ ᐃᐧᒋᐦᐃᑯᐃᐧᓇᐣ (BLAC) ᐅᒋᑕᒪᑫᒪᑲᐣ ᐃᐧᑕᒪᑫᐃᐧᐣ ᒥᓇ ᑎᐸᑯᓂᑫ 
ᐃᐧᒋᐦᐃᐁᐧᐃᐧᓇᐣ ᑲᑭᓇᑭᐡᑲᒧᐊᐧᐨ ᐅᒪᒋᑐᑕᑯᐃᐧᓂᐊᐧ ᑲᐅᑕᑲᓀᓯᐊᐧᐨ ᐃᒪ ᐃᓀᑫ ᐁᑲ 

ᐁᐃᐧᐃᔑᐃᐧᒋᐦᐃᑕᐧ ᑭᑭᓄᒪᑫᐃᐧᓂᐠ, ᑲᐯᔑᐃᐧᐣ, ᐊᓄᑭᐃᐧᐣ, ᐅᑭᒪᐃᐧ ᐃᐧᒋᐦᐃᑯᐃᐧᐣ ᓇᐣᑕ ᔑᒪᑲᓂᔑᐃᐧ 

ᐃᐧᒋᐦᐃᑯᐃᐧᐣ. ᐅᒪ BLAC ᑕᑭᐅᒋ ᐃᐧᒋᐦᐊᐊᐧᐠ ᑲᑭᐅᒋᐊᓇᐧᐸᒥᑕᐧ ᒪᔭᑫᓂᒥᑐᐃᐧᐣ ᒋᒪᒥᔑᒪᐊᐧᐨ 

ᔑᒪᑲᓂᔕᐣ.

Phone: 416-597-5831 
Toll-free: 1-877-736-9406 
TTY: 1-800-855-0511     
https://www.blacklegalactioncentre.ca/

ᑕᓇᐱᐃᐧᓂᐠ ᑎᐸᑯᓂᑫ ᑭᑭᓄᒪᑫᐃᐧᐣ ᐅᐣᑌᕑᐃᔪ (CLEO) 
ᑕᓇᐱᐃᐧᓂᐠ ᑎᐸᑯᓂᑫ ᑭᑭᓄᒪᑫᐃᐧᐣ ᐅᐣᑌᕑᐃᔪ (CLEO) ᐅᒋᑕᒪᑫᒪᑲᐣ ᐁᑲ ᐁᑎᐸᐦᐃᑲᑌᐠ 
ᑎᐸᑯᓂᑫ ᑎᐯᓂᒥᑎᓱᐃᐧᓇᐣ ᑭᑭᓄᒪᑫᐃᐧᐣ ᒥᓇ ᐃᐧᑕᒪᑫᐃᐧᓇᐣ. 

https://www.cleo.on.ca/en

ᒐᔭᓂᐢ ᒥᓇ ᔕᐊᐧᓄᐠ ᐊᐧᐸᓄᐠ ᐁᔑᔭᐣ ᑎᐸᑯᓂᑫ ᐃᐧᒋᐦᐃᐁᐧᐃᐧᑲᒥᐠ 
(CSALC) 
ᒐᔭᓂᐢ ᒥᓇ ᔕᐊᐧᓄᐠ ᐊᐧᐸᓄᐠ ᐁᔑᔭᐣ ᑎᐸᑯᓂᑫ ᐃᐧᒋᐦᐃᐁᐧᐃᐧᑲᒥᐠ (CSALC) ᐅᒋᑕᒪᑫᒪᑲᐣ 
ᐁᑲ ᐁᑎᐸᐦᐃᑲᑌᐠ ᐅᒋᐃᐧᑕᒪᑲᓄᐊᐧᐣ ᒪᒋᑭᑐᐃᐧᓂᐠ ᐊᐣᑎ ᑫᔑᓇᓇᑐᓇᒧᐊᐧᐨ ᐃᐧᒋᐦᐃᑯᐃᐧᐣ ᐃᒪ 

ᐊᐃᐧᔭᐠ ᐅᒪᐡᑲᐃᐧᓯᐃᐧᓂᐊᐧ, ᐊᐣᑕᑭᐃᐧᐣ, ᐊᓄᑭᐃᐧᐣ, ᑲᐯᔑᐃᐧᐣ ᒥᓇ ᐅᑭᒪᐃᐧ ᐃᐧᒋᐦᐃᑯᐃᐧᓇᐣ. ᐅᒪ 

CLASC ᐅᒋᑕᒪᑫᒪᑲᐣ ᑎᐸᑯᓂᑫ ᐃᐧᒋᐦᐃᑯᐃᐧᐣ ᑲᔑᐸᐯᔑᑯᐊᐧᐨ (1) ᐸᐣᑭ ᑲᔓᓂᔭᑫᐊᐧᐨ, (2) 

ᐁᑲ ᑲᐁᐧᒥᑎᑯᔑᒧᐊᐧᐨ, (3) ᒐᔭᓂᐢ, ᑭᒧᕑ, ᓫᐁᐅᔑᐣ ᓇᐣᑕ ᐱᐃᐟᓇᒥᐢ ᑲᐃᔑᑭᔐᐧᐊᐧᐨ ᒥᓇ (4) 

ᑲᔭᓂᒥᓭᐊᐧᐨ ᑎᐸᑯᓂᑫᐃᐧᓂᐠ ᐱᑯ ᐊᐣᑎ ᑲᑕᓇᓄᑭᐊᐧᐨ.

Telephone: 416-971-9674 
Toll-free: 1-844-971-9674 
Email: csalegalclinic@gmail.com 
https://csalc.ca/

https://www.schliferclinic.com/
https://www.blacklegalactioncentre.ca/
https://www.cleo.on.ca/en
mailto:csalegalclinic%40gmail.com?subject=
https://csalc.ca/

ᑎᐸᑯᓂᑫ ᐃᐧᒋᐦᐃᐁᐧᐃᐧᐣ ᐅᐣᑌᕑᐃᔪ 
ᑎᐸᑯᓂᑫ ᐃᐧᒋᐦᐃᐁᐧᐃᐧᐣ ᐅᐣᑌᕑᐃᔪ ᐅᒋᑎᐸᐦᐃᑲᑌᐊᐧᐣ ᐊᐊᐧᔑᒣ 70 ᑎᐸᑯᓂᑫ ᐃᐧᒋᐦᐃᐁᐧᐃᐧᑲᒥᑯᐣ 

ᐁᑲ ᑲᑎᐸᐦᐃᑲᑌᑭᐣ ᑎᐸᑯᓂᑫ ᐃᐧᒋᐦᐃᐁᐧᐃᐧᓇᐣ ᐊᐃᐧᔭᐠ ᐸᐣᑭ ᑲᔓᓂᔭᑫᐊᐧᐨ. ᓂᐱᑌᐱᐦᐃᑲᑌᐊᐧᐣ 

ᑲᔑᑕᑲᐧᑭᐣ ᐃᐧᒋᐦᐃᐁᐧᐃᐧᑲᒥᑯᐣ ᐅᒪ:

http://www.legalaid.on.ca/legal-clinics-list/

ᑭᐡᐱᐣ ᐃᓯᓭᐠ ᐅᒪ ᐁᑲ ᒋᑎᐸᐦᐊᒪᐣ ᐃᐧᒋᐦᐃᑯᐃᐧᐣ ᒥᓇ ᓇᑕᐁᐧᑕᒪᐣ ᑎᐸᑯᓂᑫ ᐃᐧᒋᐦᐃᑯᐃᐧᐣ ᐅᒪ 

ᑲᐅᒋᐊᓄᑲᑌᐠ, ᐃᐧᓇᐊᐧ ᐅᑕᔭᒥᑕᒪᑫᐣ ᑫᐃᐧᒋᐦᐃᐠ ᐅᑲᑎᐸᐦᐊᒪᐊᐧᐊᐧᐣ.

Email General inquiries: info@lao.on.ca  
Toronto: 416‑979‑1446 
Toll free: 1‑800‑668‑8258 
TTY (teletypewriter) – Use Bell’s Relay Service: 1‑800‑855‑0511 
https://www.legalaid.on.ca/

ᑎᐸᑯᓂᑫᐃᐧᐣ ᑲᔭᓄᑲᑌᐠ ᐅᑕᔭᒥᑕᒪᑫ ᑫᐅᑎᓂᐨ ᐃᐧᒋᐦᐃᐁᐧᐃᐧᐣ 
ᐅᒪ ᑎᐸᑯᓂᑫᐃᐧᐣ ᑲᔭᓄᑲᑌᐠ ᐅᑕᔭᒥᑕᒪᑫᐠ ᑫᐅᑎᓂᐨ ᐃᐧᒋᐦᐃᐁᐧᐃᐧᐣ ᑲᑭᐃᐧᑕᒪᑯ ᑫᐅᑎᓇᐨ 

ᐅᑕᔭᒥᑕᒪᑫ ᓇᐣᑕ ᑯᑕᐠ ᑲᐊᔭᒥᑕᑫᐃᓇᓄᑭᐨ ᑭᑕᓇᐱᐃᐧᓂᐠ, ᑫᐊᔭᒥᐦᐃᐠ ᐁᑲ ᒋᑎᐸᐦᐃᑫᔭᐣ ᐊᑯᓇᐠ 

30 ᑎᐸᐦᐃᑲᓀᐢ ᒋᐃᐧᒋᐦᐃᐠ ᑫᑭᑐᑕᒪᐣ. ᒪᐡᑯᐨ ᑕᐃᓯᓭ ᒋᑎᐸᐦᐊᒪᐣ ᐃᐡᑲᐧᓭᐠ ᑲᐃᑯᒥᑭᐁᐧᓇᓄᐊᐧᐠ 

ᐁᑲ ᑲᑎᐸᐦᐃᑲᑌᐠ ᑭᐡᐱᐣ ᐃᐧᐅᑕᐱᓇᐨ ᐊᐁᐧ ᐅᑕᔭᒥᑕᒪᑫ. 

https://lsrs.lso.ca/lsrs/welcome

ᑭᒋᓇᐱᓀᐃᐧᐣ ᐁᐨᐊᔾᐱ ᒥᓇ ᐁᔾᐟᐢ ᑎᐸᑯᓂᑫᐃᐧᐣ ᐃᐧᒋᐦᐃᐁᐧᐃᐧᐣ 
ᐅᐣᑌᕑᐃᔪ (HALCO)
ᑭᒋᓇᐱᓀᐃᐧᐣ ᐁᐨᐊᔾᐱ ᒥᓇ ᐁᔾᐟᐢ ᑎᐸᑯᓂᑫᐃᐧᐣ ᐃᐧᒋᐦᐃᐁᐧᐃᐧᐣ ᐅᐣᑌᕑᐃᔪ (HALCO) 
ᐅᒋᑕᒪᑫᒪᑲᐣ ᐁᑲ ᒋᑎᐸᐦᐊᒪᐣ ᑎᐸᑯᓂᑫ ᐃᐧᑕᒪᑫᐃᐧᐣ ᒥᓇ ᑫᐅᒋᐃᐧᒋᐦᐃᑯᔭᐣ ᑲᑭᓇ ᐅᐣᑌᕑᐃᔪ 

ᑲᑲᐯᔑᐊᐧᐨ (ᑲᐃᐧᐣ ᓇᐣᑕ ᒥᓂᑯᐠ ᔓᓂᔭᑫᔭᐣ ᑕᑲᓇᐊᐧᐸᒋᑲᑌᓯᐣ). HALCO ᐅᒋᑕᒪᑫᒪᑲᐣ ᐁᑲ 

ᒋᑎᐸᐦᐊᒧᐊᐧᐨ ᑎᐸᑯᓂᑫ ᐃᐧᒋᐦᐃᑯᐃᐧᓂ ᐁᐨᐊᔾᐱ ᑲᐃᓇᐱᓀᐊᐧᐨ ᒥᓇ ᑲᐃᓯᓭᓂᐠ ᐅᒪ ᐁᑲ 

ᒋᐅᒋᑎᐸᐦᐊᒧᐊᐧᐨ ᐃᐧᒋᐦᐃᑯᐃᐧᓂ.

Telephone: 416-340-7790 or 1-888-705-8889 
Email: talklaw@halco.org 
https://www.halco.org/

ᑎᐸᑯᓂᑫ ᐃᐧᒋᐦᐃᑯᐃᐧᓂᐊᐧ ᐊᐊᐧᔑᔕᐠ ᒥᓇ ᐅᐡᑲᑎᓴᐠ
ᑎᐸᑯᓂᑫ ᐃᐧᒋᐦᐃᑯᐃᐧᓂᐊᐧ ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᐅᒋᑕᒪᑫᒪᑲᐣ ᒧᒋᐸᑭᑎᓂᑲᑌᐊᐧᐣ ᑎᐸᑯᓂᑫ 

ᒪᐡᑲᐃᐧᓯᐃᐧᓇᐣ ᐃᐧᑕᒪᑫᐃᐧᓇᐣ ᑲᐃᐧᒋᑲᑌᑭᐣ ᐱᐊᐧᐱᑯᐠ ᒥᓇ ᒧᒋᐸᑭᑎᓂᑲᑌᐊᐧᐣ ᑎᐸᑯᓂᑫ 

ᐃᐧᑕᒪᑯᐃᐧᓂᐊᐧ ᑲᐅᐡᑲᑎᓯᐊᐧᐨ ᐁᑲ ᒪᔑ 18 ᑲᑕᓱᔭᑭᐃᐧᓀᐊᐧᐨ ᒥᓇ ᐁᑲ ᑲᐅᑲᐯᔑᐃᐧᓂᐊᐧᐨ ᐁᑲ 

ᒪᔑ 25 ᑲᑕᓱᔭᑭᐃᐧᒧᐊᐧᐨ ᐅᒪ ᐅᐣᑌᕑᐃᔪ. 

Telephone: 416-920-1633 or 1-866-999-5329 
https://jfcy.org/en/

http://www.legalaid.on.ca/legal-clinics-list/
mailto:info%40lao.on.ca%20?subject=
https://www.legalaid.on.ca/
https://lsrs.lso.ca/lsrs/welcome
mailto:talklaw%40halco.org?subject=
https://www.halco.org/
https://jfcy.org/en/you-have-rights/
https://jfcy.org/en/you-have-rights/
https://jfcy.org/en/ 

ᑎᐸᑯᓂᑫ ᐃᐧᒋᐦᐃᐁᐧᐃᐧᐣ 
ᑎᐸᑯᓂᑫ ᐃᐧᒋᐦᐃᐁᐧᐃᐧᐣ: ᐅᐁᐧ ᐁᑲ ᑲᔓᓂᔭᑫᐱᒧᒋᑫᐃᐧᓂᐊᐧᐠ ᑲᐅᒋᐃᐧᒋᐦᐃᑕᐧ ᐊᐃᐧᔭᐠ 

ᑲᓇᑕᐁᐧᑕᒧᐊᐧᐨ ᐃᐧᒋᐦᐃᑯᐃᐧᓂ, ᒥᑕᐦᐃ ᑲᔓᓂᔭᑫᐊᐧᐨ ᒋᑭᐅᒋᐃᐧᒋᐦᐃᑕᐧ ᑎᐸᑯᓂᑫᐃᐧᐣ 

ᐃᐧᒋᐦᐃᐁᐧᐃᐧᓂᐠ ᒥᓇ ᐁᑲ ᑲᑌᐱ ᔓᓂᔭᑫᐊᐧᐨ ᒋᑌᐱᑎᐸᐦᐊᒧᐊᐧᐨ ᑎᐸᑯᓂᑫ ᐃᐧᒋᐦᐃᑯᐃᐧᐣ. ᐅᒪ 

ᑎᐸᑯᓂᑫ ᐃᐧᒋᐦᐃᐁᐧᐃᐧᐣ ᑕᑭᐅᒋ ᓂᓴᑭᑕᒪᐊᐧᐊᐧᐠ ᐅᑕᔭᒥᑕᒪᑫ ᐃᓇᑭᑕᒪᑯᐃᐧᓂ ᒋᑎᐸᑭᒋᑲᑌᓂᐠ 

ᒥᓂᑯᐠ ᑲᐱᒥᔓᓂᔭᑫᐨ ᐅᒪ ᑲᓇᑕ ᑲᑲᐯᔑᐨ ᐁᑲᐧ ᒥᓂᑯᐠ ᐁᑲ $59,000 ᔓᓂᔭᑫᔭᐣ.

ᐊᓂᔑᓇᐯ ᐊᐢᑭ ᑎᐸᑯᓂᑫ ᐃᐧᒋᐦᐃᐁᐧᐃᐧᓇᐣ: 
ᐊᓂᔑᓇᐯ ᐊᐢᑭ ᑎᐸᑯᓂᑫ ᐃᐧᒋᐦᐃᐁᐧᐃᐧᓇᐣ: ᐅᐁᐧ ᐁᑲ ᑲᔓᓂᔭᑫᐱᒧᒋᑫᐃᐧᓂᐊᐧᐠ ᑲᐅᒋᑕᒪᑫᒪᑲᐠ 

ᑎᐸᑯᓂᑫᐃᐧᐣ, ᑎᐸᑯᓂᑫ ᑭᑭᓄᒪᑫᐃᐧᐣ ᒥᓇ ᑲᐅᐡᑭ ᐅᓇᑕᒪᐃᐧᑕ ᐅᓇᔓᐁᐧᐃᐧᓇᐣ ᐊᓂᔑᓇᐯ ᐊᐢᑭ 

ᑲᑎᐯᑕᑯᓯᐊᐧᐨ. ᒪᔭᑦ ᑲᑕᓇᓄᑲᑌᐠ ᐊᓄᑭᐃᐧᑲᒥᐠ ᐃᒪ ᐸᐧᕑᐟ ᐃᐧᓫᐃᔭᑦ ᐃᐡᑯᓂᑲᓂᐠ, ᐁᑲᐧ ᒥᓇ 

ᐊᓄᑭᐃᐧᑲᒥᐠ ᑕᑲᐧᐣ ᐃᒪ ᑕᐣᑐᕑ ᐯ, ᐊᐧᓂᓇᐊᐧᑲᐠ, ᑎᒥᐣᐢ ᒥᓇ ᑭᓇᐧᕑᐊ ᐁᐅᒋ ᐊᐧᐃᒋᒋᑲᑌᑭᐣ 

ᑕᓇᐱᐃᐧᓇᐣ ᑲᐃᑯᑎᐯᒋᑫᒪᑲᐠ ᐊᓂᔑᓇᐯ ᐊᐢᑭ ᐅᑭᒪᐃᐧᐣ.

Telephone: (807) 622-1413 
Toll-Free: 1-800-465-5581 
Email: contact@nanlegal.on.ca 
www.nanlegal.on.ca

ᐅᐣᑌᕑᐃᔪ ᑲᒪᒪᐊᐧᓄᑲᑌᑭᐣ ᐊᓂᔑᓇᐯᐃᐧᑲᒥᑯᐣ (OFIFC) 
ᐅᐣᑌᕑᐃᔪ ᑲᒪᒪᐊᐧᓄᑲᑌᑭᐣ ᐊᓂᔑᓇᐯᐃᐧᑲᒥᑯᐣ (OFIFC) ᒥᐦᐅᒪ ᐁᐅᒋ ᐊᐧᐃᐧᒋᐦᐃᑕᐧ 
ᐊᓂᔑᓂᓂᐊᐧᐠ ᒥᓇ ᐅᐡᑲᑎᓴᐠ ᑲᑭᐱᑯᓇᒧᐊᐧᐨ ᐅᓇᔓᐁᐧᐃᐧᓇᐣ, ᑎᐯᐣᒋᑫᐃᐧ ᐅᓇᔓᐁᐧᐃᐧᐣ ᒥᓇ 

ᐊᐊᐧᔑᔑᐃᐧ ᐊᓂᒥᓭᐃᐧᓇᐣ ᑲᓇᑭᐡᑲᒧᐊᐧᐨ. ᐁᑲᐧ ᒥᓇ ᓇᓇᑲ ᐃᐧᒋᐦᐃᐁᐧᐃᐧᓇᐣ ᐊᓄᑲᑌᐊᐧᐣ ᐁᐅᒋ 

ᐃᐧᒋᐦᐃᑕᐧ ᐅᑌᓇᐠ ᑲᑲᐯᔑᐊᐧᐨ ᐊᓂᔑᓂᐊᐧᐠ ᐅᒪ ᐅᐣᑌᕑᐃᔪ.

Telephone: 416-956-7575 
Email: ofifc@ofifc.org 
https://ofifc.org/

ᐁᑲ ᑲᑎᐸᐦᐃᑲᑌᐠ ᐃᐧᒋᐦᐃᐁᐧᐃᐧᐣ ᐅᐣᑌᕑᐃᔪ 
ᐁᑲ ᑲᑎᐸᐦᐃᑲᑌᐠ ᐃᐧᒋᐦᐃᐁᐧᐃᐧᐣ ᐅᐣᑌᕑᐃᔪ ᐊᔭᒪᑲᐣ ᐁᑲ ᑲᑎᐸᐦᐃᑲᑌᐠ ᐅᒋᒪᒋᑭᑐᔭᐣ ᑭᑭᑐᐃᐧᓂᐠ, 

ᐊᑯᓇᐠ 30 ᑎᐸᐦᐃᑲᓀᐢ ᒋᐊᐧᐃᐧᑕᒪᑯᔭᐣ ᑎᐸᑯᓂᑫ ᐃᐧᑕᒪᑫᐃᐧᓇᐣ (ᑲᐃᐧᐣ ᐃᐧᐣ ᑎᐯᐣᒋᑫᐃᐧᐣ ᓇᐣᑕ 

ᒪᒪᓂᐃᐧ ᐅᓇᑯᓂᑫᐃᐧ ᑫᑯᓇᐣ) ᒣᑲᐧᐨ ᐅᐡᑭᑭᔑᑲᐠ ᐊᑯᓇᐠ ᐸᑫᐧᔑᑲᐣᑭᔑᑲᐠ 9:30 ᐊᑯᓇᐠ 11:30 

ᑭᔐᐸᔭᐠ ᒥᓇ 1 ᒥᓇ 3:30 ᐊᐱᑕᑭᔑᑲᐠ. 

	 Hotline: 1-855-255-7256 
	 Hotline: 1-855-255-7256 
	 https://www.probonoontario.org/

https://www.justicenet.ca/professions/
mailto:contact%40nanlegal.on.ca?subject=
http://www.nanlegal.on.ca
mailto:ofifc%40ofifc.org?subject=
https://ofifc.org/
https://www.probonoontario.org/  


72ᐃᐧᒪᒥᔑᒪᐨ ᔑᒪᑲᓂᐡ ᐅᒪ ᐅᐣᑌᕑᐃᔪ: ᑫᔑᑭᑫᑕᒪᐣ

ᔕᐊᐧᓄᐠ ᐁᔑᔭᐣ ᑎᐸᑯᓂᑫ ᐃᐧᒋᐦᐃᐁᐧᐃᐧᐣ ᐅᒪ ᐅᐣᑌᕑᐃᔪ 
(SALCO) 
ᔕᐊᐧᓄᐠ ᐁᔑᔭᐣ ᑎᐸᑯᓂᑫ ᐃᐧᒋᐦᐃᐁᐧᐃᐧᐣ ᐅᒪ ᐅᐣᑌᕑᐃᔪ (SALCO) ᐅᒋᑕᒪᑫᒪᑲᐣ ᑎᐸᑯᓂᑫ 
ᐃᐧᑕᒪᑫᐃᐧᐣ ᒥᓇ ᐃᐧᒋᐦᐃᐁᐧᐃᐧᓇᐣ ᐃᒪ ᐃᓀᑫ ᒪᐡᑲᐃᐧᓯᐃᐧᓇᐣ, ᐊᐣᑕᑭᐃᐧᐣ, ᑲᐯᔑᐃᐧᐣ ᒥᓇ 

ᐅᑭᒪᐃᐧᓂ ᐃᐧᒋᐦᐃᐁᐧᐃᐧᓇᐣ. 

Telephone: 416-487-6371  
https://salc.on.ca/

ᑫᓂᔑᐱᒥ ᑌᐱᓂᑲᑌᐠ ᑎᐸᑯᓂᑫᐃᐧᐣ 
ᑫᓂᔑᐱᒥ ᑌᐱᓂᑲᑌᐠ ᑎᐸᑯᓂᑫᐃᐧᐣ ᐅᒋᑕᒪᑫᒪᑲᐣ ᑫᓂᔑᐱᒥ ᐊᐧᐃᐧᑕᒪᑯᔭᐣ ᓇᓇᑲ ᑲᐃᓯᓭᑭᐣ 

ᑎᐸᑯᓂᑫ ᐊᓂᒥᓭᐃᐧᓇᐣ. https://stepstojustice.ca/

ᑭᒋᐅᑌᓇᐠ ᑲᐊᓄᑲᑕᒧᐊᐧᐨ ᑲᒪᓀᓂᒥᑕᐧ ᐃᑫᐧᐊᐧᐠ ᒥᓇ ᐊᐊᐧᔑᔕᐠ 
(METRAC) 
ᑭᒋᐅᑌᓇᐠ ᑲᐊᓄᑲᑕᒧᐊᐧᐨ ᑲᒪᓀᓂᒥᑕᐧ ᐃᑫᐧᐊᐧᐠ ᒥᓇ ᐊᐊᐧᔑᔕᐠ (METRAC) ᐅᒋᑕᒪᑫᒪᑲᐣ 
ᑎᐸᑯᓂᑫ ᐃᐧᑕᒪᑫᐃᐧᐣ ᒥᓇ ᑭᑭᓄᒪᑫᐃᐧᐣ ᐃᑫᐧᓂᐊᐧᐠ ᑲᓇᓂᓴᓂᓭᐊᐧᐠ ᐃᑫᐧᐊᐧᐠ ᒥᓇ ᑕᓇᐱᐃᐧᓂᐠ 

ᐃᐧᒋᐦᐃᐁᐧᐃᐧᓇᐣ ᑲᐊᓄᑲᑕᒧᐊᐧᐨ. ᑲᐃᐧᐣ ᐃᐧᐣ ᑎᐸᑯᓂᑫ ᐃᐧᑕᒪᑫᐃᐧᓇᐣ ᓇᐣᑕ ᑎᐸᑯᓂᑫ 

ᐃᐧᒋᐦᐃᐁᐧᐃᐧᓇᐣ ᒋᐊᓄᑲᑕᒧᐊᐧᐨ. 

Telephone: 416-392-9138 
Email: justicecoordinator@metrac.org 
http://www.metrac.org

https://salc.on.ca/
https://stepstojustice.ca/
mailto:justicecoordinator%40metrac.org?subject=
http://www.metrac.org

ᐃᐡᑫᐧᐱᐦᐃᑲᐣ A: ᐅᐣᑌᕑᐃᔪ ᑲᑕᓇᓄᑲᑌᑭᐣ 
ᑲᓂᐱᑌᐱᐦᐃᑲᑌᑭᐣ ᐊᓂᔑᓂᓂᐃᐧ ᔑᒪᑲᓂᔑᐃᐧ 
ᐊᓄᑭᐃᐧᓇᐣ
ᒪᒪᐤ ᐊᔭᐊᐧᐣ 9 ᑲᐱᒧᓂᑎᓱᒪᑲᑭᐣ ᐅᐣᑌᕑᐃᔪ ᑲᑕᓇᓄᑲᑌᑭᐣ ᐊᓂᔑᓂᓂᐃᐧ ᔑᒪᑲᓂᔑᐃᐧ ᐊᓄᑭᐃᐧᓇᐣ 

FNPS. ᒣᑲᐧᐨ ᐊᐱ ᑲᐅᔑᒋᑲᑌᐠ ᐅᐁᐧ ᒪᓯᓇᐦᐃᑲᐣ, ᐃᑫᐧᓂᐊᐧᐠ ᐁᑕ ᐊᓂᔑᓇᐯ ᐊᐢᑭ ᔑᒪᑲᓂᔕᐠ 

NAPS ᑭᑕᑭᐧᐊᐧᐠ ᐃᒪ LECA ᒪᒥᔑᑫᒧ ᑲᓇᐊᐧᐸᒋᑫᐃᐧᓂᐠ. ᐁᑲᐧ ᔕᑯᐨ, ᐊᑎᐟ ᑯᑕᑭᔭᐣ FNPS 
ᐅᑕᔭᓇᐊᐧ ᑲᔭᓄᑲᑕᒧᐊᐧᐨ ᒪᒥᔑᑫᒧᓇᐣ (ᒪᐡᑯᐨ ᐃᐧᐸᐨ ᑕᓂᑕᑭᐧᒪᑲᓄᐣ LECA ᑲᓇᐊᐧᐸᒋᑫᐃᐧᓂᐠ), 
ᑲᑭᐃᐧᒋᑲᑌᐠ ᒐᐸᔑᐡ:

ᐊᐠᐊᐧᓴᐢᓂ ᒧᐦᐊᐧᐠ ᔑᒪᑲᓂᔑᐃᐧ ᐊᓄᑭᐃᐧᐣ (AMPS)
ᐅᒪ AMPS ᐱᑯ ᐊᐁᐧᓀᐣ ᐃᐧᐸᑭᑎᓇᐠ ᐅᒪᒥᔑᑫᒧᐣ ᐊᔭᒪᑲᐣ ᒪᒪᑕᐊᐧᐱᑯ ᒋᐅᑎᓇᒪᐣ https://
akwesasnepolice.ca/services-and-reporting/record-services/public-complaint/. 
ᐅᒪ AMPS ᐅᒋᑕᒪᑫᒪᑲᐣ ᐱᐊᐧᐱᑯᐠ ᒋᐅᒋᐸᑭᑎᓂᑲᑌᐠ ᒪᒥᔑᑫᒧ ᒧᐡᑭᓀᐱᐦᐃᑲᐣ ᒥᓇ ᒋᐃᐧᐣᒋᑲᑌᐠ 

ᐊᓂᐣ ᑲᑭᐃᔑᒋᑫᐨ ᔑᒪᑲᓂᐡ ᑲᑭᐱᑯᓂᑫᐨ ᒥᓇ ᑫᑯᓀᐣ ᑐᑲᐣ ᒪᒥᔑᑫᒧᐣ ᑲᐅᑕᐱᓂᑲᑌᐠ. ᑯᑕᑭᔭᐣ 

ᒥᓇ AMPS ᑲᐊᓄᑲᑕᒧᐊᐧᐨ ᒋᐅᑕᐱᓇᒧᐊᐧᐨ ᐊᐱ ᑲᑭᐃᔑᐁᐧᐸᐠ (ᓇᐣᑕ ᐁᒪᐧᔦ 6 ᑕᓱᐱᓯᑦ 

ᑲᑭᐃᓯᓭᐠ), ᒋᑭᐃᓯᓭᐠ ᒋᒧᒋᓇᑭᐡᑲᑐᐊᐧᐨ ᒋᒥᓇᐧᑕᒪᑐᐊᐧᐨ, ᒋᒣᒋᑲᒋᑲᑐᐊᐧᐨ ᒥᓇ ᒋᑎᐸᑐᑕᒧᐊᐧᐨ 

ᑲᑭᔭᓂᓯᓭᓂᐠ, ᒋᐅᓀᑕᐠ ᑲᔑᒪᑲᓂᔑᐃᐧᑭᒪᐃᐧᐨ ᐁᑲᐧ ᒥᓇ ᒪᐡᑯᐨ ᒋᑭᐁᐧ ᓇᓇᑲᑕᐊᐧᐸᒋᑫᐨ ᐊᐠᐊᐧᓴᐢᓂ 

ᒧᐦᐊᐧᐠ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᐅᑭᒪᑲᑕᐠ.

ᑫᔑᓇᓇᑐᐡᑲᒪᐣ ᐃᐧᑕᒪᑫᐃᐧᐣ 
ᒪᒋᑭᑐᐃᐧᓂᐠ: (613) 575-2340  
ᐱᐊᐧᐱᑯᐠ: https://www.akwesasnepolice.ca/services-and-reporting/
record-services/public-complaint/

ᐊᓂᔑᓇᐯᐠ ᔑᒪᑲᓂᔑᐃᐧ ᐊᓄᑭᐃᐧᐣ (APS)
ᐅᒪ APS ᐱᑯ ᐊᐁᐧᓀᐣ ᐃᐧᐸᑭᑎᓇᐠ ᐅᒪᒥᔑᑫᒧᐣ ᐊᔭᒪᑲᐣ ᒪᒪᑕᐊᐧᐱᑯᐠ ᒋᐅᑎᓇᒪᐣ ᐅᒪ 

https://www.anishinabekpolice.ca/submit-a-complaint. ᐅᒋᑕᒪᑫᒪᑲᓄᐣ ᐊᔑᐨ 

ᐅᓀᐧᓂᐊᐧᐣ: ᐃᐧᒧᐡᑭᓀᐱᐦᐊᒪᐣ ᒪᒥᔑᑫᒧ ᒧᐡᑭᓀᐱᐃᑲᐣ (ᑲᐃᔑᓂᔕᐦᐊᒪᐃᐧᐨ ᔑᒪᑲᓂᔑᐃᐧᑭᒪ), 

ᒥᐦᐃᒪ ᑫᓄᒋᒪᒋᒣᒋᑲᒋᑲᑌᐠ ᐅᒪᒥᔑᒥᑯᐃᐧᐣ ᑲᑭᐱᑯᓇᐠ  ᔑᒪᑲᓂᐡ ᐅᑕᓄᑭᐃᐧ ᐅᓇᑕᒪᑯᐃᐧᓇᐣ, 

ᑲᑭᐃᓀᒋᑲᑌᐠ ᐊᐱ ᑫᔑᐸᑭᑎᓂᑲᑌᐠ ᒪᒥᔑᑫᒧᐣ ᓇᐣᑕ ᐁᒪᐧᔦ 6 ᑕᓱᐱᓯᑦ ᐊᐱᐣ ᑲᑭᐃᓯᓭᑭᐸᐣ, 

ᒋᑭᐃᓯᓭᐠ ᒋᒧᒋᓇᑭᐡᑲᑐᐊᐧᐨ ᒋᒥᓇᐧᑕᒪᑐᐊᐧᐨ ᐁᑲ ᓇᐱᐨ ᑲᑭ ᑭᒋᐃᓯᓭᓂᐠ ᑲᒪᒥᔑᒥᐨ, ᐁᑲ 

ᑎᐸᑯᓂᑫᐃᐧᓂᐠ ᒋᐅᒋᒪᒥᓇᐧᒋᑲᑌᐠ ᐸᑲᐣ ᒋᐅᑎᓂᐨ ᑫᐱᐃᐧᒋᐦᐃᐁᐧᐨ ᑭᐡᐱᐣ ᔑᒪᑲᓂᐡ ᐁᑲ 

ᐃᐧᐅᑕᐱᓇᐠ ᑲᐃᐧᐃᓇᑕᒪᐃᐧᐨ, ᒥᓇ ᑲᒪᒥᔑᑫᒧᐨ ᒋᐳᓀᑕᐠ ᑲᑭᒪᒥᔑᑫᒧᐸᐣ. 

ᑫᔑᓇᓇᑐᐡᑲᒪᐣ ᐃᐧᑕᒪᑫᐃᐧᐣ 
ᒪᒋᑭᑐᐃᐧᓂᐠ: 1 (800) 438.5638  
ᐱᐊᐧᐱᑯᐠ: https://www.anishinabekpolice.ca/submit-a-complaint

https://www.akwesasnepolice.ca/services-and-reporting/record-services/public-complaint/
https://www.akwesasnepolice.ca/services-and-reporting/record-services/public-complaint/

ᐅᐱᔑᑯᑲᐠ ᔑᒪᑲᓂᔑᐃᐧ ᐊᓄᑭᐃᐧᐣ (LCPS)
ᐅᒪ LCPS ᐱᑯ ᐊᐁᐧᓀᐣ ᑲᐃᐧᒪᒥᔑᑫᒧᐨ ᑲᐃᐧᐣ ᒪᔑ ᒋᐊᔭᒪᐠ ᒪᒪᑕᐊᐧᐱᑯᐠ.

ᑫᔑᓇᓇᑐᐡᑲᒪᐣ ᐃᐧᑕᒪᑫᐃᐧᐣ 
ᒪᒋᑭᑐᐃᐧᓂᐠ: (807) 582-3802  
ᒪᓯᓇᐦᐊᒪᑐᐃᐧᐣ ᐱᐊᐧᐱᑯᐠ: info@lsps.ca  
ᐱᐊᐧᐱᑯᐠ: https://lsps.ca/

ᐊᓂᔑᓇᐯ ᐊᐢᑭ ᔑᒪᑲᓂᔑᐃᐧ ᐊᓄᑭᐃᐧᐣ (NAPS)
ᐅᒪ NAPS ᐅᑭᐅᓀᑕᓇᐊᐧ ᒋᑕᑭᐧᒪᑲᐠ ᐅᒪ LECA ᐱᑯ ᐊᐁᐧᓀᐣ ᒋᒪᒥᔑᑫᒧᐨ ᒣᑲᐧᐨ 

ᒪᑯᔐᑭᔑᑲᐣᐱᓯᑦ 10, 2024. ᐅᐁᐧ ᑕᐡ ᒋᔑᑭᑫᑕᒪᐣ ᑲᑭᑐᒋᑲᑌᐠ ᐃᑫᐧᓂᐊᐧᐠ NAPS ᔑᒪᑲᓂᔕᐠ 

ᐅᑎᔑᒋᑫᐃᐧᓂᐊᐧ ᑕᐅᒋ ᑲᓇᐊᐧᐸᒋᑲᑌᓂ ᐃᒪ LECA. ᑭᐡᐱᐣ ᐃᐧᒪᒥᔑᒪᐨ NAPS ᔑᒪᑲᓂᐡ, ᐅᐁᐧ 

ᑲᑭᑐᑕᐣ:

	• ᐱᐊᐧᐱᑯᐠ ᐅᒋᔑᓂᔕᐦᐊᒪᐤ LECA ᑭᒪᒥᔑᑫᒧᐣ ᐅᒪ: www.leca.on.ca

	• ᐃᔑᑭᑐᐣ ᐃᒪ LECA ᐅᒪ ᐊᑭᑕᓱᓂᐠ 1-877-411-4773 (ᐁᑲ ᑲᑎᐸᐃᑲᑌᐠ ᐃᔑᑭᑐᔭᐣ)

ᐁᒪᐧᔦ ᓂᑯᑕᐧᓱᐱᓯᑦ ᐊᔕ ᒋᐸᑭᑎᓇᒪᐣ ᑭᒪᒥᔑᑫᒧᐣ ᑲᑭᐃᓯᓭᔭᐣ, ᐊᓇᐃᐧᐣ ᑲᑭᐸᐧᑕᐃᐧ ᐸᑭᑎᓇᒪᐣ 

ᐁᐡᑲᑦ ᑫᑯᐣ ᑲᐅᒋᐃᓯᓭᐠ. ᐃᓇᐱᐣ ᐸᑫᐱᐦᐃᑲᐣ II ᐅᒪ ᒪᓯᓇᐦᐃᑲᓂᐠ (LECA ᑲᐊᓄᑲᑌᐠ ᒪᒥᔑᑫᒧᐣ) 

ᐊᐊᐧᔑᒣ ᐃᐧᓇᓇᑕᐃᐧᑭᑫᑕᒪᐣ. 

ᐃᐧᒪᒥᔑᑫᒧᔭᐣ NAPS ᐅᑐᓇᔓᐁᐧᐃᐧᓇᐣ ᒥᓇ ᐅᑎᓇᓄᑭᐃᐧᓇᐣ, ᓇᐣᑕ ᑭᐡᐱᐣ ᔑᒪᑲᓂᐡ ᐁᑲ 

ᐁᐱᒥᓂᔕᐦᐊᐠ ᐃᒪ CSPA ᓇᐣᑕ ᑲᐃᓇᔓᐊᐧᑌᑭᐣ ᑲᑭᑲᓄᓇᐠ ᑲᑲᓇᐊᐧᐸᑕᒧᐊᐧᐨ ᔑᒪᑲᓂᔑᐃᐧ 

ᐊᓄᑭᐃᐧ ᓇᓇᑕᐃᐧᑭᑫᒋᑫᐃᐧᓇᐣ ᐁᑲᐧ ᐃᐧᐣ ᑲᐃᐧᐣ ᐃᒪ LECA.

ᕑᐊᒪ ᔑᒪᑲᓂᔑᐃᐧ ᐊᓄᑭᐃᐧᐣ
ᐅᒪ ᕑᐊᒪ ᔑᒪᑲᓂᔑᐃᐧ ᐊᓄᑭᐃᐧᐣ ᐱᑯ ᐊᐁᐧᓀᐣ ᑲᐃᐧᒪᒥᔑᑫᒧᐨ ᑲᐃᐧᐣ ᒪᔑ ᒋᐊᔭᒪᐠ ᒪᒪᑕᐊᐧᐱᑯᐠ.

ᑫᔑᓇᓇᑐᐡᑲᒪᐣ ᐃᐧᑕᒪᑫᐃᐧᐣ 
ᒪᒋᑭᑐᐃᐧᓂᐠ: (705) 325-7773  
ᐱᐊᐧᐱᑯᐠ: https://www.ramapolice.ca/contacts/

ᐣᑯᑕᐧᓱ ᐊᓂᔑᓇᐯᐠ ᔑᒪᑲᓂᔑᐃᐧ ᐊᓄᑭᐃᐧᐣ

ᐅᒪ SNPS ᔑᒪᑲᓂᔑᐃᐧ ᐊᓄᑭᐃᐧᐣ ᐱᑯ ᐊᐁᐧᓀᐣ ᑲᐃᐧᒪᒥᔑᑫᒧᐨ ᑲᐃᐧᐣ ᒪᔑ ᒋᐊᔭᒪᐠ ᒪᒪᑕᐊᐧᐱᑯᐠ. 

ᑫᔑᓇᓇᑐᐡᑲᒪᐣ ᐃᐧᑕᒪᑫᐃᐧᐣ 
ᒪᒋᑭᑐᐃᐧᓂᐠ: 519-445-2811  
ᐱᐊᐧᐱᑯᐠ: https://snpolice.ca/

ᐟᕑᐃᑎ 3 ᐊᓂᔑᓇᐯᐠ ᔑᒪᑲᓂᔑᐃᐧ ᐊᓄᑭᐃᐧᐣ
ᐅᒪ T3PS ᔑᒪᑲᓂᔑᐃᐧ ᐊᓄᑭᐃᐧᐣ ᐱᑯ ᐊᐁᐧᓀᐣ ᑲᐃᐧᒪᒥᔑᑫᒧᐨ ᑲᐃᐧᐣ ᒪᔑ ᒋᐊᔭᒪᐠ ᒪᒪᑕᐊᐧᐱᑯᐠ. 
ᐅᒪ T3PS 2024 ᑕᓱᔭᑭᐃᐧᐣ ᑎᐸᒋᒧᐃᐧᐣ ᐃᐧᒋᑲᑌ ᐊᔕ ᑫᑲᐟ ᐅᑕᓂᑭᔑᑐᓇᐊᐧ ᒋᒪᑕᓄᑲᑕᒧᐊᐧᐨ. 

ᑫᔑᓇᓇᑐᐡᑲᒪᐣ ᐃᐧᑕᒪᑫᐃᐧᐣ 
ᒪᒋᑭᑐᐃᐧᓂᐠ: 1 (807) 548-5474  
ᐱᐊᐧᐱᑯᐠ: https://www.t3ps.ca/contact-us/

ᑲᒪᒪᐃᐧᓄᐊᐧᐨ ᐊᓂᔑᓇᐯ ᔑᒪᑲᓂᔑᐃᐧ ᐊᓄᑭᐃᐧᐣ (UCCM)
ᐅᒪ UCCM ᐱᑯ ᐊᐁᐧᓀᐣ ᑲᐃᐧᒪᒥᔑᑫᒧᐨ ᑕᑲᐧᐣ ᒋᐅᒋᔑᓂᔕᐦᐊᐠ ᒪᒪᑕᐊᐧᐱᑯᐠ ᐅᒪ https://
www.uccmpolice.com/public-complaints-compliments. ᑲᐃᔑᐱᒪᓄᑲᑌᐠ ᑲᐃᐧᐣ ᒪᔭᑦ 
ᒋᐊᐧᐃᐧᒋᑲᑌᐠ ᐁᑲᐧ ᐱᑯ ᒧᒋᐃᐧᐣᒋᑲᑌᐊᐧᐣ ᔑᒪᑲᓂᑲᐠ ᑫᔑᑭᑐᓇᓂᐊᐧᐠ ᐃᐧᔑᐃᐧᒋᑲᑌᐠ ᒪᒥᔑᑫᒧᐣ. 
ᐊᐱ ᐃᐡᑲᐧᐸᑭᑎᓇᒪᐣ ᑭᒪᒥᔑᑫᒧᐣ ᐃᒪ ᔑᒪᑲᓂᔑᐃᐧᑭᒪᑲᐠ, ᓂᑲᐣ ᑕᐃᔑᒋᑫ ᒋᒪᒥᓇᐧᑕᒪᑎᔦᐠ 
ᑲᒪᒥᔑᒪᐨ ᐁᒪᐧᔦ ᐊᐱᐣ ᒥᓯᐁᐧ ᒣᒋᑲᒋᑫᐃᐧᐣ ᑐᒋᑲᑌᐠ. ᐁᑲᐧ ᐊᐱᐣ ᑕᐳᓂᒋᑲᑌ ᒪᒥᔑᑫᒧᐣ ᐊᐱᐱᑯ. 
ᐊᓂᓂᑯ ᑲᑭᓯᓭᐠ ᑲᑭᐅᒋ ᒪᒥᔑᑫᒧᓇᓂᐊᐧᐠ, ᐊᐁᐧ ᔑᒪᑲᓂᔑᐃᐧᑭᒪ ᐅᑲᐅᓀᑕᐣ ᐸᑲᐣ ᒋᑭᐅᒋ 
ᒣᒋᑲᒋᑲᑌᑫᐧᐣ (ᑲᐅᒋ ᐃᐧᑕᓄᑭᒥᑐᒪᑲᐠ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑐᑲᐣ ᐃᐧᑫᐧᒥᑲᐧᐣᐠ ᐊᓂᔑᓇᐯ 
ᔑᒪᑲᓂᔑᐃᐧ ᐊᓄᑭᐃᐧᓂᐠ ᒥᓇ ᐊᓂᔑᓇᐯᐠ ᔑᒪᑲᓂᔑᐃᐧ ᐊᓄᑭᐃᐧᓂᐠ). ᐁᑲᐧ ᐊᐱᐣ ᐃᐡᑲᐧᔭᐨ, ᑭᐡᐱᐣ 
ᑲᑭᒪᒥᔑᑫᒧᐨ ᐁᑲ ᓇᐦᐁᑕᐠ ᑲᑭᔑᑭᔕᓄᑲᑌᓂᐠ ᒣᒋᑲᒋᑫᐃᐧᓂ, ᑲᑭᑲᓄᓇ UCCM ᔑᒪᑲᓂᔑᐃᐧ 
ᐊᓄᑭᐃᐧᓇᐣ ᑲᐅᑭᒪᑲᑕᐠ.

ᑫᔑᓇᓇᑐᐡᑲᒪᐣ ᐃᐧᑕᒪᑫᐃᐧᐣ 
ᒪᒋᑭᑐᐃᐧᓂᐠ: (705) 377-7135  
ᐱᐊᐧᐱᑯᐠ: https://www.uccmpolice.com/public-complaints-
compliments

ᐃᐧᑫᐧᒥᑲᐧᐣᐠ ᐊᓂᔑᓇᐯ ᔑᒪᑲᓂᔑᐃᐧ ᐊᓄᑭᐃᐧᐣ
ᐅᒪ WTPS ᐱᑯ ᐊᐁᐧᓀᐣ ᑲᐃᐧᒪᒥᔑᑫᒧᐨ ᑲᐃᐧᐣ ᒪᔭᑦ ᒋᐊᐧᐃᐧᒋᑲᑌᐠ ᔕᑯᐨ ᐊᔭᒪᑲᐣ ᒪᒥᔑᑫᒧ 
ᒧᐡᑭᓀᐱᐦᐃᑲᐣ ᑫᔭᐸᒋᑐᔭᐣ ᐃᒪ ᒪᒪᑕᐊᐧᐱᑯᐠ ᐅᒪ https://wtps.ca/resources/compliments-
and-complaints/#1719921763063-b4f15a26-aacb.

ᑫᔑᓇᓇᑐᐡᑲᒪᐣ ᐃᐧᑕᒪᑫᐃᐧᐣ 
ᒪᒋᑭᑐᐃᐧᓂᐠ: tel: 1 705 370 3141  
ᐱᐊᐧᐱᑯᐠ: https://wtps.ca/resources/compliments-and-complaints/

ᐃᐡᑫᐧᐱᐦᐃᑲᐣ B: ᐅᓇᔓᐁᐧᐃᐧ ᐱᒧᒋᑫᐃᐧ ᐊᓄᑭᐃᐧᓇᐣ 
ᑲᔭᑭᐣ ᐅᐣᑌᕑᐃᔪ ᐁᑲ ᑲᐊᔑᑎᓂᑲᑌᑭᐣ ᐅᒪ 
ᒪᓯᓇᐦᐃᑲᓂᐠ
ᐅᒪ ᒪᓯᓇᐦᐃᑲᓂᐠ ᑲᐃᐧᐣ ᒋᐊᔑᑎᓂᑲᑌᑭᐣ ᒪᒥᔑᑫᒧᓇᐣ ᑲᐱᑯᓇᒧᐊᐧᐨ ᐅᑕᓄᑭᐃᐧᓂᐊᐧ ᑲᓂᒪᓯᓇᐦᐅᑕᐧ 

ᐅᑕᓄᑭᐠ: 

	• ᑲᔑᒪᑲᓂᔑᐊᐧᑭᓱᐊᐧᐨ ᐃᑫᐧᓂᐊᐧᐠ ᐁᑕ ᑲᐅᒋᐊᓄᑭᐦᐃᑕᐧ ᓇᔭᐠᕑᐊ ᐸᕑᐠᐢ ᑲᐅᑭᒪᑲᑕᐠ: 

ᐁᑲᐧ ᐃᓇᑌ, ᐅᑫᐧᓂᐊᐧᐠ ᑕᑭᐃᔑ ᒪᒥᔑᒪᑲᓂᐃᐧᐸᓂᐠ ᑲᑭᐅᒋᐊᓄᑭᐦᐃᑕᐧ. ᐯᔑᑲᐧᐣ ᐃᑫᐧᓂᐊᐧᐠ 

ᑲᔑᒪᑲᓂᔑᐊᐧᑭᓱᐊᐧᐨ:  

	– ᐊᐃᐧᔭᐠ ᑲᐅᒋᐱᒥᑕᐸᓂᑕᐧ (ᑐᕑᐊᐣᑐ ᐱᒥᑕᐸᓂᐁᐧᐃᐧᓂᐠ ᑲᐅᑭᒪᑲᑕᐠ ᓇᐣᑕ ᑯ 

ᐱᒥᑕᐸᓂᐁᐧᐃᐧᐣ) 

	– ᑭᒋ ᑭᑭᓄᒪᑎᑲᒥᑯᐣ (ᑐᑲᐣ ᑐᕑᐊᐣᑐ ᑭᒋ ᑭᑭᓄᒪᑎᑲᒥᑯᐠ)

	– ᑕᓇᐱᐃᐧᐣ ᑲᔑᑲᐯᔑᓇᓄᐊᐧᐠ ᑲᑲᓇᐁᐧᒋᑫᐨ (ᑐᑲᐣ ᑐᕑᐊᐣᑐ ᑲᐯᔑᐦᐃᑯᐃᐧᓇᐣ ᑲᐅᑭᒪᑲᑕᐠ) 

	– ᑯᑕᑭᔭᐣ ᐃᓇᓄᑭᐃᐧᓇᐣ, ᑐᑲᐣ ᐅᑭᒪᐅᓂᐠ ᑲᓇᐁᐧᒋᑫᐃᐧᐣ, ᑎᐸᑯᓂᑫᐃᐧᑲᒥᑯᐠ ᑲᓇᐁᐧᒋᑫᐃᐧᐣ 

ᒥᓇ ᑲᑭᐸᐦᐅᑕᐧ ᑲᐱᒥᑕᐸᓂᑕᐧ ᒥᓇ ᐱᐳᓂᒥᑲᓇᐠ ᐱᒥᐱᓱᐃᐧᓂᐠ ᑲᓇᓇᑲᒋᑐᐨ

	• ᓄᑎᓂᑫᐃᐧ ᔑᒪᑲᓂᐡ: ᓄᑎᓂᑫᐃᐧ ᔑᒪᑲᓂᐡ ᐅᑕᔭᐣ ᐅᓇᔓᐁᐧᐃᐧᓇᐣ ᒥᓇ ᐅᓇᒋᑫᐃᐧᓇᐣ 

ᑲᑭᐅᒋ ᐅᓇᒋᑲᑌᑭᐣ ᑲᓇᑕ ᓄᑎᓂᑫᐃᐧ ᐱᒧᒋᑫᐃᐧᓂᐠ. ᑭᐡᐱᐣ ᐃᐧᒪᒥᒪᑕᐧ, ᑲᓄᓂᐠ ᓄᑎᓂᑫ 

ᔑᒪᑲᓂᐡ ᒪᒥᔑᑫᒧᐣ ᑲᐅᑭᒪᑲᑕᐠ ᐅᒪ ᑲᓇᑕ. 

	• ᑲᒧᒋᐊᓄᑭᑕᒪᑫᐊᐧᐨ ᑲᔑᒪᑲᓂᔑᐊᐧᑭᓱᐊᐧᐨ: ᐅᑫᐧᓂᐊᐧᐠ ᑐᑲᐣ ᐊᓄᑭᓇᑲᓇᐠ ᑲᐃᐧᐣ 

ᒋᐱᒧᑐᐊᐧᐨ ᐸᐢᑭᓯᑲᓇᐣ ᑲᒧᒋᐊᓄᑭᑕᒪᑫᐊᐧᐨ ᑲᐃᐧᒋᐦᐃᐁᐧᐊᐧᐨ ᐃᒪ ᔑᒪᑲᓂᔑᐃᐧ ᐊᓄᑭᐃᐧᓂᐠ. 

ᐊᐧᐃᐧᒋᐦᐃᐁᐧᐊᐧᐠ ᐅᑌᓇ ᔑᒪᑲᓂᔑᐃᐧ ᐊᓄᑭᐃᐧᓂᐠ ᓇᐣᑕ ᐅᐣᑌᕑᐃᔪ ᔑᒪᑲᓂᔑᐃᐧ 

ᐊᓄᑭᐃᐧᓂᐠ. ᐃᒪ LECA ᑭᐃᓇᔓᐁᐧ ᒋᐅᒋᐅᓇᑭᒪᐨ ᔑᒪᑲᓂᔑᐃᐧ ᐊᓄᑭᓇᑲᓇᐣ, ᐊᑎᐟ 

ᑲᔑᒪᑲᓂᔑᐊᐧᑭᓱᐊᐧᐨ ᒥᓇ ᑯᑕᑭᔭᐠ ᔑᒪᑲᓂᔑᐃᐧ ᐊᓄᑭᐃᐧᓂᐠ ᑲᐃᐧᒋᐦᐃᐁᐧᐊᐧᐨ. ᑭᐡᐱᐣ 

ᐁᑲ ᑫᑯᐣ ᓇᐦᐁᑕᒥᐦᐃᑯᔭᐣ ᐊᐁᐧ ᐅᒋ ᑲᔑᒪᑲᓂᔑᐃᐧ ᐃᐧᒋᐦᐃᐁᐧᐨ, ᑲᑭᐃᔑ ᑎᐸᒋᑦ ᑲᐅᒋ 

ᓇᓇᑲᒋᐦᐃᑕᐧ ᔑᒪᑲᓂᔑᐃᐧ ᐅᑕᓄᑭᐠ ᑲᐅᒋᐸᐸᒥᓯᐊᐧᐨ. ᑲᑕᓱᐸᐱᑭᓯᔭᑭᐣ ᔑᒪᑲᓂᔑᐃᐧ 

ᐊᓄᑭᐃᐧᓇᐣ ᐅᑕᔭᓇᐊᐧ ᑎᐱᓇᐁᐧ ᑲᔭᓄᑲᑕᒧᐊᐧᐨ ᒪᒥᔑᑫᒧᓇᐣ.

	• ᑲᓇᑕ ᐊᐦᑭ ᑲᐃᑯᑎᐸᐦᐊᑲᑌᐠ ᐊᓄᑭᑕᒪᑫᐃᐧ ᐱᒥᐃᐧᒋᑫᐃᐧᐣ: ᒣᑲᐧᐨ ᐱᓇᑭᐧᐱᓯᑦ 

31, 2024, ᑲᓇᑕ ᐅᑭᒪᐃᐧᐣ ᐅᓇᔓᐁᐧᐃᐧᐣ ᑭᔕᐳᓂᑲᑌᐸᐣ ᒋᐊᐸᑕᐠ ᐅᐡᑭ ᑲᓇᐁᐧᒋᑫᐃᐧᐣ 

ᒋᐸᐸᒥᓯᒪᑲᐠ ᒋᐅᒋᐊᓄᑲᑌᑭᐣ ᑲᒪᒥᔑᑫᒧᓇᓂᐊᐧᐠ ᐁᑲ ᑲᓇᐦᐁᒋᑲᑌᐠ ᑲᑐᑕᑫᐊᐧᐨ ᐃᒪ ᑲᓇᑕ 

ᐊᐦᑭᐠ ᑲᐅᒋᐊᔓᐡᑲᓄᐊᐧᐠ ᐸᑲᐣ ᐊᐦᑭᐠ ᑲᑕᓇᓄᑭᐊᐧᐨ ᐁᑲᐧ ᒥᓇ RCMP ᐅᑕᓄᑭᐠ (ᑲᐃᐧᐣ 
ᒪᔑ ᐅᐁᐧ ᒋᒪᑕᓄᑲᑌᐠ ᒣᑲᐧᐨ ᑲᐱᒥᐅᔑᒋᑲᑌᐠ ᒪᓯᓇᐦᐃᑲᐣ). ᐃᓇᐱᐣ  (ᐸᑭᑭᓂᑲᐣ 43) 

ᐊᐊᐧᔑᒣ ᐃᐧᑭᑫᑕᒪᐣ.  

https://can01.safelinks.protection.outlook.com/?url=https%3A%2F%2Fwww.mpcc-cppm.gc.ca%2Findex-eng.aspx&data=05%7C01%7Cdavid.mcquillan%40mail.utoronto.ca%7C0a86369b7e734d34988808da5fb2d335%7C78aac2262f034b4d9037b46d56c55210%7C0%7C0%7C637927518887896592%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=q8WwZqGzrSZD5UJIZwhX8bQoErKp9fMNtIXsO0wJsJg%3D&reserved=0
https://can01.safelinks.protection.outlook.com/?url=https%3A%2F%2Fwww.mpcc-cppm.gc.ca%2Findex-eng.aspx&data=05%7C01%7Cdavid.mcquillan%40mail.utoronto.ca%7C0a86369b7e734d34988808da5fb2d335%7C78aac2262f034b4d9037b46d56c55210%7C0%7C0%7C637927518887896592%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=q8WwZqGzrSZD5UJIZwhX8bQoErKp9fMNtIXsO0wJsJg%3D&reserved=0

